
I. XEDAPEN OROKORRAK

PRESIDENTETZAKO, GORTEEKIKO HARREMANETAKO
ETA MEMORIA DEMOKRATIKOKO MINISTERIOA

4859 1/2020 Legegintzako Errege Dekretua, maiatzaren 5ekoa, Konkurtso 
Legearen testu bategina onartzen duena.

Aurkibidea

Lehen liburua. Hartzekodunen konkurtsoa.

I. titulua. Konkurtso-deklarazioa.

I. kapitulua. Konkurtso-deklarazioaren aurrebaldintzak.
II. kapitulua. Legitimazioa.
III. kapitulua. Zordunak eskatutako konkurtso-deklarazioa.

1. atala. Konkurtso-deklarazioa eskatzeko eginbeharra.
2. atala. Zordunaren eskaera.
3. atala. Zordunaren eskaerari buruzko erabakia.

IV. kapitulua. Hartzekodunak eta beste legitimatu batzuek eskatutako konkurtso-
deklarazioa.

1. atala. Hartzekodunaren eta beste legitimatu batzuen eskaera.
2. atala. Hartzekodunaren eta beste legitimatu batzuen eskaerari buruzko erabakia.
3. atala. Zordunak aurka egitea.
4. atala. Eskaera ebaztea.

V. kapitulua. Konkurtso-deklarazioaren autoa.

1. atala. Konkurtso-deklarazioaren autoa.
2. atala. Konkurtso-deklarazioaren autoaren jakinarazpena.
3. atala. Konkurtso-deklarazioaren publizitatea.

VI. kapitulua. Elkarri lotutako konkurtsoak.

1. atala. Konkurtsoen baterako deklarazioa.
2. atala. Jada deklaratuta dauden konkurtsoak metatzea.
3. atala. Elkarri lotutako konkurtsoen izapidetze koordinatua.

II. titulua. Konkurtsoko organoak.

I. kapitulua. Konkurtsoko epailea.

1. atala. Eskumena.
2. atala. Jurisdikzioa.

II. kapitulua. Konkurtso-administrazioa.

1. atala. Konkurtso-administrazioa izendatzea.

1. azpiatala. Konkurtso-administrazioaren osaera.
2. azpiatala. Konkurtso-erregistro publikoan inskribatzeko betekizuna.
3. azpiatala. Konkurtso-administrazioa izendatzea.
4. azpiatala. Konkurtso-administrazioaren errekusazioa.

5. azpiatala. Laguntzaile eskuordeak.

2. atala. Kargua betetzea.
3. atala. Ordainsaria.

1. azpiatala. Ordainsariaren araubide juridikoa.
2. azpiatala. Arantzel-bermerako kontua.

4. atala. Erantzukizuna.
5. atala. Banantzea eta errebokatzea.

III. titulua. Konkurtso-deklarazioaren ondoreak.

I. kapitulua. Zordunaren gaineko ondoreak.

1. atala. Konkurtsopekoaren gaineko ondoreak, oro har.
2. atala. Konkurtsopekoaren ordezkaritza eta defentsa prozesalaren gaineko 

ondoreak.
3. atala. Pertsona fisikoaren gaineko ondore espezifikoak.
4. atala. Pertsona juridikoaren gaineko ondore espezifikoak.
5. atala. Konkurtsopekoak agertzeko, laguntzeko eta informazioa emateko dituen 

eginbeharrak.

II. kapitulua. Akzio indibidualen gaineko ondoreak.

1. atala. Akzioen eta deklarazio-prozeduren gaineko ondoreak.
2. atala. Akzioen eta exekuzio-prozeduren gaineko ondoreak.

1. azpiatala. Erregela orokorrak.
2. azpiatala. Berme errealak eta antzekoak exekutatzeko prozeduretarako erregela 

bereziak.

III. kapitulua. Kredituen gaineko ondoreak.
IV. kapitulua. Kontratuen gaineko ondoreak.

1. atala. Kontratuen gaineko ondoreak.
2. atala. Kontratuak suntsiaraztea.

1. azpiatala. Ez-betetzeagatiko suntsiaraztea.
2. azpiatala. Konkurtsoaren onerako suntsiaraztea.

3. atala. Kontratuak birgaitzeko eskubidea.
4. atala. Lan-kontratuen eta hitzarmen kolektiboen gaineko ondoreak.

1. azpiatala. Lan-kontratuen gaineko ondoreak.
2. azpiatala. Goi-zuzendaritzako langileen kontratuen gaineko ondoreak.
3. azpiatala. Hitzarmen kolektiboen gaineko ondoreak.

5. atala. Administrazio publikoekiko kontratuen gaineko ondoreak.

IV. titulua. Masa aktiboa.

I.  kapitulua. Masa aktiboaren osaera.
II. kapitulua. Masa aktiboaren inbentarioa.
III. kapitulua. Masa aktiboa kontserbatzea eta besterentzea.

1. atala. Masa aktiboa kontserbatzea.
2. atala. Masa aktiboko ondasun eta eskubideak besterentzea.

1. azpiatala. Erregela orokorrak.

2.  azpiatala.  Pribilegio  bereziari  atxikitako  ondasunak  edo  eskubideak 
besterentzearen berezitasunak.

3. azpiatala. Ekoizpen-unitateak besterentzearen berezitasunak.
4. azpiatala. Zamak ezereztea.

IV. kapitulua. Masa aktibora itzultzea.

1. atala. Hutsalketa-akzio bereziak.
2. atala. Gainerako itzulketa-akzioak.

V. kapitulua. Masa aktiboa murriztea.
VI. kapitulua. Masa aktiboaren aurkako kredituak.

1. atala. Masa aktiboaren aurkako kredituak.
2. atala. Masa aktiboaren aurkako kredituen araubidea.
3. atala. Masa aktiboa nahikoa ez denean egongo diren berezitasunak.

V. titulua. Masa pasiboa.

I. kapitulua. Masa pasiboaren osaketa.
II. kapitulua. Kredituak komunikatu eta aitortzea.

1. atala. Hartzekodunei komunikatzea.
2. atala. Kredituak komunikatzea.
3. atala. Kredituak aitortzea.

1. azpiatala. Aitorpen motak.
2. azpiatala. Aitorpen-kasu bereziak.

4. atala. Kredituak zenbatzea.
5. atala. Kredituak garaiz kanpo komunikatzea.

III. kapitulua. Konkurtso-kredituen sailkapena.

1. atala. Kreditu motak.
2. atala. Kreditu pribilegiatuak.

1. azpiatala. Pribilegio berezia duten kredituak.
2. azpiatala. Pribilegio orokorra duten kredituak.

3. atala. Mendeko kredituak.

IV. kapitulua. Hartzekodunen zerrenda.

VI. titulua. Konkurtso-administrazioaren txostena.

I. kapitulua. Konkurtso-administrazioaren txostena.

1. atala. Txostena aurkeztu aurreko komunikazio elektronikoak.
2. atala. Konkurtso-administrazioaren txostena.

II. kapitulua. Inbentarioa eta hartzekodunen zerrenda aurkaratzea.
III. kapitulua. Behin betiko testuak aurkeztea eta fase erkidea amaitzea.

1. atala. Behin betiko testuak aurkeztea.
2. atala. Fase erkidea amaitzea.

IV. kapitulua. Hartzekodunen behin betiko zerrenda aldatzea.

VII. titulua. Hitzarmena.

I. kapitulua. Hitzarmen-proposamena.

1. atala. Proposatzaileak.
2. atala. Hitzarmen-proposamenaren edukia.

1. azpiatala. Hitzarmen-proposamenari buruzko erregela orokorrak.
2. azpiatala. Hitzarmen-proposamena, norberaren gain hartuta.
3. azpiatala. Hitzarmen-proposamenaren ordezko edukia.

3. atala. Ordainketa-plana eta bideragarritasun-plana.

II. kapitulua. Proposamena aurkeztea eta izapidetzeko onartzea.

1. atala. Proposamena aurkezteko unea.

1. azpiatala. Hitzarmen-proposamenaren aurretiazko aurkezpena.
2. azpiatala. Hitzarmen-proposamenaren aurkezpen arrunta.

2. atala. Hitzarmen-proposamena izapidetzeko onartzea.

III. kapitulua. Hitzarmen-proposamenaren ebaluazioa.
IV. kapitulua. Hartzekodunek hitzarmen-proposamena onartzea.

1. atala. Proposamena onartzea.
2. atala. Hitzarmen-proposamenari egindako atxikimenduak.
3. atala. Aurretiazko hitzarmen-proposamena onartzeko sistema.
4. atala. Gainerako hitzarmen-proposamenak onartzea.

1. azpiatala. Hartzekodunen batzarrean onartzea.
2. azpiatala. Onarpena, izapidetzea idatzizkoa denean.

5. atala. Hitzarmen-proposamena onartzeko beharrezkoak diren pasibo arruntaren 
gehiengoak.

6. atala. Emaitza egiaztatzea eta aldarrikatzea.
7. atala. Konkurtsopekoak hitzarmen-proposamena onartzea.

V. kapitulua. Hitzarmenaren onespen judiziala.

1. atala. Hitzarmenaren onespen judizialaren izaera beharrezkoa.
2. atala. Hitzarmenaren onespen judizialari aurka egitea.
3. atala. Hitzarmenaren onespen judiziala.

VI. kapitulua. Hitzarmenaren efikazia.
VII. kapitulua. Hitzarmena betetzea.

1. atala. Hitzarmena betetzea.
2. atala. Hitzarmena ez betetzea.

VIII. titulua. Masa aktiboa likidatzea.

I. kapitulua. Likidazio-fasea irekitzea.
II. kapitulua. Likidazio-fasea irekitzearen ondoreak.
III. kapitulua. Likidazio-eragiketak.

1. atala. Likidazio-erregela orokorrak.
2. atala. Likidazio-plana.
3. atala. Erregela osagarriak.

1. azpiatala. Besterentze-prozedura.
2. azpiatala. Multzoaren erregela.

IV. kapitulua. Likidatu beharreko ondasun eta eskubideen publizitatea.
V. kapitulua. Hiru hilean behingo likidazio-txostenak.

VI. kapitulua. Prebentziozko kontsignazioa.
VII. kapitulua. Likidazioa bidegabe luzatzea.

IX. titulua. Konkurtsoko hartzekodunei ordaintzea.

X. titulua. Konkurtsoaren kalifikazioa.

I. kapitulua. Xedapen orokorrak.
II. kapitulua. Kalifikazio-atala.

1. atala. Kalifikazio-atala eratzea eta izapidetzea.

1. azpiatala. Araubide orokorra.
2. azpiatala. Araubide berezia, hitzarmena betetzen ez den kasurako.

2. atala. Kalifikazioaren epaia.
3. atala. Kalifikazioa, administrazioak esku hartzen duenean.

XI. titulua. Hartzekodunen konkurtsoa amaitzea eta berriro irekitzea.

I. kapitulua. Konkurtsoaren amaiera.

1. atala. Konkurtsoa amaitzeko arrazoiak.
2. atala. Konkurtsoa amaitzeko araubidea.

1. azpiatala. Konkurtsoa amaitzea deklarazioa errebokatzeagatik.
2. azpiatala. Konkurtsoa amaitzea hitzarmena betetzeagatik.
3. azpiatala. Konkurtsoa amaitzea likidazioa bukatzeagatik.
4. azpiatala. Amaitzea konkurtso-deklarazioarekin batera masa aktiboa nahikoa ez 

izateagatik.
5. azpiatala. Amaitzea konkurtsoa deklaratzeko autoaren ondorengo masa aktiboa 

nahikoa ez izateagatik.
6. azpiatala. Konkurtsoa amaitzea hartzekodunak asebetetzeagatik, atzera 

egiteagatik edo uko egiteagatik.

3. atala. Kontuak ematea.
4. atala. Errekurtsoak eta publizitatea.
5. atala. Konkurtsoa amaitzearen ondoreak.

II. kapitulua. Ordaindu gabeko pasibotik libratzearen onura.

1. atala. Aplikazio-eremua.
2. atala. Araubide orokorra.

1. azpiatala. Libratzeko aurrebaldintzak.
2. azpiatala. Libratzeko eskaera eta onura ematea.
3. azpiatala. Libratzearen hedadura.
4. azpiatala. Libratzearen errebokazioa.

3. atala. Ordainketa-plan bat onesteagatik libratzeko araubide berezia.
4. atala. Libratzearen ondore erkideak.

III. kapitulua. Konkurtsoa berriro irekitzea.

XII. titulua. Arau prozesal orokorrak, prozedura laburtua, konkurtso-intzidentea eta 
errekurtso-sistema.

I. kapitulua. Prozeduraren izapidetzea.
II. kapitulua. Prozedura laburtua.

1. atala. Prozedura laburtuaren aplikazioa.

2. atala. Prozedura laburtuaren berezitasunak.

III. kapitulua. Konkurtso-intzidentea.
IV. kapitulua. Errekurtsoak.

XIII. titulua. Konkurtsoaren publizitatea.

I. kapitulua. Publizitate telematikoa.
II. kapitulua. Ediktuak.
III. kapitulua. Manamenduak.
IV. kapitulua. Konkurtso-erregistro publikoa.

XIV. titulua. Berezitasunak dituzten hartzekodunen konkurtsoak.

I. kapitulua. Jarauntsiaren konkurtsoa.
II. kapitulua. Konkurtsoak zordunaren kariaz dituen berezitasunak.

1. atala. Komunikazioak eta jakinarazpen bereziak.
2. atala. Konkurtso-administrazioaren berezitasunak.
3. atala. Kreditu-erakundeen, inbertsio-zerbitzuetako enpresen, aseguru-erakundeen, 

merkatu arautuetako kide diren erakundeen eta baloreak konpentsatzeko eta likidatzeko 
sistemetan parte hartzen duten erakundeen konkurtsoaren berezitasunak.

4. atala. Obra eta zerbitzu publikoen emakida duten enpresen edo administrazio 
publikoen kontratisten konkurtsoaren berezitasunak.

5. atala. Kirol-erakundeen konkurtsoaren berezitasunak.

Bigarren liburua. Konkurtso aurreko zuzenbidea.

I. titulua. Hartzekodunekin negoziazioak hasi izana komunikatzea.

I. kapitulua. Hartzekodunekin negoziazioak has izana komunikatzea.
II. kapitulua. Komunikazioaren ondoreak.

1. atala. Komunikazioak kredituen gainean dauzkan ondoreak.
2. atala. Komunikazioak akzioen eta exekuzio-prozeduren gainean dauzkan 

ondoreak.
3. atala. Konkurtso-eskaeren gaineko ondoreak.

III. kapitulua. Konkurtsoa eskatzeko legezko eginbeharraren galdagarritasuna.

II. titulua. Birfinantzatze-akordioak.

I. kapitulua. Birfinantzatze-akordioak.

1. atala. Birfinantzatze-akordio motak.
2. atala. Birfinantzatze-akordio kolektiboak.
3. atala. Birfinantzatze-akordio bereziak.

II. kapitulua. Birfinantzatze-akordioak homologatzea.

1. atala. Homologaziorako betekizunak.
2. atala. Homologazio judiziala.

1. azpiatala. Homologazio-prozedura.
2. azpiatala. Homologazioa aurkaratzea.

3. atala. Birfinantzatze-akordio homologatuaren efikazia hedatzea.

1. azpiatala. Berme errealik gabeko kredituetara hedatzea.
2. azpiatala. Berme erreala duten kredituetara hedatzea.
3. azpiatala. Berme pertsonalak kontserbatzea.

III. kapitulua. Birfinantzatze-akordioa ez betetzea.

III. titulua. Ordainketa-akordio estrajudiziala.

I. kapitulua. Aurrebaldintzak.
II. kapitulua. Konkurtso-bitartekaria izendatzea.

1. atala. Konkurtso-bitartekaria izendatzeko eskaera.
2. atala. Konkurtso-bitartekaria izendatzea.

1. azpiatala. Izendapena.
2. azpiatala. Onarpena.

3. atala. Izendapena komunikatzea.
4. atala. Araubide osagarria.
5. atala. Zuzenbide publikoko kredituak ordaintzeko betebeharra geroratzea edo 

zatikatzea eskatzeko eginbeharra.

III. kapitulua. Egiaztatzeko eginbeharrak.
IV. kapitulua. Ordainketa-akordio estrajudiziala.

1. atala. Hartzekodunei deialdia egitea.
2. atala. Ordainketa-akordio estrajudizialaren proposamena.

1. azpiatala. Proposamena.
2. azpiatala. Proposamenari erantsitako agiriak.

3. atala. Proposamena onartzea.

1. azpiatala. Bertaratzeko eginbeharra.
2. azpiatala. Gehiengoak.

4. atala. Akordioa formalizatzea.

V. kapitulua. Akordioaren efikazia.
VI. kapitulua. Akordioa aurkaratzea.
VII. kapitulua. Akordioa betetzea.

IV. titulua. Ondoz ondoko konkurtsoaren berezitasunak.

I. kapitulua. Ondoz ondoko konkurtsoa.
II. kapitulua. Ondoz ondoko konkurtsoaren arloko arau erkideak.

1. atala. Masa aktibora itzultzearen arloko berezitasunak.
2. atala. Konkurtsoa kalifikatzearen arloko berezitasunak.

III. kapitulua. Birfinantzatze-akordioaren ondoz ondoko konkurtsoaren berezitasunak.
IV. kapitulua. Ordainketa-akordio estrajudizialaren ondoz ondoko konkurtsoaren 

berezitasunak.

1. atala. Ondoz ondoko konkurtsoa eskatzea.
2. atala. Ondoz ondoko konkurtsoaren araubidea.

Hirugarren liburua. Nazioarteko zuzenbide pribatuko arauak.

I. titulua. Xedapen orokorrak.
II. titulua. Lege aplikagarria.

I. kapitulua. Prozedura nagusia.
II. kapitulua. Lurralde-prozedura.
III. kapitulua. Bi prozedura moten erregela erkideak.

III. titulua. Atzerriko kaudimengabezia-prozeduren aitorpena.
IV. titulua. Kaudimengabezia-prozedura paraleloen arteko koordinazioa.

I

Konkurtso Legearen historia haren erreformen historia da. Nekez aurkituko da hain 
urte gutxitan hainbeste aldaketa sakon izan dituen lege bat. Oin berriko zuzenbide horrek 
sortuak zituen itxaropenak, eta harekin batera zetorren arauen egonkortasuna lortzeko 
asmo logikoa, laster desagertu ziren: lege hori aldarrikatu zenetik, ondoz ondoko legeek 
eta lege-dekretuek —hamargarren legegintzaldian erritmo nabarmen handiaz— printzipioak 
ordeztu eta legezko arauak zuzendu dituzte, eta, aldi berean, erakunde berriak eta 
irtenbide berriak sartzeko bidea izan dira.

Uztailaren 9ko 22/2003 Konkurtso Legea sortu zenean, eztabaidatu zen ea komeni zen 
konkurtso aurreko zuzenbidea deiturikoaren berezko erakundeak orduan proiektatutako 
zuzenbidean sartzea, horretarako beste ordenamendu juridiko batzuetako esperientzia 
batzuk aprobetxatuz; prozeduraren —fasetan banatutakoaren— egitura zurrunak zekartzan 
arriskuak identifikatuta zeuden, bai eta konkurtsoko epaileari eskumen gehiegi esleitzetik 
eratorritakoak ere, konkurtso-administrazioaren ezinbestekoa den autonomia-esparruaren 
kaltetan; eta, azkenik, lantzen ari zen diseinuaren denboraren eta ekonomiaren kostuez 
ohartarazita geunden.

Hala eta guztiz ere, iragan hurbilean, likidezia ezaren egoerak tratatzeko formalki 
aurrez ezarritako prozedurak deformatzea ekarri zuen esperientzia txarrak, azkenean 
benetako kaudimengabeziak konpontzeko prozedura tradizionalei gainjarri zitzaizkienak, 
konkurtso-zuzenbidearen eta konkurtso aurreko zuzenbidearen arteko bereizketaren aurka 
egiten zuen. Nahikotzat jotzen zen hur-hurreko kaudimengabezia onartzea borondatezko 
konkurtsoaren ordezko aurrebaldintza gisa. Eta, gainera, agian perspektiba falta zen 
hautemateko beste legegintza-sistema batzuetan sortzen ari ziren erakunde berriek 
zerikusi eskasa zutela lehengo ordainketa-etendurekin.

Bestalde, konkurtso-prozeduraren alegatutako zurruntasuna eta konkurtsoko epaileari 
esleitutako eginkizun ugari ez ziren arazo berezitzat jotzen, epaitegi espezializatuak sortu 
zirelako aldi berean, eta epaitegi horietan erabateko konfiantza jarri zelako hartzekodunen 
konkurtsoen izapidetze seguru eta azkarra egiteko. Legegilearen ustez, aurretiazko 
hitzarmenaren figura zen kaudimengabezia azkar konpontzeko aurrez ezarritako bidea.

Baina, legea aldarrikatu eta gutxira, Espainiako ekonomiak bizi izan zuen krisi sakonak 
agerian utzi zituen araudi berriaren akatsak eta gabeziak, eta konkurtso-prozeduren igoera 
korrelatiboak berehala kolapsatu zituen merkataritza-arloko epaitegiak. Aldi berean, 
«Konkurtso Legetik ihes egitearen» sintomak hautematen hasi ziren. Izan ere, krisi-
egoeran zeuden Espainiako sozietate garrantzitsu batzuk, benetako edo hur-hurreko 
kaudimengabeziagatik konkurtsoa eskatu beharrean, atzerriko foroetara joaten ziren, ahal 
zuten guztietan, eta emaitza onak lortu zituzten, Espainiako legeriak ez zituen 
konponbideetatik etekina ateratzeko.

Espainiako legegileak sarritan esku hartzeko premia sentitu zuen, aparteko eta 
premiazko beharraren arrazoiak argudiatuz, konponbiderik ez zeukanari konponbide 
egokia emateko, nahiz eta horrek, batzuetan, konkurtso-sistema estreinatu berriaren 
oinarrizko elementuak ordeztea eta lege berriak hasiera batean eskaintzen zituen aukerak 
zabaltzea ekarri, gatazkan zeuden interesen konponbide egokiagoa, malguagoa eta 
bidezkoagoa lortzeko. Funtsezko beste aldaketa batzuen artean, honako hauek aipa 
daitezke: bermatutako kredituaren pribilegio bereziaren muga gisa bermea eratu den 
ondasunaren edo eskubidearen arrazoizko balioaren irizpidea sartzea; zordunak edozein 
unetan likidazioa irekitzea eskatzeko daukan eskubidea aitortzea; prozeduraren kostuei 
aurre egiteko masa nahikorik ez duten konkurtsoen araubidea; eta ordaindu gabeko 
pasibotik libratzearen onura sartzea, baldintza jakin batzuetan, eta hartaz zorduna baliatu 
ahal izatea, pertsona fisikoa denean.

Erreforma egonkorrekin batera, behin horiek sartu eta gero berriz aztertu ez direnak, 
erreformatutakoa erreformatzeko kasuak egon dira, diseinu- eta birdiseinu-prozesu jarraitu 

batean, birfinantzatze-akordioen araubidearekin gertatu zen bezala, hasieran emandako 
irtenbideen urritasunak adierazi ahala; hartara, izan ere, araudiaren ezegonkortasuna 
areagotu da. Egonkorra izan nahi zuen zuzenbide hartatik beti konponketa-egoeran 
zegoen zuzenbide batera igaro zen.

Erreformen metaketa horren ondorioz, Konkurtso-arloko Presako Neurrien maiatzaren 
25eko 9/2015 Legearen azken xedapenetako zortzigarrenak Gobernua gaitu zuen 
uztailaren 9ko 22/2003 Legearen testu bategina onesteko. Testu bategina egiteko 
ezarritako epea amaitu denez, Enpresa-sekretuen otsailaren 20ko 1/2019 Legean azken 
xedapenetako hirugarrena sartu zen, zeinak beste epe bat gaitzen baitzuen testu bategin 
bat onesteko, Justiziako ministroak eta garai hartako Ekonomia eta Enpresako ministroak 
proposatuta. Baimen horren bidez bateratu beharreko lege-testuak erregularizatzeko, 
argitzeko eta harmonizatzeko ahalmena ere ematen zaio Gobernuari.

Kasu gutxitan izan da beharrezkoagoa testu bategin baten beharra. Hainbeste 
erreformen ondoren legezko arauak irakurtzeak eta interpretatzeak eta, are gehiago, 
indarrean dagoen konkurtso-sistemaren barne-logika ulertzeak sortzen dituzten zailtasunak 
direla-eta, zeregin hori —delikatua izanda ere— ezin zen atzeratu, eta saihetsezina zen 
hari ekitea.

II

Gorte Nagusiek metodoa ezarri dute eta, aldi berean, enkarguaren mugak finkatu 
dizkiote botere exekutiboari. Konkurtso Legearen testu bateginak legezko arau batzuk 
erregularizatzearen, argitzearen eta harmonizatzearen emaitza izan behar du. Legezko 
arau horiek, bat-egitearen xede direnak bezalaxe, une desberdinetan sortu dira, eta beti 
bat ez datozen ikusmoldeetatik sortu dira. Erregularizatzeak doitzea, arautzea edo ordenan 
jartzea esan nahi du. Argitzea esanahi askotako aditza da: batzuetan, zerbaiten errealitatea 
hautematea eragozten duena kentzeaz ari da; beste batzuetan, azaltzearen ideia dakar. 
Eta harmonizatzea da saihestea osotasun baten bi zati edo gehiago ez daitezela akort 
egon. Baimena ez da mugatzen testu bateratu bat egite hutsera, ahalmen hirukoitz hori 
biltzen baitu. Beraz, jasotako aginduarekiko leialtasunak eragotzi egiten du artikuluak 
elkarren ondoan jartze hutsera mugatzea. Konstituzioak eskaintzen dituen bi aukeretatik 
(82.5 artikulua), anbizio handiena duenaren alde egin dute Gorteek. Parlamentuaren 
aginduarekiko leialtasun horrek eskatzen du helburu hirukoitz hori lortzeko jarduketa 
konplexu bat gara dezagun, helburu hirukoitz horretan oinarritzen baita legezko erabakia, 
interes orokorra dela-eta.

Gobernuari testu bategina egiteko eman zaion eskuordetzeak termino zabalak ditu, 
eta, horri esker, arazo ugari konpon daitezke indarrean dagoen lege-sistema aldatu gabe. 
Hori dela-eta, testu bategina idazterakoan, Gobernua ez da mugatu bat-egitearen xede 
diren legezko arauak ordena hobearekin erreproduzitzera, baizik eta araudi horretan eragin 
behar izan du oso lan delikatu baten bidez, jasotako mandatua zintzo betetzeko. Honako 
hauek dira jasotako mandatua gidatu duten funtsezko jarraibideak: ondoz ondoko 
erreformek desordenatutako testua antolatzea; arau-proposamenak erraz ulertzeko eta, 
ondorioz, erraz aplikatzeko moduan idaztea, eta kontraesanak —baita bikoiztutako arauak 
edo beharrezkoak ez direnak ere— ezabatzea.

Estatu Kontseiluaren doktrinak adierazi du ezen lege-testuak erregularizatu, argitu eta 
harmonizatzeak, lehenik eta behin, legearen sistematika aldatzeko aukera dakarrela, eta, 
bigarrenik, testuen hitzez hitzekotasuna aldatzeko aukera, haiek behar den neurrian 
garbitzeko sor daitezkeen interpretazio-zalantzak desagerrarazteari begira.

Lehenik eta behin, sistematika aldatzeak araua identifikatzea eta betetzen duen 
funtzioa ulertzea errazten du. Sistematika berriaren helburua da zuzenbidearen aplikazioak 
ez izatea aurrebaldintza gisa aplikatu beharreko araua aldez aurretik kokatu behar izatea. 
Zuzenbide aplikagarria zehazteak ezin du legeen interpretazio juridikoa baino zailtasun 
handiagorik ekarri.

Berrantolaketaren oinarri den segurtasun juridikoaren printzipioaren adierazpen horren 
zerbitzura, testu bategina hiru liburutan banatzen da: lehenengoa, luzeena, hartzekodunen 

konkurtsoari buruzkoa da. Baina testuaren irakurleak laster egiaztatuko du gaia lehen 
liburu hau osatzen duten tituluen artean banatzean desberdintasun garrantzitsuak daudela 
uztailaren 9ko 22/2003 Legearen sistematikarekiko. Horrela, adibidez, honako hauek 
badaude: konkurtsoko organoei buruzko titulu espezifiko bat, bi kapitulutan banatua, bata 
konkurtsoko epaileari buruzkoa eta bestea konkurtso-administrazioari buruzkoa; 1995eko 
Konkurtso Legearen Aurreproiektuaren Proposamenean bezala, masa aktiboari buruzko 
titulu bat eta masa pasiboari buruzko beste bat; konkurtso-administrazioaren txostenari 
buruzko titulu bat; hartzekodunei kredituak ordaintzeko berezko titulu bat; eta publizitateari 
buruzko titulu bat. Sistematika berri horrek Konkurtso Legearen titulu desberdinetan 
jasotako arau asko lekualdatzea eta birkokatzea ekarri du. Beste adibide esanguratsu 
askoren artean, IV. tituluan, masa aktiboari buruzkoan, masa horren osaerari edo haren 
kontserbazioari dagokiona ez ezik, masa hori osatzen duten ondasun eta eskubideak 
besterentzeko erregela orokorrak ere jasotzen dira, haietako asko likidazioari buruzko 
tituluan jasota baitaude orain; masara itzultzearen araubidea, konkurtso-deklarazioaren 
ondoreei buruzko titulutik datorrena; masaren murrizketaren araubidea; eta masaren 
aurkako kredituen erregulazioa —izan ere, aipatutako kredituak masa pasiboaren osaera 
xede zuen legearen zatian zerrendatzen ziren, kreditu horiei aurre egiteko masa nahikoa 
ez bada egongo diren berezitasunak barne; gai horri buruzkoa zen, hain zuen ere, 
konkurtsoaren amaierari buruzko titulua—.

Konkurtso-arau orokorrak liburu honen lehenengo hamabi tituluetan txertatzen dira. 
Aldi berean, titulu horietatik kanpo utzi dira artikuluetan sakabanatuta zeuden arau 
bereziak, eremu gutxi-asko murriztuaren berezitasunak direla-eta arauaren aplikatzaileari 
arreta galarazi gabe. XIV. tituluan, zeina I. liburu honen azken titulua baita, bildu egin dira, 
jarauntsiaren konkurtsoarekin batera, ezaugarri subjektibo edo objektibo jakin batzuk 
dituen zordunaren konkurtsoaren berezitasunak.

II. liburua krisiaren beste zuzenbide horri buruzkoa da, zeina kaudimengabeziaren 
zuzenbide tradizionalaren alternatiboa —eta, batzuetan, haren aurretikoa— baita. Bigarren 
liburu hori lau titulu independentetan banatzen da: lehenengoak, 5. bis artikulutik 
datorrenak, helburu du hartzekodunekiko negoziazioak hasteari buruzko komunikazioa; 
bigarrena, berriz, birfinantzatze-akordioei buruzkoa da, eta akordio horien araubide 
episodikoak, legegileak lan handia eginez diseinatuak, guztiek eskatzen zuten gutxieneko 
batasun eta autonomia hori hartzen du; hirugarrena ordainketarako akordio estrajudizialari 
buruzkoa da, eta akordio horien diziplina irailaren 27ko 14/2013 Legearen bidez gehitu zaio 
Konkurtso Legeari (ekainaren 28ko 25/2015 Legearen bidez aldatua); azkenak, berriz, 
ondoz ondoko konkurtsoaren berezitasunez dihardu, akordio hori birfinantzatzekoa izan 
zein ordainketa-akordio estrajudiziala izan. Lege-tresna berri horien terminologiari eustea 
erabaki da, Kaudimengabezia-prozedurei buruzko Parlamentuaren eta Kontseiluaren 
2015eko maiatzaren 20ko (EB) 2015/848 Erregelamenduaren A eranskinean jasotakoa 
delako.

Dena den, liburu hori egitea izan da, ziur asko, zailtasun tekniko handiena izan duena: 
«espediente» edo «prozedura» horien araubidearen hutsune aitortuetatik, baita 
terminologikoetatik ere, datorren zailtasuna. Agian hemen nabarmentzen dira gehien bat-
egitearen mugak: ez dira faltako Gobernuak aukera hori, erakunde horiei aplikagarri zaien 
araubide juridikoa gehiago argitzeko, aprobetxatu beharko zukeela uste dutenak eta, 
bereziki, birfinantzatze-akordioei aplikatu beharreko araubidea argitzeko —erakunde-
tipifikazioagatik baino helburu jakin batzuk lortzeagatik kezkatuago dagoen araubidea—, 
legezko arauen aplikazioak identifikatu ahal izan dituen zalantza ugariak konponduz. Hala 
ere, arau horiek bateratzean zuhurtzia bereziz jokatu da mandatuaren mugak ez 
gainditzeko, testuak argitzeko eskuordetza ez baita instituzioak oinarri berrien gainean 
berreraikitzeko eskuordetza bat.

Azkenik, III. liburuan jasotzen dira orain arte Konkurtso Legearen IX. tituluak jasotzen 
zituen nazioarteko zuzenbide pribatuko arauak. Azken liburu hori sortzeko arrazoia jada 
aipatutako (EB) 2015/848 Erregelamenduan dago. Kontseiluaren 2000ko maiatzaren 29ko 
(EE) 1346/2000 Erregelamenduan ez bezala, Erregelamendu berria, hartzekodunen 
konkurtsoei ez ezik, testu bateginak II. liburuan biltzen dituen «prozedurei» ere aplikatuko 

zaie. Kaudimengabeziaren nazioarteko zuzenbide pribatuko arauak badaude, orain arte 
hartzekodunen konkurtsoari zegozkionak, zeinak aplikatu beharko baitzaizkie 
birfinantzatze-akordioei eta ordainketa-akordio estrajudizialei; beraz, koherentzia 
sistematikoak postposizio hori eskatzen zuen.

Bigarrenik, testu askoren hitzez hitzekotasuna aldatzea da argitasun-aginduaren 
adierazpenik esanguratsuena. Artikulu asko berriz idatzi dira, edukia aldatu gabe, arauaren 
interpretazioa zein den zehazteko. Terminologia bateratu egin da; arauaren zentzua 
formulazioarekin bat etorrarazi da, ahalik eta ziurgabetasun gehien saihestuz, eta 
legegintza-formula konplexuenak ahalik eta sinpleen azaltzen dira.

Hitzez hitzekotasunaren aldaketa hori edukitzailearen eta edukiaren arteko harreman 
berri bati lotu zaio. Konkurtso Legearen jatorrizko testuan eta, batez ere, jada erreformatuta 
zegoen testuan, zenbait artikulu bazeuden zeinak, gaia kontuan hartuta, komeni baitzen 
hainbat artikulu independentetan banatzea. Testu bateginean artikulu bat eskaintzen zaio 
gai bakoitzari, eta saihestu egiten da manu bera gai heterogeneoei edo desberdinei 
buruzkoa izatea, eta, aldi berean, ahalegina egin da artikulu bakoitzaren epigrafeak 
arauaren xedea iragar dezan. Kasu jakin batzuetan, Konkurtso Legearen artikulu bakar 
batek ekarri du kapitulu oso bat edo atal oso bat sortzea. Halaxe gertatu da Konkurtso 
Legearen honako hauekin: 5 bis artikulua, hartzekodunekiko negoziazioen komunikazioari 
buruzkoa; 64. artikulua, konkurtso-deklarazioak lan-kontratuetan dituen ondoreei buruzkoa; 
100. artikulua, hitzarmen-proposamenaren edukiari buruzkoa; 149. artikulua, masa 
aktiboaren likidazioaren arloko legezko erregelei buruzkoa; 176. bis artikulua, masa aktiboa 
nahikoa ez izateagatik konkurtsoa amaitzeko berezitasunei buruzkoa; edo 178. bis 
artikulua, ordaindu gabeko pasibotik libratzearen onurari buruzkoa. Kasu bereziak dira 71 
bis artikulua, birfinantzatze-akordio jakin batzuk hutsaltzeko araubide bereziari buruzkoa, 
eta laugarren xedapen gehigarria, akordio horiek homologatzeari buruzkoa, titulu oso bat 
sortzea eragin baitute. Irizpide horiek erabiltzearen ondorioz, artikulu kopurua nabarmen 
handitu da. Konkurtso Legeak 250 artikulu baino gehixeago ditu; testu bateginak ia hiru 
halako ditu.

Baina ez hori bakarrik: testu bategina idaztean, Gobernuak ez du soilik araudi 
sistematiko bat eskaini nahi, argia eta ulergarria izango dena. Jakina, testu bateginak ezin 
du lege-esparru bateginaren sakoneko aldaketarik sartu, ezta aurretik ez zeuden agindu 
juridiko berriak sartu edo indarrean dauden agindu juridikoak baztertu ere. Baina, Gorteek 
ezarritako mugen barruan, Estatu Kontseiluak antzeko kasuetan adierazi izan duen bezala, 
zereginak «zentzu onez» jokatzea eskatzen zuen; izan ere, testu bategina sortzea ezin da 
lan mekaniko hutsa izan, zeren eta, batzuetan, doikuntza garrantzitsuak egin behar baitira 
ikusmoldeen batasunari eusteko; printzipio inplizituak esanbidezko arau bihurtzeko; lege-
irtenbideak osatzeko, ezinbestekoa denean hutsuneak betez; eta, azken batean, lege 
beraren barruan hautematen diren legezko arauen inkongruentziak zuzentzeko, 
inkongruentzia horiek jatorrizkoak izan zein ondozko ondoko erreformen ondoriozkoak 
izan. Arrazoi horiengatik, testu bategin bat egiteak dakarren lan teknikoak, eskuordetzea 
hain zabala denean, interpretazioa ez ezik integrazioa ere eskatzen du —hau da, «eduki 
berritzailea», zeina ezinbestekoa baita legegintza-eskuordetzeak zentzurik izateko—, eta 
bat-egitearen xede direnen arau osagarriak (Konstituzio Auzitegiaren irailaren 28ko 
122/1992 epaia eta uztailaren 4ko 166/2007 epaia) zehaztera ere eraman gaitzake. 
Gobernuak orain onesten duen testu bateginean, zuzenbidearen aplikatzaileak urrats 
bakoitzean egiaztatuko du irizpide orientatzaile horrek izan duen garrantzia, printzipioekiko 
koherentziarengatiko adorea, inplizitua dena esplizitatzeko kezka edo arau osagarrien 
maiztasun hori.

Testu bategin honek adierazten duen zuzenbide indarduna berrantolatu, argitu eta 
harmonizatu beharrak ez du baztertzen kaudimengabeziaren zuzenbidearen erreforma-
prozesua amaituta egotea. Europako Parlamentuaren eta Kontseiluaren 2019ko ekainaren 
20ko (EB) 2019/1023 Zuzentarauaren transposizioa egin gabe dauka Espainiak. 
Zuzentarau horren helburuak dira kaudimengabezia-arriskuaren aurrean alerta-
mekanismoak ezartzea, zorren prebentziozko berregituraketa-prozesuei erregulazio 
osoagoa eta koherenteagoa ematea, konkurtso-zuzenbidea sinplifikatzea, efizientzia 

handitzea, kostuak arintzea eta zorretatik libratzeko onura lortzeko aukerak zabaltzea. 
Baina orain onesten den testu bategina oinarri egokia da transposizio ezinbesteko horri 
modu ordenatu, argi eta sistematikoagoan ekiteko, zeregin horrek, berez, izugarrizko 
zailtasuna baitu.

Konkurtso-zuzenbidea enpresa-ehuna eta enplegua kontserbatzeko funtsezko tresna 
gisa aldarrikatzen da; eta horren jakitun dira legegilea eta Europar Batasuna bera, zeinak 
araugintza-ekimen garrantzitsua garatu baitu arestian aipatutakoa bezalako zuzentarauen 
bitartez. Konkurtso-zuzenbidearen kontserbazio-helburu hori irauteko asmoa duten arauen 
bidez ez ezik, testu bategin honetan ikusten den bezala, COVID-19ak sortutako osasun-
krisiaren testuinguruan hartu diren presako neurrien bidez ere agerrarazten da, neurri 
horiek konkurtso-eremuan eragina baitute, aldi baterakoak eta ezohikoak badira ere. Neurri 
horiek aplikatzeko denbora-eremua mugatua da, zeren eta haien bidez ahalegina egiten 
baita erantzun ezohiko eta premiazkoa ematen alarma-egoera amaitu ondorengo 
konkurtso-prozesuen egoerari eta aipatutako osasun-krisiak eragindako jarduera-
murrizketak edo jarduera-eteteak ukitutako enpresen egoerari, halako moduz non denbora-
tarte jakin batean, bi arau horiek, testu bategina eta salbuespenezko arauak, batera 
aplikatuko baitira, bakoitza dagokion eremuan betiere.

Horrenbestez, Justiziako ministroak eta Ekonomia Gaietako eta Transformazio 
Digitaleko ministroak hala proposatuta, Estatu Kontseiluarekin bat etorriz, eta aurretiaz 
Ministroen Kontseiluak 2020ko maiatzaren 5eko bileran eztabaidatuta, honako hau

XEDATZEN DUT:

Artikulu bakarra. Konkurtso Legearen testu bategina onestea.

Onesten da honi erantsirik doan Konkurtso Legearen testu bategina.

Lehen xedapen gehigarria. Sozietate-taldeak.

Testu bategin honen ondoreetarako, sozietate-taldea Merkataritza Kodearen 42.1 
artikuluan zehaztutakoa izango da.

Bigarren xedapen gehigarria. Arau-aipamenak.

Uztailaren 9ko 22/2003 Konkurtso Legeari buruz beste xedapen batzuetan egindako 
arau-aipamenak ulertuko da onesten dugun testu bategineko kasuan kasuko manuei 
buruzkoak direla.

Hirugarren xedapen gehigarria. Korrespondentzia-taula.

Legegintzako errege-dekretu hau Estatuko Aldizkari Ofizialean argitaratu eta hurrengo 
hilabetearen barruan, uztailaren 9ko 22/2003 Konkurtso Legearen eta legegintzako errege-
dekretu honen bidez onesten den testu bateginaren manuen arteko korrespondentzia-taula 
bat zabalduko da Justizia Ministerioaren eta Ekonomia Gaietako eta Transformazio 
Digitaleko Ministerioaren web-orriaren bidez, informazio-ondore hutsekin.

Laugarren xedapen gehigarria. Konkurtso-estatistika.

Gobernuak neurri egokiak hartuko ditu, bulego judizialak, merkataritza-erregistroek eta 
Konkurtso-erregistro publikoak emandako informaziotik abiatuta, estatistikak egiten direla 
bermatzeko; estatistika horiek konkurtso-sistemaren funtzionamendua ebaluatzeko bidea 
emango dute, eta arantzel-bermerako kontua antolatzen eta funtzionatzen lagunduko dute.

Xedapen iragankor bakarra. Araubide iragankorra.

1. Testu bategin honetako 57. artikulutik 63.era, 84.etik 89.era, 560.etik 566.era eta 
574.1 artikuluen edukia, horiek guztiak barne, Enpresen zorraren birfinantzaketaren eta 

berregituraketaren arloan premiazko neurriak hartzeko irailaren 30eko 17/2014 Legeak 
uztailaren 9ko 22/2003 Konkurtso Legearen 27., 34. eta 198. artikuluetan sartutako 
aldaketei dagokiena, indarrean jarriko da lege horren bigarren xedapen iragankorrak 
aipatzen duen erregelamendua onesten denean. Bien bitartean, Konkurtso Legearen 27., 
34. eta 198. artikuluek indarrean jarraituko dute, irailaren 30eko 17/2014 Legea indarrean 
sartu aurreko idazketarekin.

2. Testu bategin honetako 91.etik 93.era bitarteko artikuluen edukia, biak barne, 
uztailaren 9ko 22/2003 Legearen 34 bis artikulutik 34 quater artikulura bitartekoei 
dagokiena (artikulu horiek Bigarren aukerako mekanismoaren, finantza-kargaren 
murrizketaren eta arlo sozialeko bestelako neurrien uztailaren 28ko 25/2015 Legearen 
bidez sartu ziren), arantzel-bermerako kontuaren erregelamendu-garapena onesten 
denean sartuko da indarrean.

Xedapen indargabetzaile bakarra. Arauak indargabetzea.

1. Indargabetu egiten dira uztailaren 9ko 22/2003 Konkurtso Legearen 1. artikulutik 
242 bis artikulura bitartekoak, bai eta bigarren, bigarren bis, bigarren ter, laugarren, 
bosgarren, seigarren, zazpigarren eta zortzigarren xedapen gehigarriak eta azken 
xedapenetako bosgarrena eta seigarrena ere.

Hala ere, aurreko paragrafoan aipatutako xedapen gehigarrien eta azken xedapenen 
indargabetzeak ez du eraginik izango haiek aldatutako legeen edukietan, gaur egun 
indarrean dauden baldintzetan mantentzen baitira:

a) Lehen xedapen gehigarria. Aurretik indarrean egon diren konkurtso-prozedurei 
buruzko lege-aipamenak.

b) Hirugarren xedapen gehigarria. Sozietate Anonimoen eta Erantzukizun Mugatuko 
Sozietateen legeen erreforma.

c) Lehenengo xedapen iragankorra. Izapidetzen ari diren konkurtso-prozedurak.
d) Bigarren xedapen iragankorra. Merkataritza-arloko epaitegiak.
e) Azken xedapenetako lehena. Kode Zibilaren erreforma.
f) Azken xedapenetako bigarrena. Merkataritza Kodearen erreforma.
g) Azken xedapenetako hirugarrena. Prozedura Zibilaren Legearen erreforma.
h) Azken xedapenetako laugarrena. Doako Laguntza Juridikoaren Legearen 

erreforma.
i) Azken xedapenetako zazpigarrena. Hipoteka Legearen erreforma.
j) Azken xedapenetako zortzigarrena. Ondasun Higigarrien Hipotekari eta 

Lekualdaketarik gabeko Bahiari buruzko Legearen erreforma.
k) Azken xedapenetako bederatzigarrena. Itsas Hipotekaren Legearen erreforma.
l) Azken xedapenetako hamargarrena. Aurrekontuen Lege Orokorraren erreforma.
m) Azken xedapenetako hamaikagarrena. Abenduaren 17ko 58/2003 Tributuen Lege 

Orokorraren aldaketa.
n) Azken xedapenetako hamaikagarrena bis. Balio Erantsiaren gaineko Zergari 

buruzko Legearen erreforma.
o) Azken xedapenetako hamaikagarrena ter. Kanarietako Araubide Ekonomiko eta 

Fiskalaren alderdi fiskalak aldatzeari buruzko ekainaren 7ko 20/1991 Legearen aldaketa.
p) Azken xedapenetako hamabigarrena. Ondare Eskualdaketa eta Egintza Juridiko 

Dokumentatuen gaineko Zergari buruzko Legearen erreforma.
q) Azken xedapenetako hamahirugarrena. Administrazio Publikoen Kontratuen 

Legearen erreforma.
r) Azken xedapenetako hamalaugarrena. Langileen Estatutuaren erreforma.
s) Azken xedapenetako hamabosgarrena. Lan-arloko Prozeduraren Legearen 

erreforma.
t) Azken xedapenetako hamaseigarrena. Gizarte Segurantzaren Lege Orokorraren 

erreforma.
u) Azken xedapenetako hamazazpigarrena. Kanbio-letra eta Txekeari buruzko 

Legearen erreforma.

v) Azken xedapenetako hemezortzigarrena. Balore Merkatuaren Legearen erreforma.
x) Azken xedapenetako hemeretzigarrena. Hipoteka Merkatuaren Legearen eta 

Finantza Sistema Erreformatzeko Neurrien Legearen erreforma.
y) Azken xedapenetako hogeigarrena. Sozietate Anonimoen Legearen erreforma.
z) Azken xedapenetako hogeita batgarrena. Erantzukizun Mugatuko Sozietateen 

Legearen erreforma.
aa) Azken xedapenetako hogeita bigarrena. Kooperatiben Legearen erreforma.
ab) Azken xedapenetako hogeita hirugarrena. Elkar Bermatzeko Sozietateen Legearen 

erreforma.
ac) Azken xedapenetako hogeita laugarrena. Arrisku Kapitaleko Erakundeen Legearen 

erreforma.
ad) Azken xedapenetako hogeita bosgarrena. Interes Ekonomikoko Taldeen Legearen 

erreforma.
ae) Azken xedapenetako hogeita zortzigarrena. Aseguru-kontratuaren Legearen 

erreforma.
af) Azken xedapenetako hogeita bederatzigarrena. Agentzia Kontratuari buruzko 

Legearen erreforma.
ag) Azken xedapenetako hogeita hamargarrena. Aire Nabigazioaren Legearen 

erreforma.
ah) Azken xedapenetako hogeita hamaikagarrena. Kontsumitzaile eta Erabiltzaileak 

Defendatzeko Legearen erreforma.
ai) Azken xedapenetako hogeita hamabigarrena. Eskumen-titulua.
aj) Azken xedapenetako hogeita hamahirugarrena. Kredituen pilaketa eta hurrenkera 

arautzeko lege-proiektua.
ak) Azken xedapenetako hogeita hamalaugarrena. Ordainsarien arantzela.

2. Indargabeturik geratzen dira, halaber, legegintzako errege-dekretu honetan eta 
onesten den testu bateginean xedatutakoaren kontra dauden maila bereko edo apalagoko 
xedapen guztiak, eta, zehazki, hauek:

a) Erreforma ekonomikorako neurriei buruzko azaroaren 11ko 36/2003 Legearen 
hirugarren xedapen gehigarria.

b) Aseguruen Konpentsazio Partzuergoaren Lege Estatutuaren testu bategina 
onesten duen urriaren 29ko 7/2004 Legegintzako Errege Dekretuaren xedapen 
indargabetzaile bakarraren 1. apartatuaren d) letra.

c) Produktibitatea sustatzeko eta kontratazio publikoa hobetzeko premiazko 
erreformei buruzko martxoaren 11ko 5/2005 Errege Lege Dekretuaren hirugarren xedapen 
gehigarria.

d) Kreditu Erakundeen Saneamenduari eta Likidazioari buruzko apirilaren 22ko 
6/2005 Legearen lehen xedapen gehigarria eta azken xedapenetako hirugarrenaren 1. eta 
2. apartatuak.

e) Egoera ekonomikoaren bilakaera dela-eta, tributu-, finantza- eta konkurtso-arloan 
hartu beharreko presako neurriei buruzko martxoaren 27ko 3/2009 Errege Lege 
Dekretuaren III. kapitulua (6. artikulutik 12.era); lehen, bigarren eta hirugarren xedapen 
gehigarriak, eta bigarren xedapen iragankorretik zortzigarrenera.

f) Bulego Judizial berria ezartzeko legeria prozesala erreformatzen duen azaroaren 
3ko 13/2009 Legearen hamazazpigarren artikulua.

g) Arbitrajeko abenduaren 23ko 60/2003 Legea erreformatu eta Estatuko 
Administrazio Orokorrean erakunde-arbitrajea arautzen duen maiatzaren 20ko 11/2011 
Legearen azken xedapenetako hirugarrena.

h) Kreditu-erakundeak berregituratu eta konpontzeari buruzko azaroaren 14ko 9/2012 
Legearen azken xedapenetako seigarrena.

i) Lanaldi partzialeko langileak babesteko eta arlo ekonomiko eta sozialeko beste 
premiazko neurri batzuei buruzko abuztuaren 2ko 11/2013 Errege Lege Dekretuaren 10. 
artikulua.

j) Ekintzaileei eta beren nazioartekotzeari laguntzeko irailaren 27ko 14/2013 Legearen 
21. artikulua, 31. artikulua, 34. artikuluaren 18. apartatua eta xedapen iragankorra.

k) Aurrezki-kutxa eta banku-fundazioei buruzko abenduaren 27ko 26/2013 Legearen 
azken xedapenetako zazpigarrena.

l) Lanaldi partzialeko langileak babesteko eta arlo ekonomiko eta sozialeko beste 
premiazko neurri batzuei buruzko otsailaren 28ko 1/2014 Legearen 10. artikulua.

m) Enpresen zorraren birfinantzaketa eta berregituratzearen arloan premiazko 
neurriak onartzeko martxoaren 7ko 4/2014 Errege Lege Dekretuaren artikulu bakarra.

n) Enpresen zorraren birfinantzaketa eta berregituratzearen arloan premiazko 
neurriak onartzeko irailaren 5eko 11/2014 Errege Lege Dekretuaren artikulu bakarra.

o) Enpresen zorraren berfinantzaketaren eta berregituraketaren arloan premiazko 
neurriak hartzeko irailaren 30eko 17/2014 Legearen artikulu bakarra.

p) Bigarren aukerako mekanismoaren, finantza-kargaren murrizketaren eta gizarte 
arloko bestelako neurrien otsailaren 27ko 1/2015 Errege Lege Dekretuaren 1. artikulua; 
lehen, bigarren eta hirugarren xedapen gehigarriak, eta lehen xedapen iragankorra.

q) Enpresa Finantzaketa Sustatzearen apirilaren 27ko 5/2015 Legearen azken 
xedapenetako lehena.

r) Konkurtso-arloko Presako Neurrien maiatzaren 25eko 9/2015 Legearen azken 
xedapenetako bosgarrena.

s) Kreditu-erakundeak eta inbertsio-zerbitzuetarako enpresak berreskuratu eta 
suntsiaraztearen ekainaren 18ko 11/2015 Legearen azken xedapenetako bosgarrena.

t) Aseguru- eta berraseguru-entitateen antolamendu, gainbegiraketa eta 
kaudimenaren uztailaren 14ko 20/2015 Legearen azken xedapenetako bosgarrena.

u) Bigarren aukerako mekanismoaren, finantza-kargaren murrizketaren eta gizarte 
arloko bestelako neurrien uztailaren 28ko 25/2015 Legearen 1. artikulua eta lehen xedapen 
iragankorra.

v) Sektore Publikoaren Araubide Juridikoaren urriaren 1eko 40/2015 Legearen azken 
xedapenetako bosgarrena.

Azken xedapenetako lehena. Eskumen-titulua.

Konkurtso Legearen testu bategina Konstituzioaren 149.1.6 artikuluan xedatutakoaren 
babesean eman da; artikulu horrek «merkataritza-legegintza»ri eta «prozesu-legegintza»ri 
buruzko eskumen esklusiboa esleitzen dio Estatuari.

Azken xedapenetako bigarrena. Indarrean jartzea.

Legegintzako errege-dekretu hau eta berak onesten duen Konkurtso Legearen testu 
bategina 2020ko irailaren 1ean jarriko dira indarrean.

Madrilen, 2020ko maiatzaren 5ean.

FELIPE e.

Gobernuko lehen presidenteorde eta Presidentetzako, Gorteekiko Harremanetako eta Memoria 
Demokratikoko ministroa,

CARMEN CALVO POYATO

KONKURTSO LEGEAREN TESTU BATEGINA

LEHEN LIBURUA

Hartzekodunen konkurtsoa

I. TITULUA

Konkurtso-deklarazioa

I. KAPITULUA

Konkurtso-deklarazioaren aurrebaldintzak

1. artikulua. Aurrebaldintza subjektiboa.

1. Konkurtso-deklarazioa eman ahal izango da edozein zorduni begira, hura pertsona 
fisikoa zein juridikoa izan.

2. Konkurtso-deklarazioa ezin izango da eman Estatuaren lurralde-antolaketa 
osatzen duten erakundeei begira, ezta erakunde publikoei eta zuzenbide publikoko 
gainerako erakundeei begira ere.

2. artikulua. Aurrebaldintza objektiboa.

1. Konkurtso-deklarazioa emango da, zorduna kaudimengabea denean.
2. Zordunak aurkeztutako konkurtso-deklarazioaren eskaeraren oinarriak 

kaudimengabezia-egoeran dagoela izan beharko du.
3. Kaudimengabezia egungoa edo hur-hurrekoa izan daiteke. Egungo 

kaudimengabezia-egoera gertatzen da zordunak ezin dituenean normaltasunez bete 
galdagarriak diren bere betebeharrak. Hur-hurreko kaudimengabezia-egoera gertatzen da 
zordunak aurreikusten duenean bere betebeharrak ezin izango dituela normaltasunez eta 
garaiz bete.

4. Edozein hartzekodunek aurkeztutako konkurtso-deklarazioaren eskaeraren 
oinarriak izan beharko du kaudimengabezia-egoera adierazten duten kanpo-egitate 
hauetakoren bat:

1.a Aldez aurretik zordunaren kaudimengabeziaren deklarazio judizial edo 
administratiboa egotea, betiere irmoa bada.

2.a Exekuzio- edo premiamendu-manamendua agintzen duen titulu bat egotea, 
enbargotik ordainketarako nahikoa ondasun libre ezagun geratu gabe.

3.a Bidean dauden exekuzioen ondoriozko enbargoak egotea, eta horiek zordunaren 
ondarea ukitzea orokorrean.

4.a Zordunaren betebeharren ordainketa arruntaren largeste orokortua.
5.a Konkurtso-eskaeraren aurreko hiru hilabeteetako tributu-betebehar galdagarrien 

ordainketaren largeste orokortua; epealdi berean gizarte-segurantzako kuoten eta baterako 
beste zerga-bilketen ordainketaren largeste orokortua, edo azken hiru hilabeteei dagozkien 
langileentzako lansarien eta kalte-ordainen eta lan-harremanen ondoriozko beste 
ordainsarien ordainketaren largeste orokortua.

6.a Zordunak bere ondasunak ostentzea, edo arinegi nahiz modu galgarrian 
likidatzea.

II. KAPITULUA

Legitimazioa

3. artikulua. Legitimazioa.

1. Konkurtso-deklarazioa eskatzeko legitimazioa dute zordunak eta horren 
hartzekodunetatik edozeinek.

Zorduna pertsona juridikoa izanez gero, administrazio- edo likidazio-organoak izango 
du eskaera aurkeztearen gaineko erabakia hartzeko eskumena.

2. Aurreko apartatuan xedatutakoaren salbuespen moduan, hartzekodunak ez du 
legitimaziorik izango, baldin eta kreditu mugaeguneratua eskuratu badu inter vivos egintzen 
ondorioz eta banakako tituluen bidez, konkurtso-eskaera aurkeztu eta aurreko sei 
hilabeteen barruan.

3. Sozietate baten konkurtso-deklarazioa eskatzeko legitimazioa dute, orobat, haren 
zorren erantzukizun pertsonala duten bazkideek.

4. artikulua. Ministerio Fiskalaren esku-hartzea.

1. Ondarearen aurkako eta ordena sozioekonomikoaren aurkako delituen 
ondoriozko jarduketetan ustezko erantzule penal baten kaudimengabezia-egoeraren 
zantzuak agertzen direnean, Ministerio Fiskalak auziaren gaineko eskumena duen 
epaileari eskatuko dio egitate horiek komunikatzeko hartzekodunei, aribidean dauden 
jarduketa penaletatik haien identitatea ondorioztatzen bada; hartara, hartzekodun horiek 
konkurtso-deklarazioa eska dezakete edo kasuan kasuko akzioak egikari ditzakete, hala 
badagokio.

2. Era berean, Ministerio Fiskalak auziaren gaineko ardura duen epaileari eskatuko 
dio egitateak epaile eskudunari komunikatzeko, zordunaren konkurtsoaz ardura dadin, 
azken horri dagokionez hartzekodunen konkurtsoa izapidetzen ari bada ere.

III. KAPITULUA

Zordunak eskatutako konkurtso-deklarazioa

1. atala. Konkurtso-deklarazioa eskatzeko eginbeharra

5. artikulua. Konkurtso-deklarazioa eskatzeko eginbeharra.

1. Zordunak konkurtso-deklarazioa eskatu behar du bi hilabeteko epean, egungo 
kaudimengabezia-egoeraren berri izan duenetik edo izan behar zuenetik kontatzen hasita.

2. Aurkako frogarik ezean, ulertuko da zordunak kaudimengabezia-egoeran dagoela 
jakin duela legitimazioa duen beste edozeinen eskaeraren oinarri izan daitekeen 
egitateetako bat gertatu denean.

2. atala. Zordunaren eskaera

6. artikulua. Zordunaren eskaera.

1. Konkurtsoa bera deklaratzeko eskaera egin duen zordunak eskabidean adierazi 
beharko du egun kaudimengabezia-egoeran dagoen edo hur-hurreko egoeran dagoen, eta 
egoera hori dagoela egiaztatzeko beharrezkotzat jotzen dituen agiri guztiak erantsi beharko 
ditu.

2. Prokuradoreak eta abokatuak sinatuko dute eskabidea. Zordunak prokuradoreari 
ordezkaritza emateko ahalordea notarioak eskuetsita egon beharko da, edo edozein 
bulego judizialetako Justizia Administrazioaren letraduaren aurrean agertuz eman beharko 
da; ahalorde hori berezia izan behar da konkurtsoa eskatzeko.

7. artikulua. Agiri orokorrak.

Konkurtso-deklarazioaren eskaerarekin batera, zordunak agiri hauek aurkeztu behar ditu:

1.a Oroitidazki bat, honako hau azalduta: zordunaren historia ekonomiko eta juridikoa, 
azken hiru urteetan gauzatutako jarduera edo jarduerak, eta beraren titulartasunpeko 
establezimendu, bulego nahiz ustiategiak, kaudimengabezia eragin duten arrazoiak eta 
ondare-bideragarritasuna dela-eta egokitzat jotzen dituen gogoetak.

Zorduna ezkondua bada, oroitidazkian honako hau adieraziko du: ezkontidearen 
identitatea, ezkontzaren data, ezkontzaren ondasun-eraentza eta, itundu bada, ezkontza-
itunen data. Zordunak bikotekide inskribatua badu, oroitidazkian bikotearen identitatea eta 
dagokion erregistroan inskribatzearen data adieraziko ditu.

Zorduna pertsona juridikoa bada, oroitidazkian honako hauen identitatea adieraziko du: 
bazkide edo kideena (ezagutuz gero), administratzaile edo likidatzaileena, zuzendari 
nagusiena eta, kasua bada, kontu-auditorearena; halaber, adieraziko du ea bigarren 
mailako merkatu ofizialean kotizatzeko baloreak onartuta dituen eta ea sozietate-talde 
bateko kidea den, bertan sartuta daudenak zerrendatuta.

2.a Bere ondarea osatzen duten ondasun eta eskubideen inbentario bat, haien 
izaera, ezaugarriak eta non dauden; halaber, erregistro publiko batean inskribatuta 
badaude, honako hauek adieraziko ditu: zerrendatutako ondasun eta eskubide guztien 
erregistroko identifikazio-datuak, eskuratze-balioa, bidezkoak diren balorazio-zuzenketak 
eta egungo balioaren zenbatespena. Inbentarioan adieraziko dira, halaber, ondasun eta 
eskubide horiei eragiten dieten eskubideak, kargak, trabak eta zamak, hartzekodunaren 
edo hirugarrenaren mesederako, haien izaera eta, hala denean, erregistroko identifikazio-
datuak aipatuta.

3.a Hartzekodunen zerrenda, hurrenkera alfabetikoaren arabera, bakoitzaren 
identitatea, egoitza eta helbide elektronikoa, halakorik badu, adieraziz, bai eta kasuan 
kasuko kredituen zenbatekoa nahiz muga-eguna eta eratutako berme pertsonal edo 
errealak ere. Hartzekodunetatik batek kredituaren ordainketa erreklamatu badu judizio 
bidez, prozedura hori identifikatu ez ezik, jarduketen egoera ere aipatuko da.

4.a Langileen plantilla, halakorik balego, eta langileen ordezkaritza-organoko kideen 
identitatea, halakorik balego.

8. artikulua. Kontabilitate-agiriak eta agiri osagarriak.

1. Zordunak kontabilitatea eramateko legezko betebeharra badu, konkurtso-
deklarazioaren eskaerarekin batera, honako agiri hauek aurkeztuko ditu:

1.a Eskaeraren datan amaitutako azken hiru ekitaldiei dagozkien urteko kontuak eta, 
hala badagokio, kudeaketa-txostenak eta auditoretza-txostenak, kontu horiek onetsita 
egon ala ez.

2.a Formulatutako, onetsitako eta gordailututako azken urteko kontuen ondoren 
ondarean izandako aldaketa esanguratsuen oroitidazkia.

3.a Formulatutako, onetsitako eta gordailututako azken urteko kontuen ondoren egin 
diren eragiketen oroitidazki bat, haien izaera, objektua edo zenbatekoaren ondorioz 
zordunaren ohiko igorpen edo trafikoa gainditzen dutenean.

2. Zordunak sozietate-talde batean parte hartzen badu sozietate nagusi edo mendeko 
sozietate gisa, aurrekoarekin batera aurkeztuko ditu, orobat, eskaera aurkeztu den datan 
amaituta dauden sozietatearen azken hiru ekitaldietako urteko kontu bateratuak eta 
kudeaketa-txosten bateratua, bai eta auditoretza-txostena ere, kontu horiek onetsita 
dauden ala ez alde batera utzita; halaber, epe horretan eta konkurtsoa eskatu arte taldeko 
beste sozietate batzuekin egindako eragiketen oroitidazkia aurkeztuko du.

3. Zordunak bitarteko finantza-egoerak agintari ikuskatzaileei komunikatu edo igorri 
behar badizkie, konkurtso-deklarazioaren eskaerarekin batera, eskaerarekin batera 
aurkeztutako azken kontuen ondoren egindako finantza-egoerak ere aurkeztuko ditu.

9. artikulua. Agiriak ez aurkeztea.

Zordunak galdatu zaion agirietako bat aurkezten ez badu eskaerarekin batera, edo 
agiri horietan lege honetan ezarritako datu edo betekizunen bat falta bada, konkurtso-
deklarazioaren eskaeran adierazi beharko du hori eragin duen arrazoia.

3. atala. Zordunaren eskaerari buruzko erabakia

10. artikulua. Zordunaren eskaerari buruzko erabakia ematea.

1. Egun berean edo, hori ezinezkoa izanez gero, banaketa egin eta hurrengo egun 
baliodunean, zordunak aurkeztutako konkurtso-eskaera aztertuko du epaile eskudunak.

2. Epaileak bere burua eskuduntzat jotzen badu, eta aurkeztutako dokumentaziotik, 
oro har, ondorioztatzen bada deklaraziorako aurrebaldintza subjektibo eta objektiboak 
betetzen direla, epaileak hurrengo egun baliodunean deklaratuko du hartzekodunen 
konkurtsoa.

11. artikulua. Zordunaren eskaera zuzentzea.

1. Epailearen iritziz zordunak aurkeztutako konkurtso-deklarazioaren eskaerak edo 
harekin batera aurkeztutako agiriek akats material edo prozesalen bat badute edo 
aurkeztutako dokumentazioa nahikoa ez bada, eskatzaileari justifikazio- edo zuzenketa-
epe bakarra emango dio, gehienez ere bost egunekoa.

2. Zordunak epe barruan ez badu eskatutako justifikazioa edo zuzenketa aurkezten, 
eskaera izapidetzeko ez onartzeari buruzko autoa emango du epaileak.

3. Epe horren barruan akatsa edo gutxiegitasuna justifikatu edo zuzendu ondoren, 
epaileak autoa emango du egun berean edo, hori ezinezkoa bada, hurrengo egun 
baliodunean, konkurtsoa deklaratzeko edo eskaera ezesteko.

12. artikulua. Zordunaren eskaera ez onartzeko edo ezesteko autoaren aurkako 
errekurtsoa.

Konkurtso-deklarazioari buruz zordunak aurkeztutako eskaera ez onartzeari edo 
ezesteari buruzko autoaren aurka, eskatzaileak berraztertze-errekurtsoa baino ezin izango 
du jarri.

IV. KAPITULUA

Hartzekodunak eta beste legitimatu batzuek eskatutako konkurtso-deklarazioa

1. atala. Hartzekodunaren eta beste legitimatu batzuen eskaera

13. artikulua. Hartzekodunaren eta gainerako legitimatuen eskaera.

1. Konkurtso-deklarazioa eskatzen duen hartzekodunak eskaeran zehaztu behar ditu 
kredituaren jatorria, izaera, zenbatekoa, eskuratze-data, muga-eguna eta egungo egoera, 
hori guztia egiaztatzeko agiriarekin edo agiriekin batera, baita lege honetan 
zerrendatutakoen artean kaudimengabezia-egoera adierazten duen edo duten kanpoko 
egitatea edo egitateak ere, eskaeraren oinarri direnak.

2. Gainerako legitimatuek eskaeran adierazi beharko dute zergatik aurkeztu duten 
hura, eta harekin batera, konkurtso-deklarazioa eskatzeko legitimazioa dakarren agiria 
aurkeztuko dute, edo hori egiaztatzeko beharrezkotzat jotzen duten froga proposatuko 
dute.

3. Nolanahi ere, eskaeran adieraziko dira kaudimengabezia-egoera adierazten duen 
edo duten eta alegatu den edo diren egitatea edo egitateak egiaztatzeko eskatzaileak 
baliatu dituen edo baliatu nahi dituen frogabideak. Lekuko bidezko froga ez da nahiko 
izango bera bakarrik.

2. atala. Hartzekodunaren eta beste legitimatu batzuen eskaerari buruzko erabakia

14. artikulua. Hartzekodunaren eta beste legitimatu batzuen eskaerari buruzko erabakia.

1. Egun berean edo, hori ezinezkoa izanez gero, banaketa egin eta hurrengo egun 
baliodunean, hartzekodunak edo zordunaz bestelako legitimatu batek aurkeztutako 
konkurtso-eskaera aztertuko du epaile eskudunak.

2. Epaileak bere burua eskuduntzat jotzen badu, eta aurkeztutako dokumentaziotik, 
oro har, ondorioztatzen bada eskatzailea legitimatuta dagoela eta deklaraziorako 
aurrebaldintza subjektiboa betetzen dela, honela jokatuko du:

1.a Hartzekodunak aurkeztutako eskaera zordunaren kaudimengabeziaren 
aurretiazko deklarazio judizial edo administratibo batean oinarritzen bada, deklarazio hori 
irmoa denean; exekuzioa edo premiamendua agintzen duen titulu batean oinarritzen bada, 
enbargotik ordainketarako nahikoa ondasun libre ezagun geratu gabe; edo zordunaren 
ondareari orokorrean eragiten dioten gauzatzeke dauden exekuzioen ondoriozko 
enbargoetan oinarritzen bada, epaileak hartzekodunen konkurtsoa deklaratuko du lehen 
egun baliodunean.

2.a Hartzekodunak aurkeztutako eskaera oinarritzen bada lege honetan adierazitako 
kaudimengabezia-egoeraren berri ematen duten kanpoko egitateetako batean, aurrekoez 
bestelakoetan, edo eskaera legitimatutako beste edozeinetatik badator, epaileak hurrengo 
egun baliodunean autoa emango du eskaera izapidetzeko onartuz, eta zordunaren epatzea 
aginduko du, eskaera helarazita, bost eguneko epean ager dadin; epe horretan autoak 
azalduko zaizkio, eta eskaerari aurkakotza formulatu ahal izango dio, baliatu nahi dituen 
frogabideak proposatuz.

3. Eskaera izapidetzeko onartzeko autoan, epaileak aginduko du lehenengo atala 
eratzea; haren goiburuan, eskaera eta horrekin batera doazen agiri guztiak agertuko dira.

4. Ebazpen judizial hori konkurtso-deklarazioa jakinarazi behar zaien erakundeei eta 
administrazio publikoei jakinaraziko zaie.

15. artikulua. Eskaerak metatzea.

Eskaera izapidetzeko onartu eta gero aurkezten direnak metatuko dira lehenengo 
banatu den eskaeran, autoetara bilduta; eskatzaile berriak agertu direla ulertuko da, 
jarduketetan atzera egin gabe.

16. artikulua. Zorduna epatzea.

1. Eskaera izapidetzeko onartu ondoren, Justizia Administrazioaren letraduak 
zorduna epatuko du. Prozedura Zibilaren Legean ezarritakoaren arabera, zordunaren 
egoitza edo bizilekua zein den jakiteko beharrezkoak diren baliabideak erabiliko dira, 
ofizioz edo alderdiak hala eskatuta, baldin eta egoitza hori ezezaguna bada edo epatzearen 
emaitza negatiboa bada.

2. Pertsona juridikoa den zordunaren erregistro-egoitzan epatzerik ez badago eta 
benetako egoitza ezagutzen ez bada, Justizia Administrazioaren letraduak pertsona hori 
inskribatuta dagoen erregistro publikora jo beharko du erakundearen administratzaile, 
likidatzaile edo zuzendari nagusien identitatea zehazteko. Identifikatu ondoren, pertsona 
juridiko zordunaren epatzea administratzaile, likidatzaile edo zuzendari nagusi horien bidez 
egingo da.

3. Justizia Administrazioaren letraduak zorduna epatzeko bide guztiak agortzen 
dituenean, epaileak konkurtsoa deklaratu ahal izango du, eskaerarekin batera, 
eskatzailearen edo eskatzaileen alegazioekin batera eta egindako ikerketekin batera 
aurkeztutako agirietan oinarrituta.

17. artikulua. Hartzekodunaren eta beste legitimatu batzuen eskaera zuzentzea.

1. Epaileak irizten badio hartzekodunak edo zorduna ez den beste edozein legitimatuk 
aurkeztutako konkurtso-deklarazioaren eskaera edo eskatzailearen legitimazioa dakarren 
agiria akastunak edo ez-nahikoak direla, kasu horretarako zordunaren eskaerari buruz 
ezarritako moduan jardungo da.

2. Eskatzaileak epe barruan ez badu eskatutako zuzenketa aurkezten, eskaera 
izapidetzeko ez onartzeari buruzko autoa emango du epaileak. Konkurtso-deklarazioari 
buruzko eskaera onartzen ez duen autoaren aurka, berraztertze-errekurtsoa baino ezin 
izango du jarri eskatzaileak.

3. Epe horren barruan akatsa edo nahikoa ez zena justifikatu edo zuzendu ondoren, 
egun berean edo, hori ezinezkoa bada, hurrengo egun baliodunean, aurreko artikuluan 
ezarritakoaren arabera jokatuko du epaileak.

18. artikulua. Konkurtso-deklarazioaren aurreko kautela-neurriak.

1. Nahitaezko konkurtsoa eragiteko legitimazioa duenak hala eskatuta, epaileak, 
eskaera izapidetzeko onartzean, Prozedura Zibilaren urtarrilaren 7ko 1/2000 Legean 
ezarritakoari jarraituz, bere iritziz beharrezkoak diren kautela-neurriak hartu ahal izango 
ditu zordunaren ondarearen osotasuna ziurtatzeko.

2. Epaileak eskatzaileari fidantza ematea eska diezaioke, azkenean konkurtso-
deklarazioaren eskaera ezesteagatik kautela-neurriek zordunari eragin ahal dizkioten 
kalte-galerak ordaintzeko.

3. Konkurtsoa deklaratzen duen edo eskaera ezesten duen auto berean, epaileak 
nahitaez emango du auto horren aurretik hartutako kautela-neurriei buruzko erabakia.

19. artikulua. Zordunak amore ematea.

1. Eskaera izapidetzeko onartuta, epatutako zordunak eskatzailearen uzian amore 
ematen badu, epaileak hartzekodunen konkurtsoa deklaratzen duen autoa emango du.

2. Amore-ematearen ondore bera izango du zordunak, edozein legitimatuk eskaera 
egin ondoren, epatua izan baino lehen, konkurtsoa bera deklaratzeko eskatu izanak edo, 
epatu ondoren, epe barruan aurka egin ez izanak.

3. atala. Zordunak aurka egitea

20. artikulua. Zordunak aurka egitea.

1. Zordunak konkurtso-deklarazioaren eskaeraren aurka egiteko honako oinarri 
hauek erabili ahal izango ditu: eskatzailearen legitimaziorik eza; eskaeraren oinarri den 
kaudimengabezia-egoera adierazten duen kanpoko egitaterik ez izatea; edo, egitate hori 
gertatu arren, kaudimengabezia-egoeran ez egotea edo jada egoera horretan ez egotea.

2. Zordunak alegatzen badu kaudimengabezia-egoeran ez dagoela, berari egokituko 
zaio bere kaudimena frogatzea. Zordunak kontabilitatea eramateko legezko betebeharra 
badu, froga horren oinarria zuzenbidearen arabera eramandako kontabilitatea izango da.

21. artikulua. Ikustaldirako zitazioa.

Aurka eginez gero, Justizia Administrazioaren letraduak, hurrengo egunean, 
ikustaldirako zitazioa egingo die alderdiei, eta aurka egin eta hurrengo hamar eguneko 
epean egingo da ikustaldi hori; letraduak ekitaldian frogabide guztiekin agertzeko 
ohartaraziko die, eta zordunak kontabilitatea eramateko legezko betebeharra badu, 
nahitaez eraman beharreko kontabilitate-liburuekin agertzeko ohartaraziko dio horri.

22. artikulua. Ikustaldia egitea.

1. Ikustaldia epailea buru dela egingo da.

2. Zorduna agertzen ez bada, epaileak konkurtsoa deklaratzen duen autoa emango 
du. Zorduna agertzen bada, eta, hartzekodun eskatzailearen kreditua mugaeguneratuta 
badago, zordunak ikustaldiaren ekitaldian bertan kreditu horren zenbatekoa kontsignatu 
beharko du, hartzekodunaren eskura, eta hori ikustaldiaren aurretik egin dela egiaztatuko 
du, edo, ez kontsignatzeko arrazoi legitimoa azalduko du. Hartzekodun bat baino gehiago 
pertsonatu badira eta aurkeztutako konkurtso-eskaerak metatu badira edo metatzen 
badira, zordunak modu berean jokatu beharko du hartzekodun horietako bakoitzari 
dagokionez.

3. Eskatzailea agertu ezean edo, agertu arren, eskaera berretsi ezean epaileak irizten 
badio nahitaezko konkurtsoa deklaratzeko aurrebaldintza objektiboa betetzen dela, eta 
jarduketetatik ondorioztatzen bada beste zenbait hartzekodun egon daitezkeela, eskaera 
ebazten duen autoa eman aurretik hartzekodun horiei bost eguneko epea emango zaie, 
komenigarritzat jotako alegazioak aurkez ditzaten.

4. Kontsignaziorik ez badago, eta, kontsignazioa egin arren, hartzekodunak eskaera 
berretsi badu, epaileak alderdiei eta haien abokatuei entzungo die konkurtso-deklarazioaren 
bidezkotasunari edo bidezkotasunik ezari buruz. Erregela bera aplikatuko da eskatzailearen 
kreditua iraungi ez denean edo nahitaezko konkurtsoa deklaratzeko legitimatua 
hartzekoduna ez denean.

23. artikulua. Froga proposatu eta gauzatzea.

1. Epaileak ikustaldian erabakiko du konkurtso-eskaera metatuan edo konkurtso-
eskaera metatuetan eskatzaileek nahiz zordunak ekitaldi horretan proposatutako 
frogabideen egokitasunari buruz.

2. Egokitzat jotako frogak berehala gauzatuko dira, ikustaldian bertan egin badaitezke. 
Bestela, Justizia Administrazioaren letraduak zehaztuko du gainerakoak gauzatzeko 
eguna. Beste froga horiek ahalik eta epe laburrenean egin beharko dira; epe hori ezin 
izango da hogei egunetik gorakoa izan.

3. Epaileak zuzenean galdekatu ahal izango ditu alderdiak, lekukoak eta adituak.
4. Gauzatzen diren frogak balioetsiko ditu epaileak, Prozedura Zibilaren urtarrilaren 

7ko 1/2000 Legean jasotako balorazio-erregelen arabera.

4. atala. Eskaera ebaztea

24. artikulua. Eskaera ebaztea.

1. Egokitzat jotako frogak gauzatu ondoren edo horretarako zehaztutako epea 
igarotakoan, epaileak autoa emango du hurrengo hiru egunen barruan, zeinaren bidez 
konkurtsoa deklaratuko baitu edo eskaera ezetsiko baitu.

2. Konkurtso-deklarazioaren kasuan, kostuak masaren aurkako kreditutzat hartuko 
dira. Eskaera ezesten bada, autoak kostuak ordaintzera kondenatuko du eskatzailea, salbu 
eta epaileak hautematen duenean kasuak egitezko edo zuzenbideko benetako zalantzak 
sorrarazten dituela, eta horren inguruko arrazoiak azaltzen dituenean.

25. artikulua. Hartzekodunak aurkeztutako konkurtso-eskaera baiesten edo ezesten duen 
autoaren aurkako errekurtsoak.

1. Hartzekodunak edo zorduna ez den beste edozein legitimatuk konkurtso-
deklarazioaren eskaera baiesteari edo ezesteari buruz emandako autoaren aurka apelazio-
errekurtsoa jarri ahal izango da. Errekurtsoa jartzeak ez du etete-ondorerik izango, salbu 
eta, salbuespenez, epaileak kontrakoa erabakitzen duenean. Kasu horretan, errekurtsoa 
izapidetzeko onartzean, epaileak erabakia hartu beharko du erabaki dituen kautela-
neurriak, osorik edo zati batean, mantentzeari buruz, edo beharrezkotzat jotzen dituen 
neurriak hartzeari buruz.

2. Konkurtso-deklarazioaren autoa apelatzeko legitimazioa dute deklarazioa eskatu 
ez duen zordunak eta zuzenbidearen araberako interesa egiaztatzen duen edozein 

pertsonak, nahiz eta ordura arte pertsona hori ez agertu prozedurara. Ezesteko autoa 
apelatzeko, konkurtsoaren alderdi eskatzaileak bakarrik izango du legitimazioa.

3. Konkurtso-deklarazioaren autoan jasotako gainerako erabakien aurka, alderdietatik 
edozeinek berraztertze-errekurtsoa bakarrik jarri ahal izango du.

4. Berraztertze-errekurtsoa eta apelazio-errekurtsoa jartzeko epea kontatzen hasiko 
da autoa jakinarazi denetik, agertu diren alderdiei begira, eta, gainerako legitimatuei 
dagokienez, konkurtso-deklarazioa Estatuko Aldizkari Ofizialean argitaratzen denetik.

5. Errekurtsoak ezesten badira, kostuak ordaintzera kondenatuko da errekurtsogilea.

26. artikulua. Errekurtsoa baiestea.

Eskaera ezesteko autoaren aurka apelazio-errekurtsoa jarri bada eta goragoko 
auzitegiak errekurtsoa baiesten badu, autoan apelatutako ebazpenaren data jarriko da 
konkurtso-deklarazioaren data gisa.

27. artikulua. Kalte-galeren ordaina.

1. Konkurtso-eskaera ezetsiz gero, behin autoa irmoa denean, zordunak idazkia 
aurkeztu ahal izango dio horren gaineko ardura izan duen epaileari, eskaera horrek bere 
ustez eragin dizkion kalte-galerak likidatzeko eskatzeko, kalte-galera horien zerrenda 
zehatza erantsita. Idazkiarekin batera, egokitzat jotzen dituen agiri, irizpen eta aditu-
txostenak aurkeztu ahal izango ditu.

2. Erreklamatuak badaudela eta haien zenbatekoa zehazteko, Prozedura Zibilaren 
urtarrilaren 7ko 1/2000 Legean kalte-galerak likidatzeko ezarritakoari jarraituko zaio.

3. Kalte-galerak zehaztu ondoren, konkurtsoaren eskatzaileari ordaintzeko eskatuko 
zaio, eta, ordaintzen ez baditu, berehala ordainaraziko zaizkio, nahitaez.

V. KAPITULUA

Konkurtso-deklarazioaren autoa

1. atala. Konkurtso-deklarazioaren autoa

28. artikulua. Konkurtso-deklarazioaren autoa.

1. Nolanahi ere, konkurtso-deklarazioaren autoak honako erabaki hauek jasoko ditu:

1.a Konkurtsoa borondatezkoa edo nahitaezkoa den, eta, hala denean, adieraziko du 
zordunak aurretiazko hitzarmen-proposamena aurkeztu duen edo masa aktiboa likidatzeko 
eskatu duen.

2.a Konkurtsoa prozedura arrunterako ezarritako erregelen arabera edo prozedura 
laburtuarentzat ezarritakoen arabera izapidetuko den zehaztea.

3.a Zordunak masa aktiboa dela-eta dituen administratze- eta xedatze-ahalmenen 
gaineko ondoreak.

4.a Konkurtso-administrazioa izendatzea, izendatutako konkurtso-
administratzailearen edo -administratzaileen ahalmenak adierazita.

5.a Hartzekodunei egindako deia, konkurtso-administrazioari beren kredituen berri 
eman diezaioten hilabeteko epean, konkurtso-deklarazioa Estatuko Aldizkari Ofizialean 
argitaratu eta biharamunetik kontatzen hasita.

6.a Konkurtso-deklarazioari eman beharreko publizitatea.

2. Nahitaezko konkurtsoaren kasuan, horrez gain, autoak jaso beharko du 
konkurtsopekoari egindako errekerimendua, konkurtso-deklarazioa jakinarazten denetik 
hamar eguneko epean, zordunak konkurtso-eskaerarekin batera aurkeztu behar dituen 
agiri berberak aurkez ditzan.

3. Konkurtso-deklarazioaren autoan, masa aktiboaren osotasuna, kontserbazioa edo 
administrazioa ziurtatzeko beharrezkotzat jotzen dituen kautela-neurriak erabaki ahal 

izango ditu epaileak, harik eta konkurtso-administratzaileak edo -administratzaileek kargua 
onartzen duen edo onartzen duten arte.

29. artikulua. Borondatezko konkurtsoa eta nahitaezko konkurtsoa.

1. Hartzekodunen konkurtsoa borondatezkoa izango da, aurkeztutako lehenengo 
eskaera zordunak egin duenean. Gainerakoetan, konkurtsoa nahitaezkotzat joko da.

2. Aurreko apartatuan xedatutakoaren salbuespen moduan, hartzekodunen 
konkurtsoa nahitaezkotzat joko da, zordunak egindako eskaeraren data baino hiru hilabete 
lehenago beste edozein legitimatuk eskaera aurkeztu eta hura izapidetzeko onartu 
denean, nahiz eta legitimatu horrek gero atzera egin, ikustaldian ez agertu, edo eskaera 
ez berretsi.

30. artikulua. Fase erkidea irekitzea.

1. Konkurtso-deklarazioaren autoak konkurtsoaren fase erkidea irekiko du.
2. Zordunak masa aktiboaren likidazioa eskatu badu, epaileak hori erabakiko du 

eskatutako konkurtsoa deklaratzen duen autoan bertan, likidazio-fasea irekiz eta lege 
honetan ezarritako gainerako erabakiekin batera.

31. artikulua. Atalak irekitzea.

1. Konkurtsoa deklaratu den ebazpen judizialean aginduko da lehenengo atala 
eratzea, baldin eta konkurtsoa zordunaren eskariz deklaratu bada, eta lehenengo atala 
eskaerarekin eta harekin batera doazen agiri guztiekin batera hasiko da. Eta eskatzailea 
edozein izanda ere, bigarren, hirugarren eta laugarren atalak eratzeko ere aginduko da; 
atal horietako bakoitzaren hasieran autoa edo, hala denean, atal horren eraketa agindu 
duen epaia jarriko da.

2. Zordunak eskaerarekin batera aurretiazko hitzarmen-proposamena aurkeztu badu 
edo masa aktiboaren likidazioa eskatu badu, epaileak bosgarren atala eratzeko aginduko 
du; atal horren hasieran, bidezkoa denaren arabera, aurretiazko proposamena eta 
hartzekodunen atxikimenduak edo likidazio-eskaera jarriko dira.

32. artikulua. Konkurtso-deklarazioaren autoaren efikazia.

Konkurtso-deklarazioaren autoak berehala sortuko ditu lege honetan ezarritako 
ondoreak, eta exekuzio-indarra izango du, irmoa izan ez arren.

2. atala. Konkurtso-deklarazioaren autoaren jakinarazpena

33. artikulua. Konkurtso-deklarazioaren autoaren jakinarazpena.

1. Justizia Administrazioaren letraduak autoa jakinaraziko die agertu diren alderdiei. 
Zorduna agertu ez bada, konkurtso-deklarazioa Estatuko Aldizkari Ofizialean argitaratzeak, 
hari dagokionez, autoaren jakinarazpenaren ondoreak sortuko ditu.

2. Konkurtsopekoa ezkonduta badago, autoa ezkontideari jakinaraziko zaio. Era 
berean jardungo du Justizia Administrazioaren letraduak, baldin eta konkurtsopekoak 
bikotekide inskribatua badu.

34. artikulua. Jakinarazpenen data.

Konkurtso-deklarazio judizialaren jakinarazpenak Justizia Administrazioaren 
letraduaren zuzendaritzapean egingo dira, autoaren dataren egun berean.

3. atala. Konkurtso-deklarazioaren publizitatea

35. artikulua. Konkurtso-deklarazioaren publizitatea.

1. Konkurtso-administratzaileak kargua onartu ondoren, konkurtso-deklarazioari 
buruzko ediktuak Estatuko Aldizkari Ofizialera eta Konkurtso-erregistro publikora bidaliko 
dira, ahalik eta azkarren argitara daitezen. Ediktuak konkurtsopekoa identifikatzeko 
ezinbestekoak diren datuak jasoko ditu, honako datu hauek barne: daukan identifikazio 
fiskaleko zenbakia; konkurtsoa deklaratu duen organo judiziala; prozeduraren identifikazio-
zenbaki orokorra eta auto-zenbakia; konkurtsoa deklaratzeko autoaren data; 
konkurtsopekoak masa aktiboa osatzen duten ondasun eta eskubideen gainean dituen 
administratze- eta xedatze-ahalmenetan esku hartzeko edo horiek eteteko araubidea; 
konkurtso-administratzailearen edo -administratzaileen identitatea; kredituak 
komunikatzeko epea; hartzekodunek, aukeran, kredituen komunikazioa egiteko posta-
helbidea eta helbide elektronikoa; eta Konkurtso-erregistro publikoaren helbide 
elektronikoa, konkurtsoaren ondoriozko ebazpenak argitaratzeko. Ediktuak doan 
argitaratuko dira.

2. Konkurtso-deklarazioaren auto berean, edo ondoren emandako ebazpenean, 
epaileak, ofizioz edo interesdunak hala eskatuta, edozein publizitate osagarri erabaki ahal 
izango du, hartzekodunen konkurtsoa benetan zabaltzeko ezinbestekotzat jotzen badu.

36. artikulua. Erregistro publikoetan pertsonen idatzoharra eta inskripzioa egitea.

1. Konkurtsopekoa pertsona fisikoa bada, honako hauen idatzoharra egin eta, autoa 
irmo bihurtzen denean, Erregistro Zibilean inskribatuko dira: konkurtso-deklarazioa, hura 
eman duen organo judiziala, ebazpenaren izaera eta data adierazita; konkurtsopekoak 
masa aktiboa osatzen duten ondasun eta eskubideen gainean dituen administratze- eta 
xedatze-ahalmenen esku-hartzea edo, hala denean, etendura; eta konkurtso-
administratzailearen edo -administratzaileen identitatea.

2. Konkurtsopekoa —pertsona fisikoa zein juridikoa izan— Merkataritza Erregistroan 
inskriba daitekeen subjektua bada, honako hauen idatzoharra egin eta, autoa irmo 
bihurtzen denean, pertsona horrek irekita daukan orrian inskribatuko dira: konkurtso-
deklarazioa, hura eman duen organo judiziala, ebazpenaren izaera eta data adierazita; 
konkurtsopekoak masa aktiboa osatzen duten ondasun eta eskubideen gainean dituen 
administratze- eta xedatze-ahalmenen esku-hartzea edo, hala denean, etendura; eta 
konkurtso-administratzailearen edo -administratzaileen identitatea. Konkurtsopekoak orririk 
ez badauka irekita, aldez aurretik Merkataritza Erregistroan inskribatuko da.

Konkurtsopekoa Merkataritza Erregistroan inskribatu ezin den pertsona juridikoa bada, 
baina beste erregistro publiko batean inskribatuta badago edo inskribatuta egon behar 
badu, aurreko paragrafoan adierazitako inguruabar berberak inskribatuko dira erregistro 
horretan.

37. artikulua. Erregistro publikoetan ondasunen eta eskubideen idatzoharra eta 
inskripzioa egitea.

1. Konkurtsopekoak erregistro publikoetan inskribatutako ondasunak edo eskubideak 
baditu, horien idatzoharra egingo da, eta, autoa irmo bihurtzen denean, haietako bakoitzari 
dagokion folioan inskribatuko dira konkurtso-deklarazioa, deklarazio hori eman duen 
organo judiziala, ebazpenaren izaera eta data adierazita; konkurtsopekoak masa aktiboa 
osatzen duten ondasun eta eskubideen gainean dituen administratze- eta xedatze-
ahalmenen esku-hartzea edo, hala denean, etendura; eta konkurtso-administratzailearen 
edo -administratzaileen identitatea.

2. Behin idatzoharra edo inskripzioa egin ondoren, ondasun edo eskubide horiei 
dagokienez, idatzoharrean ezin izango dira jaso konkurtso-deklarazioaren ostean epaileak 
erabakitakoak baino enbargo edo zainpean uzte gehiago, lege honetan ezarritako 
salbuespenak salbu.

VI. KAPITULUA

Elkarri lotutako konkurtsoak

1. atala. Konkurtsoen baterako deklarazioa

38. artikulua. Hainbat zordunen borondatezko konkurtsoaren baterako deklarazioa.

Pertsona juridiko baten zorren gaineko erantzukizun osoa edo partziala duten 
ezkontide, bazkide edo administratzaile diren zordunek eta talde bereko sozietateek 
kasuan kasuko konkurtsoen baterako deklarazio judiziala eskatu ahal izango dute.

39. artikulua. Hainbat zordunen nahitaezko konkurtsoaren baterako deklarazioa.

Hartzekodunak bere zordun batzuen konkurtsoaren baterako deklarazio judiziala 
eskatu ahal izango du, haiek ezkontideak direnean, talde bereko sozietateak direnean edo 
haien artean ondareen nahasmendua dagoenean.

40. artikulua. Izatezko bikotearen konkurtsoaren baterako deklarazioa.

Epaileak konkurtsoa batera deklaratu ahal izango du izatezko bikote inskribatu diren bi 
pertsonarentzat, bikoteko kideek edo hartzekodun batek hala eskatuta, baldin eta 
hautematen badu esanbidezko edo isilbidezko itunak daudela, edo egitate eztabaidaezinak, 
eta horien ondorioz, bizikideek ondare erkidea eratzeko borondate argia dutela.

2. atala. Jada deklaratuta dauden konkurtsoak metatzea

41. artikulua. Konkurtsoak metatzea.

1. Jada deklaratutako konkurtsoen metaketa bidezkoa izango da ezkontideen 
konkurtsoen kasuan; inskribatutako izatezko bikoteen kasuan, bikotearen konkurtsoaren 
baterako deklaraziorako ezarritako betekizun berberak betetzen direnean; pertsona juridiko 
baten zorren erantzukizun pertsonala, osoa edo zati bat duten bazkide, kide, partaide edo 
administratzaileen kasuan; nortasun juridikorik gabeko erakunde bateko kideen kasuan eta 
erakunde horren izenean hartutako zorren erantzukizun pertsonala dutenen kasuan; talde 
berekoak diren sozietateen kasuan; eta dagozkien ondareak nahasita dituztenen kasuan.

2. Konkurtsopekoetatik edozeinek edo konkurtso-administrazioetatik edozeinek 
eskatu ahal izango dio epaileari, idazki arrazoituaren bidez, jada deklaratu diren elkarri 
lotutako konkurtsoen metaketa. Eskaera hori egin ezean, hartzekodunetatik edozeinek 
eska dezake metaketa, idazki arrazoitu baten bidez.

3. Metaketa bidezkoa izango da, nahiz eta konkurtsoak epaitegi desberdinek 
deklaratu.

3. atala Elkarri lotutako konkurtsoen izapidetze koordinatua

42. artikulua. Izapidetze koordinatua.

Batera deklaratutako eta metatutako konkurtsoak modu koordinatuan izapidetuko dira, 
masak bateratu gabe.

43. artikulua. Masak bateratzea.

Salbuespen gisa, epaileak, ofizioz edo edozein interesdunek eskatuta, batera 
deklaratutako edo metatutako konkurtsoen masak bateratzea erabaki ahal izango du, 
baldin eta ondareak nahasita badaude eta aktibo eta pasiboen titulartasuna mugatzea 
ezinezkoa bada, konkurtsoaren izapidetzean atzerapenik edo justifikaziorik gabeko 
gasturik egin gabe.

II. TITULUA

Konkurtsoko organoak

I. KAPITULUA

Konkurtsoko epailea

1. atala. Eskumena

44. artikulua. Eskumen objektiboa.

1. Hartzekodunen konkurtsoa deklaratzeko eta izapidetzeko eskumena merkataritza-
arloko epaileei dagokie.

2. Aurreko apartatuan ezarritakoaren salbuespen gisa, lehen auzialdiko epaileek 
eskumena dute enpresaburua ez den pertsona fisiko baten hartzekodunen konkurtsoa 
deklaratzeko eta izapidetzeko.

3. Liburu honetan ezarritakoaren ondoreetarako, enpresaburuak dira merkataritza-
legeriaren arabera izaera hori duten pertsona fisikoak.

45. artikulua. Lurralde-eskumena.

1. Zordunak bere interes nagusien gunea zein lurraldetan duen, bertako epaileari 
dagokio konkurtsoa deklaratu eta haren izapideak egiteko eskumena. Zordunak bere 
interesak ohikotasunez eta hirugarrenek ikusteko moduan non administratu, eta toki hori 
interes nagusien gunea dela ulertuko da.

2. Zorduna pertsona juridikoa izanez gero, uste izango da bere interes nagusien 
gunea egoitza sozialean dagoela. Ondore horietarako, ez da efikaza izango konkurtsoa 
eskatu aurreko sei hilabeteen barruan merkataritza-erregistroan inskribatutako egoitza 
aldatzea, aldaketa hori adostu edo erabaki den data edozein izanda ere.

3. Zordunaren egoitza eta haren interes nagusien gunea Espainiako lurraldean 
badaude, nahiz eta leku desberdinetan egon, eskuduna izango da, hartzekodun 
eskatzaileak aukeratuta, egoitza zein lurraldetan dagoen bertako epailea.

46. artikulua. Lehia, elkarri lotutako konkurtsoen kasuan.

1. Konkurtsoaren baterako deklarazioko epaile eskuduna izango da pasibo handiena 
duen zordunaren interes nagusien gunea dagoen tokikoa, eta, sozietate-taldea bada, 
sozietate nagusiarena, edo, horri dagokion konkurtsoa eskatzen ez bada, pasibo handiena 
duen sozietatearena.

2. Elkarri lotutako konkurtsoak metatzeari buruz erabakitzeko eskuduna izango da, 
konkurtso horiek epaitegi desberdinek deklaratu badituzte, eta ondoren batera izapidetzeko, 
konkurtso-eskaera aurkezteko unean edo, hala denean, sozietate nagusiaren konkurtsoa 
aurkezteko unean pasibo handiena duen zordunaren konkurtsoaz arduratzen ari den 
epailea, edo konkurtsoan deklaratu ez denean, konkurtsoko sozietateetatik edozeinen 
konkurtsoaz lehenengo arduratu dena.

3. Aurreko bi apartatuetan aipatutako konkurtsoak enpresaburua ez den pertsona 
fisiko batenak eta enpresaburua den pertsona fisiko batenak badira edo pertsona juridiko 
batenak badira, merkataritza-arloko epaileak izango du baterako deklarazioari, metatzeari 
eta ondorengo izapidetze koordinatuari buruz erabakitzeko eskumena.

47. artikulua. Konkurtso-deklarazioaren ondoreak.

1. Lurralde-eskumena arautzen duen artikuluan ezarritako eskumen-erregelen 
arabera deklaratutako konkurtsoaren ondoreek irismen unibertsala izango dute. 
Nazioartean, erregela horien arabera deklaratutako konkurtsoa konkurtso nagusitzat 
hartuko da.

2. Masa aktiboak zordunaren ondasun eta eskubide guztiak hartuko ditu, Espainiako 
lurraldearen barruan zein kanpoan kokatuta egon, atzerrian lurralde-konkurtsoa ireki zein 
ez ireki. Atzerriko lurraldean kokatutako ondasun edo eskubideen gainean 
kaudimengabezia-prozedura bat irekitzen bada, atzerriko kaudimengabezia-prozedurak 
aitortzeko erregelak hartuko dira kontuan.

48. artikulua. Konkurtso-deklaraziorako lehentasuna.

Konkurtso-deklarazioaren eskaerak bi epaitegi eskudun edo gehiagori aurkeztu 
bazaizkie, lehenengo eskaera zeinetan aurkeztu eta epaitegi horrek izango du lehentasuna, 
nahiz eta eskaera horrek edo harekin batera aurkeztutako dokumentazioak akats prozesal 
edo materialen bat izan, edo dokumentazioa nahikoa ez izan.

49. artikulua. Establezimendu bat Espainian kokatzeko eskumena.

1. Zordunaren interes nagusien gunea ez badago Espainiako lurraldean, baina 
zordunak Espainian establezimenduren bat badu, establezimendu hori zein lurraldetan 
dagoen kokatuta bertako epailea izango da eskuduna hartzekodunen konkurtsoa deklaratu 
eta izapidetzeko, eta establezimenduak bat baino gehiago izanez gero, eskatzaileak 
aukeratuko du toki horietako merkataritza-arloko epaileen artean. Zordunak giza 
baliabideen eta baliabide materialen bidez jarduera ekonomikoa modu ez-iragankorrean 
non gauzatzen duen, eragiketa-toki hori joko da establezimendutzat.

2. Nazioarteko eremuan konkurtso hori lurralde-konkurtsotzat joko da, eta haren 
ondoreek ukituko dituzte zordunak Espainiako lurraldean dituen ondasunak eta eskubideak 
bakarrik, haiek jarduerarekin lotuta izan zein ez. Zordunak bere interes nagusien gunea 
duen estatuan kaudimengabezia-prozedura bat irekitzen bada, kontuan hartuko dira 
kaudimengabezia-prozedura paraleloen arteko koordinazio-erregelak.

50. artikulua. Eskumena ofizioz aztertzea.

Epaileak ofizioz aztertuko du bere eskumena, eta zehaztuko du zein lege-erregelatan 
oinarritzen den.

51. artikulua. Deklinatoria.

1. Zordunak nazioarteko eta lurraldeko eskumen-arazoa aurkeztu ahal izango du 
deklinatoriaren bidez, epatzea jaso eta hurrengo bost egunen barruan. Konkurtso-
deklarazioa eskatzeko legitimazioa duten gainerakoek ere aurkez dezakete, hamar 
eguneko epean, konkurtso-deklarazioaren ediktua Estatuko Aldizkari Ofizialean 
argitaratzen denetik hasita.

2. Deklinatoria jartzen duenak zehaztu behar du zein organok duen konkurtsoaren 
gaineko eskumena, baina ez da etengo konkurtso-prozedura. Epaileak ez du ezer adieraziko 
zordunaren aurkakotzari buruz, aldez aurretik ez badu ebatzi eskumen-arazoa, Ministerio 
Fiskalari entzun eta gero. Eskumen-arazoa baiesten badu, eskumena utzi beharko du 
dagokion organoaren mesederako, alderdiak epatuz eta egindako jarduna igorriz.

3. Konkurtsoan egindako jardun osoa baliozkoa izango da, deklinatoria baietsi arren.

2. atala. Jurisdikzioa

52. artikulua. Jurisdikzioaren izaera esklusibo eta baztertzailea.

Konkurtsoko epaileak duen jurisdikzioa esklusibo eta baztertzailea da honako gai 
hauetaz arduratzeko:

1.a Konkurtsopekoaren aurka zuzendutako akzio zibilak, ondarean eragina dutenean, 
salbu eta gaitasunari, seme-alabatasunari, ezkontzari eta adingabeei buruzko prozesu 
zibiletan egikaritzen direnak.

2.a Konkurtso-kredituei buruzko exekuzioak edo konkurtsopekoaren ondasun eta 
eskubideen gaineko masaren aurkako kredituei buruzko exekuzioak, baldin eta ondasun 
eta eskubide horiek masa aktiboan sartuta badaude edo sartzen badira, exekuzio hori 
agindu duen auzitegia edo administrazio-agintaritza edozein izanda ere, lege honetan 
ezarritakoez beste salbuespenik gabe.

3.a Zordunaren lanbide- edo enpresa-jarduerarekin jarraitzeko ondasun edo eskubide 
baten izaera beharrezkoa zehaztea.

4.a Konkurtso-prozeduran doako laguntza juridikoari dagokionez hartu beharreko 
neurriak.

5.a Konkurtsopekoaren ezkontza-sozietatea edo -erkidegoa desegitea eta likidatzea.
6.a Konkurtsopeko sozietatearen bazkideen aurka zor sozialak erreklamatzeko 

egikaritzen diren akzioak, bazkide horiek zor horiek ordaintzeko erantzukizun subsidiarioa 
dutenean, haiek noiz hartu diren kontuan izan gabe, eta konkurtsopeko sozietatearen 
bazkideei ekarpen sozial geroratuak ordaintzea edo prestazio erantsiak betetzea 
galdatzeko akzioak.

7.a Administratzaile edo likidatzaileen aurkako erantzukizun-akzioak, zuzenbidekoak 
edo egitezkoak; pertsona juridikoa den administratzailearen karguari dagozkion 
eginkizunak modu iraunkorrean betetzeko izendatutako pertsona fisikoaren aurkakoak; eta 
sozietatearen zuzendaritza goreneko ahalmenak esleituta dituen pertsonaren aurkakoak 
—izendapena alde batera utzita—, baldin eta kontseiluaren ahalmenak kontseilari 
eskuorde bati edo gehiagori modu iraunkorrean eskuordetu ez bazaizkio, konkurtsoaren 
deklarazio judizialaren aurretik edo ondoren konkurtsopeko pertsona juridikoari sortutako 
kalte-galerengatik.

8.a Konkurtso-deklarazio judizialaren aurretik edo ondoren konkurtsopeko pertsona 
juridikoari eragindako kalte-galerengatik auditoreen aurkako erantzukizun-akzioak.

53. artikulua. Konkurtsoko epaileak lan-arloan duen jurisdikzioa.

1. Konkurtsoko epailearen jurisdikzioa esklusibo eta baztertzailea da ekonomia-, 
teknika-, antolaketa- nahiz ekoizpen-arrazoietan oinarritutako lan-baldintzen funtsezko 
aldaraztea, lekualdaketa, kaleratzea, kontratu-etetea eta lanaldi-murrizketa xede duten 
akzio sozialez arduratzeko, baldin eta lan-arloko legeriaren eta lege honetan ezarritakoaren 
arabera izaera kolektiboa badute, bai eta goi-zuzendaritzako kontratuak eteteari edo 
azkentzeari buruzko akzioez arduratzeko ere.

2. Kontratu-etetea eta lanaldi-murrizketa kolektiboak izango dira lan-baldintzak izaera 
kolektiboarekin funtsean aldatzeko lan-arloko legerian ezarritako langile kopuruari eragiten 
diotenean.

54. artikulua. Kautela-neurriak.

1. Konkurtsoko epailearen jurisdikzio esklusibo eta baztertzailea konkurtsopekoaren 
ondasun eta eskubideei eragiten dien edo eragin diezaiekeen edozein kautela-neurritara 
hedatzen da, baldin eta ondasun eta eskubide horiek konkurtsopekoaren masa aktiboan 
sartuta badaude edo sartzen badira, neurri hori erabaki duen auzitegia edo administrazio-
agintaritza edozein izanda ere, salbu eta gaitasunari, seme-alabatasunari, ezkontzari eta 
adingabeei buruzko prozesu zibiletan hartzen direnak, bai eta arbitraje-prozeduran 
arbitroek hartutako edozein neurriri buruzkoak ere.

2. Konkurtsoko epailearen iritziz beste auzitegi edo administrazio-agintaritza batzuek 
hartutako neurriek kalte egin badiezaiokete hartzekodunen konkurtsoa behar bezala 
izapidetzeari, neurri horiek etetea erabakiko du, neurri horiek ezarri dituen organoa 
edozein izanda ere, eta hartutako neurriak kentzeko errekeritu ahal izango dio. 
Errekerituak errekerimenduari berehala erantzuten ez badio, konkurtsoko epaileak 
jurisdikzio-gatazka, eskumen-gatazka edo eskumen-arazoa planteatuko du, bidezkoa 
denaren arabera.

55. artikulua. Jurisdikzioaren hedadura objektiboa.

1. Konkurtsoko epailearen jurisdikzioa arazo prejudizial zibil guztietara hedatzen da, 
salbu eta aurreko artikuluetan baztertutakoetara, konkurtsoarekin zuzeneko lotura duten 
administrazio-arazoetara eta arazo sozialetara, edo konkurtso-prozedura behar bezala 
izapidetzeko ebazpena behar dutenetara.

2. Aurreko apartatuak aipaturiko arazoei buruzko erabakiak ez du ondorerik sortuko 
hartzekodunen konkurtsotik kanpo.

56. artikulua. Jurisdikzioaren nazioarteko irismena.

Nazioarteko eremuan, konkurtsoko epailearen jurisdikzioa konkurtso-legerian 
oinarritutako akzioetara bakarrik hedatzen da, akzio horiek zuzeneko lotura badute 
konkurtsoarekin.

II. KAPITULUA

Konkurtso-administrazioa

1. atala. Konkurtso-administrazioa izendatzea

1. azpiatala. Konkurtso-administrazioaren osaera

57. artikulua. Konkurtso-administrazio bakarra.

Konkurtso-administrazioa kide bakarrak osatuko du, zeina pertsona fisikoa edo 
juridikoa izan ahal izango baita.

58. artikulua. Konkurtso-administrazio duala.

1. Konkurtsoko epaileak, ofizioz edo izaera publikoko hartzekodun batek eskatuta, 
bigarren konkurtso-administratzaile izendatu ahal izango du administrazio publiko 
hartzekodun bat edo hari lotutako edo haren mendeko zuzenbide publikoko erakunde 
hartzekodun bat, betiere, konkurtsoren batean interes publikoko arrazoiren bat baldin 
badago.

2. Lehen konkurtso-administratzaileak ordezkatu beharko du konkurtso-
administrazioa hirugarrenen aurrean.

59. artikulua. Konkurtso-administrazioa, elkarri lotutako konkurtsoetan eta metatutako 
konkurtsoetan.

1. Elkarri lotutako konkurtsoetan, haiek deklaratu eta izapidetzeko eskumena duen 
epaileak konkurtso-administrazio bakarra izendatu ahal izango du, komenigarria denean.

2. Jada deklaratutako konkurtsoak metatuz gero, metatutako konkurtso-prozedurez 
arduratzen den epaileak konkurtso-administrazio bakarra izendatu ahal izango du lehendik 
daudenen artean.

2. azpiatala. Konkurtso-erregistro publikoan inskribatzeko betekizuna

60. artikulua. Inskripzioa nahitaezkoa izatea.

1. Konkurtso-erregistro publikoaren laugarren atalean inskribatuta dauden pertsona 
fisiko edo juridikoak bakarrik izendatu ahal izango dira konkurtso-administratzaile.

2. Erregistroan inskribatzeko eskaeran, edo inskripzioa egin ondoren, konkurtso-
administratzailearen lanak zein lurralde-eremutan egiteko prest dagoen adierazi beharko 
du interesdunak.

61. artikulua. Inskribatzeko betekizunak.

1. Erregelamendu bidez zehaztutako betekizunak betetzen dituzten pertsona fisiko 
edo juridikoek bakarrik eskatu ahal izango dute Konkurtso-erregistro publikoan inskribatzea. 
Betekizun horien artean egongo dira, besteak beste, titulazio jakin bat edukitzea, 
eskarmentua egiaztatzea eta hautaprobak edo ikastaro espezifikoak egin behar izatea.

2. Konkurtso-administratzailea izendatzeko, tamaina txikiko, ertaineko edo handiko 
konkurtsoak bereiziko dira. Konkurtsoaren tamaina definitzeko ezaugarriak ere 
erregelamenduz ezarriko dira. Tamaina ertaineko edo handiko konkurtsoetan konkurtso-
administratzaile izendatua izateko, betekizun gehigarriak galdatu ahal izango dira 
erregelamendu bidez.

3. azpiatala. Konkurtso-administrazioa izendatzea

62. artikulua. Izendapena.

1. Konkurtso-administratzaile izendatuko da txanda korrelatiboaren arabera dagokion 
Konkurtso-erregistro publikoan inskribatutako pertsona fisiko edo juridikoa. Lehenengo 
izendapena zozketa bidez egingo da, izena eman dutenen zerrendan daudenen artean, 
eta zerrenda horretan segidako zenbakiak dituztenekin jarraituko da.

2. Aurreko apartatuan ezarritakoaren salbuespen gisa, tamaina handiko 
konkurtsoetan, epaileak eskumena izango du, modu arrazoituan, txanda korrelatiboagatik 
dagokion pertsonaren ordez beste pertsona bat izendatzeko konkurtso-administratzaile 
gisa, eta betiere ikusten badu beste administratzaile horren profila hobeki egokitzen zaiela 
konkurtsoko ezaugarriei.

Epaileak honako irizpide hauetakoren batean oinarrituta arrazoitu beharko du 
izendapena: izendatutakoak konkurtsopekoaren jarduera-sektorean aurretik espezializazio 
edo eskarmentu egiaztatua edukitzea, edo zordunak finantzaketarako erabiltzen dituen 
finantza-tresnekin eskarmentua edukitzea, lan-baldintzak funtsean aldatzeko espedienteekin 
edo lan-harremanak modu kolektiboan eten edo azkentzeko espedienteekin.

63. artikulua. Konkurtso-administratzailea den pertsona juridikoaren ordezkaritza.

1. Konkurtso-administratzaile gisa pertsona juridikoa izendatu denean, kargua 
onartzean komunikatu beharko du nor izango den karguak berezko dituen eginkizunak 
betetzeko ordezkari moduan jardungo duen pertsona fisikoa.

2. Pertsona juridikoa bere lanbide-kualifikazioagatik konkurtso-administratzaile 
izendatu denean, kualifikazio bera izan beharko du karguari dagozkion eginkizunak 
betetzeko ordezkari gisa izendatzen den pertsona fisikoak ere.

3. Bigarren konkurtso-administratzailea izendatzen denean, administrazio publiko 
hartzekodunak edo hari lotutako edo haren mendeko zuzenbide publikoko erakunde 
hartzekodunak komunikatu beharko du zer enplegatu publikok ordezkatuko dituen karguari 
dagozkion eginkizunak betetzerakoan; enplegatu publiko horrek esparru juridiko edo 
ekonomikoan lizentziadunaren edo gradudunaren unibertsitate-titulua izango du.

4. Konkurtso-administratzaile izendatutako pertsona juridikoaren ordezkariari 
konkurtso-administratzaileentzat ezarritako bateraezintasun-, debeku-, errekusatze-, 
banantze- eta erantzukizun-araubide bera aplikatuko zaio.

64. artikulua. Bateraezintasunak.

Honako hauek ezin izango dira konkurtso-administratzaile izendatu:

1.a Sozietate anonimoen edo erantzukizun mugatuko sozietateen administratzaile 
izan ezin direnak.

2.a Zordunari edo azken hiru urteetan zordun horrekin lotura berezia duten pertsonei 
edozein motatako lanbide-zerbitzuak eman dizkietenak, bai eta epe horretan lanbide-
jarduera berean edo izaera desberdineko jardueran parte hartu dutenak ere.

3.a Kontu-auditoretzaren arloko legerian aurreikusitako bateraezintasun-egoeraren 
batean daudenak, haien izaera edo lanbidea edozein dela ere, zordunari, zuzendariei edo 
administratzaileei dagokienez, edo konkurtsoko masa pasiboaren ehuneko hamar baino 
gehiago ordezkatzen duen hartzekodun bati dagokionez.

65. artikulua. Debekuak.

1. Ezin izango dira izendatu konkurtso-administratzaile azken hiru urteetan zordunari 
edo harekin lotura berezia duten pertsonei edozein motatako zerbitzu profesionalak eman 
dizkien norbaitekin lotura berezia dutenak.

2. Inskribatutakoen zerrendan prest dauden pertsonak behar bestekoak badira, ezin 
izango dira konkurtsoko administratzaile gisa izendatu epaitegi berak izendatu dituenak 
aurreko bi urteetan egindako hiru konkurtsotan, lehen izendapenaren datatik kontatzen 
hasita. Enpresa-talde bereko sozietateen konkurtsoetan egindako izendapenak bat bezala 
zenbatuko dira.

3. Inskribatutakoen zerrendan prest dauden pertsonak behar bestekoak badira, ezin 
izango da izendatu pertsona juridiko konkurtso-administratzailearen ordezkari, karguari 
dagozkion eginkizunak betetzeko, epaitegi berean konkurtso-administratzaile gisa edo 
pertsona juridiko konkurtso-administratzaile baten ordezkari gisa aurreko bi urteetan hiru 
konkurtsotan jardun duen pertsona fisikoa, lehen izendapenaren datatik kontatzen hasita.

4. Ezin izango dira konkurtso-administratzaile izendatu aurreko hiru urteetan kargu 
horretatik banandu direnak, ez eta lege honetan xedatutakoa aplikatuz desgaituta 
daudenak ere.

5. Ondoz ondoko konkurtsoaren kasuan, debeku horiez gain, lege honen II. liburuan 
ezarritakoak aplikatuko dira.

66. artikulua. Onartzeko eginbeharra.

1. Konkurtso-administratzailearen izendapena biderik azkarrenetik komunikatuko 
zaio izendatuari. Komunikazioa jaso eta hurrengo bost egunen barruan, izendatuak 
epaitegira agertu eta kargua onartu beharko du.

2. Aurreko apartatuan ezarritakoaren salbuespen gisa, bigarren konkurtso-
administratzaile izendatu diren administrazio publiko hartzekodunak edo hari lotutako edo 
haren mendeko erakunde hartzekodunak izendapena ez onartzeko aukera izango dute.

67. artikulua. Onarpenaren araubidea.

1. Kargua onartzeko unean, izendatuak egiaztatu beharko du erantzukizun zibileko 
aseguru bat edo berme baliokide bat duela indarrean, erregelamenduz garatzen diren 
baldintzetan, estalitako arriskuaren izaerarekiko eta irismenarekiko proportzionala, bere 
eginkizuna betetzean izan ditzakeen kalteei erantzuteko, eta kargua onartzen duen ala ez 
adierazi beharko du. Izendatua pertsona juridikoa denean, pertsona juridiko horri —eta ez 
pertsona fisiko ordezkariari— galdatuko zaio erantzukizun zibileko asegurua edo berme 
baliokidea sinatzea.

2. Kargua onartzeko unean, izendatuak kredituak komunikatzeko posta-helbidea eta 
helbide elektronikoa eman beharko dizkio epaitegiari, baita beste edozein jakinarazpen 
ere. Adierazten duen helbide elektronikoak komunikazio elektronikoen segurtasun-
baldintza teknikoak bete beharko ditu, komunikazioen transmisioa eta harrera, datak eta 
eduki osoa jasotzeari dagokionez. Komunikazioetarako adierazitako posta-helbidea eta 
helbide elektronikoa bakarrak izango dira, konkurtso-administratzaileen kopurua edozein 
izanda ere.

3. Izendatutako konkurtso-administratzailea errekusatzeko arrazoiren bat badago, 
arrazoi hori adierazi beharko du une horretan.

4. Izendatua pertsona fisikoa bada, hark epaitegiari adierazi beharko dio pertsona 
juridiko profesionalen batean parte hartzen duen, gainerako kide edo laguntzaileei 
bateraezintasun-araubide bera aplikatzeko.

68. artikulua. Konkurtso-administratzailearen egiaztagutuna.

1. Kargua onartzen den une berean, Justizia Administrazioaren letraduak konkurtso-
administratzailea dela egiaztatzen duen agiria eman eta emango dio izendatuari.

2. Egiaztagutuna epaitegira itzuli beharko da, konkurtso-administratzaileak edozein 
arrazoirengatik kargua uzten duen unean.

69. artikulua. Izendapen berria.

Izendatua agertzen ez bada, erantzukizun zibileko aseguru edo berme baliokide 
nahikoa sinatuta ez badu edo kargua onartzen ez badu, epaileak beste izendapen bat 
egingo du berehala.

70. artikulua. Ez agertzeagatik, estaldurarik ez izateagatik edo ez onartzeagatik 
desgaitzea.

Arrazoi zuzenik gabe agertzen ez dena, kargua onartzen ez duena edo asegurua 
sinatuta ez duena ezin izango da administratzaile izendatu hiru urteko epean, lurralde-
eremu berean deklaratzen diren hartzekodunen konkurtsoetan.

71. artikulua. Uko egitea.

1. Kargua onartu ondoren, izendatuak arrazoi larriengatik bakarrik egin ahal izango 
dio uko karguari, edo kargua betetzeko galdatutako baldintzak gerora galdu dituelako.

2. Aurreko apartatuan ezarritakoaren salbuespen gisa, bigarren konkurtso-
administratzaile izendatu diren administrazio publiko hartzekodunak edo hari lotutako edo 
haren mendeko erakunde hartzekodunak izendapenari edozein unetan uko egiteko aukera 
izango dute.

4. azpiatala. Konkurtso-administrazioaren errekusazioa

72. artikulua. Errekusatzeko legitimazioa.

Konkurtso-deklarazioa eskatzeko legitimazioa dutenetatik edozeinek errekusa ditzake 
konkurtso-administratzaileak.

73. artikulua. Errekusatzeko arrazoiak.

Errekusatzeko arrazoiak dira lege honetan jasotako bateraezintasuna edo debekua 
dakarten inguruabarrak, bai eta Prozedura Zibilaren urtarrilaren 7ko 1/2000 Legean adituak 
errekusatzeko ezarritakoak ere.

74. artikulua. Errekusatzeko araubidea.

1. Legitimatuta dagoenak sustatu beharko du errekusatzea, errekusazioaren oinarri 
den arrazoiaren berri izan bezain laster.

2. Errekusazioa konkurtso-intzidentearen bideetatik bideratuko da.
3. Errekusatzeak ez du etete-ondorerik izango. Intzidentea izapidetzen den bitartean, 

errekusatuak konkurtso-administratzaile gisa jardungo du, emandako ebazpenak 
jarduketen baliozkotasunaren gain eraginik sortu gabe.

5. azpiatala. Laguntzaile eskuordeak

75. artikulua. Laguntzaile eskuordeak.

1. Konkurtsoaren konplexutasunak hala eskatzen duenean, konkurtso-
administrazioak epaileari eskatu ahal izango dio laguntzaile eskuorde bat edo batzuk 

izendatzeko, eskuordetu beharreko eginkizunak zehaztuz; eginkizun horien artean egon 
daitezke zordunaren jarduera osoarekin edo zati batekin jarraitzeari buruzkoak.

2. Konkurtso-administratzaile pertsona juridiko bat izendatu ez bada, epaileak, 
beharrezkotzat jotzen badu, konkurtso-administratzaileari entzun ondoren, izendatuak ez 
duen lanbide-izaera daukan laguntzaile eskuorde bat izendatu ahal izango du, eginkizun 
zehatzak eskuordetuta. Epaileak laguntzaile eskuordea izendatuko du, konkurtso-
administrazioak dauzkan langileei eta konkurtsopekoen mendekoek administrazio horri 
eman beharreko lankidetzari kalterik egin gabe.

76. artikulua. Laguntzaile eskuordeen nahitaezko izendapena.

Gutxienez laguntzaile eskuorde bat izendatzea nahitaezkoa izango da konkurtsoa 
tamaina handikoa denean, masa aktiboan Espainiako lurraldean sakabanatutako 
establezimenduak daudenean, konkurtso-administratzaileak txostena egiteko luzapena 
eskatzen duenean eta, elkarri lotutako konkurtsoetan, konkurtso-administrazio bakarra 
izendatu denean.

77. artikulua. Laguntzaile eskuordeen lege-araubidea.

1. Eskuordetutako eginkizunak zehaztuko ditu laguntzaile eskuordeak izendatzen 
dituen ebazpen judizialak, eta bakoitzaren ordainsaria ezarriko du.

2. Laguntzaile eskuordeei aplikatuko zaie konkurtso-administratzaileentzat eta haien 
ordezkarientzat ezarritako desgaikuntza-, debeku-, errekusatze- eta erantzukizun-
araubidea.

78. artikulua. Laguntzaile eskuordeen ordainsaria.

Laguntzaile eskuordeen ordainsaria konkurtso-administrazioaren kontura izango da, 
eta administrazio horrek dagokiona jaso ahala ordainduko da. Epaileak esanbidez besterik 
erabaki ezean, laguntzaile eskuordeen ordainsaria konkurtso-administrazioak jasotzen 
duen ehunekoaren arabera finkatuko da.

79. artikulua. Ebazpena errekurritu ezina izatea.

1. Ezingo da errekurtsorik jarri konkurtsoko epaileak laguntzaile eskuordeak 
izendatzeari buruz hartutako erabakiaren aurka.

2. Laguntzaile eskuordeak izendatzeko eskaera ukatu bada, konkurtso-
administrazioak eskaera berriro egin ahal izango du, eskaera ukatzea eragin zuten 
inguruabarrak aldatzen direnean.

2. atala. Kargua betetzea

80. artikulua. Diligentzia- eta leialtasun-eginbeharrak.

Konkurtso-administratzaileak eta laguntzaile eskuordeak beren karguan arituko dira 
administratzaile eratsuaren eta ordezkari leialaren arretaz.

81. artikulua. Konkurtso-administrazio dualaren kasuan, eginkizunak betetzea.

1. Konkurtso-administrazioa bi kidek osatzen dutenean, konkurtso-organo horren 
eginkizunak modu mankomunatuan gauzatuko dira. Desadostasuna gertatuz gero, 
epaileak ebatziko du.

2. Epaileak zenbait eskumen esleitu ahal izango dizkio administratzaileetako bati, 
banaka, edo eskumen horiek haien artean banatu ahal izango ditu.

3. Konkurtso-administrazio dualaren erabakiak eta akordioak, izapidetzekoak edo 
kudeaketa arruntekoak ez direnak, idatziz jasoko dira, eta organoko bi kideek sinatuko 
dituzte.

82. artikulua. Ikuskatze judiziala.

Konkurtso-administrazioa konkurtsoko epaileak ikuskatuko du. Edozein unetan, 
epaileak informazio zehatza edo oroitidazkia eskatu ahal izango dio konkurtso-
administrazioari, prozeduraren egoerari buruz edo konkurtsoarekin zerikusia duen beste 
edozein gairi buruz.

83. artikulua. Ebazpen judiziala.

Konkurtso-administrazioak kargua betetzeari buruzko arazoak ebazteko ematen diren 
ebazpen judizialek auto forma izango dute, eta ezingo da errekurtsorik jarri auto horren 
aurka. Ebatzitako gaiaren gainean ezingo da konkurtso-intzidenterik planteatu.

3. atala. Ordainsaria

1. azpiatala. Ordainsariaren araubide juridikoa

84. artikulua. Ordainsarirako eskubidea.

Konkurtso-administratzaileek ordainsaria jasotzeko eskubidea izango dute masaren 
kontura.

85. artikulua. Ordainsaria zehaztea.

Konkurtso-administrazioaren ordainsaria erregelamendu bidez onetsiko den arantzel 
baten bidez zehaztuko da. Arantzelak kontuan hartuko ditu konkurtso-administrazioak 
benetan betetzen dituen eginkizunak, hartzekodunen kopurua, konkurtsoaren tamaina —
konkurtso-administrazioa izendatzeko ezarritako sailkapenaren arabera— eta konkurtsoen 
metaketa.

86. artikulua. Ordainsaria zehazteko erregelak.

1. Konkurtso-administrazioaren ordainsaria zehazten duen arantzelak honako 
erregela hauek bete beharko ditu nahitaez:

1.a Esklusibotasunaren erregela. Konkurtso-administrazioek, konkurtsoan esku 
hartzeagatik, arantzelaren aplikaziotik eratorritako diru kopurua jasoko dute soilik.

2.a Mugaketaren erregela. Konkurtso-administrazioak konkurtsoan esku hartzeagatik 
jaso dezakeen gehieneko kopurua milioi bat eta bostehun mila euroren eta 
konkurtsopekoaren aktiboaren balorazioa ehuneko lau biderkatuta ateratzen denaren 
arteko txikiena izango da.

Epaileak, alderdiei entzun ondoren, aurreko muga gainditzen duen ordainsaria onetsi 
ahal izango du, modu arrazoituan, baldin eta, konkurtsoaren konplexutasuna dela-eta, 
konkurtso-administrazioak bere gain hartutako kostuek hala justifikatzen badute, baina 
zenbateko hori ez da inoiz aipatutako mugaren ehuneko berrogeita hamar baino handiagoa 
izango.

3.a Efizientziaren erregela. Konkurtso-administrazioaren ordainsaria sortuko da lege 
honek eta konkurtsoko epaileak eratxikitako eginkizunak bete ahala.

Epaileak hasieran ezarri den ordainsaria murriztu ahal izango du, modu arrazoituan, 
egoera hauetakoren bat gertatuz gero: konkurtso-administrazioak dagozkion betebeharrak 
ez betetzea; konkurtso-administrazioak bere betebeharrak ez betetzea berari egotzi 
dakiokeen atzerapen bat dela medio edo egindako lanaren kalitatea balekoa ez izatea.

Atzerapena bete beharreko epearen erdia baino gehiago bada, edo hartzekodunen 
informazio-eginbeharra betetzen ez bada, epaileak ordainsaria murriztu beharko du, salbu 
eta atzerapen hori justifikatzen duten inguruabar objektiboak badaude edo 
administratzailearen jokabidea arduratsua izan bada gainerako eginkizunak betetzeko.

Lanaren kalitatea eskasa dela ulertuko da inbentarioaren edo hartzekodunen 
zerrendaren aurkaratzeak demandatzaileen alde ebazten direnean, behin-behineko 
inbentarioaren balioaren edo konkurtso-administrazioak aurkeztutako hartzekodunen 
behin-behineko zerrendaren zenbatekoaren ehuneko hamarra edo handiagoa den 
proportzioan. Azken kasu horretan, epaileak ordainsaria murriztu beharko du, gutxienez, 
aldaketaren proportzio berean, salbu eta balorazio edo zenbateko hori justifikatzen duten 
inguruabar objektiboak gertatzen direnean edo administratzailearen jokabidea gainerako 
eginkizunak betetzean arduratsua izan denean.

2. Masaren aurkako kredituak ordaintzeko masa aktiboa nahikoa ez delako amaitzen 
diren konkurtsoetan, konkurtso-administrazioari bermatuko zaio gutxieneko ordainsari bat 
ordainduko zaiola, arantzel-bermerako kontu baten bidez.

87. artikulua. Ordainsariaren zenbatekoa eta kredituaren epemuga.

1. Ordainsariaren zenbatekoa auto bidez finkatuko da, arantzelaren arabera.
2. Autoak finkatuko du, halaber, ordainsaria zein epetan ordaindu behar den, 

arantzelaren arabera. Kredituaren sortzapena epe bakoitzaren epemugan gertatuko da.

88. artikulua. Ordainsaria aldatzea.

Prozeduraren edozein egoeratan, epaileak, ofizioz edo konkurtsopekoak nahiz edozein 
hartzekodunek hala eskatuta, ezarritako ordainsaria aldatu ahal izango du, arrazoi zuzena 
izanez gero, arantzela aplikatuz.

89. artikulua. Ordainsarien arloko errekurtsoak.

Konkurtso-administratzailearen ordainsaria zehaztu edo aldatzeko autoa apelatu ahal 
izango dute interesdunak eta konkurtso-deklarazioa eskatzeko legitimazioa dutenek.

90. artikulua. Komunikatzeko eginbeharra.

Konkurtsopekoak edo konkurtso-administratzaileari edozein ordainsari ordaintzen dion 
edozein hirugarrenek komunikatu beharko dio konkurtsoa izapidetzen ari den epaitegiko 
Justizia Administrazioaren letraduari, ordaindutako zenbatekoa, arrazoia eta ordainketa-
data adierazita. Betebehar bera izango du konkurtso-administrazioak, konkurtsoaren 
ondorioz edo horren ondorioz jaso ditzakeen edozein motatako ordainsariei dagokienez.

2. azpiatala. Arantzel-bermerako kontua

91. artikulua. Arantzel-bermerako kontuaren eraketa, kudeaketa eta funtzionamendua.

1. Arantzel-bermerako kontua bakarra izango da, eta Justizia Ministerioak kudeatuko 
du, zuzenean edo hirugarrenen bidez.

2. Kontuaren funtzionamenduak, funtsak erabiltzeko araubidea barne, lege honetan 
eta hura garatzeko emandako arau guztietan ezarritakoa bete beharko du. Erregelamenduz 
arautuko da arantzel-bermerako kontuaren banaketa-araubidea.

3. Kontua kudeatzeko eta diru-sarrerak eta zordunketak kontrolatzeko, Justizia 
Ministerioak zehazten duen aplikazio informatikoa erabiliko da. Aplikazioak kontrol-, 
segurtasun- eta gainbegiratze-tresna egokiak edukiko ditu, eta datuen autentikotasuna, 
konfidentzialtasuna, osotasuna eta eskuragarritasuna bermatu beharko ditu; halaber, 
aukera eman beharko du transferentzia-agindu telematikoak eta ordaintze-manamenduak 
emanez funtsak erabiltzeko, eta kontuetako mugimenduen eta saldoen gaineko informazioa 
ere eman beharko du.

4. Baliabide informatiko egokirik ez badago edo gerora teknikoki ezinezko bihurtuz 
gero, ordaintze-manamenduak edo transferentzia-aginduak eskuz emateko aukera ere 
egongo da, inprimaki normalizatuak erabiliz.

92. artikulua. Zuzkidurak egiteko eginbeharra.

1. Konkurtso-administratzaile bakoitzak arantzel-bermerako kontuan egin beharreko 
zuzkiduraren zenbatekoa kalkulatzeko, honako ehuneko hauek aplikatuko zaizkie 
hartzekodunen konkurtsoan benetan jasotzen dituen ordainsariei:

a) 2.565 eurotik 50.000 eurora bitartean jasotako ordainsariagatik, ehuneko bi eta 
erdi.

b) 50.001 eurotik 500.000 eurora bitartean jasotako ordainsariagatik, ehuneko bost.
c) Jasotako 500.000 euro baino gehiagoko ordainsariagatik, ehuneko hamar.

2. Zuzkidurak egiteko eginbeharretik kanpo egongo dira konkurtso-administratzailea 
—hartzekodunen konkurtsoan benetan jaso duen ordainsaria 2.565 eurora iristen ez 
bada— eta ordainsaria arantzel-bermerako kontuaren kargura jasotzeko eskubidea 
dutenak.

93. artikulua. Zuzkiduren sarrera.

1. Konkurtso-administratzaile bakoitzak kontuak eman aurretik sartu beharko ditu 
aurreko artikuluan ezarritako nahitaezko zuzkidurak arantzel-bermerako kontuan.

2. Nahitaezko zuzkidurak arantzel-bermerako kontuan sartzeko unean, konkurtso-
administratzaile bakoitzak konkurtsoa izapidetzen ari den epaitegiko Justizia Administrazioaren 
letraduari jakinarazi beharko dio arantzel-bermerako kontuan sartutako zenbatekoa.

3. Kontuak emateko unean konkurtso-administratzaileak ez badu ordaindu behar 
duen zuzkidura, Justizia Administrazioaren letraduak hamar eguneko epean eginbehar hori 
betetzeko eskatuko dio. Hala egiten ez badu, baja emango zaio Konkurtso-erregistro 
publikoko laugarren atalean, ordaintzen duen arte.

4. atala. Erantzukizuna

94. artikulua. Erantzukizunaren aurrebaldintzak.

1. Konkurtso-administratzaileek eta laguntzaile eskuordeek erantzukizuna izango 
dute konkurtsopekoari eta hartzekodunei begira, legearen aurka edo behar den arretarik 
gabe gauzatutako egite edo ez-egiteen ondorioz masari eragindako kalte-galerengatik eta 
karguari datxezkion eginbeharrak bete gabe egindakoengatik.

2. Konkurtso-administrazio dualaren kasuan, administrazio publiko hartzekodunaren 
edo hari lotutako edo haren mendeko zuzenbide publikoko erakunde hartzekodunaren eta 
karguari dagozkion eginkizunak betetzeko izendatutako pertsonaren erantzukizun-
araubidea administrazio-arloko legeriaren araubide espezifikoa izango da.

95. artikulua. Erantzukizunaren izaera solidarioa.

Konkurtso-administratzaileek eta laguntzaile eskuordeek erantzukizun solidarioa 
izango dute azken horiek gauzatutako egite eta ez-egite kaltegarrien ondorioz, salbu eta 
administratzaileek frogatzen dutenean kaltea eragotzi edo saihesteko behar den arreta jarri 
dutela.

96. artikulua. Itzulketak jasotzeko eskubidea.

Epaiak kalte-galerak ordaintzeko kondena ezarri badu, akzioa masaren onerako 
egikaritu duen hartzekodunak egin dituen beharrezko gastuak berreskuratzeko eskubidea 
izango du, egiazki jasotako zenbatekoaren kontura.

97. artikulua. Preskripzioa.

Konkurtso-administratzaileek eta laguntzaile eskuordeek masa aktiboari eragindako 
kalte-galeren erantzukizun-akzioak lau urtera preskribatuko dira, auzi-jartzaileak 

erreklamazioaren xede den kalte edo galeraren berri izan duenetik kontatuta eta, edozein 
kasutan, konkurtso-administratzaileek edo laguntzaile eskuordeek beren kargua utzi 
dutenetik kontatuta.

98. artikulua. Erantzukizun-akzio indibiduala.

1. Salbuetsita geratzen dira konkurtsopekoari, hartzekodunei edo hirugarrenei 
dagozkien erantzukizun-akzioak, konkurtso-administratzaileen eta laguntzaile eskuordeen 
egite edo ez-egiteek zuzeneko kaltea eragin dietenean haien interesei.

2. Aurreko apartatuan aipatutako erantzukizun-akzioak lau urtera preskribatuko dira, 
auzi-jartzaileak erreklamazioaren xede den kalte edo galeraren berri izan duenetik 
kontatuta, eta, edozein kasutan, konkurtso-administratzaileek edo laguntzaile eskuordeek 
kargua utzi dutenetik kontatuta.

99. artikulua. Epaile eskuduna eta prozedura aplikagarria.

Atal honetan aurreikusitako akzioak erantzukizun zibila eskatzera bideratzen direnean, 
konkurtsoaren gaineko ardura duen edo izan duen epailearen aurrean bideratuko dira, 
kasuan kasuko deklarazio-judizioaren izapideen bidez.

5. atala. Banantzea eta errebokatzea

100. artikulua. Banantzea eta errebokatzea.

1. Arrazoi zuzena dagoenean, epaileak, ofizioz edo konkurtso-deklarazioa eskatzeko 
legitimazioa duten pertsonetatik edozeinek nahiz konkurtso-administrazioko beste kideak 
hala eskatuta, kargutik banandu ahal izango ditu edozein konkurtso-administratzaile, edota 
laguntzaile eskuordeen izendapena errebokatu ahal izango du.

2. Edonola ere, administratzaile-kargutik banantzeko arrazoi izango dira honako 
egoera hauek: administratzailearen eginkizunak modu nabarmenean ez betetzea eta 
inbentarioaren edo hartzekodunen zerrendaren gaineko aurkaratzeak ebaztea eskatzaileen 
alde edo konkurtso-administrazioak aurkeztutako hartzekodunen zerrendaren alde, 
inbentarioaren ehuneko hogeiaren edo hortik gorako zenbateko batean. Hala ere, 
banantze-arrazoi hori gertatzen bada, epaileak konkurtso-administratzailea karguan 
mantendu ahal izango du, hori egitea gomendatzen duten inguruabar objektiboak 
daudenean.

3. Pertsona juridiko baten ordezkaria kargutik banandu edo errebokatzeak pertsona 
juridiko hori konkurtso-administratzaile edo laguntzaile eskuorde gisa automatikoki kargutik 
kentzea ekarriko du.

4. Banantze edo errebokatzearen ondorioz kargutik kentzeko ebazpen judizialak auto 
forma izango du, eta bertan jasoko dira epaileak erabakiaren oinarri diren arrazoiak.

101. artikulua. Izendapen berria.

1. Konkurtso-administratzaile batek kargua utzi behar duenetan, epaileak berehala 
egingo du beste izendapen bat. Kargua uzteari eta izendapen berriari konkurtso-
administratzaile ordeztuaren izendapenak izan duen publizitate bera emango zaie.

2. Konkurtso-administratzaile izendatutako pertsona juridikoak karguari dagozkion 
eginkizunak betetzean hura ordezkatzen zuen pertsona fisikoa errebokatzen badu, aldi 
berean komunikatu beharko dio epaitegiari ordezkari berriaren identitatea. Errebokatzeari 
eta izendapen berriari, errebokatuaren izendapenak izan duen publizitate bera emango 
zaie.

102. artikulua. Kontuak ematea.

1. Konkurtso-administratzaileak konkurtsoa amaitu baino lehen kargua uzten badu, 
epaileak kontu-emate osoa aurkezteko eskatuko dio.

2. Konkurtso-administratzaileak kontuak emateko idazkian behar bezala justifikatuko 
du emandako ahalmenak erabili dituela; masaren aurkako kredituen eta konkurtso-
kredituen ordainketak eta, hala badagokio, egindako kontsignazioak azalduko ditu; 
epaileak konkurtso-fase bakoitzerako ezarri dion ordainsaria zehaztuko du, jasotako 
zenbatekoak zehaztuz, osagarriak barne, bai eta jasotze horietako bakoitzaren datak ere, 
eta, halaber, laguntzaile eskuordearen edo laguntzaile eskuordeen ordainketak adieraziko 
ditu, izendatuak izan badira, bai eta kontratatu dituen aditu, tasatzaile eta erakunde 
espezializatuenak ere, konkurtso-administratzailearen beraren ordainsariaren kargura. Era 
berean, konkurtso-administrazioak konkurtsoari esleitutako langile kopurua zehaztuko du, 
bai eta langile horiek konkurtsoan guztira emandako ordu kopurua ere.

3. Kontuak emateko epea hilabetekoa izango da, errekerimendua jakinarazten 
denetik kontatzen hasita. Aurkeztutako kontu-ematea onesteari aurka egiteko araubidea 
eta kontu horiek onestearen edo gaitzestearen ondoreak arautuko dira likidazioa 
bukatzeagatik konkurtsoa amaitzen den kasuetarako ezarritakoaren arabera.

4. Justizia Administrazioaren letraduak kontuak emateko idazkia igorriko dio 
Konkurtso-erregistro publikoari.

103. artikulua. Konkurtso-administratzaileen eta laguntzaile eskuordeen izendapenaren, 
errebokazioaren eta kargu-uztearen aurkako errekurtsoak.

1. Konkurtso-administratzaileen eta laguntzaile eskuordeen izendapenari, 
errebokazioari eta kargu-uzteari buruzko ebazpenen aurka berraztertzeko errekurtsoa jarri 
ahal izango da, eta, errekurtso hori ebazten duen autoaren aurka, apelazio-errekurtsoa, 
eta azken horrek ez du etete-ondorerik izango.

2. Errekurtsoa jartzeko legitimazioa izango dute konkurtsopekoak, konkurtso-
administrazioak, ukitutako konkurtso-administratzaileak, ukitutako laguntzaile eskuordeak 
eta interes legitimoa dutela egiaztatzen dutenek, nahiz eta lehenago agertu ez.

104. artikulua. Konkurtso-erregistro publikoko baja.

Konkurtso-administratzailea kargutik banantzeak edo laguntzaile eskuordea 
errebokatzeak berekin ekarriko dute ukituari Konkurtso-erregistro publikoan baja ematea. 
Baja kautelazkoa izango da, kargu-uztearen ebazpena irmoa ez den bitartean.

III. TITULUA

Konkurtso-deklarazioaren ondoreak

I. KAPITULUA

Zordunaren gaineko ondoreak

1. atala. Konkurtsopekoaren gaineko ondoreak, oro har

105. artikulua. Konkurtsopekoaren komunikazioen, bizilekuaren eta zirkulazio askearen 
gaineko ondoreak.

Konkurtso-deklarazioak konkurtsopekoaren oinarrizko eskubide eta askatasunen gainean 
dituen ondoreak, korrespondentziaren, bizilekuaren eta zirkulazio askearen arloan, Konkurtsoa 
Eraldatzeko uztailaren 9ko 8/2003 Lege Organikoan ezarritakoak izango dira; lege organiko 
horrek Botere Judizialaren uztailaren 1eko 6/1985 Lege Organikoa aldatzen du.

106. artikulua. Konkurtsopekoaren ondare-ahalmenen gaineko ondoreak.

1. Borondatezko konkurtsoaren kasuan, konkurtsopekoak masa aktiboaren gaineko 
administratze- eta xedatze-ahalmenei eutsiko die, baina ahalmen horien egikaritza 

konkurtso-administrazioaren esku-hartzearen mende egongo da, eta azken horrek 
baimena eman edo ukatu ahal izango du, bere ustez komenigarria denaren arabera.

2. Nahitaezko konkurtsoaren kasuan, konkurtsopekoak eten egingo du masa aktiboa 
administratzeko eta xedatzeko ahalmenen egikaritzea. Konkurtso-administrazioak zorduna 
ordeztuko du ahalmen horiek egikaritzean.

3. Aurreko apartatuetan xedatutakoa gorabehera, epaileak etetea erabaki ahal izango 
du, konkurtsoa borondatezkoa izan arren, edo, esku-hartze soila, konkurtsoa nahitaezkoa 
denean. Kasu bietan, arrazoitu egin beharko du erabakia, saihestu nahi diren arriskuak eta 
eskuratu nahi diren abantailak adieraziz.

107. artikulua. Ahalmenak mugatzeko edo eteteko eremu objektiboa.

1. Esku-hartzearen eta etetearen eremua honako hauetara mugatuko da: masa 
aktiboan sartuta dauden edo sartzen diren ondasun eta eskubideak; ondasun edo eskubide 
horiekin zerikusia duten ondare-izaerako betebeharrak onartu, aldatu edo azkentzea; eta, 
hala denean, zordunak ezkontza-sozietate edo -erkidegoan dituen ahalmenak egikaritzea.

2. Konkurtsopekoak testamentua egiteko ahalmenari eutsiko dio.

108. artikulua. Konkurtsopekoaren ondare-ahalmenak aldatzea.

1. Konkurtso-administrazioak hala eskatuta, epaileak, konkurtsopekoari entzun 
ondoren, edozein unetan erabaki ahal izango du, auto bidez, konkurtsopekoak masa 
aktiboaren gainean dituen ahalmenak eten edo esku hartzeko egoerak aldatzea.

2. Esku-hartze edo etetearen aldaketari, eta, horren ondorioz, konkurtso-
administrazioaren ahalmenek izandako aldarazpenari konkurtso-deklaraziorako erabaki 
den publizitate bera emango zaie.

109. artikulua. Ahalmenak mugatzeko edo eteteko araubidea haustea.

1. Konkurtsopekoaren egintzak, konkurtsoko epaileak erabakitako ondare-ahalmenen 
mugapena edo etendura hausten badute, konkurtso-administrazioak hala eskatuta bakarrik 
deuseztatu ahal izango dira, salbu eta administrazio horrek egintza horiek baliozkotu edo 
berretsi baditu.

2. Hartzekodunetatik edozeinek eta arau-haustearen ondorioz ukitutako kontratu-
harremanetan alderdi izan denak konkurtso-administrazioari eskatu ahal izango diote 
adierazpena egin dezan, kasuan kasuko akzioari buruz edo egintza baliozkotu edota 
berresteari buruz.

3. Deuseztatzeko akzioa konkurtso-intzidentearen bideetatik izapidetuko da. 
Errekerimendua egin bada, akzioa iraungiko da errekerimendua egin denetik hilabete igaro 
denean. Gainerakoetan, akzioa iraungiko da zordunak hitzarmena betetzen duenean, edo, 
likidazioaren kasuan, hura amaitzen denean.

4. Konkurtsopekoak ondare-ahalmenen mugapena edo etendura hautsiz egindako 
egintzak ezin izango dira erregistro publikoetan inskribatu harik eta egintza horiek berretsi 
edo baliozkotu arte, deuseztatzeko uzia ezesten duen ebazpen judiziala irmo bihurtu arte 
edo akzioaren iraungitzea egiaztatzen den arte.

110. artikulua. Konkurtsopekoari egindako ordainketak.

Konkurtsopekoari egindako ordainketak askatuko du ordainketa egiten duena, baldin 
eta, prestazioa egiteko unean, konkurtso-deklarazioaren berri ez bazuen. Konkurtso-
deklarazioa Estatuko Aldizkari Ofizialean argitaratzen denetik ezagutzen dela joko da.

111. artikulua. Lanbide- edo enpresa-jarduerarekin jarraitzea.

1. Konkurtso-deklarazioak ez du geldiaraziko zorduna gauzatzen ari den lanbide- edo 
enpresa-jarduera.

2. Konkurtso-deklarazioa onartu arte, konkurtsopekoak bere jarduerarekin jarraitzeko 
ezinbestekoak diren egintzak egin ahal izango ditu, betiere haiek merkatuaren baldintza 
normalekin bat badatoz; horrek, dena den, ez dio kalterik egingo epaileak konkurtsoa 
deklaratzean horri buruz hartu dituen kautela-neurriei.

112. artikulua. Esku-hartzea gertatzen bada, ekintza edo eragiketa jakin batzuetarako 
baimen orokorra.

Konkurtsopekoaren lanbide- edo enpresa-jarduerarekin jarraitzea errazteko, konkurtso-
administrazioak, esku-hartzea gertatzen bada, oro har baimendu ahal izango ditu 
jardueraren igorpenari edo trafikoari dagozkion egintza edo eragiketak, izaera edo 
zenbatekoa dela-eta konkurtsopekoak edo haren zuzendari nagusiak edo zuzendari 
nagusiek egin ditzaketenak.

113. artikulua. Etendura gertatzen bada, lanbide- edo enpresa-jarduera egiten jarraitzea.

Konkurtsopekoaren administratze- eta xedatze-ahalmenak eteten badira, konkurtso-
administrazioak behar diren neurriak hartuko ditu lanbide- edo enpresa-jarduerarekin 
jarraitzeko.

114. artikulua. Bulegoak eta establezimenduak ixtea.

1. Epaileak auto bidez erabaki ahal izango du, betiere konkurtso-administrazioak hala 
eskatuta eta aurretiaz konkurtsopekoari eta langileen ordezkariei entzunda, halakorik 
badago, konkurtsopekoaren titulartasuneko bulego, establezimendu edo ustiategi guztiak 
edo batzuk ixtea, eta enpresa-jardueraren kasuan, berori gauzatzeari uztea edo etetea, 
oso-osorik edo zati batez.

2. Neurri horiek lan-baldintzen funtsezko aldaraztea, lekualdaketa, kaleratzea, 
kontratuak etetea edo lanaldia murriztea badakarte, eta izaera kolektibokoak badira, 
konkurtso-administrazioak erabakia hartzeko eskatu beharko dio konkurtsoko epaileari, eta 
erabakia lege honetan ezarritakoaren arabera izapidetuko da.

115. artikulua. Esku-hartzea gertatuz gero, urteko kontuak formulatzeko eginbeharra.

1. Esku-hartzea gertatzen bada, konkurtsopekoak eta konkurtsopeko pertsona 
juridikoaren administratzaileek izango dute urteko kontuak formulatu eta auditoretzapean 
jartzeko legezko betebeharra, konkurtso-administrazioak ikuskatuta.

2. Konkurtso-administrazioak konkurtsopekoari edo konkurtsopeko pertsona juridikoaren 
administratzaileei baimena eman ahal izango die konkurtso-deklarazio judizialaren aurreko 
ekitaldiari dagozkion urteko kontuak formulatzeko legezko betebeharra betetzeko, inbentarioa 
eta hartzekodunen zerrenda aurkeztu eta hurrengo hilabetera. Luzapen hori amaitu eta 
hurrengo hiru hilabeteen barruan onetsi beharko dira kontuak. Horren berri emango zaio 
konkurtsoko epaileari, bai eta, pertsona juridikoak urteko kontuak gordailutzeko betebeharra 
badu, inskribatuta dagoen merkataritza-erregistroari ere. Komunikazio hori egindakoan, 
kontuen gordailua atzeratzeak ez du erregistro-orria ixtea ekarriko, baldin eta gordailua 
egiteko epeak betetzen badira kontuak onesteko epe luzatua amaitzen denetik. Urteko 
kontuetako agiri bakoitzean aipatuko da atzerapenaren arrazoi legitimoa.

116. artikulua. Etendura izanez gero, urteko kontuak formulatzeko eginbeharra.

Etendura gertatuz gero, urteko kontuak formulatu eta auditoretzapean jartzeko legezko 
betebeharra konkurtso-administrazioari egokituko zaio.

117. artikulua. Auditorearen izendapena errebokatzea.

Konkurtso-administrazioak eskaera oinarriduna egiten badu, konkurtsoko epaileak 
erabaki ahal izango du konkurtsopeko pertsona juridikoaren kontu-auditorearen izendapena 
errebokatzea, eta beste bat izendatzea urteko kontuak egiaztatzeko.

118. artikulua. Tributu-aitorpenak eta -autolikidazioak.

1. Esku-hartzea gertatzen bada, tributu-aitorpenak eta -autolikidazioak aurkezteko 
legezko betebeharra konkurtsopekoak izango du, konkurtso-administrazioak ikuskatuta.

2. Etendura gertatzen bada, konkurtso-administrazioak izango du legezko 
betebehar hori.

2. atala. Konkurtsopekoaren ordezkaritza eta defentsa prozesalaren gaineko ondoreak

119. artikulua. Konkurtsopekoa ordezkatzea eta defendatzea, esku-hartzea gertatuz 
gero.

1. Esku-hartzea gertatzen bada, zordunak judizioan jarduteko gaitasunari eutsiko dio, 
baina konkurtso-administrazioaren baimena beharko du demandak aurkezteko, 
errekurtsoak jartzeko, atzera egiteko, erabat edo partzialki amore emateko eta auzien 
transakzioa egiteko, auzigaiak masa aktiboari eragin diezaiokeenean.

2. Konkurtso-administrazioaren ustez konkurtsoaren onerako komeni bada demanda 
aurkeztea eta konkurtsopekoak horri ezezkoa ematen badio, konkurtsoko epaileak 
baimena eman diezaioke konkurtso-administrazioari demanda hori aurkez dezan.

120. artikulua. Konkurtsopekoaren ordezkatzea eta defentsa prozesala, etendura izanez 
gero.

1. Etendura gertatuz gero, konkurtso-administrazioari dagokio konkurtsoaren onerako 
demandak aurkeztea eta errekurtsoak jartzea.

2. Konkurtso-administrazioak, konkurtsoaren onerako jardunez baina konkurtsopekoa 
ordezkatuz, konkurtso-deklarazioaren datan izapidetzen ari diren prozedura judizial zibil, 
laboral edo administratiboetan konkurtsopekoa ordeztuko du, eta horretan salbuespen 
bakarra izango dira izaera pertsonaleko akzioak egikaritzen diren prozedura zibilak. 
Konkurtso-administrazioa prozeduran pertsonatu ondoren, Justizia Administrazioaren 
letraduak bost eguneko epea emango dio jarduketen instrukzioa egin dezan.

3. Izaera pertsonaleko akzioak egikaritzen diren prozedura zibiletan, konkurtsopekoak 
konkurtso-administrazioaren baimena beharko du demanda aurkezteko, errekurtsoak 
jartzeko, amore emateko, transakzioa egiteko edo atzera egiteko, auzigaiaren ondorioz 
ematen den epaiak masa aktiboari eragin diezaiokeenean.

4. Konkurtso-administrazioak konkurtsoko epailearen baimena beharko du atzera 
egiteko, amore emateko, osorik edo zati batean, eta konkurtso-deklarazioaren aurretik 
hasitako auzien transakzioa egiteko. Konkurtso-administrazioak aurkeztutako baimen-
eskaera helaraziko die Justizia Administrazioaren letraduak konkurtsopekoari eta 
prozeduran pertsonatutako alderdiei, epailearen iritziz haiei entzun behar bazaie.

Aurreko paragrafoan aipatutako kasuetan, amore ematearen edo atzera egitearen 
ondorioz epaileak baimendutako kostuak konkurtso-kreditutzat hartuko dira. Transakziorik 
izanez gero, kostuei buruz alderdiek itundutakoa beteko da.

121. artikulua. Konkurtsopekoak ordezkaritza eta defentsa bananduak mantentzea.

1. Konkurtsopekoak bere aldetik jardun ahal izango du, konkurtso-administraziokoak 
ez diren prokuradore eta abokatuen bidez, konkurtso-deklarazioaren datan izapidetzen ari 
diren prozeduretan, konkurtso-administrazioak ordeztu duenean, eta hark sustatutako 
prozedura berrietan, baldin eta hirugarren batek konkurtsoko epailearen aurrean modu 
nahikoan bermatu badu jarduketa prozesalaren gastuak eta, hala denean, kostuak 
ordaintzeko kondenaren eraginkortasuna ez direla konkurtsoko masa aktiboaren gain 
izango, eta konkurtsopekoak hori egiaztatzen badu bera pertsonatu den prozeduran.

2. Zordunak ordezkaritza eta defentsa bananduak baditu, ezin izango ditu egin, 
aurreko artikuluaren arabera, konkurtso-administrazioari epailearen baimenarekin 

dagozkion jarduketa prozesalak, eta ezin izango du eragotzi edo zaildu konkurtso-
administrazioak halakoak egitea.

122. artikulua. Hartzekodunen legitimazio subsidiarioa.

1. Konkurtso-administrazioari konkurtsopekoari dagokion ondare-izaerako akzio bat 
egikaritzea idatziz eskatu dioten hartzekodunek, akzio horren uzi zehatzak eta uzi 
bakoitzaren oinarri juridikoa adierazita, akzio hori egikaritzeko legitimazioa izango dute 
konkurtsopekoak, esku-hartzea gertatzen bada, edo konkurtso-administrazioak, 
etenduraren kasuan, halakorik egiten ez badute errekerimendua egin eta hurrengo bi 
hilabeteen barruan.

2. Akzio subsidiario hori egikaritzean, hartzekodunek beren kontura egingo dute auzia 
masaren onerako. Demanda osorik edo zati batean baiesten bada, hartzekodunek, epaia 
irmoa denean, eskubidea izango dute egin dituzten gastu eta kostuen masa aktiboaren 
kontura dirua itzul dakien, masak egiazki jaso duenaren mugaraino.

3. Hartzekodunek aurreko apartatuetan ezarritakoaren arabera aurkezten dituzten 
demandak konkurtso-administrazioari jakinarazi beharko zaizkio.

3. atala. Pertsona fisikoaren gaineko ondore espezifikoak

123. artikulua. Mantenu-eskubidea.

1. Masa aktiboan mantenua emateko nahikoa ondasun badaude, konkurtsopekoak, 
pertsona fisikoa izanik, eskubidea izango du mantenua jasotzeko konkurtsoaren 
izapidetzea egiten den bitartean, masa aktiboaren kontura, bere eta bere ezkontidearen 
eta bere ahalpeko ondorengoen beharrizanei erantzuteko. Izatezko bikotearen beharrizanei 
erantzuteko, mantenua jasotzeko eskubidea egongo da soilik elkartzea inskribatuta 
dagoenean eta epaileak hautematen duenean esanbidezko edo isilbidezko itunak edo 
egitate eztabaidaezinak daudela, eta, haien ondorioz, bizikideek zalantzarik gabe ondare 
erkidea eratzeko borondatea dutela.

2. Esku-hartzea gertatzen bada, konkurtso-administrazioak zehaztuko ditu 
mantenuaren zenbatekoa eta aldizkakotasuna; eta, etendura-kasuetan, epaileak zehaztuko 
ditu, konkurtsopekoari eta konkurtso-administrazioari entzun ondoren.

3. Etendura izaten bada, epaileak mantenuaren zenbatekoa eta aldizkakotasuna 
aldarazi ahal izango du, konkurtsopekoak hala eskatuta konkurtso-administrazioari 
entzunaldia eman ondoren, edo konkurtso-administrazioak hala eskatuta konkurtsopekoari 
entzunaldia eman ondoren.

124. artikulua. Mantenua emateko eginbeharra.

1. Masa aktiboan mantenua emateko nahikoa ondasun badaude, aurreko artikuluan 
aipatutakoez gain, konkurtsopekoak mantenua emateko legezko eginbeharra duen 
pertsonek mantenua masaren kontura lortu ahal izango dute, baldin eta mantenua emateko 
legezko betebeharra duten beste pertsona batzuengandik jaso ezin badute.

2. Interesdunak urtebeteko epean egikaritu beharko du mantenua konkurtsoko 
epailearen aurrean erreklamatzeko akzioa, mantenua jaso behar zuen unetik kontatzen 
hasita. Konkurtsoko epaileak haren bidezkotasuna eta zenbatekoa ebatziko ditu.

3. Konkurtsopekoari mantenua emateko betebeharra ezartzen bazaio konkurtso-
deklarazioaren aurretik emandako ebazpen judizialaren bidez, betebehar hori masa 
aktiboaren kontura ordainduko da, konkurtsoko epaileak ezarritako zenbatekoan. 
Gaindikina konkurtso-kreditu arrunta izango da.

125. artikulua. Ezkontza-sozietatea desegiteko eskatzeko eskubidea.

1. Konkurtsopekoaren ezkontideak eskubidea izango du konkurtsoko epaileari 
eskatzeko ezkontzako sozietate edo erkidegoaren desegitea, masa aktiboaren inbentarioan 

sartu direnean konkurtsopekoaren betebeharren gaineko erantzukizuna izan behar duten 
irabazpidezko ondasunak edo ondasun erkideak.

2. Desegiteko eskaera aurkeztutakoan, epaileak erabakiko du ezkontzako sozietate 
edo erkidegoa likidatzea, hartzekodunei ordaintzea eta gerakina ezkontideen artean 
zatitzea. Eragiketa horiek modu koordinatuan egingo dira, dela hitzarmenarekin, dela masa 
aktiboaren likidazioarekin.

3. Konkurtsopekoaren ezkontideak eskubidea izango du ezkontzaren ohiko 
etxebizitza, irabazpidezkoa edo erkidea dena, bere hartzekoan lehentasunez sar dadin, 
haren zenbatekoraino. Gaindituz gero, adjudikazioa egingo da soilik gaindikina eskura 
ordaintzen badu.

4. atala. Pertsona juridikoaren gaineko ondore espezifikoak

126. artikulua. Konkurtsopeko pertsona juridikoaren organoak mantentzea.

Konkurtsoaren izapideak egiten diren bitartean, konkurtsopeko pertsona juridikoaren 
organoak mantenduko dira, masa aktiboaren ondasun eta eskubideen gaineko 
administratze- eta xedatze-ahalmenen esku-hartzeak edo eteteak organo horietako 
bakoitzaren funtzionamenduan dituen ondoreei kalterik egin gabe.

127. artikulua. Konkurtsopeko pertsona juridikoaren kide anitzeko organoen gaineko 
ondoreak.

1. Konkurtso-administrazioak eskubidea izango du konkurtsopeko pertsona 
juridikoaren kide anitzeko organoen bilkuretara bertaratzeko eta haietan hitz egiteko. 
Ondore horietarako, bilera egin behar duen organoko kideen modu berean eta aurrerapen 
berarekin egin beharko da deialdia.

2. Batzarra edo biltzarra edo kide anitzeko beste organo bat unibertsalki eratzea ez 
da baliozkoa izango konkurtso-administrazioa bertan ez badago.

3. Batzarraren edo biltzarraren akordioek, ondare-edukia edo konkurtsoarentzat 
zuzeneko garrantzia izan dezaketenean, konkurtso-administrazioaren baimena beharko 
dute efikazak izateko.

128. artikulua. Konkurtsopeko pertsona juridikoa hirugarrenen aurrean ordezkatzea.

1. Esku-hartzea gertatzen bada, masa aktiboa osatzen duten ondasun eta eskubideak 
administratzeko eta xedatzeko ahalmenak egikaritzean konkurtsopeko pertsona juridikoa 
ordezkatzea administratzaileei edo likidatzaileei dagokie, baina ahalmen horiek egikaritzeko 
konkurtso-administrazioaren baimena beharko da, eta hark baimen hori eman edo ukatu 
ahal izango du, egokitzat jotzen duenaren arabera.

2. Konkurtso-administrazioak hala eskatuta, epaileak konkurtso-administrazioari 
eratxiki ahal izango dio konkurtsopeko pertsona juridikoaren ordezkaritza, masa aktiboan 
sartutako kuota, akzio edo partaidetza sozialei dagozkien eskubide politikoen egikaritzari 
dagokionez; ordezkaritza hori egokitzat jotzen duenari eskuordetu ahal izango dio. 
Konkurtso-administrazioak komenigarritzat jotzen duenari eskuordetu ahal izango dio 
eskubide horiek egikaritzea.

3. Etendura gertatuz gero, konkurtsopeko pertsona juridikoaren ordezkaritza 
konkurtso-administrazioari egokituko zaio, masa aktiboa osatzen duten ondasun eta 
eskubideak administratu eta xedatzeko ahalmenez baliatzean.

4. Konkurtso-deklarazioaren unean egon daitezkeen ahalordetzeak ukituko ditu 
ahalmen horien esku-hartzeak edo eteteak.

129. artikulua. Konkurtsopeko pertsona juridikoaren ordezkaritza konkurtsoan.

Pertsona juridikoa den zordunaren administratzaileek edo likidatzaileek erakundearen 
ordezkaritzarekin jarraituko dute konkurtsoaren barruan, baita masa aktiboa likidatzen den 
bitartean ere.

130. artikulua. Konkurtsopeko pertsona juridikoaren administratzaileen ordainsari-
eskubidea kentzea edo murriztea.

Pertsona juridikoaren administratzaile-kargua ordainpekoa bada, konkurtsoko epaileak 
hark kargua uztea erabaki ahal izango du, edo ordainsariaren zenbatekoa murriztea, 
administratze-eginkizunen edukia eta konplexutasuna eta masa aktiboaren garrantzia 
kontuan hartuta.

131. artikulua. Konkurtso-deklarazioaren ondoreak bazkideen aurkako akzioen gainean.

1. Sozietatearen konkurtsoa izapidetzen den bitartean, konkurtso-administrazioak 
bakarrik egikaritu ahal izango du akzioa konkurtso-deklarazioaren aurretik sozietateak 
zituen zorren gaineko erantzukizun pertsonala duten bazkideen aurka.

2. Sozietatearen konkurtsoa izapidetzen den bitartean, konkurtso-administrazioak 
bakarrik erreklamatu ahal izango du ekarpen sozial geroratuen ordainketa, komenigarritzat 
jotako unean eta zenbatekoarekin, eskrituran edo estatutuetan ezarritako epea edozein 
izanda ere, bai eta betetzeko dauden prestazio erantsien ordainketa ere.

132. artikulua. Konkurtso-deklarazioaren ondoreak, sozietate zordunaren administratzaile, 
likidatzaile edo auditoreen aurkako akzioen gainean.

1. Konkurtsoa deklaratu ondoren, konkurtso-administrazioak bakarrik egikaritu ahal 
izango ditu konkurtsopeko pertsona juridikoak bere administratzaile edo likidatzaileen 
aurka dituen erantzukizun-akzioak, zuzenbidekoak edo egitezkoak; pertsona juridikoa den 
administratzailearen karguari dagozkion eginkizunak modu iraunkorrean betetzeko 
izendatutako pertsona fisikoaren aurkakoak, eta sozietatearen zuzendaritza goreneko 
ahalmenak esleituta dituen pertsonaren aurkakoak, edozein dela ere haren izendapena, 
kontseiluaren ahalmenak kontseilari eskuorde bati edo gehiagori modu iraunkorrean 
eskuordetu ez zaizkionean.

2. Konkurtsoa deklaratu ondoren, konkurtso-administrazioak bakarrik egikaritu ahal 
izango ditu konkurtsopeko pertsona juridikoak bere auditoreen aurka dituen erantzukizun-
akzioak, bai eta konkurtsopeko sozietatearen kapital-gehikuntzetan ekarpen sozialak edo 
diruzkoak baloratu dituzten aditu independenteen aurkakoak ere.

133. artikulua. Ondasunak enbargatzea.

1. Pertsona juridikoaren konkurtsoa deklaratzen denetik, konkurtsoko epaileak, 
ofizioz edo konkurtso-administrazioak arrazoitutako eskariz, erabaki ahal izango du, 
kautela-neurri gisa, administratzaile edo likidatzaileen ondasun eta eskubideak 
enbargatzea, zuzenbidekoak eta egitezkoak, eta konkurtsopeko pertsona juridikoaren 
zuzendari nagusiak, bai eta deklarazioaren dataren aurreko bi urteetan izaera hori izan 
dutenenak ere, jarduketaren ondorioz honako aukera hau oinarritzen denean: kalifikazio-
epaian, enbargoak eragiten dien pertsonak defizitaren estaldura osora edo partzialera 
kondenatuak izatea, lege honetan ezarritako moduan.

2. Sozietatearen konkurtso-deklarazioa egiten denetik, epaileak, ofizioz edo 
konkurtso-administrazioak arrazoitutako eskariz, agindu ahal izango du, kautela-neurri 
gisa, konkurtso-deklarazioa baino lehenagoko sozietatearen zorren erantzukizun 
pertsonala duen bazkidearen edo bazkideen ondasun eta eskubideak enbargatzea, 
jardunaren ondorioz masa aktiboa zor guztiak ordaintzeko nahikoa ez izateko aukera 
dagoenean.

3. Enbargoa erabakiko da epaileak nahikotzat jotzen duen zenbatekoaren arabera, 
eta masa aktiboaren kontura gauzatuko da, kauzioaren beharrik gabe.

4. Kautela-neurriak ukitutakoak hala eskatuta, epaileak erabaki ahal izango du 
enbargoa kreditu-erakundearen abalarekin ordezteko eskatzea.

5. Kautela-neurriari buruzko ebazpena ematen duen autoaren aurka, edozein ukituk 
apelazio-errekurtsoa jarri ahal izango du.

5. atala. Konkurtsopekoak agertzeko, laguntzeko eta informazioa emateko dituen 
eginbeharrak

134. artikulua. Zordunaren liburu eta agiriak.

1. Konkurtsopekoak konkurtso-administrazioaren esku jarriko ditu nahitaez eraman 
beharreko liburuak, bai eta bere lanbide- edo enpresa-jardueraren ondare-alderdiei 
lotutako beste edozein liburu, agiri edo erregistro ere.

2. Konkurtso-administrazioak hala eskatzen badu, epaileak beharrezkotzat jotzen 
dituen neurriak hartuko ditu, aurreko apartatuan xedatutakoa eraginkorra izan dadin.

135. artikulua. Agertzeko, laguntzeko eta informazioa emateko eginbeharrak.

1. Konkurtsopeko pertsona fisikoak eta konkurtsopeko pertsona juridikoaren 
administratzaile edo likidatzaileek eta konkurtso-deklarazioaren aurreko bi urteetan kargu 
horiek bete dituztenek pertsonalki agertu behar dute epaitegian eta konkurtso-
administrazioaren aurrean, eskatzen zaien guztietan, eta laguntza eta informazioa eman 
behar dute konkurtsoaren onerako beharrezkoa edo komenigarria den guztian.

2. Konkurtsopeko pertsona juridikoaren zuzendari nagusiek eta adierazitako aldian 
izan direnek ere eginbehar horiek dituzte.

II. KAPITULUA

Akzio indibidualen gaineko ondoreak

1. atala. Akzioen eta deklarazio-prozeduren gaineko ondoreak

136. artikulua. Deklarazio-judizio berriak.

1. Konkurtsoa deklaratzen denetik hitzarmenaren efikazia-datara arte, edo, 
hitzarmenik onetsi ez bada edo onetsitakoa bete ez bada, prozedura amaitu arte:

1.a Arlo zibileko eta arlo sozialeko epaileek ez dituzte izapidetzeko onartuko 
konkurtsoko epailearen eskumenekoak diren akzioak egikaritzen dituzten demandak, eta 
alderdiei ohartaraziko diete azken horren aurrean beren eskubidea erabil dezatela.

2.a Merkataritza-arloko epaileek ez dituzte izapidetzeko onartuko betebehar sozialak 
erreklamatzeko akzioak egikaritzen dituzten demandak, baldin eta demanda horiek 
konkurtsopeko kapital-sozietateen administratzaileen aurka aurkezten badira, desegite-
arrazoiren bat gertatuz gero legezko eginbeharrak bete ez badituzte.

3.a Lehen auzialdiko epaileek ez dituzte demandak izapidetzeko onartuko, baldin eta 
demanda horietan obraren jabearen aurka zuzeneko akzioa egikaritzen bada, eta akzio 
hori aitortzen bazaie lana eta materialak jartzen dituztenei kontratistak goren mugarekin 
gaitutako obra batean.

2. Aurreko apartatuan aipatutako demandak izapidetzeko onartuz gero, jardun osoa 
artxibatzeko aginduko da, gauzatutako jarduketak deusezak direla deklaratu ondoren.

3. Arlo sozialeko, administrazioarekiko auzietako edo arlo penaleko epaile edo 
auzitegiek, konkurtsoa deklaratu ondoren, masa aktiboarentzat garrantzia izan dezaketen 
akzioak egikaritzen badituzte, konkurtso-administrazioa epatuko dute, eta, administrazio 
hori pertsonatzen bada, konkurtsoaren interesa defendatzeko alderditzat hartuko dute.

137. artikulua. Izapidetzen ari diren deklarazio-judizioekin jarraitzea.

Konkurtso-deklarazioaren datan deklarazio-judizioak izapidetzen ari direnean, 
konkurtsopekoa alderdi denean, judizio horiek judizio horien gaineko ardura duen 
auzitegiaren aurrean bideratzen jarraituko dira harik eta epaia irmo bihurtu arte, salbu eta 
lege honen xedapenez konkurtsoari metatzen zaizkionak edo izapidetzea etenda dutenak.

138. artikulua. Izapidetzen ari diren deklarazio-judizioak metatzea.

1. Administratzaile edo likidatzaileen aurkako erantzukizun-akzioak, zuzenbidekoak 
edo egitezkoak egikaritu direneko judizioak; pertsona juridikoa den administratzailearen 
karguari dagozkion eginkizunak modu iraunkorrean betetzeko izendatutako pertsona 
fisikoaren aurkakoak; sozietatearen zuzendaritza goreneko ahalmenak esleituta dituen 
pertsonaren aurkakoak, baldin eta kontseiluaren ahalmenak kontseilari eskuorde bati edo 
gehiagori modu iraunkorrean eskuordetu ez bazaizkio, eta konkurtsopeko pertsona 
juridikoari eragindako kalte-galerengatik auditoreen aurkakoak, ofizioz metatuko dira 
konkurtsoan, baldin eta lehen auzialdian badaude eta judizio- edo ikustaldi-ekitaldia amaitu 
ez bada.

2. Judizio metatuak konkurtsoko epailearen aurrean izapidetuko dira, erreklamazioa 
bideratzeko prozeduraren arabera.

3. Emandako epaiaren aurka, bidezkoak diren errekurtsoak jarri ahal izango dira, 
metatu izan ez balira bezala.

139. artikulua. Deklarazio-judizioen izapidetzea etetea.

1. Konkurtsoa deklaratzen denetik hitzarmenaren efikazia-datara arte, edo, 
likidazioaren kasuan, prozedura amaitu arte, eten egingo dira konkurtso-deklarazio horren 
aurretik hasitako prozedurak, baldin eta konkurtsopeko kapital-sozietateen 
administratzaileen aurka betebehar sozialak erreklamatzeko akzioak egikaritu badira, 
desegite-arrazoiren bat gertatuz gero legezko eginbeharrak bete ez badituzte.

2. Konkurtsoa deklaratzen denetik hitzarmenaren efikazia-datara arte, edo, 
likidazioaren kasuan, prozedura amaitu arte, eten egingo dira deklarazio hori egin aurretik 
hasitako prozedurak, baldin eta prozedura horietan obraren jabearen aurka zuzeneko 
akzioa egikaritu bada, eta akzio hori aitortzen bazaie lana eta materialak kontratistak goren 
mugarekin gaitutako obra batean jartzen dituztenei.

140. artikulua. Bitartekaritza-itunak, hitzarmenak eta arbitraje-prozedurak.

1. Konkurtso-deklarazioak, berez, ez du eraginik izango zordunak izenpetutako 
bitartekaritza-itunen eta arbitraje-hitzarmenen indarraldian.

2. Konkurtso-deklarazioaren datan izapidetzen ari diren bitartekaritza-prozedurek 
eta arbitraje-prozedurek jarraitu egingo dute bitartekaritza amaitu arte edo arbitraje-
laudoa irmo bihurtu arte. Prozedura horietan konkurtsopekoaren ordezkaritza eta 
defentsa titulu honen I. kapituluan deklarazio-judizioetarako ezarritakoaren arabera 
arautuko dira.

3. Konkurtsoko epaileak, ofizioz edo konkurtsopekoak hala eskatuta, esku-hartzea 
gertatzen bada, edo konkurtso-administrazioak eskatuta, etetearen kasuan, itun edo 
hitzarmen horien ondoreak etetea erabaki ahal izango du, bitartekaritza-prozedura hasi 
aurretik edo arbitraje-prozedura hasi aurretik, baldin eta irizten badio horrek konkurtsoa 
izapidetzeko kaltea ekar dezakeela. Nazioarteko tratatuetan ezarritakoa salbu geratzen da.

4. Iruzurra gertatzen bada, konkurtso-administrazioak konkurtsoko epailearen 
aurrean aurkaratu ahal izango ditu bitartekaritza-itunak eta arbitraje-hitzarmen eta 
-prozedurak.

141. artikulua. Epai eta laudo irmoak.

Konkurtso-deklarazioaren aurretik edo ostean emandako epai eta laudo irmoek 
konkurtso horretako epailea lotzen dute, eta hark kasuan kasuko konkurtso-tratamendua 
emango die emandako ebazpenei.

2. atala. Akzioen eta exekuzio-prozeduren gaineko ondoreak

1. azpiatala. Erregela orokorrak

142. artikulua. Exekuzioak eta premiamenduak hasteko debekua.

Konkurtso-deklarazioa egiten denetik ezin izango da exekuzio berezirik, judizialik edo 
estrajudizialik hasi, ezta masa aktiboaren ondasun edo eskubideen aurkako premiamendu 
administratiborik ere, tributarioak barne.

143. artikulua. Jarduketak eta exekuzio-prozedurak etetea.

1. Masa aktiboaren ondasun edo eskubideen aurka izapidetzen ari diren jarduketak 
eta exekuzio-prozedurak eten egingo dira konkurtso-deklarazioaren datatik, kasuan kasuko 
kredituei eman beharreko konkurtso-tratamenduari kalterik egin gabe. Deusezak izango 
dira une horretatik aurrera egindako jarduketa guztiak.

2. Konkurtsoko epaileak, konkurtso-administrazioak hala eskatuta, ukitutako 
hartzekodunei entzunaldia eman ondoren, jarduketetan eta exekuzio-prozeduretan 
gauzatutako enbargoak kentzea eta ezereztea erabaki ahal izango du, baldin eta enbargo 
horiek mantentzeak konkurtsopekoaren lanbide- edo enpresa-jardueraren jarraipena larriki 
zailtzen badu. Ezin izango da erabaki administrazio-enbargoak kentzea edo ezereztea.

144. artikulua. Jarduketen eta exekuzio-prozeduren etendurarako salbuespenak.

1. Jarduketei edo kasuan kasuko prozedurari konkurtsoko epailearen ebazpenaren 
lekukotza gehitzen zaionean, eta lekukotza horrek deklaratzen duenean enbargoaren xede 
izan den ondasun edo eskubide jakin bat ez dela beharrezkoa zordunaren lanbide- edo 
enpresa-jarduerak jarraitzeko, mota hauetako exekuzio-jardun eta -prozedurekin jarraitu 
ahal izango da:

1.a Lan-exekuzioak, baldin eta ondasun edo eskubide horren enbargoa konkurtsoa 
deklaratu baino lehenagokoa bada.

2.a Exekuzio-prozedura administratiboak, baldin eta enbargo-eginbidea konkurtso-
deklarazioaren data baino lehenagokoa bada.

2. Exekuzioarekin lortutako dirua hura eragin duen kreditua ordaintzeko erabiliko da, 
eta soberakina masa aktiboan sartuko da. Hala ere, konkurtso-administrazioak 
egikaritutako eskubide hobeko hirugarrengotzan zehazten bada kobrantza-lehentasuna 
duten konkurtso-kredituak badaudela, lehentasun horrek lortutako zenbatekoa 
konkurtsoaren esku jarriko da.

3. Likidazio-plana onesten duen ebazpen judizialaren datan, irmoa izan ala ez, 
ondasunak edo eskubideak besterendu ez badira edo enbargatutako ondasun edo 
eskubidearen enkante-iragarkiak argitaratu ez badira, exekuzio-jarduketa eta -prozedura 
horiek ondorerik gabe geratuko dira.

2. azpiatala. Berme errealak eta antzekoak exekutatzeko prozeduretarako erregela 
bereziak

145. artikulua. Berme errealen exekuzioen gaineko ondoreak.

1. Konkurtsoa deklaratzen denetik, masa aktiboko ondasunen edo eskubideen 
gaineko berme-eskubide errealen titularrek, konkurtso-hartzekodunak izan zein ez, ezin 
izango dute ondasun edo eskubide horiek nahitaez diru bihurtzeko edo exekutatzeko 
prozedurarik hasi konkurtsopekoaren lanbide- edo enpresa-jarduerarekin jarraitzeko.

2. Konkurtsoa deklaratzen denetik, eten egingo dira data horretan masa aktiboaren 
edozein ondasun edo eskubideren gainean hasitako nahitaez diru bihurtzeko edo 
exekutatzeko jarduketak, enkante-iragarkiak argitaratuta egon arren.

146. artikulua. Beharrezkoak ez diren ondasun edo eskubideen gaineko berme errealak 
exekutatzen hastea edo jarraitzea.

Masa aktiboko ondasun edo eskubideen gaineko berme-eskubide errealen titularrek, 
konkurtso-hartzekodunak izan zein ez, eskubide horiek konkurtsopekoaren lanbide- edo 
enpresa-jarduerarekin jarraitzeko beharrezkoak ez direnean, ondasun edo eskubide horien 
gainean nahitaez diru bihurtzeko edo exekutatzeko prozedurak hasi nahi badituzte, edo 
etendura amaitutzat eman nahi dutenean, demandarekin batera aurkeztu beharko dute 
edo izapidetzea eten deneko prozedura judizialean edo administrazio-prozeduran sartu 
beharko dute konkurtsoko epailearen ebazpenaren lekukotza, zeinean deklaratzen baita 
haiek ez direla beharrezkoak jarraitutasun horretarako. Betekizun hori bete ondoren, 
exekuzioa hasi ahal izango da, edo etendura bertan behera utzi, eta hasiera batean 
izapidetzeko eskumena zuen jurisdikzio- edo administrazio-organoaren aurrean jarraitzeko 
agindu ahal izango da.

147. artikulua. Masa aktiboaren ondasunak edo eskubideak beharrezkoak diren ala ez 
deklaratzea.

1. Konkurtsoko epaileari dagokio masa aktiboan sartutako edozein ondasun edo 
eskubide beharrezkoa edo ez-beharrezkoa dela deklaratzea, eskubide errealaren titularrak 
hala eskatuta, konkurtso-administrazioari entzun ondoren, hartzekodunen konkurtsoa 
edozein fasetan dagoela ere.

2. Sozietatearen akzioak edo partaidetzak, horien xede erreal esklusiboa bada aktibo 
bat eta hura finantzatzeko behar den pasiboa edukitzea, ez dira beharrezkotzat joko 
jarduerarekin jarraitzeko, salbu eta horien gainean eratutako bermea exekutatzeak berekin 
badakarrenean konkurtsopekoak aktibo horren ustiapenari eustea ahalbidetzen duten 
kontratu-harremanak aldatzea edo suntsiaraztea.

3. Ondasun edo eskubide bat beharrezkoa dela aldez aurretik deklaratzeak ez du 
eragotziko eskubide errealaren titularrak geroko eskaera bat aurkeztea, ondasun edo 
eskubide hori bera beharrezkoa ez dela deklara dadin, inguruabarrak aldatu direnean.

148. artikulua. Edozein motatako ondasunen gaineko berme errealak exekutatzen 
hasteko edo jarraitzeko debekuaren amaiera.

1. Masa aktiboko edozein ondasun edo eskubideren gaineko berme-eskubide 
errealen titularrek, konkurtso-hartzekodunak izan zein ez izan, ondasun edo eskubide 
horiek nahitaez diru bihurtzeko edo exekutatzeko prozedurak hasi ahal izango dituzte, eta 
kasu hauetan jarraitu ahal izango dute izapideak etenda dituzten eskubideekin:

1.a Ondasun edo eskubide horien gaineko exekuzio banandurako eskubidea 
egikaritzea eragozten ez duen hitzarmen baten efikazia-datatik.

2.a Konkurtso-deklarazioaren datatik urtebete igaro den unetik likidazioa ireki gabe.

2. Exekuzio-demanda edo etendako exekuzioak berrabiarazteko eskaera eskubide 
errealaren titularrak aurkeztuko dio konkurtsoko epaileari, eta hark, demanda edo 
berrabiarazteko eskaera izapidetzea bidezkoa izanez gero, pieza bananduan izapidetzea 
erabakiko du konkurtso-prozeduran bertan, jarduketak kasuan kasuko prozedura 
judizialaren edo estrajudizialaren arauei egokituz.

3. Exekuzio-jarduketak hasi edo berrabiarazi, gero ezin izango da eten konkurtsoaren 
berezko gorabeherak direla medio.

149. artikulua. Masa aktiboaren likidazio-fasea irekitzeak berme errealen exekuzioetan 
dituen ondoreak.

1. Likidazio-fasea irekitzeak masa aktiboko ondasun eta eskubideen gaineko bermea 
exekutatzen edo nahitaez diru bihurtzen hasteko eskubidea galtzea ekarriko die konkurtso-
deklarazioa egin aurretik akzio horiek egikaritu ez dituzten edo konkurtso-deklarazioa egin 
zenetik urtebete igaro ondoren hasi ez dituzten hartzekodunei.

2. Konkurtso-deklarazioaren ondorioz etenda geratu diren exekuzioak hartzekodunen 
konkurtsoari metatuko zaizkio, pieza banandu gisa. Metaketa gertatzen denetik, etendura 
ondorerik gabe geratuko da.

150. artikulua. Berreskuratze-akzioen araubidea.

Aurreko artikuluetan ezarritakoa honako akzio hauei aplikatuko zaie:

1.a Prezio atzeratua ez ordaintzearen ondoriozko ondasun higiezinen salerosketen 
akzio suntsiarazleak, nahiz eta haiek Jabetza Erregistroan inskribatutako baldintza 
esplizituetatik eratorritakoak izan.

2.a Epeka saldutako edo Ondasun Higigarrien Erregistroan inskribatutako kontratuen 
bidez domeinu-erreserbarekin finantzatutako ondareak berreskuratzeko akzioak.

3.a Jabetza-erregistroetan edo ondasun higigarrien erregistroetan inskribatutako 
edota exekuzioa atxikita duen agiri batean formalizatutako kontratuen bidez finantza-
errentamenduan emandako ondasunak berreskuratzeko akzioak.

151. artikulua. Konkurtsopekoaren hirugarren edukitzailearen izaera.

Konkurtso-deklarazioak ez du eraginik izango berme errealaren exekuzioaren gainean, 
konkurtsopekoa berme horren xede den ondasunaren edo eskubidearen hirugarren 
edukitzailea denean.

III. KAPITULUA

Kredituen gaineko ondoreak

152. artikulua. Interesen sortzapena etetea.

1. Konkurtso-deklarazioa egiten denetik etenda geratuko da interesen sortzapena, 
interes horiek legezkoak nahiz hitzarmenezkoak izan.

2. Aurreko apartatuan ezarritakotik salbuetsita daude soldata-kredituak, zeinek 
diruaren legezko interesaren araberako interesak sortuko baitituzte, eta berme erreala 
duten kredituak, zeinek bermearen baliora iritsi arte hitzartutako ordainketa-interesak 
sortuko baitituzte.

153. artikulua. Konpentsazioa.

1. Konkurtso-deklarazioaren aurretik zeuden betekizunak betetzen dituen 
konpentsazioak ondore guztiak izango ditu, nahiz eta deklarazio horren ondoren alegatu, 
edo nahiz eta ebazpen judiziala edo administrazio-egintza deklarazioaren ondoren eman. 
Hartzekodunak konkurtso-administratzaileari kreditua dagoela komunikatzeak ez du 
eragotziko konpentsazio-deklarazioa egitea.

2. Konkurtsoa deklaratu ondoren, ez da bidezkoa izango konkurtsopekoaren 
kredituak eta zorrak konpentsatzea, harreman juridiko beretik datozenak izan ezik. 
Nazioarteko zuzenbide pribatuko arauetan ezarritakoa salbu geratzen da.

3. Konkurtsoko epaileak ebatziko du konpentsatu beharreko kredituen eta zorren 
zenbatekoari buruzko eztabaida, bai eta konpentsazioaren aurrenbaldintzen betetzea ere, 
konkurtso-intzidentearen bideetatik.

154. artikulua. Atxikipen-eskubidea etetea.

1. Konkurtsoa deklaratu ondoren, etenda geratuko da masa aktiboan sartutako 
ondasun eta eskubideen gaineko atxikipen-eskubidea.

2. Konkurtsoa amaitzean ondasun edo eskubide horiek besterendu ez badira, 
berehala itzuli beharko zaizkio atxikipen-eskubidearen titularrari, haren kreditua osorik 
ordaindu ez bada.

3. Etete horrek ez die eragingo administrazio-, tributu-, lan- eta gizarte-segurantzako 
legeek ezarritako atxikipenei.

155. artikulua. Preskripzioa geldiaraztea.

1. Deklarazioaren aurreko kredituei dagokienez, zordunaren aurkako akzioen 
preskripzioa geldiarazita geratuko da, deklarazioa egiten denetik konkurtsoa amaitu arte.

2. Preskripzioa eteteak ez du ondorerik izango zordun solidarioen aurrean, ez eta 
fidatzaile eta abal-emaileen aurrean ere.

3. Deklarazioa egiten denetik konkurtsoa amaitu arte, eten egingo da honako 
hauen aurkako akzioen preskripzioa: bazkideak eta administratzaileak, likidatzaileak, 
pertsona juridikoa den administratzailearen karguari dagozkion eginkizunak modu 
iraunkorrean betetzeko izendatutako pertsona fisikoa, eta sozietatearen goi-
zuzendaritzarako ahalmenak esleituta dituen pertsona —izendapena alde batera 
utzita—, kontseiluaren ahalmenak kontseilari eskuorde bati edo batzuei modu 
iraunkorrean eskuordetu ez bazaizkie, eta konkurtsopeko pertsona juridikoaren 
auditoreak; halaber, eten egingo dira lege honetan xedatutakoaren arabera egikaritzea 
etenda duten beste akzio guztiak.

4. Etendura gertatzen bada, preskripziorako epearen zenbaketa konkurtsoa amaitzen 
den egunean hasiko da berriro.

IV. KAPITULUA

Kontratuen gaineko ondoreak

1. atala. Kontratuen gaineko ondoreak

156. artikulua. Kontratuen indarraldiaren printzipio orokorra.

Konkurtso-deklarazioa ez da kontratua aurretiaz suntsiarazteko arrazoia. Ulertuko da 
alderdietatik edozeinen konkurtso-deklarazioaren ondorioz kontratua suntsiarazi edo 
azkentzeko ahalmena ezartzen duten klausulak ez direla jarri.

157. artikulua. Kontratugile batek betetzeko dituen kontratuen gaineko ondoreak.

Elkarrekiko betebeharren kontratuetan, konkurtsoa deklaratzean alderdietako batek 
bere betebeharrak oso-osorik bete dituenean eta besteak bere kargura direnak betetzeke 
dituenean erabat edo zati batez, konkurtsopekoaren kreditua edo zorra, konkurtsoaren 
masa aktiboan edo pasiboan sartuko da, kasuan-kasuan.

158. artikulua. Bi alderdiek bete gabe dituzten elkarrekiko betebeharrak dituzten 
kontratuen gaineko ondoreak.

Konkurtso-deklarazioak berak bakarrik ez du eraginik izango kontratuen indarraldian, 
konkurtsopekoak edo beste alderdiak betetzeke dituztenean elkarrekiko betebeharrak. Bi 
alderdiek gauzatu beharko dituzte hitzemandako prestazioak, eta konkurtsopekoak bete 
beharrekoak masaren kontura izango dira.

159. artikulua. Kasu bereziak.

1. Konkurtso-deklarazioak ez du eraginik izango kontratuaren salaketa 
aldebakarrekoa egiteko ahalmena egikaritzean, legeak berariaz aitortzen duen kasuetan.

2. Konkurtso-deklarazioak ez du eraginik izango alderdietatik edozeinen konkurtso-
egoeretan edo administrazio-likidazioetan, kontratuaren azkentzea xedatzen duten edo 
hori ituntzea esanbidez ahalbidetzen duten legeen aplikazioan.

2. atala. Kontratuak suntsiaraztea

1. azpiatala. Ez-betetzeagatiko suntsiaraztea

160. artikulua. Aurreko ez-betetzearen ondoriozko suntsiaraztea.

Konkurtsoa deklaratu ondoren, konkurtsoa deklaratu aurreko ez-betetzeagatik 
kontratua suntsiarazteko ahalmena egikaritu ahal izango da soilik kontratua segidako 
traktukoa bada.

161. artikulua. Geroko ez-betetzearen ondoriozko suntsiaraztea.

Konkurtsoa deklaratutakoan, kontratua suntsiarazteko ahalmena egikaritu ahal izango 
da, elkarrekiko betebeharrak betetzeke dituela, baldin eta kontratu hori alderdietatik 
edozeinek gerora betetzen ez badu.

162. artikulua. Suntsiarazpen-akzioa egikaritzea.

Ez-betetzearen ondoriozko kontratuaren suntsiarazpen-akzioa konkurtsoko epailearen 
aurrean egikarituko da, eta konkurtso-intzidentearen izapideen bidez bideratuko da.

163. artikulua. Kontratua suntsiaraztearen ondoreak.

1. Ez-betetzearen ondorioz kontratua suntsiarazten bada, mugaeguneratzeke dauden 
betebeharrak azkenduta geratuko dira. Mugaeguneratu direnei dagokienez, konkurtsoan 
sartuko da kontratu-betebeharrak bete dituen hartzekodunaren kreditua, baldin eta 
konkurtsopekoaren ez-betetzea konkurtsoa deklaratu aurretik gertatu bada. Deklarazioaren 
ondoren gertatuz gero, betebeharra bete duen alderdiaren kreditua masaren kontura 
ordainduko da.

2. Edozein kasutan ere, kredituak bidezkoak diren kalte-galerak ere jasoko ditu.

164. artikulua. Kontratua betetzea konkurtsoko epailearen ebazpen bidez.

Suntsiarazpen-arrazoia egon arren, epaileak, konkurtsoaren interesa kontuan izanda, 
kontratua betetzea erabaki dezake, eta kasu horretan, konkurtsopekoak egin beharreko 
prestazioak masaren kontura gauzatuko dira.

2. azpiatala. Konkurtsoaren onerako suntsiaraztea

165. artikulua. Kontratuaren suntsiarazpen judiziala, konkurtsoaren onerako.

1. Suntsiarazteko arrazoirik egon ez arren, konkurtsopekoak, esku-hartzea gertatzen 
bada, eta konkurtso-administrazioak, etetearen kasuan, elkarrekiko betebeharrak dituen 
edozein kontratu suntsiarazteko eskatu ahal izango dute, haien ustez hori beharrezkoa edo 
komenigarria bada konkurtsoaren onerako.

2. Demanda konkurtsoko epailearen aurrean aurkeztu baino lehen, legitimazioa 
duten pertsonek Justizia Administrazioaren letraduari eskatu ahal izango diote 
konkurtsopekoari, konkurtso-administrazioari eta kontratuko beste alderdiari dei egitea, 
konkurtsoko epailearen aurrean agertzeko. Agerraldia egin ondoren, suntsiarazpenari eta 
horren ondoreei buruzko akordiorik badago, epaileak autoa emango du, eta kontratua 
erabakitakoarekin bat etorriz suntsiarazi dela deklaratuko du. Desadostasunak izanez 
gero, legitimatuetatik edozeinek suntsiarazpen-demanda aurkeztu ahal izango du, aurreko 
apartatuan ezarritakoaren arabera.

3. Suntsiarazpen-demanda konkurtso-intzidentearen bideetatik izapidetuko da. 
Epaileak hartuko du suntsiarazpenari buruzko erabakia, eta, kasua bada, bidezkoak diren 
itzulketak eta masaren kontura ordaindu beharreko kalte-ordaina erabakiko ditu.

Hutsaldu beharreko kontratua finantza-errentamendukoa ez bada, demandari peritu-
tasazioa gehituko zaio, lagatako ondasunen balioa zein den ere; epaileak tasazio hori 
kontuan hartu ahal izango du kalte-ordaina finkatzeko.

3. atala. Kontratuak birgaitzeko eskubidea

166. artikulua. Finantzaketa-kontratuak birgaitzea.

1. Konkurtso-administrazioak, bere ekimenez edo konkurtsopekoak hala eskatuta, 
kreditu-, mailegu- eta gainerako finantzaketa-kontratuak birgaitu ahal izango ditu, baldin 
eta konkurtso-deklarazioaren aurreko hiru hilabeteetan aurretiaz mugaeguneratu badira 
amortizazio-kuotak edo sortutako interesak ez ordaintzeagatik.

2. Konkurtso-administrazioak kontratuaren beste alderdiari jakinarazi beharko dio 
birgaitzeko ahalmena egikaritu dela kredituen komunikazioa aurkezteko epea amaitu baino 
lehen, birgaitzeko unean zor diren zenbatekoak ordaindu edo kontsignatu aurretik edo aldi 
berean, eta etorkizuneko ordainketak masaren kontura bere gain hartu ondoren.

3. Birgaitzea ez da bidezkoa izango hartzekodunak aurka egiten badio, konkurtso-
deklarazioaren aurretik zordunaren beraren aurka, zordunkide solidario baten aurka edo 
edozein bermatzaileren aurka zor diren kopuruak erreklamatzeko akzioak egikaritzen hasi 
delako.

167. artikulua. Ondasunak prezio geroratuaren bidez eskuratzeko kontratuak birgaitzea.

1. Konkurtso-administrazioak, bere ekimenez edo konkurtsopekoak hala eskatuta, 
ondasun higigarri edo higiezinak kontraprestazio edo prezio geroratuaren bidez 
eskuratzeko kontratuak birgaitu ahal izango ditu, baldin eta haiek konkurtso-deklarazioa 
egin baino hiru hilabete aurretik suntsiarazi badira.

2. Konkurtso-administrazioak kontratuaren beste alderdiari jakinarazi beharko dio 
birgaitzeko ahalmena egikaritu dela kredituen komunikazio-epea amaitu baino lehen, 
birgaitzeko unean zor diren zenbatekoak ordaindu edo kontsignatu aurretik edo aldi 
berean, eta etorkizuneko ordainketak masaren kontura bere gain hartu ondoren.

3. Eskualdatzailea birgaitzearen aurka azaldu ahal izango da, baldin eta, konkurtso-
deklarazioa egin baino lehen, kontratua suntsiarazteko edo eskualdatutako ondasuna 
itzultzeko akzioak egikaritu baditu, edo, aurrerapen berberarekin, ondasunaren edukitza 
materiala bidezko bideetatik berreskuratu ostean, jasotako kontraprestazioaren zati egokia 
itzuli nahiz kontsignatu badu, edota xedatze-egintzak gauzatu baditu ondasun horren gain 
hirugarrenaren mesederako; eskualdatzaileak hori guztia behar beste egiaztatu beharko 
du, konkurtso-administrazioak horren berri ez badu.

4. Birgaitu den kontratua ondoren betetzen ez bada, hartzekodunak berori 
suntsiarazteko eskubidea izango du, eta ezin izango da berriro birgaitu.

168. artikulua. Hiri-errentamenduen kontratuak birgaitzea.

1. Konkurtso-deklarazioaren aurretik zordunaren aurka egikaritu den utzarazpen-
akzioa ezereztu ahal izango du konkurtso-administrazioak, bai eta hiri-errentamenduko 
kontratuaren indarraldia birgaitu ere, botatzea benetan gauzatzeko unea iritsi arte.

2. Konkurtso-administrazioak beste alderdiari jakinarazi beharko dio kontratuko 
birgaitzeko ahalmena edo kontratuko utzarazteko akzioa ezereztekoa, ordaindu gabe 
dauden errenta eta kontzeptu guztiak masaren kontura aldez aurretik edo aldi berean 
ordainduz, bai eta ordura arte sortutako prozesuko kostu posibleak ordaintzeko 
konpromisoa hartuz ere.

3. Artikulu honek aipatzen dituen eskubideak egikaritu ahal izango dira, errentariak 
aurreko batean utzarazpena ezereztu badu ere.

4. atala. Lan-kontratuen eta hitzarmen kolektiboen gaineko ondoreak

1. azpiatala. Lan-kontratuen gaineko ondoreak

169. artikulua. Legeria aplikagarria.

1. Konkurtsoa deklaratu ondoren, azpiatal honetan ezarritako erregelen arabera 
izapidetuko dira ekonomia-, teknika-, antolaketa- nahiz ekoizpen-arrazoietan oinarritutako 
lan-baldintzen funtsezko aldaraztea, lekualdaketa, kaleratzea, kontratu-etetea eta lanaldi-
murrizketa, izaera kolektiboa dutenean.

2. Azpiatal honetan aurreikusi ez den guztiari lan-arloko legeria aplikatuko zaio. 
Langileen ordezkariek legeria horrek ematen dizkien ahalmen guztiak izango dituzte.

170. artikulua. Izapidetzen ari diren neurri kolektiboak.

1. Konkurtso-deklarazioaren datan enpresaburuak izapideak hasi baditu lan-
baldintzak funtsean aldarazteko, lekualdatzeko, kaleratzeko, kontratuak eteteko edo 
lanaldia murrizteko, izaera kolektiboarekin, konkurtsopekoak berehala emango dio horren 
berri konkurtsoko epaileari. Oraindik akordiorik lortu ez bada edo enpresaren erabakia 
jakinarazi ez bada, komunikazioa egin eta hurrengo hiru egunen barruan, Justizia 
Administrazioaren letraduak agerraldirako zitazioa egingo die hurrengo artikuluan 
aurreikusitako legitimatuei, neurri kolektiboak izapidetzen jarraitzea bidezkoa den azaltzeko 
eta justifikatzeko, hala badagokio, azpiatal honetan aurreikusitakoaren arabera. Konkurtsoa 
deklaratzeko egunera arte egindako jarduketek balio izango dute epaitegian izapidetzen 
den prozeduran.

2. Konkurtso-deklarazioaren datan akordio bat lortu bada edo hartutako erabakia, 
izaera kolektibokoa, jakinarazi bada, lan-baldintzak funtsean aldarazteari, lekualdaketari, 
kaleratzeari, kontratuak eteteari edo lanaldia murrizteari dagokienez, konkurtso-
administrazioari egokituko zaio neurri horiek exekutatzea.

3. Konkurtso-deklarazioa egitean enpresaren akordio edo erabakia arlo sozialeko 
jurisdikzioan aurkaratu bada, prozedurak jurisdikzio horretako organoen aurrean jarraituko 
du, dagokion ebazpena irmo bihurtu arte.

4. Artikulu honek aipatzen dituen kasuetan, konkurtso-deklarazioa lan-agintaritzari 
komunikatu beharko zaio, bidezkoak diren ondoreetarako.

171. artikulua. Legitimazio aktiboa.

1. Konkurtsoko epaileari lan-baldintzen funtsezko aldaraztea, lekualdaketa, 
kaleratzea, kontratuen etetea edo lanaldi-murrizketa, izaera kolektiboarekin, eskatzeko 
legitimazio aktiboa, konkurtsopekoa enplegatzaile den lan-kontratuetan eragina badute, 
konkurtso-administrazioari edo konkurtsopeko enpresako langileei dagokie, haien legezko 
ordezkarien bitartez.

2. Prozedura izapidetzean, urriaren 23ko 2/2015 Legegintzako Errege Dekretuaren 
bidez onetsitako Langileen Estatutuaren Legearen testu bateginaren 41. artikuluaren 4. 
apartatuan adierazitako subjektuei dagokie langileen ordezkaritza, bertan adierazitako 
hurrenkeran eta baldintzetan. Artikulu horretan aipatutako epeak igaro eta langileek 
ordezkaririk izendatu ez dutenean, batzorde batek esku hartzea erabaki ahal izango du 
epaileak; batzorde horrek hiru kide izango ditu gehienez, eta ordezkagarritasun nagusiko 
sindikatuek eta enpresaren sektoreko ordezkagarritasuna dutenek osatuko dute.

172. artikulua. Eskaera aurkeztea.

Aurreko artikuluan aurreikusitako neurriak konkurtsoko epaileari eskatu ahal izango 
zaizkio behin konkurtso-administrazioaren txostena aurkeztu ostean bakarrik, salbu eta 
aplikatu nahi diren neurri kolektiboen atzerapenak enpresaren eta enpleguaren bihar-etziko 
bideragarritasuna modu larrian oztopa dezakeela edo langileei kalte larria eragin 

diezaiekeela uste denean; halakoetan, inguruabar hori egiaztatu ondoren, eskaera 
prozesuko edozein unetan egin ahal izango zaio epaileari, konkurtsoa deklaratzen denetik.

173. artikulua. Eskaeraren edukia.

1. Eskaeran azaldu eta justifikatu beharko dira, hala badagokio, lortu nahi diren neurri 
kolektiboak eragin dituzten arrazoiak eta haiekin lortu nahi diren helburuak, eta haiek 
egiaztatzeko behar diren agiriak ere aurkeztu beharko dira.

2. Neurri horrek berrogeita hamar langile baino gehiago dituzten enpresak ukitzen 
baditu, eskaerarekin batera plan bat aurkeztu behar da, proposatutako lan-neurriek 
enpresaren eta enpleguaren etorkizuneko bideragarritasunaren gain izan dezaketen 
eragina azaltzeko.

174. artikulua. Kontsulta-aldia.

1. Eskaera jaso ondoren, epaileak dei egingo die konkurtsopekoari, konkurtso-
administrazioari eta langileen ordezkariei kontsulta-aldi baterako; kontsulta-aldi horren 
iraupena ez da izango hogeita hamar egun naturaletik gorakoa, ezta hamabost egun 
naturaletik gorakoa ere, berrogeita hamar langile baino gutxiago dituzten enpresen kasuan.

Eskaera konkurtsopekoak edo konkurtso-administrazioak egin duenean, langileen 
legezko ordezkariei kontsulta-aldia hasi dela adierazteko komunikazioan eskaeraren kopia 
jaso behar da, baita kasuan-kasuan aurkeztutako agirien kopia ere.

2. Konkurtso-administrazioak edo langileen ordezkariek epaileari eskatu ahal izango 
diote kontsulta-aldian parte har dezatela beste pertsona fisiko edo juridiko batzuek, baldin 
eta, zantzuen arabera, konkurtsopekoarekin enpresa-batasun bat osa badezakete.

3. Kontsulta-aldian, konkurtsopekoak, konkurtso-administrazioak eta langileen 
ordezkariek fede onez negoziatu beharko dute, akordioa lortzeko.

175. artikulua. Laguntzeko eta laguntza judiziala emateko eginbeharra.

1. Konkurtso-administrazioak konkurtsopekoaren laguntza eskatu ahal izango du, bai 
eta beharrezkotzat jotzen duen epaitegiaren laguntza ere, eskaeraren arrazoiak eta 
eskaerarekin batera aurkeztutako agirien zehaztasuna egiaztatzeko.

2. Baldin eta langileen ordezkariek edo konkurtso-administrazioak epaileari eskatzen 
badiote kontsulta-aldian bestelako pertsona fisiko edo juridikoek parte har dezaten, 
zantzuak badaudelako konkurtsopekoarekin enpresa-batasuna osatu dezaketela 
pentsatzeko, egiaztapen hori egiteko beharrezkotzat jotzen den laguntza eskatu ahal 
izango diote epaitegiari. Halaber, enpresa-batasunaren kasuan, eta enpresa-taldearen 
errealitate ekonomikoa baloratzeko, agiri ekonomiko bateratuak edo beste enpresa batzuei 
dagozkienak ere eskatu ahal izango dituzte.

176. artikulua. Kontsulta-aldia ordeztea.

1. Kontsulta-aldia irekitzea ez da beharrezkoa izango, baldin eta eskaerarekin batera 
konkurtso-administrazioak eta langileen ordezkariek sinatutako akordioa aurkezten bada.

2. Edozein unetan, konkurtso-administrazioak edo langileen ordezkaritzak eskatuta, 
epaileak erabaki ahal izango du kontsulta-aldiaren ordez enpresaren esparruan 
aplikatzekoa den bitartekotza- edo arbitraje-prozedura aplikatzea; kasu horretan, aldi 
horretarako adierazitako gehieneko epearen barruan gauzatu beharko da bitartekotza edo 
arbitrajea.

177. artikulua. Akordioa.

1. Akordioa lortzeko, langileen legezko ordezkarien gehiengoaren adostasuna 
beharko da, edo, hala balegokio, langileen ordezkaritza-batzordeko kideen gehiengoarena, 
baldin eta, bai kasu batean, bai bestean, ukitutako lantokiko edo lantokietako langileen 
gehiengoa ordezkatzen badute.

2. Akordioan, ukitutako langileak nortzuk diren zehaztuko da; horrez gain, haien kalte-
ordainak finkatuko dira lan-arloko legerian ezarritakoaren arabera, non eta, konkurtsoak 
eragindako interesak aztertuta, ez diren beste kalte-ordain handiago batzuk esanbidez 
ituntzen.

178. artikulua. Epaileari komunikatzea.

Ezarritako epea igarotakoan edo akordioa erdietsitakoan, konkurtso-administrazioak 
eta langileen ordezkariek kontsulta-aldiaren emaitza komunikatuko diote konkurtsoko 
epaileari.

179. artikulua. Lan-agintaritzaren txostena.

1. Aurreko artikuluan aurreikusitako komunikazioa egin ondoren, Justizia 
Administrazioaren letraduak proposatutako neurriei edo erdietsitako akordioari buruzko 
txostena eskatuko dio lan-agintaritzari.

2. Lan-agintaritzak hamabost eguneko epean eman beharko du txostena, eta aukeran 
izango du txosten hori eman baino lehen konkurtso-administrazioari eta langileen 
ordezkariei entzutea.

3. Konkurtsoko epaileak txostena jasotakoan edo txostena emateko epea 
igarotakoan, aurrera egingo dute jarduketek. Txostena epez kanpo ematen bada, 
konkurtsoko epaileak aukeran izango du kontuan hartu edo ez, dagokion ebazpena 
emateko.

180. artikulua. Ebazpena emateko epea.

Aurreko artikuluetan agindutako izapideak bete ondoren, epaileak, gehienez ere bost 
eguneko epean, auto bidez ebatziko du proposatutako neurriei buruz.

181. artikulua. Ebazpena, akordioa erdietsi denean.

Akordiorik badago, epaileak onetsiko du, salbu eta akordioa amaitzean iruzurra, doloa, 
hertsapena edo eskubide-abusua egon dela hautematen badu. Kasu horretan, lan-arloko 
legeriaren arabera dagokiona erabakiko du.

182. artikulua. Ebazpena, akordiorik ez dagoenean.

1. Akordiorik erdietsi ezean, konkurtsoko epaileak entzunaldia emango die kontsulta-
aldian esku hartu dutenei, eta horretarako, agerraldira deituko die Justizia Administrazioaren 
letraduak; alegazioak eta agiri-frogak aurkeztu ahal izango dituzte agerraldi horretan. 
Agerraldi horren ordez, hiru eguneko alegazio-izapide idatzia erabaki ahal izango du 
epaileak.

2. Nolanahi ere, lan-arloko legeriaren arabera dagokiona erabakiko du epaileak.

183. artikulua. Etendura eta kaleratze kolektiboak erabakitzen dituen ebazpenaren 
efikazia.

Lan-kontratuak izaera kolektiboarekin etetea edo kaleratze kolektiboa erabakiz gero, 
ematen den egunetik aurrera izango ditu autoak eratze-ondoreak, salbu eta bertan geroko 
beste data bat xedatzen bada, eta ukitutako langileen legezko langabezia-egoera sortuko 
du.

184. artikulua. Kontratua hutsaltzeko eskubidea etetea, kalte-ordainarekin.

1. Konkurtsoa izapidetzen den bitartean, kontratua hutsaltzeko eskubidea eten 
egingo da, lan-arloko legeriak langile kaltedunari aitortzen dion kalte-ordainarekin, baldin 
eta konkurtsoa izapidetu bitartean lan-baldintzak izaera kolektiboarekin funtsean aldatzea 
erabakitzen bada.

2. Aurreko apartatuan ezarritako etetea aplikatuko da, orobat, lekualdaketa kolektiboa 
erabakitzen denean, baldin eta lantoki berria jatorrizko lantokiaren probintzia berean 
badago eta bien artean hirurogei kilometro baino gutxiago badaude; nolanahi ere, ez da 
beharrezkoa izango baldintza horiek betetzea, joan-etorria egiteko, gutxienez, eguneko 
lansaioaren ehuneko hogeita bosta baino gehiago behar denean.

3. Aurreko apartatuetan aurreikusitako eteteak ezin izango dira hamabi hilabete 
baino gehiagoz luzatu, aldaketa edo lekualdaketa baimentzen duen autoaren datatik 
kontatzen hasita.

185. artikulua. Kontratua langilearen borondatez azkentzea.

1. Azpiatal honetan kaleratze kolektiborako aurreikusitako prozedura hastea 
erabakitzen denetik, arlo sozialeko epaileek eten egingo dute konkurtso-eskaeraren 
ondoren ebazpen irmorik gabe dauden banakako prozesu guztien izapidetzea, baldin eta 
konkurtsopekoaren aurka akzio suntsiarazle indibidualak egikaritu badira, langilearen 
borondatez kontratua azkentzea eragiten duten arrazoietan oinarrituta, lan-arloko 
legeriaren babesean, eta konkurtsopekoaren kaudimengabeziak edo egoera ekonomikoak 
eraginda. Banakako prozesuen eteteak bere horretan iraungo du, harik eta prozedura horri 
amaiera ematen dion autoa irmo bihurtzen den arte.

2. Etetea erabakitzen duen ebazpena konkurtso-administrazioari komunikatuko diote, 
dagokionean ematen duten epaiaren ondoriozko kreditua kontingente modura aitor dadin, 
etetea amaitutzat ematen bada.

3. Kaleratze kolektiboa erabakitzen duen autoak gauza epaituaren ondoreak izango 
ditu etendako banakako prozesuei dagokienez, eta haiek izapidetze gehiagorik gabe 
artxibatuko dira.

2. azpiatala. Goi-zuzendaritzako langileen kontratuen gaineko ondoreak

186. artikulua. Goi-zuzendaritzako langileen kontratuak azkentzea eta etetea, konkurtso-
administrazioak hala erabakita.

1. Konkurtsoa izapidetzen den bitartean, konkurtso-administrazioak, bere ekimenez 
edo konkurtsopekoak hala eskatuta, azkendu edo eten egin ahal izango ditu 
konkurtsopekoak goi-zuzendaritzako langileekin dituen kontratuak.

2. Lan-kontratua azkentzen bada, konkurtsoko epaileak goi-zuzendariari dagokion 
kalte-ordaina gutxitu ahal izango du; kasu horretan, ondorerik gabe geratuko da kontratuan 
hitzartu den kalte-ordaina, eta haren muga lan-arloko legerian kaleratze kolektiborako 
ezarritako kalte-ordainaren zenbatekoa izango da.

187. artikulua. Goi-zuzendaritzako langileen kontratua azkentzea, goi-zuzendariak hala 
erabakita.

Kontratua eteten bada, goi-zuzendariaren borondatez azkendu ahal izango da, hilabete 
lehenago aurreabisua emanda, eta goi-zuzendari horrek kalte-ordaina jasotzeko 
eskubideari eutsiko dio, aurreko artikuluko baldintzetan.

188. artikulua. Ordainketa geroratzea.

Konkurtso-administrazioak epaileari eskatu ahal izango dio kalifikazio-epaia irmoa 
izan arte atzera dadila goi-zuzendaritzari dagokion kalte-ordainaren kredituaren 
ordainketa.

3. azpiatala. Hitzarmen kolektiboen gaineko ondoreak

189. artikulua. Hitzarmen kolektiboetan ezarritako baldintzak aldatzea.

Aplikagarriak diren hitzarmen kolektiboetan ezarritako baldintzen aldaketak lan-arloko 
legeriaren arabera onargarria den gaietan bakarrik izango du eragina, eta, nolanahi ere, 
langileen legezko ordezkarien adostasuna eskatuko du.

5. atala. Administrazio publikoekiko kontratuen gaineko ondoreak

190. artikulua. Administrazio-kontratuak.

Konkurtsopekoak administrazio publikoekin egindako administrazio-kontratuen gain 
konkurtso-deklarazioak izango dituen ondoreei dagokienez, haien legeria berezian 
ezarritakoa izan behar da kontuan.

191. artikulua. Kontratu pribatuak.

Legeria berezirik izan ezean, konkurtsopekoak administrazio publikoekin eta sektore 
publikoko beste erakunde batzuekin egindako kontratu pribatuetan konkurtso-deklarazioak 
izango dituen ondoreak lege honetan ezarritakoaren arabera arautuko dira.

IV. TITULUA

Masa aktiboa

I. KAPITULUA

Masa aktiboaren osaera

192. artikulua. Unibertsaltasun-printzipioa.

1. Konkurtsoaren masa aktiboa osatzen dute konkurtsoa deklaratzen den egunean 
konkurtsopekoaren ondarean sartutako ondasun eta eskubide guztiek, bai eta prozedura 
amaitu arte bertara itzultzen edo eskuratzen diren ondasun eta eskubide guztiek ere.

2. Aurreko apartatuan xedatutakotik salbuetsi dira legez enbargatu ezin diren 
ondasun eta eskubideak, haiek ondare-izaera eduki arren.

193. artikulua. Ezkontideen ondasunak.

1. Pertsona ezkonduaren konkurtsoa gertatu denean, masa aktiboan 
konkurtsopekoaren ondasun eta eskubide pribatiboak sartuko dira.

2. Ezkontzaren ondasun-eraentza irabazpidezko sozietatea edo beste edozein 
ondasun-erkidego bada, aurrekoaz gain masan sartuko dira irabazpidezko ondasunak edo 
ondasun erkideak, haiekin egin behar zaienean aurre konkurtsopekoaren betebeharrei.

194. artikulua. Konkurtsopekoaren ezkontidearen eskuratze-eskubideak.

1. Konkurtsopekoaren ezkontideak masa aktiboan sartutako irabazpidezko 
ondasunak edo ondasun erkideak oso-osorik eskuratzeko eskubidea izango du, masari 
haren balioaren erdia ordainduta.

2. Eskuratze-prezioa konkurtsopekoaren ezkontideak eta konkurtso-administrazioak 
adostasunez zehaztutakoa izango da. Adostasunik izan ezean, konkurtsoko epaileak 
merkatuko balio gisa zehazten duena hartuko da kontuan, alderdiei entzun ondoren. Egoki 
deritzonean, epaileak adituaren txostena eskatu ahal izango du.

3. Aurreko apartatuan ezarritakoaren salbuespen gisa, ezkontzaren ohiko 
etxebizitzaren balioa eskuratze-prezio eguneratua izango da, kontsumoko prezioen indize 
espezifikoaren arabera, baina ezin izango du inola ere merkatuko balioa gainditu.

195. artikulua. Dohaintzen presuntzioa.

1. Konkurtsopekoa ondasun-banantzearen araubidean ezkonduta badago, masa 
aktiboaren mesederako ulertuko da, aurkako frogarik ezean, konkurtsopekoak bere 
ezkontideari dohaintzan eman ziola konkurtso-deklarazioaren aurreko urtean horrek 
ordaindutako kontraprestazioaren erdia, ondasunak edo eskubideak kostu bidez 
eskuratzeko.

2. Kontraprestazioa zuzenean edo zeharka konkurtsopekoaren ondaretik datorrela 
egiaztatzen bada, aurkako frogarik ezean, kontraprestazio osoa dohaintzan eman dela 
ulertuko da.

3. Artikulu honek aipatu presuntzioak ez dira aplikatuko, egintza gauzatzeko unean 
ezkontideak judizio bidez edo egitez bananduta daudenean.

196. artikulua. Ezkontideen arteko biziraupen-ituna.

Ezkontide biek biziraupen-itunaren bidez eskuratutako ondasunak bataren zein 
bestearen konkurtsoan zatitzeko modukoak direla ulertuko da, eta konkurtsopeko 
ezkontideari dagokion erdia masa aktiboan sartuko da.

197. artikulua. Kontu solidarioak.

1. Konkurtsopekoa titular solidario gisa agertzen denean kontuetan, kontu horietako 
saldo hartzekodunak masa aktiboan sartuko dira, konkurtso-administrazioaren ustez 
horren aurkako froga nahikoa dagoenean izan ezik.

2. Edozein interesdunek aurkaratu ahal izango du saldoari buruzko erabakia. 
Aurkaratze hori bideratzeko, konkurtso-intzidentearen izapideak beteko dira.

II. KAPITULUA

Masa aktiboaren inbentarioa

198. artikulua. Inbentarioa egiteko eginbeharra.

1. Konkurtso-administrazioak masa aktiboaren inbentarioa egin beharko du, eta 
inbentario horretan jasoko dira bere txostena aurkeztu aurreko egunean masa aktiboa 
osatzen duten ondasunen eta eskubideen zerrenda eta balorazioa.

2. Irabazpidezko edo beste ondasun-erkidegoko eraentzaren mende ezkondutako 
pertsonaren konkurtsoa gertatu denean, inbentarioan jasoko dira konkurtsopeko 
zordunaren ondasun eta eskubide pribatiboen zerrenda eta balorazioa, bai eta ondasun 
eta eskubide irabazpidezko edo erkideena ere, konkurtsopekoaren betebeharrengatik 
erantzun behar duenean, horien izaera esanbidez zehaztuz.

3. Konkurtsopekoaren esku dauden eta konkurtsopekoak erabiltzeko eskubidea duen 
inoren jabetzako ondasunak ez dira inbentarioan sartuko, eta ez da beharrezkoa izango 
haien balorazioa egitea. Salbuespenez, inbentarioan sartuko da inoren jabetzako ondasun 
bat erabiltzeko eskubidea, konkurtsopekoa finantza-errentaria bada.

199. artikulua. Ondasunen eta eskubideen deskribapena.

Konkurtso-administrazioak inbentarioan adieraziko ditu aipatutako ondasun eta 
eskubide horien izaera, ezaugarriak, kokalekua eta, hala denean, erregistroko identifikazio-
datuak. Inbentarioan adieraziko dira, halaber, ondasun eta eskubide horiei eragiten dieten 
eskubideak, kargak, trabak eta zamak, hartzekodunaren edo hirugarrenaren mesederako, 
haien izaera eta, hala denean, erregistroko identifikazio-datuak aipatuta.

200. artikulua. Produkzio-unitateak.

1. Masa aktiboan establezimendu, ustiategi edo ondasunen edo zerbitzuen ekoizpen-
unitate bat edo gehiago badaude, inbentarioaren eranskin gisa deskribatuko dira, haiek 
osatzen duten masa aktiboaren ondasunak eta eskubideak adierazita.

2. Ekoizpen-unitatetzat hartzen da funtsezko jarduera ekonomiko bat edo jarduera 
ekonomiko osagarri bat egiteko antolatutako bitartekoen multzoa.

201. artikulua. Ondasunen eta eskubideen balorazioa.

1. Inbentarioan jasotako ondasun eta eskubide bakoitzaren balorazioa egingo da 
haiek duten merkatu-balioaren arabera.

2. Merkatuko balioaz gain, inbentarioan adieraziko da eskubide, karga edo zama 
betierekoak, aldi baterakoak edo askagarriak, zuzenean eragiten dietenak eta haien 
balioan eragiten dutenak, kentzetik ondorioztatzen den balioa, bai eta masa pasiboan sartu 
gabeko kredituak bermatzen edo ziurtatzen dituzten berme errealak eta trabak edo 
enbargoak ere.

202. artikulua. Harreman osagarriak.

1. Inbentariora bilduko da masa aktiboaren gain eragina izan dezaketen auzi guztien 
zerrenda, bai eta konkurtso-administrazioaren iritziz haiek masa horretara itzultzeko 
sustatu beharreko akzio guztien zerrenda ere.

2. Zerrenda bietan informazioa emango da kasuan kasuko jarduketa judizialen 
bideragarritasun, arrisku, kostu eta finantzaketa-aukerei buruz.

203. artikulua. Aditu independenteen aholkularitza.

1. Konkurtso-administrazioak beharrezkotzat jotzen badu aditu independente bat 
baino gehiagoren aholkularitza, ondasun eta eskubideen balioak edo aribidean dauden 
auzien bideragarritasuna eta aurreko artikuluak aipatu akzioak zenbatesteko, epaileari 
izendapena proposatuko dio, enkarguaren nondik norakoak adierazita. Ezingo da 
errekurtsorik jarri epaileak hartutako erabakiaren aurka.

2. Aditu independenteei konkurtso-administratzaileentzat eta haien ordezkarientzat 
ezarritako bateraezintasunen, debekuen, errekusatzeen eta erantzukizunen araubidea 
aplikatuko zaie.

3. Aditu independenteen ordainsaria konkurtso-administrazioaren kontura izango da.
4. Adituek emandako txostenak eta sortutako zerbitzu-sarien zehaztapena 

inbentariora bilduko dira.

III. KAPITULUA

Masa aktiboa kontserbatzea eta besterentzea

1. atala. Masa aktiboa kontserbatzea

204. artikulua. Kontserbatzeko eginbeharra.

Masa aktiboa administratzeko eta xedatzeko ahalmenak egikaritzean, masa aktiboa 
osatzen duten elementuak konkurtsoaren onerako egokiena den moduan kontserbatuko 
dira. Horretarako, konkurtso-administrazioak beharrezkotzat jotzen duen laguntza eskatu 
ahal izango dio epaitegiari.



BOLETÍN OFICIAL DEL ESTADO
127. zenbakiaren euskarazko gehigarria  2020ko maiatzaren 7a, osteguna  I. atala 61. or.

2. atala. Masa aktiboko ondasun eta eskubideak besterentzea

1. azpiatala. Erregela orokorrak

205. artikulua. Besterentzeko debekua.

Epaileak hitzarmena onetsi arte edo likidazio-plana onetsi arte, masa aktiboa osatzen 
duten ondasun eta eskubideak ezin izango dira besterendu edo kargatu epailearen 
baimenik gabe.

206. artikulua. Besterentzeko legezko debekuaren salbuespenak.

1. Aurreko artikuluan xedatutakoari begira salbuespen gisa hartzen dira:

1.a Zordunaren lanbide- edo enpresa-jarduerari eusteko berezko xedatze-egintzak, 
kapitulu honetan ezarritako baldintzetan.

2.a Hartzekodunen konkurtsoa izapidetzeko beharrezkoak diren diruzaintzako 
eskakizunak betetzeko ezinbestekoak diren xedatze-egintzak.

3.a Masa aktiboaren parte diren establezimenduen, ustiategien edo ondasunen edo 
zerbitzuen beste edozein ekoizpen-unitateren bideragarritasuna bermatzeko ezinbestekoak 
diren xedatze-egintzak.

Konkurtso-administrazioak berehala komunikatu beharko dizkio konkurtsoko epaileari 
apartatu honetako lehenengo, bigarren eta hirugarren zenbakietan aipatutako xedatze-
egintzak, egintza horiek ezinbestekoak direla justifikatuta.

2. Aurreko artikuluan xedatutakotik salbuetsita geratzen dira, halaber, jarduerak 
jarraitzeko beharrezkoak ez diren ondasunak xedatzeko egintzak, baldin eta inbentarioan 
emandako balioarekin funtsean bat datozen eskaintzak aurkezten badira. Kointzidentzia 
hori funtsezkoa dela ulertuko da, higiezinen kasuan aldea ehuneko hamarretik beherakoa 
bada eta higigarrien kasuan ehuneko hogeitik beherakoa, eta goragoko eskaintzarik ez 
badago.

Konkurtso-administrazioak berehala komunikatu beharko dio konkurtsoko epaileari 
jasotako eskaintza, ondasunak beharrezkoak ez direla justifikatuta. Aurkeztutako eskaintza 
onetsi egingo da, baldin eta hamar eguneko epean ez bada goragoko bat aurkezten.

207. artikulua. Auzigaietako ondasun eta eskubideak besterentzea.

1. Ondasun eta eskubideen titulartasunari edo xedakortasunari begira auzia sustatu 
bada, ondasun zein eskubide horiek izaera horrekin besterendu ahal izango dira, eta 
eskuratzailea auziaren ondorioen mende geratuko da.

2. Konkurtso-administrazioak auziaren gaineko eskumena duen epaitegi edo 
auzitegiari komunikatuko dio besterentzea. Komunikazio horrek prozesuko ondorengotza 
eragingo du zuzenbide osoz, baina kontrako alderdia ezin izango da horren aurka jarri, eta 
berdin da eskuratzailea pertsonatzen ez bada ere.

208. artikulua. Masa aktiboko ondasun eta eskubideak eskuratzeko debekua.

1. Konkurtso-administratzaileek ezin izango dute eskuratu, ez zuzenean ez bitarteko 
pertsona baten bidez, masa aktiboa osatzen duten ondasun eta eskubideak, ezta enkante 
batean ere.

2. Eskuratzeko debekua hausten dutenak desgaituta geratuko dira karguan jarduteko, 
eta epaileak berehala beste izendapen bat egingo du, eta eskuratutako ondasuna edo 
eskubidea masara itzuliko dute, inolako kontraprestaziorik gabe. Konkurtso-
administratzailea konkurtso-hartzekoduna bada, konkurtso-hartzekodunak galdu egingo 
du, gainera, bera titular den kreditua.

2. azpiatala. Pribilegio bereziari atxikitako ondasunak edo eskubideak besterentzearen 
berezitasunak

209. artikulua. Atxikitako ondasunak diru bihurtzeko ohiko modua.

Konkurtsoaren edozein egoeratan, pribilegio berezia duten kredituei lotutako ondasun 
eta eskubideak enkantean —enkante judiziala nahiz estrajudiziala izan, enkante 
elektronikoa barne— bihurtuko dira diru, salbu eta epaileak lege honetan aurreikusitakoen 
artean haiek diru bihurtzeko beste modu bat baimentzen duenean.

210. artikulua. Atxikitako ondasunak zuzenean diru bihurtzea.

1. Konkurtsoaren edozein egoeratan, epaileak baimendu ahal izango du pribilegio 
berezia duten kredituei atxikitako ondasun eta eskubideak zuzenean diru bihurtzea.

2. Konkurtso-administrazioak edo pribilegio berezia duen hartzekodunak epaileari 
aurkeztu beharko dio zuzeneko diru-bihurtzea egiteko eskaera, eta baimen judizialak 
lortzeko lege honetan ezarritako prozeduraren bidez izapidetuko da.

3. Epaileak eskatutako baimena emango du, baldin eta eskaintza bermea eratzean 
itundutako gutxieneko prezioa baino goragokoa bada, eta eskudirutan ordainduko du. 
Epaileak, salbuespen gisa, zuzeneko diru-bihurtzea baimendu ahal izango du beheragoko 
prezio baten truke, baldin eta konkurtsopekoak eta hartzekodunak edo pribilegio berezia 
duten hartzekodunek hori esanbidez onartzen badute, betiere diru-bihurtzea merkatuko 
balioan egiten bada, erakunde homologatu batek ondasun higiezinen kasuan eguneratutako 
tasazio ofizialaren arabera, eta erakunde espezializatu batek ondasun higigarrietarako 
balorazioa egiten badu.

4. Baimen judiziala eman ondoren, zuzeneko diru-bihurtzerako ezarritako baldintzak 
iragarriko dira atxikitako ondasun edo eskubidearen enkanteari dagokion publizitate 
berarekin, eta, azken iragarkiaren hurrengo hamar egunen barruan epaitegian eskaintzaile 
hoberik aurkezten bada, epaileak lizitazioa irekiko du eskaintzaile guztien artean, bertan 
parte hartzeko eman beharreko fidantza zehaztuz.

211. artikulua. Atxikitako ondasunak ordainean ematea edo ordaintzea.

1. Konkurtsoaren edozein egoeratan, epaileak baimen dezake ordainketarako 
pribilegio berezia duten kredituei atxikitako ondasun eta eskubideak ordainean ematea edo 
ordaintzea hartzekodun pribilegiatuari edo berak izendatutako pertsonari.

2. Ordainean emateko edo ordaintzeko eskaera aurkeztu beharko du pribilegio 
berezia duen hartzekodunak edo konkurtso-administrazioak, horren aurretiazko eta 
esanbidezko adostasunarekin. Eskaera baimen judizialak lortzeko lege honetan ezarritako 
prozeduraren bidez izapidetuko da. Edozein interesdunek alegazioak egin ahal izango ditu 
ordainean ematearen egokitasunari buruz edo ematea proposatzeko baldintzei buruz.

3. Ordainean ematearen bidez, oso-osorik ordainduta geratuko da pribilegio berezia 
duen kreditua.

4. Ordainketarako ematea baimentzeko, pribilegio berezia duen kredituari atxikitako 
ondasuna edo eskubidea, ondoren, merkatukoa baino txikiagoa ez den balio batean, diru 
bihurtu beharko da, erakunde homologatu batek ondasun higiezinen kasuan eguneratutako 
tasazio ofizialaren arabera, eta erakunde espezializatu batek ondasun higigarrien kasuan 
egindako balorazioaren arabera. Gerakinik badago, masa aktiboari egokituko zaio. 
Kreditua osorik ordaintzea lortzen ez bada, ordaindu ez den zatia dagokion sailkapenaren 
araberako konkurtsoan aitortuko da.

212. artikulua. Atxikitako ondasun eta eskubideak besterentzea, kargak irauten duen 
bitartean.

1. Konkurtso-administrazioak hala eskatuta, epaileak, interesdunei entzun ondoren, 
baimendu ahal izango du pribilegio berezia duten kredituei atxikitako masa aktiboko 
ondasun eta eskubideak besterentzea, betiere kargak irauten badu eta eskuratzailea 

zordunaren betebeharrean subrogatzen bada. Eskuratzailea subrogatu ondoren, kreditua 
masa pasibotik kanpo utziko da.

2. Salbuespenez, eskuratzailea ez da subrogatuko, bermeak iraun arren, tributu-
kredituak eta gizarte-segurantzakoak badira.

213. artikulua. Lortutako zenbatekoaren xedea.

1. Atxikitako ondasunak diru bihurtzeko modua edozein dela ere, hartzekodun 
pribilegiatuak eskubidea izango du ondasun edo eskubidea diru bihurtzearen ondoriozko 
zenbatekoa jasotzeko, jatorrizko zorra gainditzen ez duen kopuruan, bermea eratuta duen 
ondasunari edo eskubideari inbentarioan lege honetan ezarritakoaren arabera emandako 
balioa edozein dela ere. Gerakinik badago, masa aktiboari egokituko zaio.

2. Kreditua osorik ordaintzea lortzen ez bada, ordaindu ez den zatia dagokion 
sailkapenaren araberako konkurtsoan aitortuko da.

214. artikulua. Ekoizpen-establezimendu edo -unitateetan sartutako ondasunak eta 
eskubideak.

1. Nolanahi ere, pribilegio bereziko kredituei atxikitako masa aktiboko ondasun eta 
eskubideak batera besterentzen diren establezimendu, ustiategi edo beste edozein 
ekoizpen-unitatetan sartuta badaude, honako erregela hauek aplikatuko dira:

1.a Eskualdatzean bermea bertan behera geratzen bada, hartzekodun pribilegiatuei 
honako hau egokituko zaie: lortutako prezioaren barruan, eskualdatutako ekoizpen-
unitatearen balio globaletik bermea eratuta duen ondasunaren edo eskubidearen balioari 
dagokion zati proportzionala.

Jaso beharreko prezioa bermearen baliora iristen ez bada, beharrezkoa izango da 
exekuzio banandurako eskubidea duten pribilegio bereziko hartzekodunek 
eskualdaketarekin ados daudela adieraztea, baldin eta haiek, gutxienez, eskualdaketak 
eragindako pasibo pribilegiatu bereziaren klasearen ehuneko hirurogeita hamabost badira. 
Ordaintzen ez den kreditu bermatuaren zatia konkurtsoan aitortuko da, dagokion 
sailkapenarekin.

Jasotzekoa den prezioa bermearen balioaren parekoa edo goragokoa bada, ez da 
beharrezkoa izango ukitutako hartzekodun pribilegiatuek eskualdaketarekin ados daudela 
adieraztea.

2.a Eskualdatzean bermeak indarrean jarraitzen badu, eta eskuratzailea masa 
aktiboaren konturako ordainketa-betebeharrean subrogatzen bada, ez da beharrezkoa 
izango hartzekodun pribilegiatuak adostasuna ematea, eta kreditua masa pasibotik kanpo 
geratuko da. Epaileak egiaztatuko du eskuratzaileak eskualdatzen den betebeharra bere 
gain hartzeko beharrezkoak diren kaudimen ekonomikoa eta bitartekoak dituela.

3.a Eskuratzailea ez da subrogatuko, bermeak iraun arren, tributu-kredituak eta 
gizarte-segurantzakoak badira.

3. azpiatala. Ekoizpen-unitateak besterentzearen berezitasunak

215. artikulua. Ekoizpen-unitateak besterentzeko ohiko modua.

Enpresa osoa edo ekoizpen-unitate bat edo batzuk enkante judizialean edo 
estrajudizialean, baita enkante elektronikoan ere, besterenduko dira konkurtsoaren edozein 
egoeratan, salbu eta epaileak baimena ematen duenean lege honetan aurreikusitako beste 
moduren bat erabiltzeko.

216. artikulua. Zuzenean edo pertsona edo erakunde espezializatu baten bidez 
besterentzeko baimen judiziala.

1. Konkurtsoaren edozein egoeratan edo enkantea hutsik geratzen denean, epaileak, 
auto bidez, baimena eman ahal izango du enpresa osoa edo ekoizpen-unitate bat edo 

batzuk zuzenean besterentzeko edo pertsona edo erakunde espezializatu baten bidez 
besterentzeko.

2. Konkurtso-administrazioak aurkeztu beharko dio eskaera epaileari, eta lege 
honetan baimen judizialak lortzeko ezarritako prozeduraren bidez izapidetuko da.

3. Pertsona edo erakunde espezializatuaren ordainsaria konkurtso-administrazioak 
jaso duen ordainsariaren kontura egingo da.

4. Ezingo da errekurtsorik jarri masa aktiboaren ondasunak eta eskubideak 
besterentze zuzenaren bidez edo pertsona edo erakunde espezializatu baten bidez diru 
bihurtzea erabakitzen duen autoaren aurka.

217. artikulua. Konkurtso-administrazioaren konturako zehaztapenak.

Enpresa osoa edo ekoizpen-unitate bat edo batzuk besterentzen badira, konkurtso-
administrazioak, besterentze-sistema edozein dela ere, eskaintzak aurkezteko epea 
zehaztu beharko du, eta, epe hori hasi aurretik, masa aktiboaren kontura egindako gastuak 
(enpresa osoaren edo besterendu beharreko ekoizpen-unitatearen edo -unitateen 
jarduerak martxan jarraitzekoak) zehaztu beharko ditu, bai eta behin betiko adjudikazioa 
egin arte aurreikus daitezkeenak ere.

218. artikulua. Eskaintzen edukia.

Besterentzeko sistema edozein dela ere, eskaintzek eduki hau izan beharko dute 
gutxienez:

1.a Eskaintzailearen identifikazioa, bere kaudimen ekonomikoari buruzko informazioa, 
eta erabilgarri dituen giza baliabideei eta bitarteko teknikoei buruzko informazioa.

2.a Zehatz-mehatz ezartzen du zer ondasun, eskubide, kontratu eta lizentzia edo 
baimen jasotzen diren eskaintzan.

3.a Eskainitako prezioa, ordaintzeko moduak eta emandako bermeak. Eskualdatzen 
direnak pribilegio bereziko kredituei lotutako ondasunak edo eskubideak badira, bermeek 
indarrean jarraituz gero eta bertan behera utziz gero eskainiko liratekeen prezioak bereizi 
beharko dira eskaintzan.

4.a Eskaintzak langileengan duen eragina.

219. artikulua. Lehentasunaren erregela.

Enkantearen kasuan, epaileak, auto bidez, eskaintza handiena baino ehuneko 
hamabost handiagoa ez den eskaintzaileari adjudikatzea erabaki ahal izango du, baldin eta 
uste badu enpresa osoaren edo, hala badagokio, ekoizpen-unitatearen eta lanpostuen 
jarraipena bermatzen duela, bai eta hartzekodunen kredituak hobeto eta azkarrago 
ordaintzea ere.

220. artikulua. Langileen ordezkariei entzunaldia ematea.

1. Enpresa edo ekoizpen-unitate bat edo batzuk besterentzeari buruz epaileak 
hartzen dituen ebazpenak langileen ordezkariei, halakorik balego, hamabost eguneko 
epean entzunaldia eman ondoren eman beharko dira.

2. Besterentze-eragiketek berekin badakarte lan-baldintzen funtsezko aldarazte, 
lekualdaketa, kaleratze, kontratu-etete edo lanaldi-murrizketa kolektiboa, lege honetan lan-
kontratuei buruz xedatutakoa beteko da.

221. artikulua. Enpresaren ondorengotza.

1. Produkzio-unitate bat besterentzen bada, lan-ondoreetarako eta gizarte-
segurantzaren ondoreetarako, enpresaren ondorengotza dagoela ulertuko da.

2. Konkurtsoko epaileak bakarrik izango du eskumena enpresaren ondorengotza 
deklaratzeko.

222. artikulua. Eskuratzailearen subrogazioa.

1. Ekoizpen-unitate bat edo batzuk eskualdatuz gero, eskuratzailea subrogatuta 
geratuko da eskualdatutako ekoizpen-unitatean edo unitateetan garatzen den lanbide- edo 
enpresa-jardueraren jarraitutasunari lotutako kontratuetan, beste alderdiaren adostasunik 
behar izan gabe.

2. Aurreko apartatuan ezarritakoaren salbuespen gisa, administrazio-kontratuen 
lagapena sektore publikoko kontratuei buruzko legerian ezarritakoaren arabera egingo da.

3. Eskuratzaileak instalazio beretan jarduten jarraitzen badu, produkzio-unitatea 
osatzen duten enpresa- edo lanbide-jardueraren jarraitutasunari lotutako lizentzia edo 
baimen administratiboetan ere subrogatuta geratuko da.

223. artikulua. Subrogazioa baztertzeko kasuak, eskuratzailearen borondatez.

Ekoizpen-unitate bat eskualdatzeak ez du esan nahi lagapen-hartzailea lizentzia, 
baimen edo lanez besteko kontratu horiek direla-eta subrogatuko denik, eskuratzaileak, 
eskaintza egitean, esanbidez adierazi badu ez duela subrogatzeko asmorik.

224. artikulua. Ordaintzeko dauden kredituen gaineko ondoreak.

1. Ekoizpen-unitate bat eskualdatzeak ez dakar berekin konkurtsopekoak 
eskualdaketa egin aurretik ordaindu gabeko kredituak ordaintzeko betebeharra, bai 
konkurtsokoak bai masaren aurkakoak, honako kasu hauetan izan ezik:

1.a Eskuratzaileak esanbidez hartzen duenean betebehar hori bere gain.
2.a Lege-xedapen batek hala ezartzen duenean.
3.a Enpresaren ondorengotza gertatzen denean ekoizpen-unitate horretako —

langileen kontratuetan eskuratzailea subrogatuta geratzen den unitateko— langileei 
dagozkien laneko eta gizarte-segurantzako kredituei dagokienez. Konkurtsoko epaileak 
kreditu horiek direla-eta erabaki ahal izango du eskuratzailea ez subrogatzea Soldatak 
Bermatzeko Funtsak bere gain hartzen duen zatian, zati hori besterentzearen aurretik 
ordaintzeke zeuden soldaten edo kalte-ordainen zenbatekoaren zatia denean, urriaren 
23ko 2/2015 Legegintzako Errege Dekretuaren bidez onetsitako Langileen Estatutuaren 
testu bateginari jarraituz.

2. Aurreko apartatuan xedatutakoa ez da aplikatzekoa izango ekoizpen-unitateen 
eskuratzaileak konkurtsopekoarekin lotura berezia duten pertsonak diren kasuetan.

4. azpiatala. Zamak ezereztea

225. artikulua. Zamak ezereztea.

1. Justizia Administrazioaren letraduaren errematea onesten duen dekretuan edo 
ondasun edo eskubideen eskualdaketa baimentzen duen epailearen autoan, dela 
bananduta, dela loteka, dela enpresa edo ekoizpen-unitate bateko kide izanik, konkurtso-
kredituen alde eratutako konkurtsoaren aurreko zama guztiak ezereztea erabakiko da. 
Ezereztearen gastuak eskuratzailearen kontura izango dira.

2. Aurreko apartatuan ezarritakoaren salbuespen gisa, zamak ezereztea ez da 
bidezkoa izango, pribilegio berezia duten kredituen ordainketari lotutako ondasun edo 
eskubideen eskualdaketa kargak bere horretan irauten duenean.

IV. KAPITULUA

Masa aktibora itzultzea

1. atala. Hutsalketa-akzio bereziak

226. artikulua. Zordunaren egintzak hutsaltzeko akzioak.

Konkurtsoa deklaratu ondoren, zordunak deklarazioaren aurreko bi urteetan masa 
aktiboari kalte eginez gauzatu dituen egintzak hutsal daitezke, iruzurrezko asmorik izan ez 
arren.

227. artikulua. Erabateko kalte-presuntzioak.

Ondare-kaltea dagoela uste da, aurkako frogarik onartu gabe, dohaineko xedatze-
egintzak gauzatu direnean, usadioen araberako eskuzabaltasunak salbu, eta konkurtso-
deklarazioaren ostean mugaeguneratu beharreko betebeharrak ordaindu edo azkendu 
direnean, berme errealik ez dutenean izan ezik.

228. artikulua. Kalte-presuntzio erlatiboak.

Aurkako frogarik ezean, ulertuko da ondare-kaltea dagoela, egintza hauek gauzatzen 
direnean:

1.a Konkurtsopekoarekin lotura berezia duten pertsonetatik edozeinen mesederako 
egindako kostu bidezko xedatze-egintzak.

2.a Aurreko betebeharren edo horien ordez hartu diren betebehar berrien mesederako 
berme errealen eratze-egintzak.

3.a Ordainketak edo betebeharrak azkentzeko beste egintza batzuk, zeinen muga-
eguna konkurtso-deklarazioaren ondorengoa baita, berme erreala badute.

229. artikulua. Kaltea frogatzea.

Aurreko artikuluan jaso gabeko egintzak direnean, hutsalketa-akzioa egikaritzen 
duenak frogatu beharko du masa aktiboari egindako ondare-kaltea.

230. artikulua. Hutsaldu ezin diren egintzak.

Ezin izango dira inola ere hutsaldu:

1.a Zordunaren lanbide- edo enpresa-jardueraren egintza arruntak, baldintza 
normaletan egindakoak.

2.a Kreditu publikoen aldeko edozein motatako bermeak eratzeko egintzak.
3.a Soldatak Bermatzeko Funtsaren aldeko bermeak eratzeko egintzak.
4.a Baloreen eta tresna eratorrien ordainketa-, konpentsazio- eta likidazio-sistemak 

arautzen dituzten lege berezien esparruko egintzak.
5.a Kreditu-erakundeak eta inbertsio-zerbitzuetako enpresak desegiteko neurriak 

antolatzeko eragiketak.

231. artikulua. Konkurtso-administrazioaren legitimazio aktiboa.

Konkurtso-administrazioari dagokio hutsalketa-akzioak egikaritzeko legitimazio aktiboa.

232. artikulua. Hartzekodunen legitimazio aktibo subsidiarioa.

1. Konkurtso-administrazioak hutsalketa-akzioren bat egikaritzea idatziz eskatu duten 
hartzekodunek, hutsaldu nahi den egintza zehatza eta hutsalketaren oinarria identifikatuz, 
akzio hori egikaritzeko legitimazioa izango dute, konkurtso-administrazioak errekerimendua 



BOLETÍN OFICIAL DEL ESTADO
127. zenbakiaren euskarazko gehigarria  2020ko maiatzaren 7a, osteguna  I. atala 67. or.

egin eta hurrengo bi hilabeteen barruan hori egiten ez badu. Legitimazio subsidiarioa 
dutenen demanda aurkeztuak konkurtso-administrazioari jakinaraziko zaizkio.

2. Epe hori igaro arren, konkurtso-administrazioak akzio hori hutsaltzeko akzioa 
egikaritu ahal izango du, hartzekodunek akzioa egikaritu edo ez. Hartzekodunek jada 
egikaritu badute, konkurtsoko epaileak ofizioz metatuko ditu prozedurak.

3. Hartzekodunak beren kontura arituko dira auzitan, konkurtsoaren onerako. 
Demanda osorik edo zati batean baiesten bada, sortutako gastu eta kostuak, hutsalketaren 
ondorioz lortutakoaren mugaraino, masa aktiboaren kontura jasotzeko eskubidea izango 
dute hartzekodunek, behin epaia irmoa denean.

233. artikulua. Legitimazio pasiboa.

1. Hutsalketa-demandak konkurtsopekoaren eta aurkaratutako egintzan alderdi izan 
direnen kontra zuzendu beharko dira.

2. Itzuli nahi den ondasuna edo eskubidea hirugarren bati eskualdatu bazaio, 
demanda hirugarren horren aurka ere zuzenduko da, auzi-jartzaileak eskuratzailearen fede 
onaren presuntzioa hautsi nahi duenean, edota horrek lortutako erreibindikaezintasunari 
nahiz erregistro-publizitatearen ondoriozko babesari eraso egin nahi dionean.

234. artikulua. Prozedura.

Hutsalketa-akzioen izapideak konkurtso-intzidentearen bitartez egingo dira.

235. artikulua. Hutsalketaren ondoreak.

1. Akzioa baiesten duen epaiak deklaratuko du aurkaratutako egintza ez dela efikaza.
2. Aurkaratutako egintza elkarrekiko betebeharrak dituen kontratua bada, epaiak 

kondenatuko du jadanik egin diren prestazioak itzultzera, horien fruitu eta interesekin.
3. Alde bakarreko egintza bada, epaiak, bidezkoa bada, masa aktibora itzultzera 

kondenatuko du haren xede den prestazioa, eta dagokion kreditua hartzekodunen 
zerrendan sartzeko aginduko du.

4. Zordunaren ondaretik ateratako ondasun eta eskubideak ezin badira masa aktibora 
itzuli, demandatua izan ez den hirugarren baten esku izateagatik, edo, epaiaren arabera, 
fede onez jardun, erreibindikaezintasuna lortu edo erregistroko babesa duen 
hirugarrenarena izateagatik, ondasun horiek konkurtsopeko zordunaren ondaretik irtetean 
zuten balioa gehi legezko interesa emateko kondena ezarriko zaio hutsaldutako egintzan 
alderdi izan denari.

5. Epaiak fede gaiztoa hautematen badu zordunarekin kontratua egin zuenarengan, 
kondenatu egingo da, gainera, masa aktiboari eragindako kalte-galera guztien kalte-
ordaina ematera.

236. artikulua. Kontraprestaziorako eskubidearen araubidea.

1. Elkarrekiko betebeharrak dituen kontratu bat hutsaltzearen ondorioz 
demandatuetatik edozeinen mesederako den prestaziorako eskubidea masaren aurkako 
kreditutzat hartuko da, eta deuseztatutako egintzaren xede diren ondasun eta eskubideak 
itzultzearekin batera ordaindu beharko da.

2. Alde bakarreko egintza bat hutsaltzearen ondorioz demandatuaren alde sortutako 
kreditua, kasuan-kasuan, konkurtso-kreditutzat hartuko da, dagokion sailkapenarekin.

3. Epaiak fede gaiztoa hauteman badu demandatuarengan, prestaziorako kreditua 
mendeko kreditutzat hartuko da. Sailkapen bera izango du fede gaiztoa duen 
hartzekodunaren aldeko kredituak, baldin eta aldebakarreko egintza hutsaltzen bada.

237. artikulua. Hutsalketa-epaiaren aurkako errekurtsoa.

Hutsalketa-intzidentean ematen den epaiaren aurka errekurtsoa jar daiteke zuzenean. 
Apelazio-errekurtso hori izapidetzeak eta ebazteak lehentasuna izango dute.

2. atala. Gainerako itzulketa-akzioak

238. artikulua. Zordunaren egintzak aurkaratzeko beste akzio batzuk.

1. Konkurtsoa deklaratu ondoren, zuzenbide orokorraren arabera bidezkoak diren 
beste edozein akzio egikarituz ere aurkara daitezke zordunak deklarazioa egin baino 
lehenagoko egintzak.

2. Aurkaratze-akzioak konkurtsoko epailearen aurrean egikarituko dira, eta 
konkurtsoko hutsalketa-akzioetarako ezarritako legitimazio-, prozedura- eta apelazio-arau 
berberak aplikatuko dira.

V. KAPITULUA

Masa aktiboa murriztea

239. artikulua. Ondasunak eta eskubideak banantzea.

1. Konkurtsopekoaren esku inoren jabetzako ondasunak badaude eta 
konkurtsopekoak ez badu haien gaineko erabilera-, berme- edo atxikitze-eskubiderik, 
konkurtso-administrazioak ondasun horiek emango dizkie zuzenbidearen arabera haien 
titular direnei, horiek hala eskatuta.

2. Konkurtso-administrazioak ondasunaren entrega ukatzea aurkaratu ahal izango du 
jabeak, konkurtso-intzidentearen izapideen bidez.

3. Banantze-intzidentean ematen den epaiaren aurka errekurtsoa jar daiteke 
zuzenean. Apelazio-errekurtso hori izapidetzeak eta ebazteak lehentasuna izango dute.

240. artikulua. Banantzeko ezintasuna, ondasuna edo eskubidea besterentzeagatik.

1. Konkurtso-deklarazioa eman baino lehen zordunak hirugarrenari besterendu 
badizkio banandu beharreko ondasun eta eskubideak, eta horiek ezin badira erreibindikatu, 
titular kaltedunak aukera dezake kontraprestazioa jasotzeko eskubidearen lagapena 
galdatzea, eskuratzaileak oraindik ez duenean berori ordaindu, edota, eskatzaileak nahi 
duenaren arabera, ondasun eta eskubide horiek besterentze-unean nahiz besterendu 
osteko beste uneren batean duten balioaren araberako kreditua gehi legezko interesa 
komunikatzea konkurtso-administrazioari, konkurtsoan aitortua izan dadin.

2. Hilabeteko epean, banantzeko ezintasuna aitortu duen ebazpen judiziala irmo 
denetik kontatzen hasita, titular kaltedunak konkurtso-administrazioari komunikatu beharko 
dio zein den ondasunaren edo eskubidearen balioa, baliatzen duen aukeraren arabera, eta 
ondoriozko kreditua aitortzea eskatu beharko du. Titular kaltedunari dagokion kreditua 
konkurtso-kreditu arrunta izango da. Kreditua hilabeteko epe hori igarotakoan komunikatzen 
bada, komunikazioa ez egitearen ondoreak sortuko dira.

241. artikulua. Ontziak eta aireontziak banantzea.

1. Ontzi eta aireontzien gaineko pribilegioak dituzten kredituen titularrek ondasun 
horiek masa aktibotik banan ditzakete, kasuan kasuko legeria berezian aitortu akzioak 
egikaritzen badituzte prozedura egokiaren bidez. Exekuzioaren ostean gerakina badago 
konkurtsopekoarentzat, hori masa aktiboan sartuko da.

2. Exekuzio banandua ez bada hasi urtebeteko epean konkurtso-deklarazioaren 
datatik, jada ezin izango da egin, eta kreditu horien sailkapena lege honetan ezarritakoaren 
arabera arautuko da.

VI. KAPITULUA

Masa aktiboaren aurkako kredituak

1. atala. Masa aktiboaren aurkako kredituak

242. artikulua. Masaren aurkako kredituak.

Honako hauek dira masaren aurkako kredituak:

1.a Konkurtsoa deklaratu aurreko azken hogeita hamar lanegunei dagozkien 
soldatengatiko kredituak, baldin eta lanbidearteko gutxieneko soldataren bikoitza gainditzen 
ez badute.

2.a Konkurtso-eskaera eta -deklarazioa egiteko, kautela-neurriak hartzeko eta lege 
honetan aurreikusitako ebazpen judizialak argitaratzeko beharrezkoak diren gastu eta 
kostu judizialak.

3.a Konkurtsopekoari eta konkurtso-administrazioari laguntza eta ordezkaritza 
ematea prozeduraren izapidetze osoan eta horren intzidenteetan, haien esku-hartzea 
legez nahitaezkoa denean edo masaren onerako egiten denean, hitzarmena efikaza izan 
arte edo, bestela, konkurtsoa amaitu arte, salbu eta epailearen ebazpenen aurka jarritako 
errekurtsoek eragindakoak, errekurtso horiek erabat edo zati batean ezesten direnean 
kostuak ordaintzeko kondena espresuarekin.

4.a Lege honetan xedatutakoaren arabera, masaren onerako judizioan aurrera egin 
edo hori hasten duen konkurtsopekoari, konkurtso-administrazioari zein hartzekodun 
legitimatuei laguntzeagatik nahiz horiek ordezkatzeagatik eragindako gastu eta kostu 
judizialak, atzera egin, amore eman, transakzioa egin edo zorduna bananduta 
defendatzearen inguruan ezarritakoa izan ezik, eta, hala denean, legeak ezarritako muga 
kuantitatiboak gainditu gabe.

5.a Aurkeztutako demandak ezestearen ondorioz edo konkurtso-administrazioaren 
baimenarekin edo amore ematearen edo atzera egitearen ondorioz edo orobat konkurtso-
administrazioaren baimenarekin jarritako errekurtsoak ezestearen ondorioz kostuak 
ordaintzera kondenatua izatetik datozen kredituak. Transakziorik izanez gero, kostuei 
buruz alderdiek itundutakoa beteko da.

6.a Konkurtso-administrazioaren ordainsaria.
7.a Zordunaren mantenuari dagozkionak eta zordunak mantenua emateko legezko 

eginbeharra duen pertsonen mantenuari dagozkionak, lege honetan mantenuaren 
bidezkotasunari eta zenbatekoari buruz xedatutakoaren arabera, bai eta konkurtso-
deklarazioaren osteko ebazpen judizialean zehaztutako hedadura osoan, lehen auzialdiko 
epaileak gaitasunari, seme-alabatasunari, ezkontzari eta adingabeei buruzko prozesu 
zibiletan erabakitako mantenuari dagozkionak ere.

Konkurtsoa deklaratu ondoren sortutako mota horretako kredituak ere halakotzat 
hartuko dira, haien jatorria aurretik emandako ebazpen judizial bat denean.

8.a Konkurtsopekoaren lanbide- edo enpresa-jardueran aritzeagatik sortutakoak, 
konkurtso-deklarazioaren ondoren. Erregela horren barruan sartzen dira aldi horri 
dagozkion lan-kredituak, konkurtsoa deklaratu ondoren egindako kaleratzeagatiko edo lan-
kontratuak azkentzeagatiko kalte-ordainak barne, bai eta lan-osasunaren arloko 
betebeharrak ez betetzeagatiko prestazioen gaineko errekarguak ere, epaileak lanbide- 
edo enpresa-jarduera etetea erabaki arte edo konkurtsoa amaitu dela deklaratzen duen 
arte.

Konkurtsoko epaileak lan-kontratuen azkentze kolektiboak aginduz gero, ulertuko da 
haien ondoriozko kalte-ordainengatiko kredituak oneste-ebazpenean komunikatu eta 
aitortu direla, unea edozein izanda ere.

9.a Lege honen arabera, konkurtsopekoaren kargurako prestazioetatik eratorritakoak, 
elkarren arteko betebeharrak bete gabe dituzten kontratuetan, baldin eta konkurtso-
deklarazioaren ondoren indarrean jarraitzen badute, eta itzulketa- eta kalte-ordain-

betebeharren ondoriozkoak, konkurtsoaren onerako suntsiarazpenaren kasuan, edo 
konkurtsopekoak konkurtso-deklarazioa egin ondoren egindako ez-betetzeen kasuan.

10.a Pribilegio berezia duten kredituak ordaintzen direnean ondasun eta eskubide 
ukituak diru bihurtu gabe, kontratuak birgaitzen direnean, utzarazpena ezerezten denean 
edo lege honetan ezarri beste kasuetan, zor diren zenbatekoei dagozkien kredituak, eta 
etorkizunean konkurtsopekoaren kontura eman beharreko zenbatekoei dagozkienak.

11.a Zordunak gauzatu egintzen konkurtso-hutsalketan horrek jasotako 
kontraprestazioak itzultzearen ondoriozko kredituak, salbu eta epaian kreditu honen 
titularrak fede gaiztoz jardun duela hauteman denean.

12.a Konkurtso-administrazioak prozeduran zehar baliozkotasunez hartutako 
betebeharren ondoriozko kredituak, edo administrazio horren esku-hartzearen mende 
dagoen konkurtsopekoak horren baimen edo adostasunarekin hartu dituen betebeharren 
ondoriozkoak.

13.a Legearen ondorioz sortutako betebeharren ondoriozkoak edo konkurtsopekoaren 
kontratuz kanpoko erantzukizunaren ondoriozkoak, konkurtso-deklarazioaren ondoren eta 
hura amaitu arte.

14.a Likidazioaren kasuan, epaileak onetsitako hitzarmena betetzeko beharrezkoa 
den bideragarritasun-plana finantzatzeko likidazio-fasea ireki aurretik konkurtsopekoari 
emandako kredituak.

Ez dira masaren aurkako kreditutzat hartuko hitzarmena betetzeko fasean sortutako 
kredituak, baldin eta zordunarekin lotura berezia duen edozein pertsonarenak badira eta 
kasuko pertsona titularra bada edo izan bada, antzeko helburua duten maileguen edo 
kontratuen ondorioz, edo sozietate zordunaren kapitala handitzeko eragiketetan egindako 
diruzko ekarpenen ondorioz, nahiz eta gehikuntza ondorerik gabe geratu.

15.a Lege honek berariaz izaera hori eratxiki dien kredituak.

243. artikulua. Soldatak Bermatzeko Funtsa.

Soldatak Bermatzeko Funtsa masaren edo konkurtsoen aurkako edozein kredituren 
titulartasunean subrogatzeak ez die eragingo kreditu horien izaerari eta sailkapenari.

2. atala. Masa aktiboaren aurkako kredituen araubidea

244. artikulua. Masaren aurkako kredituak ordaintzea.

Masaren aurkako kredituak ordainduko dira pribilegio berezia duten kredituak 
ordaintzeari lotu gabeko ondasun eta eskubideen kontura.

245. artikulua. Masaren aurkako kredituak ordaintzeko unea.

1. Masaren aurkako kreditutzat hartzen diren soldatengatiko kredituak berehala 
ordainduko dira.

2. Masaren aurkako gainerako kredituak, horien izaera eta konkurtsoaren egoera 
edozein izanda ere, bakoitzaren muga-egunean ordainduko dira.

3. Konkurtso-administrazioak muga-egunera arteko ordainketa-erregela alda dezake 
konkurtsoaren interesaren ondorioz, masa aktiboa nahikoa bada masaren aurkako kreditu 
guztiak ordaintzeko. Masaren aurkako kredituen ordainketa atzeratzeak ezin izango die 
eragin mantenu-kredituei, lan-kredituei, tributu-kredituei eta gizarte-segurantzako kredituei.

246. artikulua. Masaren aurkako kredituak aitortzea.

Masaren aurkako kredituak aitortzea konkurtso-administrazioari dagokio.

247. artikulua. Masaren aurkako kredituei buruzko deklarazio-judizioak.

Konkurtso-administrazioak masaren aurkako kredituak aitortzeari edo ez aitortzeari 
buruzko akzioak, horiek sortu diren unea edozein izanda ere, eta kreditu horien ordainketa 

erreklamatzeko akzioak konkurtsoko epailearen aurrean egikarituko dira, konkurtso-
intzidentearen izapideen bidez.

248. artikulua. Masaren aurkako kredituei buruzko exekuzioak.

1. Masaren aurkako kredituak gauzatzeko exekuzio judizialak edo administratiboak 
hitzarmenaren efikazia-datatik aurrera baino ezin izango dira hasi.

2. Exekuzioak hasteko debekuak ez du eragotziko masaren aurkako kreditua 
mugaeguneratzean ez ordaintzearen ondoriozko interesak, errekarguak eta gainerako 
betebeharrak sortzea.

3. atala. Masa aktiboa nahikoa ez denean egongo diren berezitasunak

249. artikulua. Masa aktiboa nahikoa ez dela komunikatzeko eginbeharra.

Masa aktiboa masaren aurkako kredituak ordaintzeko nahikoa ez dela egiaztatzen 
denean, konkurtso-administrazioak konkurtsoko epaileari komunikatuko dio, eta horrek 
bulego judizialean adieraziko die pertsonatutako alderdiei.

250. artikulua. Masa aktiboa nahikoa ez den kasuetan masaren aurkako kredituak 
ordaintzea.

1. Konkurtso-administrazioak konkurtsoko epaileari jakinarazten dionetik masa 
aktiboa ez dela nahikoa masaren aurkako kredituak ordaintzeko, mugaeguneratuta dauden 
edo komunikazioaren ondoren mugaeguneratzen diren kreditu horien ordainketa hurrengo 
hurrenkeraren arabera egingo da, eta, hala denean, zenbaki bakoitzaren barruan 
hainbanatuta:

1.a Lanbidearteko gutxieneko soldataren bikoitza gainditzen ez duten benetako 
laneko azken hogeita hamar egunetako soldata-kredituak.

2.a Soldaten eta kalte-ordainen kredituak, lanbide arteko gutxieneko soldataren 
hirukoitza eta ordaintzeke dauden soldata-egunen kopurua biderkatuta ateratzen den 
zenbatekoan.

3.a Likidazio-fasea ireki ondoren sortutako mantenu-kredituak, lanbide arteko 
gutxieneko soldata gainditzen ez dutenak.

4.a Hartzekodunen konkurtsoko kostu eta gastu judizialen kredituak.
5.a Masaren aurkako gainerako kredituak.

2. Aurreko apartatuan ezarritakotik salbuetsita geratzen dira likidatzeko ezinbestekoak 
diren masaren aurkako kredituak.

V. TITULUA

Masa pasiboa

I. KAPITULUA

Masa pasiboaren osaketa

251. artikulua. Unibertsaltasun-printzipioa.

1. Konkurtso-deklarazioaren datan zordunaren aurka dauden kreditu guztiak, arruntak 
izan zein ez, hartzekodunaren nazionalitatea eta egoitza edozein izanda ere, zuzenbidez 
sartuta geratuko dira masa pasiboan, prozeduran aitortuta egon zein ez, salbu eta kreditu 
horiek masaren aurkako kreditutzat hartzen direnean.

2. Irabazpidezko eraentzan edo beste edozein ondasun-erkidegotan ezkondutako 
pertsonaren konkurtsoaren kasuan, konkurtsopekoaren ezkontidearen aurkako kredituak 

—horiek, gainera, ezkontzako sozietate edo erkidegoaren erantzukizun-kredituak badira— 
masa pasiboan sartuko dira.

II. KAPITULUA

Kredituak komunikatu eta aitortzea

1. atala. Hartzekodunei komunikatzea

252. artikulua. Hartzekodunei komunikatzea.

1. Konkurtso-administrazioak, atzerapenik gabe, banakako komunikazioa egingo dio 
hartzekodun bakoitzari, haren identitatea eta egoitza autoetan jasotako dokumentazioan 
jasota badaude, eta konkurtso-deklarazioaren eta kredituak lege honetan ezarritako 
moduan eta epean komunikatzeko eginbeharraren berri emango du.

2. Hartzekodunaren helbide elektronikoa jasota dagoenean, komunikazioa bitarteko 
elektronikoen bidez egingo da.

253. artikulua. Erakunde publikoei komunikatzea.

1. Konkurtso-administrazioak atzerapenik gabe komunikatuko die konkurtso-
deklarazioa Zerga Administrazioko Estatu Agentziari eta Gizarte Segurantzaren Diruzaintza 
Nagusiari, hartzekodun diren jasota egon zen ez egon.

2. Komunikazioa erakunde horien egoitza elektronikoetan gaituta dauden baliabideen 
bidez egingo da.

254. artikulua. Langileen ordezkariei komunikatzea.

Konkurtso-administrazioak atzerapenik gabe komunikatuko dio konkurtso-deklarazioa 
langileen ordezkaritzari, halakoa izanez gero, eta aditzera emango dio prozeduran alderdi 
gisa pertsonatzeko eskubidea duela.

2. atala. Kredituak komunikatzea

255. artikulua. Kredituak komunikatzea.

Konkurtso-deklarazioaren autoan adierazitako epean, konkurtsopekoak deklarazio 
horren data baino lehenagoko hartzekodunek konkurtso-administrazioari komunikatuko 
diote beren kredituak badaudela.

256. artikulua. Komunikazioaren edukia.

1. Komunikazioan hartzekodunaren izena, egoitza eta gainerako identitate-datuak 
adieraziko dira, bai eta kredituari buruzkoak ere: kontzeptua, zenbatekoa, eskuratze-data, 
muga-eguna, ezaugarriak eta kredituoi eman nahi zaien sailkapena. Pribilegio berezia 
aipatu bada, aurrekoaz gain, ukitutako masa aktiboaren ondasun eta eskubideak aipatuko 
dira, bai eta, hala denean, erregistroko datuak ere.

2. Komunikazioan, hartzekodunak posta-helbide bat edo helbide elektroniko bat 
adieraziko du, konkurtso-administrazioak beharrezkoak edo komenigarriak diren 
komunikazio guztiak egin ditzan. Konkurtso-administrazioak hartzekodunak adierazitako 
helbidera egindako komunikazioek ondore guztiak izango dituzte.

3. Komunikazioarekin batera, tituluaren edo kredituari buruzko agirien kopia 
aurkeztuko da. Hartzekodunak kredituaren komunikazioa bitarteko elektronikoz egitea 
erabakitzen badu, bide beretik bidaliko da kopia.

4. Titulu edo agiriak erregistro publiko batean inskribatuta daudenean izan ezik, 
konkurtso-administrazioak eska ditzake aurkeztutako titulu edo agirien jatorrizkoak edo 

kopia eskuetsiak, bai eta kreditua aitortzeko beharrezkotzat jotzen duen beste edozein 
justifikazio ere.

257. artikulua. Komunikazioaren forma.

1. Komunikazioa idatziz egingo da, hartzekodunak, kredituan interesa duen beste 
edozein interesdunek edo horien behar besteko ordezkaritza egiaztatzen duenak 
sinatutako idazkiaren bidez, eta hori konkurtso-administrazioari aurkeztuko zaio.

2. Komunikazioa konkurtso-administratzaileak horretarako izendatutako egoitzan 
aurkeztu ahal izango da, bai eta egoitza horretara bidali edo bitarteko elektronikoen bidez 
egin ere.

258. artikulua. Zordun solidarioak konkurtsoetan komunikatzea.

1. Zordun solidarioen konkurtsoei dagokienez, hartzekodunak edo interesdunak 
kredituen izatea komunikatu ahal izango dio konkurtso bakoitzeko konkurtso-
administrazioari.

2. Konkurtso bakoitzean aurkeztutako idazkian adieraziko da gainerakoetan 
komunikazioa egin den edo egingo den, hala denean, aurkeztutako eta jasotako idazkiaren 
edo idazkien kopia bidalita.

3. atala. Kredituak aitortzea

1. azpiatala. Aitorpen motak

259. artikulua. Konkurtso-administrazioak kredituak aitortzea.

1. Konkurtso-administrazioak erabakiko du kredituak hartzekodunen zerrendan 
sartzea edo kanpo uztea.

2. Sartze edo kanpoan uzte horri buruzko erabakia kreditu bakoitzari begira hartuko 
da, bai esanbidez komunikatu direnen kasuan, bai zordunaren liburu eta agiriek 
ondorioztatutako kredituen kasuan, bai beste edozein arrazoiren ondorioz konkurtsoan 
jaso direnen kasuan ere.

260. artikulua. Kredituak nahitaez aitortzea.

1. Konkurtso-administrazioak nahitaez jasoko ditu hartzekodunen zerrendan 
prozesuko ebazpenaren edo laudoaren bidez aitortutako kredituak, irmoak ez izan arren; 
erregistro publikoan inskribatutako berme erreala duten asegurudunak; exekuzio-indarra 
duen agirian jasotakoak; administrazio-ziurtagirian jasotakoak; eta langileen kredituak, 
haien izatea eta zenbatekoa zordunaren liburu eta agirietatik ondorioztatzen badira, bai eta 
beste edozein arrazoiren ondorioz konkurtsoan jaso badira ere.

2. Aitorpena gorabehera, konkurtso-administrazioak, bere txostena egiteko epearen 
barruan, judizio arruntean aurkaratu ahal izango ditu arbitraje-hitzarmen edo -prozedurak, 
iruzurra gertatzen bada; berme errealarekin aseguratutako kredituak edo exekuzio-indarra 
duen agirian jasota daudenak existitzea eta baliozkoak izatea; halaber, administrazio-
egintzak ere aurkaratu ahal izango ditu, berariazko legeriak horretarako ezarritako bideen 
bitartez.

3. Konkurtso-deklarazioaren datan ez bada aurkeztu zuzenbide publikoko edo 
langileen kreditua zehazteko beharrezkoa den deklarazioren bat edo autolikidazioren bat, 
konkurtsopekoak bete beharko du, esku-hartzea gertatzen bada, edo konkurtso-
administrazioak, konkurtsopekoak egiten ez badu edo administratzeko eta xedatzeko 
ahalmenak eteten badira. Daturik ez dagoelako ezin bada zenbatekoa zehaztu, kreditu 
kontingente gisa aitortu beharko da.

2. azpiatala. Aitorpen-kasu bereziak

261. artikulua. Baldintzapeko kredituak.

1. Baldintza suntsiarazlearen pean dauden kredituak baldintzapeko kreditutzat 
hartuko dira, eta beren zenbatekoari nahiz kalifikazioari dagozkien konkurtso-eskubideak 
izango dituzte, baldintza betetzen ez den bitartean.

2. Baldintza betez gero, deuseztatu ahal izango dira, alderdiak hala eskatuta, 
baldintzapeko hartzekodunaren egintza, atxikimendua edo botoa erabakigarria izan den 
jarduketak eta erabakiak. Gainerako jarduketei eutsiko zaie, eta, ahal izanez gero, ez zaio 
kalterik egingo, hala denean, baldintzapeko hartzekodunak jaso zenbatekoak masara 
itzultzeko eginbeharrari, ezta hartzekodun horrek masari edo hartzekodunei begira izan 
dezakeen erantzukizunari ere.

3. Baldintza etengarrien mendeko kredituak eta konkurtsoan hartuko dira berezko 
zenbateko gabeko eta kasuan kasuko sailkapena duten kreditu kontingente gisa, eta haien 
titularrak prozeduran legitimazioa duten hartzekoduntzat joko dira, eta aplikatuko zaien 
muga bakarra izango da atxikitzeko, botoa emateko eta kobratzeko eskubideen etetea.

4. Kreditu kontingentea epai irmoan edo behin-behinean exekuta daitekeen epaian 
baieztatu edo aitortu bada, kredituaren zenbateko nahiz sailkapenaren araberako 
konkurtso-eskubide guztiak izango ditu titularrak.

5. Konkurtsoko epailearen iritziz baldintza suntsiarazlea bete edo kreditu kontingentea 
baieztatu ahal bada, alderdiak hala eskatuta, epaileak kautela-neurri moduan ezarri ahal 
izango du, masaren kontura hornidurak eratzea, alderdiek fidantzak ematea, eta egoki 
deritzon beste edozer egitea.

262. artikulua. Kreditu auzigaiak.

1. Kreditu auzigaiak baldintza etengarriaren menpe dauden kredituen araubide berari 
jarraituko diote.

2. Lege honen ondoreetarako, kreditu auzigaia izango da horri buruzko demandari 
erantzuten zaionetik.

263. artikulua. Erantzukizun-ondare gehigarri batekin bermatutako kredituak.

1. Konkurtsopekoaren aurkako kredituak ezin badira ordaindu aurretiaz zordun 
nagusiaren ondarean eskusiorik egin gabe, haiek kreditu kontingentetzat joko dira, harik 
eta hartzekodunak konkurtso-administraziori behar bezala egiaztatu arte eskusioa agortu 
duela; kasu horretan, baieztatzen da konkurtsoan kreditua aitortu dela, geratzen den 
saldoaren zenbatekoarekin.

2. Hartzekodunak hirugarrenaren fidantza izanez gero, kreditua bere zenbatekoarekin 
aitortuko da, inolako mugarik gabe, eta fidatzaileak ordaintzen badu, kredituaren titularra 
ordeztuko da.

Ordainketa egin ondoren, fidatzailea fidantzapeko hartzekodunaren posizio juridikoan 
subrogatuta, konkurtso-administrazioak kreditua birsailkatu beharko du, eta, horretarako, 
hartzekodunari edo fidatzaileari dagozkion mailarik txikieneko sailkapena hautatu beharko du.

264. artikulua. Aitorpena, aldez aurreko zatikako ordainketen kasuan.

Kredituaren zati bat konkurtsopekoaren abal-emaile, fidatzaile edo zordun 
solidarioarengandik kobratu duen hartzekodunak hala eskatuta, hartzekodunen zerrendan 
beraren izenean sar daiteke, hala kobratu ez duen kreditu-zatia, nola zatikako ordainketa 
egin duenari diru-itzulketaren edo solidaritate-kuotaren ondorioz dagokion kreditu osoa, 
nahiz eta ordaintzaile horrek bere kreditua ez komunikatu edo zorra barkatu badu ere.

265. artikulua. Kreditu publikoak.

1. Konkurtsoa deklaratzen den egunean administrazio publikoen eta haien erakunde 
publikoen zuzenbide publikoko kredituak administrazio-bidean edo jurisdikzio-bidean 

errekurritu badira, baldintza suntsiarazlearen mende dauden kreditutzat hartuko dira, nahiz 
eta haien exekutagarritasuna kautelaz etenda egon.

2. Administrazio publikoen eta haien organismo publikoen zuzenbide publikoko 
kredituak, egiaztapen- edo ikuskapen-prozeduretatik erator daitezkeenak, kontingente gisa 
aitortuko dira kuantifikatu arte, eta, hortik aurrera, dagokien izaera izango dute, beren 
jatorriaren arabera, eta ezin izango dira mendeko izan berandu komunikatzearen ondorioz.

3. Administrazio-likidaziorik ez badago, tributu-kredituak eta gizarte-segurantzaren 
kredituak, Ogasun Publikoari edo Gizarte Segurantzaren Diruzaintza Nagusiari iruzur 
egindako kopuruengatik, kontingente gisa aitortuko dira, kereila edo salaketa izapidetzeko 
onartzen direnetik epai bidez aitortzen diren arte.

4. Halaber, delituari lotutako likidazioak kontingente gisa aitortuko dira, epai irmoa 
eman arte.

266. artikulua. Baldintza betetzearen edo kontingentzia gertatzearen ondoreak.

Hartzekodunen behin betiko zerrenda aurkeztu aurretik azpiatal honetako artikuluek 
aipatzen duten baldintza bete bada edo kontingentzia gertatu bada, konkurtso-
administrazioak, ofizioz edo interesdunak eskatuta, zerrenda horretan sartu beharko ditu 
bidezkoak diren aldaketak.

4. atala. Kredituak zenbatzea

267. artikulua. Kredituak dirutan zenbatzea.

1. Pasiboa kalkulatzeko ondoreetarako soilik, aitortzen diren kreditu guztiak dirutan 
zenbatuko dira eta legezko monetan adieraziko dira, baina horrek ez du esan nahi kreditu 
horiek bihurtu edo aldatzen direnik.

2. Beste moneta batean adierazitako kredituak legezko monetan zenbatuko dira, 
konkurtso-deklarazioaren datan zegoen truke-tasa ofizialaren arabera.

3. Diruzkoak ez diren prestazioak edo dirua ez den beste ondasun bati lotutako 
diruzko prestazio zehatzak dakartzaten kredituak zenbatuko dira, konkurtso-deklarazioaren 
datan prestazio zein ondasun horrek zuen balioaren arabera.

4. Etorkizuneko diruzko prestazioak dakartzaten kredituak zenbatuko dira, konkurtso-
deklarazioa egitean haiek zuten balioaren arabera, eta gero eguneratuko dira, une horretan 
indarrean dagoen legezko interesa kontuan izanda.

5. atala. Kredituak garaiz kanpo komunikatzea

268. artikulua. Kredituak garaiz kanpo komunikatzea.

1. Hartzekodunen zerrenda aurkaratzeko epea amaitu ondoren eta behin betiko 
zerrenda aurkeztu aurretik, kredituen komunikazio berriak aurkeztu ahal izango dira. 
Konkurtso-administrazioak aitortu edo baztertuko ditu kreditu horiek, aitortzarako edo 
bazterketarako ezarritako erregela orokorrekin bat etorriz, eta lege honetan ezarritako 
salbuespenak izango dira salbuespen bakarrak.

2. Garaiz kanpoko komunikazioaren xede diren kredituak aitortzen badira, mendeko 
kreditu gisa sailkatuko dira. Hartzekodunak egiaztatzen duenean aurkaratzeko epea 
amaitu baino lehen ez duela haien berririk izan, kreditu horiek dagokien izaeraren arabera 
sailkatuko dira.

III. KAPITULUA

Konkurtso-kredituen sailkapena

1. atala. Kreditu motak

269. artikulua. Kreditu motak.

1. Konkurtso-kredituak, konkurtsoaren ondoreetarako, honela sailkatuko dira: 
pribilegiatuak, arruntak eta mendekoak.

2. Kreditu pribilegiatuak, aldi berean, izan daitezke pribilegio berezia duten kredituak, 
baldin eta masa aktiboaren ondasun edo eskubide zehatzak ukitzen badituzte, eta 
pribilegio orokorra duten kredituak, baldin eta masa hori osorik ukitzen badute. Konkurtsoan 
ez da onartuko legeak aitortu ez duen pribilegio edo lehenespenik.

3. Kreditu arrunt gisa sailkatuko dira lege honetan kreditu pribilegiatu edo 
mendekotzat hartzen ez direnak.

2. atala. Kreditu pribilegiatuak

1. azpiatala. Pribilegio berezia duten kredituak

270. artikulua. Pribilegio bereziko kredituak.

Pribilegio berezia duten kredituak dira:

1.a Legezko edo borondatezko hipotekarekin bermatutakoak, hipoteka hori ondasun 
higiezin nahiz higigarrien gainekoa izan, edota lekualdaketarik gabeko bahiarekin 
bermatutakoak, hipotekatu edo pignoratutako ondasun edo eskubideei dagozkienez.

2.a Antikresiarekin bermatutako kredituak, kargatutako ondasun higiezinaren fruituei 
dagozkienez.

3.a Errefakziozko kredituak, errefakziopeko ondasunei dagozkienez; talde honetan 
sartzen dira langileek duten pribilegioa, eurek egindako objektuen gain, horiek 
konkurtsopekoaren jabetzapean edo edukitzapean dauden bitartean.

4.a Finantza-errentamenduetako kontratuen bidezko kredituak edota ondasun 
higigarrien zein higiezinen prezio geroratuko salerosketako kredituak, errentari nahiz 
saltzailearen edo, hala denean, finantzatzaileen mesederako direnak, eta jabaria 
erreserbatuta, xedatzeko debekuarekin edo, ordaindu ezean, baldintza suntsiarazlearekin 
errentan emandako edo saldutako ondasunei dagozkienez.

5.a Kontuko idatzoharren bidez adierazitako baloreekin bermatutako kredituak, 
kargatutako baloreei dagozkienez.

6.a Agiri publikoan eratutako bahiaz bermatu diren kredituak, hartzekodunaren zein 
hirugarren baten edukitzapean dauden ondasun nahiz eskubide pignoratuei dagozkienak.

271. artikulua. Pribilegio bereziaren betekizunak.

1. Aurreko artikuluaren 1. zenbakitik 5.erakoek aipatzen dituzten kredituek kasuan 
kasuko bermea eratuta eduki beharko dute konkurtso-deklarazioa egin aurretik, legeria 
bereziak hirugarrenen aurka jartzeko ezarritako betekizun eta formalitateekin, salbu eta 
isilbidezko legezko hipoteka duten kredituak edo langileen errefakziozko kredituak 
direnean.

2. Masa aktiboko kredituen bahiaren kasuan, nahikoa izango da bermea eratu dela 
jasota uztea konkurtsoa deklaratu baino lehenagoko data fede-emailea duen agirian.

3. Etorkizuneko kredituen gaineko bahia izanez gero, beharrezkoa izango da, 
konkurtso-deklarazioa egin aurretik, honako bi betekizun hauek betetzea:

1.a Etorkizuneko kredituak deklarazio horren aurretik burututako kontratu edo 
eratutako harreman juridikoetatik sortuak izatea.

2.a Bahia agiri publikoan eratuta egotea edo, lekualdaketarik gabeko bahiaren 
kasuan, dagokion erregistro publikoan inskribatuta egotea.

4. Obrak edo zerbitzuak emateko kontratuak suntsiaraztearen ondoriozko 
etorkizuneko kredituak badira, aurreko apartatuan galdatutakoaz gain, beharrezkoa izango 
da, konkurtsoa deklaratu aurretik, pignorazioa emakidarekin edo kontratuarekin zerikusia 
duten kredituen berme gisa eratu izana, eta kontratazio-organoak sektore publikoko 
kontratuei buruzko araudiaren arabera baimendu izana.

272. artikulua. Pribilegio bereziaren muga.

1. Hitzarmenaren, birfinantzatze-akordioen eta ordainketa-akordio estrajudizialen 
ondoreetarako, pribilegio berezia bermea eratuta duen ondasun edo eskubidearen 
arrazoizko baliora mugatuko da, lege honetan ezarritako kenkariekin.

2. Pribilegio berezi gisa aitortutakoa gainditzen duen kredituaren zenbatekoa 
dagokion moduan sailkatuko da.

273. artikulua. Arrazoizko balioa zehaztea.

1. Pribilegio bereziaren muga zehazteko, masa aktiboaren ondasun eta eskubideen 
arrazoizko baliotzat hartuko dira:

1.a Ondasun higiezinen kasuan, homologatuta dagoen eta Espainiako Bankuaren 
Erregistro Berezian inskribatuta dagoen tasazio-sozietate batek emandako txostenetik 
ondorioztatzen dena. Txosten hori ez da beharrezkoa izango, baldin eta tasazio-sozietate 
homologatu batek zehaztu eta Espainiako Bankuaren erregistro berezian inskribatu badu 
balio hori, konkurtso-deklarazioaren aurreko sei hilabeteen barruan.

2.a Merkatu arautu batean kotizatzen duten balore higigarrien kasuan, konkurtsoa 
deklaratu aurreko azken hiruhilekoan araututako merkatu batean edo batzuetan 
negoziatutako batez besteko prezio haztatua, dagokion bigarren mailako merkatu ofiziala 
edo merkatu arautua zuzentzen duen sozietateak emandako ziurtagiriarekin bat.

3.a Aurreko zenbakietan adierazitako ondasun edo eskubideez bestelakoetan, aditu 
independente batek, ondasun horietarako orokorki aitortzen diren balorazio-printzipio eta 
-arauekin bat, emandako txostenetik eratorritakoa. Txosten hori ez da beharrezkoa izango, 
baldin eta balio hori aditu independente batek zehaztu badu konkurtsoa deklaratu aurreko 
sei hilabeteen barruan.

2. Bermeak eratuta dituzten ondasunak edo eskubideak, euroaz bestelako moneta 
batean izendatuta baldin badaude, eurora bihurtuko dira, balorazioa egin den datako truke-
tasa aplikatuta; hau da, eskudiruaren batez besteko truke-tasa.

3. Txostena ez da beharrezkoa izango bermea eskudiruaren, kontu korronteen eta 
aurrezki-kontuen saldoaren, diru elektronikoaren edo epe finkoko ezarpenen gainean eratu 
bada.

274. artikulua. Berezitasunak, amaitutako etxebizitzen kasuan.

1. Amaituta dauden etxebizitzen kasuan, aurreko artikuluan ondasun higiezinei buruz 
aurreikusitako txostenaren ordez, balorazio eguneratua egin ahal izango da, baldin eta sei 
urte baino gehiago igaro ez badira azken balorazio eskuragarriaren dataren eta balorazio 
eguneratuaren dataren artean. Eguneratutako balorazioa honela lortuko da: 
homologatutako eta Espainiako Bankuaren Erregistro Berezian inskribatutako tasazio-
sozietate batek egindako eskura dagoen azkeneko tasazio-balioari azkeneko tasazioa egin 
zenetik balorazioa egin den datara arte ingurunean kokatutako eta antzeko ezaugarriak 
dituzten higiezinen arrazoizko balioan ikusitako aldaketa metatua aplikatzetik.

2. Tasazio-sozietate batek emandako arrazoizko balioaren aldaketari buruzko 
informaziorik ez dagoen kasuan, edota dagoenari ez bazaio adierazgarria irizten, eskura 
dagoen azkeneko balioa eguneratu ahal izango da Estatistikako Institutu Nazionalak 

higiezina kokatuta dagoen autonomia-erkidegorako etxebizitzaren prezioan metatutako 
azken aldaketa aplikatuta, bereizketa eginik etxebizitza berria ala bigarren eskukoa den, 
eta, betiere, eskura dagoen azkeneko balorazioaren dataren eta eguneratuko balorazioaren 
dataren artean hiru urte baino gehiago igaro ez badira.

275. artikulua. Arrazoizko balioaren kenkariak.

1. Arrazoizko balioa zehaztu ondoren, pribilegio bereziaren muga kalkulatzeko, 
konkurtso-administrazioak honako kenkari hauek egingo ditu:

1.a Bermea zein ondasun edo eskubideren gainean eratu eta ondasun edo eskubide 
horren arrazoizko balioaren ehuneko hamar.

2.a Ondasun edo eskubide beraren gaineko lehentasunezko bermea duten ordaindu 
gabeko kredituen zenbatekoa.

2. Bermearen balioa ez da inola ere zero baino txikiagoa izango, ez pribilegio berezia 
duen kredituaren balioa baino handiagoa, ez eta hitzartutako gehieneko hipoteka- edo 
pignorazio-erantzukizunaren balioa baino handiagoa ere.

276. artikulua. Hainbat ondasunen gainean eratutako bermeak.

Kreditu beraren aldeko bermea masa aktiboko hainbat ondasuni badagokie, aurreko 
artikuluetan ezarritako erregelak aplikatuko zaizkio ondasun bakoitzari, eta eratutako 
bermeen baterako balioak ezin izango du gainditu kasuan kasuko hartzekodunaren 
kredituaren balioa.

277. artikulua. Indibisoan eratutako bermeak.

Bi kredituren edo gehiagoren alde indibisoan eratutako masa aktiboaren ondasun edo 
eskubide baten edo batzuen gainean eratutako bermeen kasuan, kreditu bakoitzari 
dagokion bermearen balioa honela kalkulatuko da: pribilegio bereziaren mugari kreditu 
bakoitzari dagokion proportzioa aplikatu beharko zaio, indibisoa arautzen duten arau eta 
akordioen arabera.

278. artikulua. Txostenen eta balorazioen kostua.

1. Txosten edo balorazioen kostua masaren kontura likidatuko da, eta konkurtso-
administrazioari dagokion eta kobratzeke dagoen ordainsaritik kenduko da.

2. Ukitutako hartzekodunak kontraesaneko balorazio-txostena eskatzen badu, bere 
kontura emango da.

279. artikulua. Pribilegio bereziaren muga aldatzea.

1. Bermea eratuta duten ondasun edo eskubideen arrazoizko balioa modu 
esanguratsuan alda dezaketen inguruabar berriak biltzen badira, homologatutako eta 
Espainiako Bankuaren Erregistro berezian inskribatutako tasazio-sozietate batek edota, 
kasua hala bada, aditu independente batek egindako beste txosten bat aurkeztu beharko da.

2. Ukitutako hartzekodunak alegatzen duenean beste balorazio bat egitea eskatzen 
duten inguruabarrak badaudela, haren kontura emango da txostena.

2. azpiatala. Pribilegio orokorra duten kredituak

280. artikulua. Pribilegio orokorra duten kredituak.

Pribilegio orokorra duten kredituak dira:

1.a Pribilegio berezirik ez duten alokairuen ondoriozko kredituak, lanbidearteko 
gutxieneko alokairuaren hirukoitza ordaintzeke dauden alokairu-egunengatik biderkatzean 

ateratzen den zenbatekoan; kontratuak azkentzearen ondoriozko kalte-ordainak, legeak 
zehaztutako gutxieneko zenbatekoan, zenbateko hori kalkulatu denean lanbidearteko 
gutxieneko alokairuaren hirukoitza gainditzen ez duen oinarriaren gain; lan-istripuak eta 
lanbide-gaixotasunak eragindako kalte-ordainak, konkurtsoa deklaratu aurretik sortuak; 
konkurtsopekoa legez erantzule den gizarte-segurantzako kostu-kapitalak; eta lan-
osasunaren arloko betebeharrak ez betetzearen ondoriozko prestazioen gainordainak, 
haiek konkurtso-deklarazioaren aurretik sortu direnean.

2.a Konkurtsopekoak legezko betebeharraren ondorioz zor dituen tributu-atxikipenak 
eta gizarte-segurantzakoak.

3.a Inoren mendekoa ez den lan pertsonalaren ondoriozko pertsona fisikoen kredituak 
eta jabetza intelektualak babestutako lanaren ustiapen-eskubideak lagatzeagatik egileari 
dagozkionak, baldin eta haiek konkurtso-deklarazioa egin baino sei hilabete lehenago sortu 
badira.

4.a Tributu-kredituak, gizarte-segurantzako kredituak eta zuzenbide publikoko 
gainerakoak, baldin eta pribilegio berezirik eta artikulu honetako 2. zenbakiko pribilegio 
orokorrik ez badute. Aipatutako kreditu publikoei dagokienez, zenbaki honetan aipatzen 
den pribilegio orokorra kasuan kasuko kredituen zenbatekoaren ehuneko berrogeita 
hamarrera baino ez da iritsiko, eta ehuneko hori kalkulatzeko oinarritik kenduko dira 
pribilegio berezia duten kredituak, artikulu honetako 2. zenbakiaren araberakoak diren eta 
pribilegio orokorra duten kredituak eta mendeko kredituak.

5.a Kontratuz kanpoko erantzukizun zibilagatiko kredituak eta Ogasun Publikoaren 
eta Gizarte Segurantzaren Diruzaintza Nagusiaren aurkako delituaren ondoriozko 
erantzukizun zibilagatiko kredituak. Hala ere, aseguratu gabeko kalte pertsonalengatiko 
kredituak aurreko zenbakian sartuta egongo dira, zenbaki horretako gainerako kredituekin 
batera.

6.a Birfinantzatze-akordio baten esparruan emandako diruzaintzako diru-sarrera 
berriak dakartzaten kredituak, masaren aurkako kreditu gisa aitortu ez den zenbatekoan 
hutsaldu ezin direnak.

7.a Konkurtsoa zein hartzekodunen eskariz deklaratu eta hartzekodun horren 
titulartasuneko kredituak, mendekoak direnak izan ezik, haien zenbatekoaren ehuneko 
berrogeita hamarrera arte.

3. atala. Mendeko kredituak

281. artikulua. Mendeko kredituak.

1. Mendeko kredituak dira:

1.a Konkurtso-administrazioak garaiz kanpoko komunikazioagatik mendeko gisa 
sailkatzen dituen kredituak, salbu eta nahitaezko aitorpeneko kredituak direnean, edo 
hartzekodunen zerrenda aurkaratzeko intzidenteei buruzko ebazpen judizialen 
ondoriozkoak eta kredituari sailkapen hori esleitzen dioten beste batzuen ondoriozkoak 
direnean.

2.a Kontratu-itunaren ondorioz, konkurtsopekoaren aurkako beste kreditu guztiei 
begira mendeko izaera duten kredituak, partaidetza-kredituak barne.

3.a Orotariko errekargu eta interesen ondoriozko kredituak, berandutzekoak barne, 
berme erreala duten kredituei dagozkienak salbu, kasuan kasuko berme errealaren 
zenbatekoraino.

4.a Isunen eta gainerako diruzko zehapenen ondoriozko kredituak.
5.a Lege honetan ezarritakoaren arabera konkurtsopekoarekin lotura berezia duen 

pertsonaren baten kredituak.
6.a Epai batek deklaratu duenean egintza aurkaratuan norbaitek fede gaiztoz jardun 

duela, konkurtso-hutsalketaren ondorioz horren mesederako diren kredituak.
7.a Elkarrekiko betebeharrak dituzten kontratuetatik eratorritako kredituak, 

konkurtsopekoaren kontrako alderdiaren kontura, edo hartzekodunaren kontura, 
finantzaketa-kontratuak edo prezio geroratuko ondasunak eskuratzeko kontratuak 

birgaitzeko kasuan, epaileak egiaztatzen duenean, konkurtso-administrazioak txostena 
egin ondoren, hartzekodunak behin eta berriz oztopatzen duela kontratua betetzea, 
konkurtsoaren interesaren kaltetan.

2. Aurreko apartatuko 5. zenbakian ezarritakoaren salbuespen gisa, 
konkurtsopekoarekin lotura berezia duen pertsonaren baten titulartasunpeko kredituak ez 
dira mendekotasunaren xede izango honako kasu hauetan:

1.a Konkurtsoa deklaratu aurretik jaio eta iraungitako mantenu-kredituak; halakoek 
kreditu arrunten izaera izango dute.

2.a 280. artikuluaren 1. zenbakiak aipatzen dituen kredituak, konkurtsopekoa 
pertsona fisikoa denean.

3.a 283. artikuluaren 1 eta 4. zenbakiek aipatzen dituzten kredituak, kasuan kasuko 
titularrek kapitaleko partaidetza-baldintzak betetzen dituztenean, salbu eta kreditu horiek 
antzeko helburua duten mailegu edo egintzetatik badatoz.

282. artikulua. Pertsona fisikoa den konkurtsopekoarekin lotura berezia duten pertsonak.

Honako hauek jotzen dira pertsona fisikoa den konkurtsopekoarekin lotura berezia 
duten pertsonatzat:

1.a Konkurtsopekoaren ezkontidea edo konkurtsoa deklaratu aurreko bi urteetan 
ezkontide izan dena, bere izatezko bikotekide inskribatua, edota haren pareko 
afektibotasun-harremana izanik berarekin bizi dena edo konkurtsoa deklaratu aurreko bi 
urteetan bizi izan dena.

2.a Konkurtsopekoaren edo aurreko puntuan aipatutako edozein pertsonaren 
aurrekoak, ondorengoak eta anai-arrebak.

3.a Konkurtsopekoaren aurrekoen, ondorengoen eta anai-arreben ezkontideak.
4.a Konkurtsopekoak edo aurreko puntuetan aipatutako pertsonek kontrolatutako 

pertsona juridikoak, bai eta haien zuzenbideko edo egitezko administratzaileak ere. 
Kontrola dagoela uste izango da Merkataritza Kodearen 42. artikuluaren lehen apartatuan 
aurreikusitako egoeraren bat gertatzen denean.

5.a Aurreko puntuan aurreikusitakoen enpresa-talde bereko pertsona juridikoak.
6.a Aurreko puntuetan deskribatutako pertsonek zuzenbidez edo egitez 

administratutako pertsona juridikoak.

283. artikulua. Pertsona juridikoa den konkurtsopekoarekin lotura berezia duten 
pertsonak.

1. Honako hauek jotzen dira pertsona juridikoa den konkurtsopekoarekin lotura 
berezia duten pertsonatzat:

1.a Legearen arabera zor sozialen gaineko erantzukizun pertsonal eta mugagabea 
duten bazkideak, baita, kreditu-eskubidea sortzen den unean, zuzenean edo zeharka, 
kapital sozialaren gutxienez ehuneko bostaren titular direnak ere, baldin eta konkurtsoan 
deklaratutako sozietateak bigarren mailako merkatu ofizialean negoziatzeko baloreak 
baditu, edo ehuneko hamarraren titular direnak, halakorik ez badu. Bazkideak pertsona 
fisikoak badira, konkurtsopeko pertsona juridikoarekin lotura berezia duten pertsonatzat 
hartuko dira ere aurreko artikuluan xedatutakoaren arabera bazkideekin halako lotura 
duten pertsonak.

2.a Zuzenbideko edo egitezko administratzaileak, pertsona juridikoa den 
konkurtsopekoaren likidatzaileak eta enpresaren ahalorde orokorrak dituzten 
konkurtsopeko pertsona juridikoaren zuzendari nagusiak, bai eta konkurtsoa-deklarazioaren 
aurreko bi urteetan halakoak izan direnak ere.

3.a Konkurtso-deklarazioa jaso duen sozietatearen talde bereko sozietateak.
4.a Konkurtsoan deklaratutako sozietateko eta talde bereko beste sozietate bateko 

bazkide erkideak, baldin eta, kreditu-eskubidea sortzen den unean, beste sozietate 

horretan, zuzenean edo zeharka, kapital sozialaren gutxienez ehuneko bostaren titularrak 
badira, sozietateak bigarren mailako merkatu ofizialean negoziatzeko onartutako baloreak 
baditu, edo ehuneko hamarraren titularrak badira, halako balorerik ez badu.

2. Ez dira konkurtsopekoarekin lotura berezia duten pertsonatzat hartuko lege 
honetan xedatutakoaren arabera hartutako birfinantzatze-akordio bat, ordainketa-akordio 
estrajudizial bat edo konkurtso-hitzarmen bat betez kreditu guztiak edo batzuk, zuzenean 
edo zeharka, kapitalizatu dituzten hartzekodunak, akordio edo hitzarmen horren arabera 
emandako birfinantzatzearen ondorioz konkurtsopekoaren aurka dituzten kredituak 
kalifikatzearen ondoreetarako, eta nahiz eta kapitalizazioa dela-eta zordunaren 
administrazioan karguak hartu.

Ez dira, orobat, egitezko administratzailetzat hartuko, zordunak bideragarritasun-
planari buruz bere gain hartzen dituen betebeharrengatik, birfinantzatze-akordio bat, 
konkurtso-hitzarmen bat edo ordainketa-akordio estrajudizial bat sinatu duten 
hartzekodunak, baldintza hori justifika dezakeen inguruabarren baten existentzia 
frogatzean salbu.

284. artikulua. Konkurtsopekoarekin lotura berezia izatearen presuntzioa.

Aurkako frogarik ezean, uste izango da konkurtsopekoarekin lotura berezia dutela 
aurreko bi artikuluetan aipatu pertsonetatik edozeinen kredituen lagapen-hartzaileek edo 
adjudikaziodunek, baldin eta kreditu horiek konkurtso-deklarazioaren aurreko bi urteetan 
eskuratu badira.

IV. KAPITULUA

Hartzekodunen zerrenda

285. artikulua. Hartzekodunen zerrendaren egitura.

Hartzekodunen zerrendan, konkurtso-eskaeraren datari dagokionean, onartutakoak 
eta baztertutakoak jasoko dira, alfabetoaren araberako hurrenkerarekin.

286. artikulua. Hartzekodunen zerrendaren edukia.

1. Sartutako hartzekodunen zerrendan honako hauek adieraziko dira: haietako 
bakoitzaren identitatea; arrazoia, nagusiaren eta interesen araberako zenbatekoa, eta 
aitortutako kredituen jatorri-datak eta muga-egunak; emandako edo eratutako berme 
pertsonalak edo errealak, adierazita inbentarioan zenbateko balioa ematen zaion, lege 
honetan ezarritakoaren arabera, bermea eratuta duen ondasunari edo eskubideari, eta 
hartzekoduna titularra den kredituetako bakoitzaren kalifikazio juridikoa. Hala denean, 
zerrenda horretan adieraziko da, kreditu bakoitzari dagokionez, baldintzapekoa den, 
auzigaia den edo zordun nagusiaren ondarean aldez aurretik eskusioa egiteko zain dagoen.

2. Baztertutakoen zerrendan aipatuko dira bakoitzaren identitatea eta baztertzearen 
arrazoiak.

3. Halakorik dagoenean, komunikazioaren eta aitorpenaren artean ezberdintasunik 
baldin badago, berariaz jasoko dira zerrendan, baita dagokion komunikazioa ez egitearen 
ondoreak ere.

4. Konkurtsopekoa irabazpidezko ondasunen araubidean edo beste edozein 
ondasun-erkidegotan oinarrituta ezkondu den pertsona bat bada, bereiz zerrendatuko dira 
bere ondare pribatiboaren gainean bakarrik gauza daitezkeen kredituak eta ondare 
erkidearen gainean ere gauza daitezkeenak.

287. artikulua. Kreditu pribilegiatuen azpisailkapena.

Hartzekodunen zerrenda aurkezteko unean likidazio-fasea izapidetzen ari ez bada edo 
konkurtsopekoak fase hori irekitzea eskatu ez badu, hurrenez hurren pribilegio orokorra 

edo berezia duten kredituak zerrenda horretan sartu beharko dira honako mota hauetakoren 
baten arabera:

1.a Zuzenbide publikoko kredituak.
2.a Lan-kredituak. Lan-kreditutzat hartzen dira lan-zuzenbidearen ondoriozko 

hartzekodunen kredituak eta ekonomikoki mendekoak diren langile autonomoen kredituak, 
280. artikuluaren 1. zenbakian aurreikusitako zenbatekoa gainditzen ez badute. Ez dira 
lan-kreditutzat hartuko goi-zuzendaritzako langileen lan-harreman berezi batetik 
eratorritakoak, 280. artikuluaren 1. zenbakian aurreikusitako zenbatekoa gainditzen duen 
zatian.

3.a Kreditu finantzarioak. Kreditu finantzariotzat hartzen dira zordunak egindako 
edozein finantza-zorpetzetik datozen kredituak, kreditu horien titularrak finantza-
ikuskapenaren pean egon ala ez.

4.a Gainerako kredituak. Haien artean, merkataritza-eragiketen ondoriozko 
hartzekodunenak eta aurreko kategorietan sartuta ez dauden gainerako hartzekodunenak 
egongo dira.

288. artikulua. Masaren aurkako kredituen zerrenda.

Hartzekodunen zerrendari erantsita, masaren aurka sortutako eta ordaintzeke dauden 
kredituak zehaztu eta kuantifikatuko dira, dagozkien epemugak adierazita.

VI. TITULUA

Konkurtso-administrazioaren txostena

I. KAPITULUA

Konkurtso-administrazioaren txostena

1. atala. Txostena aurkeztu aurreko komunikazio elektronikoak

289. artikulua. Inbentario-proiektuaren eta hartzekodunen zerrendaren komunikazioa.

1. Txostena epaileari aurkeztu baino hamar egun lehenago, gutxienez, konkurtso-
administrazioak komunikazio elektronikoa bidaliko die konkurtsopekoari eta kredituak 
komunikatu dituztenei baldin eta beren helbide elektronikoaren berri badu, eta inbentario-
proiektua eta hartzekodunen zerrenda bidaliko dizkie, zerrenda horretan sartuak egon zein 
ez. Komunikazioan adieraziko da zein egunetan aurkeztuko den txostena.

2. Epaileari txostena aurkeztu baino hiru egun lehenago arte, konkurtsopekoak eta 
hartzekodunek konkurtso-administrazioari eskatu ahal izango diote, bide elektronikoak 
erabiliz, edozein akats zuzentzeko edo komunikatutako datuak osatzeko. Konkurtso-
administrazioak zuzenketa- edo osagarri-eskaeren zerrenda bidaliko die konkurtsopekoari 
eta hartzekodunei, bitarteko elektronikoen bidez.

3. Agiri berberak eta zuzenketa- edo osagarri-eskaeren zerrenda Konkurtso-erregistro 
publikoan argitaratuko dira.

2. atala. Konkurtso-administrazioaren txostena

290. artikulua. Txostena aurkezteko eginbeharra.

Konkurtso-administratzaileak txosten bat aurkeztuko dio epaitegiari, onarpen-datatik 
bi hilabeteko epean, hurrengo artikuluetan ezarritako eduki eta agiriekin. Administrazio 
dualaren kasuan, txostena aurkezteko epea azken onarpenaren datatik aurrera 
zenbatuko da.

291. artikulua. Epea luzatzea.

1. Kredituak komunikatzeko epea txostena aurkezteko legezko epearen ondoren 
amaitzen bada, automatikoki luzatuko da, kredituak komunikatzeko epea amaitu eta 
hurrengo bost egunetara.

2. Salbuespenezko inguruabarrak izanez gero, konkurtso-administrazioak txostena 
aurkezteko epea luzatzeko eskatu ahal izango dio epaileari, gehienez ere bi hilabetez.

Konkurtso-administratzailea, gutxienez, hiru konkurtsotan izendatu bada, eta konkurtso 
horiek izapidetze-fasean badaude, luzapen hori eman ahal izateko, eskatzaileak egiaztatu 
beharko du lanbide-jarduneko arrazoi espezifikoekin zerikusirik ez duten arrazoiak 
badaudela.

3. Hartzekodunen kopurua bi milatik gorakoa bada, konkurtso-administrazioak 
luzapen bat eskatu ahal izango du, gehienez ere lau hilabete gehiagokoa.

4. Luzapen-eskaerak legezko epea amaitu baino lehen bakarrik aurkeztu ahal 
izango dira.

292. artikulua. Txostenaren egitura.

Konkurtso-administrazioaren txostenean ondokoa jaso beharko da:

1.a Konkurtso-deklarazioaren eskaerarekin batera doan oroitidazkiaren azterketa, 
edo, nahitaezko konkurtsoa izanez gero, konkurtsopekoak epaileak hala errekerituta 
aurkeztutakoa.

2.a Konkurtsopekoaren kontabilitatearen egoeraren azalpena, eta, hala denean, 
kontabilitate-agirien eta agiri osagarrien gaineko judizioa.

3.a Konkurtso-administrazioak hartutako erabaki eta jarduketa garrantzitsuenen 
oroitidazki bat.

4.a Konkurtsopekoaren ondare-egoerari buruzko azalpen arrazoitua, bai eta konkurtsoa 
izapidetzeko garrantzitsuak izan daitezkeen datu eta inguruabarrei buruzkoa ere.

293. artikulua. Txostenari erantsitako agiriak.

1. Agiri hauek gehituko zaizkio txostenari:

1.a Masa aktiboaren inbentarioa, izapidetzen ari diren auzien zerrenda eta egikaritu 
beharreko itzulketa-akzioen zerrenda.

2.a Hartzekodunen zerrenda, dagoeneko sortutako eta ordaintzeke dauden masaren 
aurkako kredituen zerrendarekin batera, dagozkien epemugak adierazita.

2. Enpresa bat masa aktiboaren parte bada, txostenarekin batera enpresa osoaren 
eta hura osatzen duten ekoizpen-unitate bakoitzaren balorazioa aurkeztuko da, bai 
jardueren jarraitutasun-hipotesien kasuan, bai likidazio-hipotesien kasuan.

3. Aurretiazko hitzarmen-proposamena aurkeztu bada, txostenarekin batera 
ebaluazio-idazkia aurkeztuko da. Likidazio-fasea ireki bada, likidazio-plana erantsiko zaio 
txostenari.

294. artikulua. Txostenaren aurkezpenaren publizitatea.

1. Konkurtsoan bertaratu direnei jakinaraziko zaie —jakinarazpenetarako adierazitako 
helbidean— konkurtso-administrazioaren txostena eta agiri osagarriak epaileari aurkeztu 
zaizkiola, eta horren berri emango da Konkurtso-erregistro publikoan eta epaitegiko 
iragarki-taulan.

2. Konkurtso-administrazioak telematikoki bidaliko die txostenaren eta agiri osagarrien 
kopia kredituak komunikatu dituztenei baldin eta beren helbide elektronikoaren berri badu, 
hartzekodunen zerrendan sartuak egon zein ez.

3. Epaileak, ofizioz edo interesdunak hala eskatuta, erabaki ahal izango du berak 
ezinbestekotzat jotako edozein publizitate osagarri egitea, bide ofizialetan zein pribatuetan.

295. artikulua. Inbentarioaren eta hartzekodunen zerrendaren kopia lortzeko eskubidea.

Hartzekodunen konkurtsoan pertsonatuta dagoenak eskubidea izango du konkurtso-
administrazioaren txostenaren eta agiri osagarrien kopia eskatzeko eta berehala 
eskuratzeko, bere kontura.

296. artikulua. Txostena aurkezteko eginbeharra haustea.

1. Legezko epearen barruan edo, hala denean, konkurtsoko epaileak emandako 
luzapenaren barruan txostena aurkezten ez duen konkurtso-administratzaileak ordainsaria 
jasotzeko eskubidea galduko du, eta masa aktiboari itzuli beharko dizkio jasotako kopuruak. 
Zehapen hori ezartzen duen ebazpenaren aurka apelazio-errekurtsoa jar daiteke.

2. Aurkezteko eginbeharra urratzea, gainera, konkurtso-administratzailea kargutik 
banantzeko arrazoi zuzena izango da.

3. Arau-hauste horrek masa aktiboari eragin ahal izan dizkion kalte-galeren ordaina 
galdatu ahal izango da lege honetan ezarritako konkurtso-administrazioaren erantzukizun-
araubidearen arabera.

II. KAPITULUA

Inbentarioa eta hartzekodunen zerrenda aurkaratzea

297. artikulua. Legitimazioa eta aurkaratzeko epea.

1. Hamar eguneko epean, hartzekodunen konkurtsoan pertsonatutako alderdiek 
inbentarioa eta hartzekodunen zerrenda aurkaratu ahal izango dituzte.

2. Epaitegiak txostena aurkeztu izanari buruz emandako jakinarazpena jaso dutenek 
aurka egiteko duten epea jakinarazpen hori jasotzen denetik hasiko da kontatzen. 
Legitimazioa duten gainerako interesdunentzat, legeak ezarritakoen edo, hala 
dagokionean, epaileak erabakitakoen artetik azken argitalpenetik zenbatuko da hamar 
eguneko epea.

298. artikulua. Aurkaratzearen edukia.

1. Inbentarioa aurkaratzean, eska daiteke ondasun zein eskubide batzuk sartzea edo 
baztertzea, edota onartutakoen balorazioa handitu nahiz txikitzea.

2. Hartzekodunen zerrenda aurkaratzean, eska daiteke konkurtso-kredituak onartu 
edo baztertzea, bai eta aitortutako zenbatekoa edo sailkapena aldatzea ere.

299. artikulua. Aurkaratzerik ez izatearen ondorioak.

Inbentarioa edo konkurtso-deklarazioaren txostenarekin batera doan hartzekodunen 
zerrenda garaiz eta behar bezala aurkaratzen ez dutenek ezin izango dute aurkeztu agiri 
horien edukia aldatzeko uzirik; hala ere, apelazio-errekurtsoa jarri ahal izango dute epaileak 
beste legitimatu batzuen aurkaratzeak ebaztean sartutako aldaketak direla-eta.

300. artikulua. Aurkaratzeen izapidetzea.

1. Aurkaratze horiek bideratzeko, konkurtso-intzidentearen izapideak beteko dira.
2. Epaileak ofizioz metatu ahal izango ditu aurkaratze guztiak edo haietako batzuk, 

batera ebazteko.

301. artikulua. Aurkaratzeen publizitatea.

1. Aurkaratze horiek aurkeztu bezain laster, izapidetzeko onartu zein ez, Justizia 
Administrazioaren letraduak aurkaratze bakoitza aurkeztu izana argitaratuko du Konkurtso-
erregistro publikoan.

2. Justizia Administrazioaren letraduak, aurkaratzeko epea amaitu ondoko bost 
eguneko epearen barruan, aurkeztutako aurkaratzeen eta haietako bakoitzean eskatutako 
uzien zerrenda argitaratuko du aipatutako erregistroan.

302. artikulua. Bermeak ezereztea.

1. Mendeko gisa sailkatutako kredituaren titularrak kalifikazio hori garaiz eta behar 
bezala aurkaratu ez badu, konkurtsoko epaileak, behin aurkaratze-epea agortuta, eta 
beste inolako izapiderik gabe, autoa emango du haren titulartasunpeko kredituei begira 
masa aktiboaren ondasun eta eskubideen gainean eratutako berme oro azkendutzat joz, 
eta, hala denean, edukitza itzultzea eta kasuan kasuko erregistro-idazpenak ezereztea 
aginduz. Kalifikazio hori aurkaratuz gero, epaileak berdin jokatuko du aurkaratzea ezesten 
duen ebazpen judiziala irmoa denean.

2. Konkurtsopekoa pertsona fisikoa denean, ez da bidezkoa izango masa aktiboko 
ondasun eta eskubideen gainean eratutako bermeak ezereztea zordunarekin lotura berezia 
duten pertsonak titular diren kredituen alde, baldin eta, lege honen arabera, honako hauen 
ondoriozko pribilegio orokorreko kredituen sailkapenean sartuta egon behar badute: 
soldatak, lan-kontratuak azkentzeagatiko kalte-ordainak, lan-istripuagatiko eta lanbide-
gaixotasunagatiko kalte-ordainak, gizarte-segurantzako kostuen kapitalak, haien erantzulea 
konkurtsopekoa denean, eta lan-osasunaren arloko betebeharrak ez betetzearen 
ondoriozko prestazioen gaineko errekarguak.

III. KAPITULUA

Behin betiko testuak aurkeztea eta fase erkidea amaitzea

1. atala. Behin betiko testuak aurkeztea

303. artikulua. Behin betiko testuak aurkeztea.

1. Aurkaratzeak ebazten dituen azken epaia jakinarazi eta ondoko bost eguneko 
epearen barruan, konkurtso-administrazioak kasuan-kasuan bidezkoak diren aldaketak 
egingo ditu inbentarioan, hartzekodunen zerrendan eta, hala badagokio, bere txostenaren 
azalpen ziodunean, eta, kasuan kasuko behin betiko testuak aurkeztuko dizkio epaileari.

2. Behin betiko testuetan, konkurtso-administrazioak berariaz jasota utziko ditu 
hasieran aurkeztutako inbentarioaren eta hartzekodunen zerrendaren eta orain 
aurkeztutakoen arteko aldeak.

3. Behin betiko testuekin batera, agiri hauek aurkeztuko dira:

1.a Aurkeztutako kredituen geroko komunikazioen eta konkurtso-administrazioak 
hartzekodunen zerrendan sartutako aldaketen zerrenda.

2.a Jada sortuta dauden, ordainduta dauden eta ordaintzeke dauden masaren 
aurkako kredituen zerrenda eguneratua, dagozkien epemugak adierazita.

4. Behin betiko testuak eta agiri osagarriak bulego judizialean agerian geratuko dira.
5. Hartzekodunen behin betiko zerrendan hartzekodun bakarra dagoela 

ondorioztatzen bada, epaileak hartzekodunen konkurtsoa amaitzea erabakitzen duen 
autoa emango du.

304. artikulua. Behin betiko testuak bidaltzea.

Behin betiko testuak aurkezten diren egun berean, konkurtso-administrazioak 
telematikoki bidaliko die testu horien kopia, dokumentazio osagarriarekin batera, zein 
hartzekodun aitorturen helbide elektronikoaren berri duen, hartzekodun horiei.

305. artikulua. Garaiz kanpo komunikatutako kredituei buruzko aurkaratzeak.

1. Behin betiko testuak agerian jarri eta hurrengo hamar egunen barruan, edozein 
interesdunek aurkaratu ahal izango du konkurtso-administrazioak hartutako erabakia, 
garaiz kanpo komunikatutako kredituak behin betiko zerrendan sartzeari edo ez sartzeari 
buruzkoa.

2. Aurkaratze hori bideratzeko, konkurtso-intzidentearen izapideak beteko dira. 
Aurkaratzeak ez du eragotziko hitzarmen- edo likidazio-fasearekin jarraitzea, eta lege 
honetan hartzekodunen behin betiko zerrenda aldatzearen ondoreei buruz aurreikusitakoa 
aplikatuko da.

2. atala. Fase erkidea amaitzea

306. artikulua. Fase erkidea amaitzea.

1. Inbentarioa nahiz hartzekodunen zerrenda aurkaratzeko epea azkendu eta 
hurrengo hamabost egunen barruan, baldin eta aurkaratzerik aurkeztu ez bada, edota, 
halakoa aurkeztuz gero, agiri haien behin betiko testuak bulego judizialean agerian jarri eta 
hurrengo hamabost egunen barruan, epaileak konkurtsoaren fase erkideari amaiera 
ematen dion autoa emango du.

2. Auto berean, hitzarmen-fasea irekitzea erabakiko du, bosgarren atala eratzeko 
aginduz, salbu eta likidazio-fasea izapidetzen ari denean edo konkurtsopekoak fase hori 
irekitzea eskatu duenean.

3. Hitzarmenaren fasea ireki dela deklaratu ondoren, eta izapidetzen den bitartean, 
konkurtso-deklarazioak fase erkidean dituen ondoreei buruz ezarritako arauak aplikatuko 
dira.

307. artikulua. Fase erkidearen aurretiazko amaiera.

Aurkaratzeek konkurtsoko masa aktiboaren edo masa pasiboaren ehuneko hogei 
baino gutxiago ukitzen dutenean, konkurtso-administrazioak aurkeztutako behin-behineko 
testuen arabera, epaileak agindu ahal izango du fase erkidea aurretiaz amaitzea eta 
hitzarmen- edo likidazio-fasea irekitzea, hargatik eragotzi gabe aurkaratzeek behin betiko 
testuetan izan dezaketen isla, bai eta aurkaratze horiek eraginkorrak izateko har ditzakeen 
kautela-neurriak ere.

IV. KAPITULUA

Hartzekodunen behin betiko zerrenda aldatzea

308. artikulua. Hartzekodunen behin betiko zerrendaren aldaketak.

Hartzekodunen zerrendaren behin betiko testua honako kasu hauetan aldatu ahal 
izango da:

1.a Hartzekodunen zerrenda aurkaratzeko intzidenteetan konkurtsoko epaileak 
emandako ebazpenen aurka jarritako errekurtsoak baiesten direnean.

2.a Kredituak garaiz kanpo komunikatzearen ondoriozko aldaketen aurkaratzea 
ebazten denean.

3.a Konkurtsoan ebazpen judizialak ematen direnean, eta ebazpen horien ondorioz 
kredituaren zenbatekoa edo mota aldatzen denean, edo konkurtso-kreditua azkentzen 
denean.

4.a Konkurtso-administrazioaren txostena edo hartzekodunen zerrendaren behin 
betiko testua aurkeztu ondoren hasitako egiaztatze- edo ikuskatze-prozedura administratibo 
batean zuzenbide publikoko konkurtso-kreditu bat egotea dakarren administrazio-ebazpena 
ematen denean.

5.a Konkurtso-administrazioaren txostena edo hartzekodunen zerrendaren behin 
betiko testua aurkeztu ondoren hasitako prozesu penal batean konkurtso-kreditu bat 
egotea dakarren epaia ematen denean.

6.a Konkurtso-administrazioaren txostena edo hartzekodunen zerrendaren behin 
betiko testua aurkeztu ondoren hasitako lan-prozesu batean konkurtso-kreditu bat egotea 
dakarren epaia ematen denean.

7.a Behin betiko testuak aurkeztu ondoren, aurreikusitako baldintza edo kontingentzia 
bete denean, edo kredituak administrazio-egintza bidez, laudo bidez edo prozesuko 
ebazpen irmo baten edo behin-behinean exekuta daitekeen ebazpen baten bidez aitortu 
edo berretsi direnean, haien izaeraren edo zenbatekoaren arabera.

309. artikulua. Hartzekodunen behin betiko zerrenda aldatzen duten kredituen 
tratamendua.

Aitortzen badira, kredituek sailkapen hau izango dute:

1.a Aurreko artikuluko lehenengo hiru kasuetan, ebazpen judizialak esleitu diena.
2.a Gainerako kasuetan, beren izaeraren arabera dagokiena, eta komunikazio 

berantiarraren bidez ezin izango dira mendeko izan.

310. artikulua. Hasierako hartzekodunaren ordezpenak hartzekodunen behin betiko 
zerrendan.

1. Aitortutako hartzekodun bat ordeztuz gero, dela kreditua eskuratzeagatik, dela 
haren titulartasuna subrogatzeagatik, hasierako hartzekodunari dagokion kredituaren 
sailkapenari eutsiko zaio.

2. Aurreko apartatuan ezarritakoaren salbuespen gisa, honako erregela hauek 
aplikatuko dira:

1.a Soldata-kredituei edo lan-harremana azkentzearen ondoriozko kalte-ordainei 
dagokienez, subrogazioa Soldatak Bermatzeko Funtsaren alde baino ez da egingo.

2.a Konkurtsopekoak legezko betebehar bat betetzeko zor dituen tributu-atxikipenei 
eta gizarte-segurantzako atxikipenei dagozkien kopuruei dagokienez, eta pribilegio 
orokorra duten zuzenbide publikoko kredituei dagokienez, izaera pribilegiatuari eutsiko zaio 
soilik ondorengo hartzekoduna organismo publikoa denean.

3.a Zordun solidarioak, fidatzaileak edo abal-emaileak ordaintzen badu, konkurtso-
administrazioak kreditua birsailkatuko du, eta, horretarako, hartzekodunari edo zordun 
solidarioari, fidatzaileari edo ordaindu duen abal-emaileari maila apaleneko sailkapena 
emango dio dagozkienen artetik.

4.a Ondorengo hartzekoduna konkurtsopekoarekin lotura berezia duen pertsona 
bada, konkurtso-administrazioak kreditua birsailkatuko du, eta, horretarako, hartzekodunari 
edo konkurtsopekoarekin lotura berezia duen pertsona horri maila apaleneko sailkapena 
emango dio dagozkienen artetik.

311. artikulua. Hartzekodunen behin betiko zerrenda aldatzeko prozedura.

1. Behin betiko zerrendaren aldaketa konkurtsoan emandako ebazpen judizial baten 
ondorio denean, konkurtso-administrazioak hartzekodunen zerrendaren behin betiko testua 
aldaratuko du, horren berri izan bezain laster.

2. Gainerako kasuetan, hartzekodunen zerrendaren behin betiko testua aldatzeko 
eskatu beharko da, hitzarmena onesten duen ebazpena eman aurretik, edo likidazioaren 
azken txostena edo masa aktiboa masaren aurkako kredituei erantzuteko nahikoa ez dela 
dioen komunikazioa epaitegian aurkeztu aurretik.

Ondore horretarako, hartzekodunek eskaera bat bidaliko diote konkurtso-
administrazioari, lortu nahi den aldaketa justifikatuz, bai eta kapitulu honetan aurreikusitako 
inguruabarren bat gertatzen dela ere.



BOLETÍN OFICIAL DEL ESTADO
127. zenbakiaren euskarazko gehigarria  2020ko maiatzaren 7a, osteguna  I. atala 88. or.

3. Bost eguneko epean, konkurtso-administrazioak idatziz jakinaraziko dio epaileari 
eskaera.

4. Txostena nahi den aldaketaren aurkakoa bada, eskatzaileak intzidentea sustatu 
ahal izango du, hamar eguneko epean, kreditua aitor dadin. Intzidentea hasitakoan, 
intzidentean erabakitakoa hartuko da kontuan. Epe horretan sustatzen ez badu, epaileak 
errefusatu egingo du eskaera.

5. Txostena nahi den aldaketaren aldekoa bada, hamar eguneko epean helaraziko 
zaie pertsonatutako alderdiei. Alegaziorik egiten ez bada edo aurkeztutako uziaren 
aurkakoak ez badira, epaileak auto bidez erabakiko du aldaketa, geroko errekurtsorik 
gabe. Bestela, epaileak auto bidez ebatziko du, eta auto horren aurka apelazio-errekurtsoa 
jarri ahal izango da.

312. artikulua. Hartzekodunen behin betiko zerrenda aldatzearen ondoreak.

1. Eskaera izapidetzeak ez du eragotziko hitzarmen- edo likidazio-fasearekin 
jarraitzea.

2. Adostutako aldaketak ez du eraginik izango hitzarmenaren edo eskaera aurkeztu 
aurretik edo ondoren egindako likidazio- edo ordainketa-eragiketen baliozkotasunean, 
harik eta ebazpen irmo bidez sartu arte.

313. artikulua. Hartzekodunen behin betiko zerrenda aldatzeko kautela-neurriak.

Egin nahi den aldaketa egin daitekeela uste badu, konkurtsoko epaileak, eskatzaileak 
hala eskatuta, kasuan-kasuan egokitzat jotzen dituen kautela-neurriak hartu ahal izango 
ditu, eman beharreko ebazpenaren eraginkortasuna ziurtatzeko.

314. artikulua. Hartzekodunen behin betiko zerrenda aldatzeari buruzko ebazpen 
judizialaren behin-behineko exekuzioa.

Epaileak, alderdi batek eskatuta, hartzekodunen behin betiko zerrenda aldatzeari 
buruzko ebazpenaren behin-behineko exekuzioa erabaki ahal izango du, honako hauek 
lortzeko:

1.a Aldaketa behin-behinean onartzea, osorik edo zati batean, atxikitzeko eta botoa 
emateko eskubideak baliatzeko eta hitzarmen-proposamena onartzeko behar diren 
gehiengoak kalkulatzeko.

2.a Egin beharreko ordainketek kontuan hartzea egin nahi diren aldaketak, eta, hala 
ere, masa aktiboan geratzea dagozkien zenbatekoak, harik eta egin nahi den aldaketari 
buruz erabakitzen duen ebazpena irmoa izan arte, salbu eta abalaren edo behar besteko 
fidantzaren bidez itzultzea bermatzen bada.

VII. TITULUA

Hitzarmena

I. KAPITULUA

Hitzarmen-proposamena

1. atala. Proposatzaileak

315. artikulua. Hitzarmen-proposamenaren egilea.

1. Zordunak eta hartzekodunek, haien kredituek masa pasiboaren bostena gainditzen 
badute, hitzarmen-proposamena aurkeztu ahal izango dute, lege honetan ezarritako 
denbora-, forma- eta eduki-baldintzen arabera.

2. Ezin izango da inola ere hitzarmen-proposamenik aurkeztu konkurtsopekoak masa 
aktiboaren likidazioa eskatu badu.

316. artikulua. Hitzarmen-proposamena sinatzea.

1. Hitzarmen-proposamena idatziz egingo da, eta zordunak edo proposamena egin 
duten hartzekodun guztiek edo behar besteko ahalordea duten haien ordezkariek sinatuko 
dute.

2. Proposamenak hartzekodunen edo hirugarrenen kargurako konpromisoak jasotzen 
dituenean ordainketak egiteko, bermeak edo finantzaketa emateko edo beste edozein 
betebehar bere gain hartzeko, horretaz gain, konpromiso-hartzaileek edo behar besteko 
ahalordea duten haien ordezkariek sinatu beharko dute, baita proposamenak bestelako 
edukia izan arren edo betebehar berri horiek onartzen dituzten hartzekodunei tratu berezia 
eman arren ere.

3. Proposamenaren sinadurak, eta, hala denean, ordezkaritza-izaeraren justifikazioa 
legitimatuta egon beharko dira.

2. atala. Hitzarmen-proposamenaren edukia

1. azpiatala. Hitzarmen-proposamenari buruzko erregela orokorrak

317. artikulua. Hitzarmen-proposamenaren edukia.

1. Hitzarmen-proposamenak kitatzeko, itxaroteko edo kitatzeko eta itxaroteko 
proposamenak jaso beharko ditu. Itxaronaldia ezin izango da hamar urtetik gorakoa izan.

2. Hitzarmen-proposamenak jaso ahal izango ditu, hartzekodun guztientzat edo 
batzuentzat, edo hartzekodun mota jakin batzuentzat, hartzekodun publikoentzat izan ezik, 
proposatzaileak edo proposatzaileek komenigarritzat jotzen dituzten proposamen gehigarri 
guztiak, soil-soilik legeak ezarritako mugekin.

3. Hitzarmen-proposamenean, konkurtsopeko pertsona juridikoak bat egiteko, 
zatitzeko edo aktibo eta pasibo osoa lagatzeko aukera jaso ahal izango da.

318. artikulua. Debekuak.

1. Hitzarmen-proposamenak ez ditu inolaz ere honako hauek ekarriko:

1.a Lege honetan ezarritako kredituen zenbatekoa aldatzea, izan ditzakeen kitaren 
edo kiten ondoreei kalterik egin gabe.

2.a Lege honetan ezarritako kredituen sailkapena aldatzea.

2. Proposamena ezin izango da izan kredituak ordaintzeko masa aktiboaren 
likidazioa.

319. artikulua. Proposamen baldintzatuak.

1. Proposamenak hitzarmenaren efikazia edozein motatako baldintzapean jartzen 
badu, ulertuko da hura ez dela aurkeztu.

2. Aurreko apartatuan xedatutakoaren salbuespen gisa, elkarri lotutako konkurtsoen 
kasuan, konkurtsopekoetako batek aurkezten duen proposamena baldintza daiteke beste 
batean edo batzuetan eduki jakin bat duen hitzarmen batek efikazia lor dezan.

320. artikulua. Interes-klausula duen proposamena.

Hitzarmen-proposamenak kita-proposamenik jasotzen ez duenean, konkurtso-
deklarazioaren ondorioz sortutako interesak osorik edo zati batean ordaintzea jaso ahal 
izango du, legezko tasaren arabera kalkulatuta, edo, txikiagoa bada, hitzarmenezkoaren 
arabera.

321. artikulua. Ahalmenak mugatuta dituen proposamena.

1. Hitzarmen-proposamenak neurri debekatzaile edo mugatzaileak jaso ahal izango 
ditu, zordunak masa aktiboaren ondasun eta eskubideen gaineko administratze- eta 
xedatze-ahalmenak egikari ditzan, hitzarmena betetzen den bitartean.

2. Debeku- eta muga-neurriak kasuan kasuko erregistro publikoan inskriba daitezke, 
eta, bereziki, neurri horiek ukitutako ondasun eta eskubideak zein erregistrotan inskribatuta 
egon eta halakoetan.

Inskripzioak ez du eragotziko aurkako egintzak erregistro publikoetan sartzea, baina 
egintza efikaziarik gabea dela deklaratzen duen epaiak kalte egingo dio erregistroko 
edozein titularri.

322. artikulua. Hitzarmena betetzen den bitartean konkurtso-administrazioari eginkizunak 
esleitzen dizkion proposamena.

Hitzarmen-proposamenean, konkurtso-administrazioko edozein kideri edo laguntzaile 
eskuordeari esleitu ahal izango zaio, interesdunaren edo interesdunen aldez aurreko 
baimenarekin, hitzarmena betetzen den bitartean eginkizun jakin batzuk betetzea, egokitzat 
jotzen den ordainsaria finkatuta.

323. artikulua. Hitzarmen-proposamena, pribilegio bereziko kredituei atxikitako 
ondasunak edo eskubideak diru bihurtzeko aurreikuspenekin.

1. Hitzarmen-proposamenak pribilegio bereziko kredituei atxikitako ondasun edo 
eskubideak besterentzeko aurreikuspenak jaso ahal izango ditu; aurreikuspen horiek lege 
honetan horretarako ezarritako diru bihurtzeko moduak eta erregelak bete beharko dituzte.

2. Hitzarmenari lotutako hartzekodun pribilegiatuak ondasun edo eskubidea diru 
bihurtzearen ondoriozko zenbatekoa jaso beharko du, jatorrizko zorra gainditzen ez duen 
kopuruan, hitzarmenean aurreikusitakotik ondorioztatzen den moduan. Gerakinik badago, 
masa aktiboari egokituko zaio.

3. Hori eginda ez bada lortzen kreditua oso-osorik ordaintzea hitzarmeneko 
aurreikuspenen arabera, gainerakoa dagokion sailkapenaren arabera tratatuko da.

2. azpiatala. Hitzarmen-proposamena, norberaren gain hartuta

324. artikulua. Hitzarmen-proposamena, norberaren gain hartuta.

1. Hitzarmen-proposamena izan daiteke pertsona fisiko edo juridiko batek, 
proposamenean bertan zehaztutakoak, eskuratzea dela konkurtsopekoaren lanbide- edo 
enpresa-jarduerari atxikitako masa aktiboko ondasun eta eskubide guztiak, dela ekoizpen-
unitate jakin batzuk, eskuratzaileak bere gain hartuta jarduera horrekin jarraitzeko 
konpromisoa, proposamenean ezarritako gutxieneko denboran, eta konkurtso-kreditu 
guztiak edo batzuk osorik edo zati batean ordaintzeko betebeharra izatea.

2. Ekoizpen-unitate bat edo batzuk hitzarmen-proposamenean zehaztutako 
eskuratzaileari eskualdatzeko, lege honetan horrelako eskualdaketetarako ezarritako 
erregela bereziak bete beharko dira.

3. azpiatala. Hitzarmen-proposamenaren ordezko edukia

325. artikulua. Ordezko edukia duen hitzarmen-proposamena.

Kitatzeko, itxaroteko edo kitatzeko eta itxaroteko proposamenez gain, hitzarmen-
proposamenak beste edozein aukera jaso ahal izango du kreditu guztietarako edo 
batzuetarako edo kreditu mota batzuetarako, legeak ezarritakoez bestelako mugarik gabe, 
haiek ez baitiete inola ere hartzekodun publikoei eragingo.

326. artikulua. Hautatzeko ahalmena.

1. Ordezko edukia duen hitzarmen-proposamenean, hautatzeko ahalmena baliatzeko 
epea zehaztu beharko da, bai eta ahalmen hori erabili ezean aplikatu beharreko aukera 
ere.

2. Hautatzeko ahalmena baliatzeko epea ezin izango da hilabetetik gorakoa izan, 
hitzarmena onesten duen ebazpen judiziala irmoa den egunetik kontatzen hasita.

327. artikulua. Kreditu-bihurketarekin egindako hitzarmen-proposamena.

1. Ordezko edukia duen hitzarmen-proposamenean, beste aukera bat izan daiteke 
kredituak akzio, partaidetza edo kuota bihurtzea, edo konkurtsopeko sozietatearen beraren 
edo beste sozietate baten obligazio bihurgarri bihurtzea; edo kredituak partaidetza-kreditu 
bihurtzea, gehienez ere hamar urterako, edo mendeko kreditu bihurtzea, interes 
kapitalizagarriak dituzten kreditu bihurtzea edo beste edozein finantza-tresna bihurtzea, 
haien ezaugarriak, maila edo epemuga ez badira jatorrizko kredituetan zeudenez 
bestelakoak.

2. Lan-kredituak bihurtzeko, kreditu horien titularren adostasun indibiduala 
galdatuko da.

328. artikulua. Hitzarmen-proposamena, kredituak akzio edo partaidetza sozial 
bihurtzeko.

1. Kredituak akzio edo partaidetza sozial bihurtu ahal izango dira, primarekin edo 
gabe, nahiz eta konpentsatu beharreko kredituak likidoak ez izan, mugaeguneratuta ez 
egon edo galdagarriak ez izan.

2. Bazkideen batzar orokorrak kapital soziala gehitzeko erabakia hartzeko, konkurtso-
kredituak konkurtsopeko sozietatearen akzio edo partaidetza bihurtzearen ondorioz, ez da 
beharrezkoa izango legeak edo estatutu sozialek ezarritako gehiengo indartua.

329. artikulua. Ordainean lagatzeko hitzarmen-proposamena.

1. Ordezko edukia duen hitzarmen-proposamenean, aukera horietako bat izan 
daiteke masa aktiboko ondasunak edo eskubideak hartzekodunei ordainean lagatzea.

2. Ordainean lagatako masa aktiboaren ondasunak edo eskubideak ezin izango dira 
beharrezkoak izan konkurtsopekoaren lanbide- edo enpresa-jarduerarekin jarraitzeko.

3. Proposamenean, lege honetan ezarritakoaren arabera, lagatako ondasun edo 
eskubideen arrazoizko balioa zehaztu beharko da.

4. Lagatako ondasun eta eskubideen balioa azkentzen diren kredituen zenbatekoaren 
berdina edo txikiagoa izan beharko da. Handiagoa bada, lagapen-hartzaileak edo lagapen-
hartzaileek masa aktiboan sartu beharko dute aldea.

5. Hartzekodun publikoei ez zaie inola ere ordainean lagatzeko beharra ezarriko.

330. artikulua. Hitzarmen-proposamena, akzioak edo itzultzearen ondoreak lagata.

Ordezko edukia duen hitzarmen-proposamenean, aukera horietako bat izan daiteke 
masa aktibora itzultzeko akzioak hartzekodun bati edo batzuei edo hartzekodun mota 
batzuei lagatzea.

3. atala. Ordainketa-plana eta bideragarritasun-plana

331. artikulua. Ordainketa-plana.

1. Hitzarmen-proposamenekin batera, ordainketa-plan bat aurkeztu beharko da.
2. Ordainketa-planean, hura betetzeko aurreikusitako baliabideez gainera, masa 

aktiboaren ondasun eta eskubide jakinak besterentzearen ondoriozkoak ere zehaztuko 
dira, kasua bada.

332. artikulua. Bideragarritasun-plana.

1. Hitzarmena betetzeko, lanbide- edo enpresa-jarduerari oso-osorik edo zati batean 
eustearen ondoriozko baliabideak kontuan hartzea pentsatu denean, proposamenarekin 
batera, ordainketa-planaz gainera, bideragarritasun-plana aurkeztuko da; plan horretan, 
behar diren baliabideak zehaztuko dira, bai eta haiek lortzeko modua eta baldintzak ere, 
eta, hala denean, adieraziko da hirugarrenek hartu dutela haiek emateko konpromisoa.

2. Hartzekodunek edo hirugarrenek konkurtsopekoari jardueraren jarraipena 
finantzatzeko ematen dizkioten kredituak hitzarmenean bertan ezarritako moduan 
ordainduko dira.

II. KAPITULUA

Proposamena aurkeztea eta izapidetzeko onartzea

1. atala. Proposamena aurkezteko unea

1. azpiatala. Hitzarmen-proposamenaren aurretiazko aurkezpena

333. artikulua. Hitzarmen-proposamena aurretiaz aurkeztea.

Zordunak aurretiazko hitzarmen-proposamena aurkeztu ahal izango dio epaileari, 
borondatezko konkurtsoa eskatzen denetik edo nahitaezko konkurtsoa deklaratzen 
denetik, eta, bi kasuetan, kredituak komunikatzeko epea amaitu arte.

334. artikulua. Aurretiazko hitzarmen-proposamenari hasierako atxikimenduak egitea.

Aurretiazko hitzarmen-proposamena borondatezko konkurtso-eskaerarekin batera 
aurkezten denean, harekin batera edozein motatako hartzekodunen atxikimenduak 
aurkeztu beharko dira, haiek tresna publikoan mailegatu badira eta haien kredituak 
zordunak aurkeztutako pasiboaren hamarrenera iristen badira. Gainerako kasuetan, 
aurretiazko hitzarmen-proposamenaren atxikimenduek pasibo horren bostena gainditu 
beharko dute.

335. artikulua. Debekuak.

1. Hurrengo kasuetatik edozeinetan dagoen zordunak ezin izango du aurkeztu 
aurretiazko hitzarmen-proposamena:

1.a Ondarearen aurkako edota ordena sozioekonomikoaren aurkako delituagatik, 
agiriak faltsutzearen delituagatik, Ogasun Publikoaren, Gizarte Segurantzaren edo 
langileen eskubideen aurkako delituagatik epai irmoan kondenatua izan denak. Zorduna 
pertsona juridikoa bada, debeku-arrazoi berbera gertatuko da, administratzaile zein 
likidatzaileetako bat, edota hitzarmen-proposamena aurkeztu baino hiru urte lehenago 
administratzaile nahiz likidatzaile izan direnetako bat delitu horietatik edozeinengatik 
zigortuak izan badira.

2.a Azken hiru ekitaldietatik edozeinetan urteko kontuak gordailutzeko betebeharra 
bete ez duenak.

2. Aurretiazko hitzarmen-proposamena izapidetzeko onartu ondoren, konkurtsopekoa 
debeku-arrazoiren batean erori bada edo aurretiaz horietatik edozeinetan erori dela 
egiaztatzen bada, epaileak ofizioz, konkurtso-administrazioak nahiz alderdi interesdunak 
hala eskatuta, eta, betiere, konkurtsopekoa entzun ondoren, deklaratuko du proposamena 
ondorerik gabe geratzen dela, eta haren izapidetzea amaituko du.

336. artikulua. Beste proposamen bat aurkezteko edo aurretiazko hitzarmen-
proposamenari eusteko eskubidea.

1. Aurretiazko hitzarmen-proposamena izapidetzeko onartzen ez bada edo epaileak 
hitzarmena onesten ez badu, konkurtsopekoak beste hitzarmen-proposamen bat aurkeztu 
ahal izango du.

2. Aurretiazko hitzarmen-proposamenak ez badu lortzen onetsia izateko behar den 
konkurtso-pasiboaren gehiengoa, konkurtsopekoak proposamen horri eutsi edo aldatu ahal 
izango du, edo beste bat aurkeztu. Aurretiazko hitzarmen-proposamenari eutsi dion 
konkurtsopekoak ezin izango du hitzarmen-proposamen berririk aurkeztu.

3. Aurretiazko hitzarmen-proposamenaren aldaketa edo proposamen berria aurkeztu 
ahal izango dira pertsonatutako hartzekodunei hartzekodunen behin betiko zerrenda edo 
inbentarioa agerian jartzen zaien egunera arte.

2. azpiatala. Hitzarmen-proposamenaren aurkezpen arrunta

337. artikulua. Konkurtsopekoak hitzarmen-proposamena aurkeztea.

Behin kredituak komunikatzeko epea igarotakoan, eta inbentarioa eta hartzekodunen 
zerrenda aurkaratzeko epea amaitu arte, aurkaratzerik aurkeztu ez bada edo, aurkeztu 
bada, bulego judizialean pertsonatutako hartzekodunei agiri horien behin betiko testuak 
agerian jartzen zaizkien egunera arte, konkurtsopekoak hitzarmen-proposamena aurkeztu 
ahal izango du konkurtsoa izapidetzen ari den epaitegian.

338. artikulua. Hartzekodunek hitzarmen-proposamena aurkeztea.

Konkurtsopekoak ez badio eutsi aurretiazko hitzarmen-proposamenari, hartzekodunen 
behin betiko zerrendatik ateratzen den pasibo osoaren bostena, banaka edo batera, 
gainditzen duten kredituen hartzekodunak edo hartzekodunek hitzarmen-proposamena 
aurkeztu ahal izango dute konkurtsoa izapidetzen ari den epaitegian, aurreko artikuluan 
konkurtsopekoarentzat ezarritako epe berean.

339. artikulua. Hitzarmen-proposamena geroago aurkeztea.

Aurreko artikuluetan ezarritakoaren arabera hitzarmen-proposamenik aurkeztu ez 
bada, konkurtsopekoak edo hartzekodunak edo hartzekodunek, baldin eta hartzekodunen 
behin betiko zerrendatik ateratzen den pasibo osoaren bostena gainditzen badute banaka 
edo batera, hitzarmen-proposamena aurkeztu ahal izango dute batzarrerako deialdia 
egiten denetik batzarra egiteko eguna baino berrogei egun lehenago arte, edo, idatzizko 
izapidetzearen kasuan, atxikimenduak aurkezteko aurreikusitako epea baino hilabete 
lehenago arte.

340. artikulua. Hitzarmen-proposamenak ez aurkeztearen ondoreak.

Legeak ezarritako epeen barruan hitzarmen-proposamenik aurkeztu ez bada, edo, 
aurkeztu arren, proposamenetatik bat ere izapidetzeko onartu ez bada, epaileak, ofizioz, 
masa aktiboaren likidazio-fasea irekitzea erabakiko du.

2. atala. Hitzarmen-proposamena izapidetzeko onartzea

341. artikulua. Hitzarmen-proposamena helaraztea.

1. Justizia Administrazioaren letraduak konkurtsoan pertsonatutako alderdiei 
helaraziko die edo dizkie aurkeztutako proposamena edo proposamenak.

2. Hitzarmena aurretiaz proposatzen bada, interesdunak pertsonatutzat jotzen diren 
ebazpen bakoitzean helaraziko da.

3. Proposamenaren helarazpena ez zaie egingo proposamenari atxiki zaizkion 
hartzekodunei.

342. artikulua. Hitzarmen-proposamena izapidetzeko onartzea.

1. Epaileak hitzarmen-proposamena edo -proposamenak izapidetzeko onartuko ditu, 
baldin eta lege honetan ezarritako denborari, forma eta edukiari buruzko baldintzak 
betetzen badituzte.

2. Hitzarmen-proposamenak aurreikusten badu hirugarren batek eskuratzea 
konkurtsopekoaren lanbide- edo enpresa-jarduerari atxikitako masa aktiboko ondasun eta 
eskubide guztiak, edo ekoizpen-unitate jakin batzuk, eta eskuratzaileak jarduera horrekin 
jarraitzeko konpromisoa hartzen badu, ezin izango da izapidetzeko onartu langileen 
ordezkariei aldez aurretik entzun gabe.

3. Konkurtsopekoak likidazioa eskatu badu, aurkeztutako proposamena edo 
proposamenak ez dira izapidetzeko onartuko.

343. artikulua. Izapidetzeko onartzeko modua eta unea.

1. Aurretiazko hitzarmen-proposamena aurkeztu denean borondatezko konkurtso-
eskaerarekin batera edo epaileak hori deklaratu aurretik, epaile horrek konkurtsoa 
deklaratzeko autoan bertan ebatziko du proposamena izapidetzeko onartzen duen edo ez. 
Aurretiazko hitzarmen-proposamena konkurtso-deklarazioaren ondoren aurkeztu bada, 
epaileak auto bidez ebatziko du hura izapidetzeko onartzeari buruz, eta aurkeztu eta 
hurrengo hiru egunen barruan emango du auto hori.

2. Konkurtsopekoak edo hartzekodunek hitzarmen-proposamena modu arruntean 
aurkezten dutenean, epaileak auto bidez ebatziko du aurkeztutakoak izapidetzeko onartu 
diren ala ez, aurkeztu eta hurrengo bost eguneko epearen barruan.

344. artikulua. Hitzarmen-proposamenaren akatsak.

1. Aurkeztutako hitzarmen-proposamenean edo -proposamenetan akatsen bat 
hautematen bada, epaileak, izapidetzeko onartzeko ezarritako epe beraren barruan, 
xedatuko du jakinaraztea konkurtsopekoari eta, hala denean, hartzekodunei, jakinarazi eta 
hurrengo hiru egunen barruan zuzendu ahal izan dezaten.

2. Epaileak errefusatu egingo du aurretiazko hitzarmen-proposamena izapidetzeko 
onartzea, zorduna debekuren batean dagoenean edo lege honetan ezarritako moduan 
aurkeztutako atxikimenduak ez direnean iristen galdatutako pasiboaren proportziora.

345. artikulua. Errekurtsoak.

1. Aurretiazko hitzarmen-proposamen bat izapidetzeko onartzeari buruz ebazten 
duen erabaki judizialaren aurka ezin izango da errekurtsorik jarri.

2. Gainerako proposamenak izapidetzeko onartzeari buruz ebazten duen erabaki 
judizialaren aurka, berraztertze-errekurtsoa baino ezin izango da jarri. Ezingo da 
errekurtsorik jarri berraztertze-errekurtsoa ebazten duen autoaren aurka, baina alderdiek 
arazoa errepikatu ahal izango dute apelaziorik hurbilenean, baldin eta bost eguneko epean 
protesta egin badute.

346. artikulua. Hitzarmen-proposamena aldatzeko edo errebokatzeko debekua.

Hitzarmen-proposamenak ezin izango dira aldatu, ezta errebokatu ere, izapidetzeko 
onartu ondoren, baina konkurtsopekoak edozein unetan utzi ahal izango ditu ondorerik 
gabe, masa aktiboa likidatzeko eskaeraren bidez. Salbu geratzen da aurretiazko hitzarmen-
proposamenari buruz ezarritakoa.

III. KAPITULUA

Hitzarmen-proposamenaren ebaluazioa

347. artikulua. Konkurtso-administrazioak hitzarmen-proposamena ebaluatzea.

1. Edozein hitzarmen-proposamen izapidetzeko onartzen duen ebazpenean, hura 
konkurtso-administrazioari helaraztea erabakiko da, hamar eguneko epe luzaezinean 
proposamenaren ebaluazioa aurkez dezan.

2. Aurreko apartatuan ezarritakoaren salbuespen gisa, ez da beharrezkoa izango 
konkurtsopekoak eustea erabaki duen aurretiazko hitzarmen-proposamenaren ebaluazio 
berria egitea.

348. artikulua. Hitzarmen-proposamenaren ebaluazioaren edukia.

1. Konkurtso-administrazioak hitzarmen-proposamenaren edukia ebaluatuko du, 
ordainketa-planari dagokionez eta, hala badagokio, harekin batera doan bideragarritasun-
planarekin batera.

2. Ebaluazioak proposatutako hitzarmena betetzearen bideragarritasunari buruz 
aldeko iritzia jaso beharko du, erreserbekin edo erreserbarik gabe, edo kontrakoa.

349. artikulua. Ebaluazioa hartzekodunei komunikatzea.

1. Konkurtso-administrazioak modu telematikoan komunikatuko die ebaluazioa haien 
helbide elektronikoaren berri duen hartzekodunei.

2. Konkurtso-administrazioaren txostena aurkeztu aurretik egindako ebaluazioa 
txosten horri batuko zaio, eta ondoren egindakoa bulego judizialean jarriko da agerian, 
aurkezten den egunetik bertatik.

350. artikulua. Aurretiazko hitzarmen-proposamenaren kontrako ebaluazioa edo 
erreserbak dituena.

1. Aurretiazko hitzarmen-proposamenaren ebaluazioa kontrakoa bada edo erreserbak 
baditu, epaileak, auto bidez, erabaki beharko du proposamenaren onarpena ondorerik 
gabe uztea edo izapidetzen jarraitzea, ebaluazioa txostenari erantsita.

2. Ezingo da errekurtsorik jarri gorabehera horiek ebazten dituen autoaren aurka.

IV. KAPITULUA

Hartzekodunek hitzarmen-proposamena onartzea

1. atala. Proposamena onartzea

351. artikulua. Proposamena onartzeko moduak.

1. Hartzekodunek edozein hitzarmen-proposamen onartu ahal izango dute lege 
honetan ezarritako epeetan eta ondoreekin hitzarmenari atxikiz, eta, proposamena 
hartzekodunen batzarrean bozkatzen bada, aldeko botoaren bidez.

2. Hartzekodunek edozein hitzarmen-proposameni aurka egin diezaiokete, 
atxikimenduetarako ezarritako betekizun eta epe berberekin, eta, proposamena 
hartzekodunen batzarrean bozkatzen bada, aurkako botoaren bidez.

352. artikulua. Atxikitzeko eta botoa emateko eskubiderik gabeko hartzekodunak.

1. Mendeko kredituen titularrek ez dute hitzarmen-proposamenari atxikitzeko 
eskubiderik izango, ezta hartzekodunen batzarrean botoa emateko eskubiderik ere. 
Konkurtsopekoarekin lotura berezia duten pertsonek ere ez dituzte eskubide horiek izango, 

baldin eta beren kreditua bizien arteko egintzen bidez eskuratu badute konkurtso-
deklarazioaren ondoren.

2. Aurreko apartatuan aipatutako hartzekodunek titular diren beste kreditu 
batzuengatik dagokien boto-eskubidea egikaritu ahal izango dute.

353. artikulua. Sindikatutako hartzekodunak.

Konkurtsoa deklaratu ondoren, sindikatze-araubide edo -itun bati lotuta jarraitzen duten 
kredituen kasuan, ulertuko da kreditu horien titularrak hitzarmen-proposamenari atxikitzen 
zaizkiola edo haren aldeko botoa ematen dutela, baldin eta atxikimenduen eta botoen 
batura sindikatutako kredituen ehuneko hirurogeita hamabost bada, gutxienez. Sindikatze-
araubidean edo -itunean gehiengo txikiagoa ezarri bada, azken gehiengo hori aplikatuko 
da.

2. atala. Hitzarmen-proposamenari egindako atxikimenduak

354. artikulua. Atxikimenduaren edukia.

1. Hitzarmen-proposamenari atxikitzean, hartzekodunaren titulartasuneko kredituaren 
edo kredituen zenbatekoa adieraziko da, bai eta haien mota ere.

2. Hitzarmen-proposamenari atxikitzea hutsa eta sinplea izango da, eta ez du inolako 
aldaketa edo baldintzarik jasoko. Bestela, ulertuko da ez dagoela atxikimendurik 
hartzekodunaren aldetik.

355. artikulua. Atxikitzeko moduak.

Behin hitzarmen-proposamen bat izapidetzeko onartu ondoren, Justizia 
Administrazioaren letraduaren aurrean agertuz edo tresna publiko bidez atxiki beharko zaio 
proposamen horri.

356. artikulua. Kreditu mota ezberdinak dituzten hartzekodunak.

Hartzekodun bat aldi berean kreditu pribilegiatuen eta arrunten titularra bada, 
atxikimendua egindakotzat joko da, eta botoa kreditu arruntei begira bakarrik eman dela 
ulertuko da; kreditu pribilegiatuei eragingo die, ordea, atxikitzerakoan edo botoa 
ematerakoan esanbidez hala adierazi bada.

357. artikulua. Hartzekodun publikoak atxikitzea.

Kreditu publikoen titularrek hitzarmen-proposamenari atxikitzeko, aplikagarriak diren 
legezko arauak eta erregelamendu bereziak beteko dituzte.

358. artikulua. Atxikipenak errebokatzea.

Atxikipenak kasu hauetan bakarrik errebokatu ahal izango dira:

1.a Legeak ezarritako pasiboaren gehiengoak aurretiazko hitzarmen-proposamenik 
lortu ez arren, konkurtsopekoak proposamen horri berari eustea erabakitzen duenean, 
hitzarmen-fasean izapidetzeko. Errebokatzea hartzekodunen batzarra eratu aurretik egin 
beharko da, edo, idatzizko izapidetzearen kasuan, atxikipenetarako epea amaitu baino 
lehen.

2.a Atxikimenduan adierazitako kredituaren zenbatekoa edo mota behin betiko 
zerrendan aldatzen denean. Zerrenda hori bulego judizialean agerian jarri eta hurrengo 
bost egunetan bakarrik errebokatu ahal izango da. Osterantzean, hartzekoduna atxikitzat 
hartuko da zerrenda horretan ezarritakoaren arabera.

3.a Batzarrera bertaratzen den hartzekodun atxikiak, pertsonalki edo ordezkariaren 
bidez, proposamenaren aurka bozkatzen duenean.



BOLETÍN OFICIAL DEL ESTADO
127. zenbakiaren euskarazko gehigarria  2020ko maiatzaren 7a, osteguna  I. atala 97. or.

3. atala. Aurretiazko hitzarmen-proposamena onartzeko sistema

359. artikulua. Atxikimendu bidezko onarpena.

1. Edozein hartzekodun atxiki ahal izango zaio aurretiazko hitzarmen-proposamen 
bati, lege honetan ezarritako moduan eta betekizunekin.

2. Aurretiazko hitzarmen-proposamenaren hartzekodunen atxikipenak epaitegian 
aurkezteko epea proposamena izapidetzeko onartzen den egunean hasiko da, eta 
inbentarioa eta behin-behineko hartzekodunen zerrenda aurkaratzeko epea igarotakoan 
amaituko da.

3. Hartzekodunek gainerako hitzarmen-proposamenei egindako atxikipenak 
epaitegian aurkezteko epea hasiko da bertaratutakoei konkurtso-administrazioaren 
txostena aurkeztu dela jakinarazten zaienetik edo hitzarmen-proposamenaren ebaluazio-
txostena epaitegian agerian geratzen denetik, eta amaituko da hartzekodunen batzarrera 
bertaratutakoen zerrenda ixten den unean edo, idatzizko izapidetzearen kasuan, hori 
erabakitzen duen autoan epaileak zehaztutako datan.

4. atala. Gainerako hitzarmen-proposamenak onartzea

1. azpiatala. Hartzekodunen batzarrean onartzea

360. artikulua. Batzarrerako deialdia.

1. Aurretiazko hitzarmena onetsi ez bada, konkurtsoko epaileak, hitzarmen-
proposamenak aurkeztu ala ez, fase erkideari amaiera ematen dion autoan aginduko du 
Justizia Administrazioaren letraduak ezarritako toki, egun eta orduan hartzekodunen 
batzarra egiteko deialdia egitea, Prozedura Zibilaren urtarrilaren 7ko 1/2000 Legean 
ikustaldiak egiteko ezarritako erregelekin bat etorriz, eta deialdiaren publizitatea egitea 
erabakiko du. Nolanahi ere, deialdiaren iragarkia Estatuko Aldizkari Ofizialean eta 
Konkurtso-erregistro publikoan argitaratuko da.

2. Autoa konkurtsopekoari, konkurtso-administrazioari eta prozeduran pertsonatutako 
alderdi guztiei jakinaraziko zaie.

3. Deialdiaren jakinarazpenean adieraziko da hartzekodunak hitzarmen-
proposamenari edo -proposamenei atxiki ahal zaizkiela, edo haiei aurkakotza formula 
diezaieketela, lege honetan ezarritakoaren arabera.

4. Konkurtsopekoak aurretiazko hitzarmen-proposamenari eusten badio, epaileak 
autoa emango du hartzekodunen batzarrerako deialdia eginez, eta ez da behar 
proposamenaren gaineko beste ebazpenik, ezta konkurtso-administrazioaren 
ebaluaziorik ere.

361. artikulua. Batzarraren data.

1. Hitzarmen-proposamena aurkeztu denean edo aurretiazko proposamenari eutsi 
zaionean, hartzekodunen batzarrerako deialdia egin beharko da, autoaren datatik 
kontatzen hasi eta bigarren hilabetearen barruan.

2. Gainerako kasuetan, batzarra hirugarren hilabetean egingo da, data beretik 
kontatuta.

362. artikulua. Bertaratzeko eginbeharra.

1. Konkurtsopekoa hartzekodunen batzarrera bertaratu behar da, pertsonalki, edo 
hitzarmen-proposamenak onartzeko ahalmenak dituen ahalordedunak ordezkatuta. 
Konkurtsopekoa edo haren ordezkaria eztabaidetan beren izenean parte hartuko duen 
abokatuarekin batera bertaratu ahal izango dira.

2. Konkurtso-administratzaileak edo konkurtso-administrazioko kideek batzarrera 
bertaratzeko eginbeharra dute. Eginbehar hori ez betetzeak zehaztutako ordainsaria 

jasotzeko eskubidea galtzea ekarriko du, eta masara itzuli beharko dituzte jasotako 
kopuruak. Zehapen hori ezartzen duen ebazpenaren aurka apelazio-errekurtsoa jar 
daiteke.

3. Edozein kasutan ere, konkurtso-administratzailea edo, konkurtso-administrazio 
dualaren kasuan, bertako edozein kide ez bertaratzeak ez du berekin ekarriko batzarra 
etetea, epaileak hala erabakitzen ez badu; kasu horretan, Justizia Administrazioaren 
letraduak adierazi beharko du berrabiarazte-data.

363. artikulua. Bertaratzeko eskubidea.

1. Behin betiko zerrendan agertzen diren hartzekodunek batzarrera bertaratzeko 
eskubidea izango dute.

2. Batzarrera bertaratzeko eskubidea duten hartzekodunak ahalordedunaren bidez 
ordezka daitezke batzarrean, ahalordedun hori hartzekoduna izan zein izan ez. Pertsona 
bakar batek hainbat hartzekodun ordezkatu ahal izango ditu. Ezin izango dira ahalordedun 
izan ez konkurtsopekoa eta ez harekin lotura berezia duten pertsonak ere, hartzekodunak 
izan arren.

Prokuradorea hartzekodun baten izenean agertu bada konkurtsora, hartzekodun hori 
ordezkatu ahal izango du, hartzekodunen konkurtsoetan hartzekodunen batzarrera 
bertaratzeko ahalmena esanbidez eman zaionean bakarrik.

3. Ahalordea epaitegiko Justizia Administrazioaren letraduaren aurrean agertuz edo 
eskritura publikoaren bidez eman beharko da, eta ulertuko da batzarrera bertaratzeko 
ordezkaritza-ahalmenen barruan sartzen dela bertan esku hartzea eta botoa ematea 
orotariko hitzarmenetan.

4. Kreditu publikoen titularrak eta, hala denean, hartzekodun diren enpresa publikoak 
aplikagarri zaien legeriaren arabera prozedura judizialetan haien ordezkari eta 
defendatzaile izan daitezkeenek ordezkatzen dituztela joko da.

364. artikulua. Batzarreko mahaia.

1. Hartzekodunen batzarraren burua epailea izango da, edo, salbuespenez, 
konkurtso-administratzailea edo epaileak izendatutako konkurtso-administrazioko kidea.

2. Batzarreko idazkari gisa, epaitegiko Justizia Administrazioaren letradua arituko da. 
Nolanahi ere, hura batzarrean egotea ezinbestekoa izango da, eta konkurtso-
administrazioaren laguntza izango du.

365. artikulua. Bertaratutakoen zerrenda.

1. Batzarrera bertaratutakoen zerrenda osatzeko, hartzekodunen behin betiko 
zerrenda hartuko da oinarritzat, eta zehaztuko da, kasu bakoitzean, nortzuk joan diren 
pertsonalki, nortzuk joan diren ordezkari bidez, ordezkaritza emateko egintzaren 
identifikazioarekin, eta nortzuk jotzen diren bertaratutzat lege honetan xedatutakoaren 
arabera.

2. Bertaratutakoen zerrenda aktaren eranskin gisa jasoko da euskarri fisikoan nahiz 
informatikoan, eta, betiere batzarreko idazkaria arduratuko da haiek eginbidearen bidez 
jasotzeaz.

366. artikulua. Batzarraren eraketa.

1. Hartzekodunen batzarra deialdian ezarritako lekuan, egunean eta orduan bilduko da.
2. Batzarra eratuta dagoela ulertuko da, bertara badoaz gutxienez konkurtsoaren 

pasibo arruntaren erdia osatzen duten kredituen hartzekodun titularrak edo, bestela, 
bertara doazen hartzekodunek gutxienez hitzarmenak uki dezakeen konkurtsoaren 
pasiboaren erdia ordezkatzen badute, mendeko hartzekodunak kanpo utzita.

3. Zenbait proposamen sinatu dituzten hartzekodunak, arruntak zein pribilegiatuak 
izan, eta proposamenetatik edozeini garaiz eta behar bezala atxiki zaizkionak batzarrera 
bertaratzen ez badira ere, ulertuko da bertan daudela, eraketa-quorumaren ondoreetarako.

367. artikulua. Bilkura irekitzea.

1. Hartzekodunen batzarreko presidenteak bilkura irekiko du, eztabaidak zuzenduko 
ditu eta ahalordetzeen baliozkotasunari, bertaratutakoen egiaztapenari eta eztabaidagarriak 
izan daitezkeen gainerako alderdiei buruz erabakiko du.

2. Proposamena edo proposamenak izapidetzeko onartu ondoren eztabaidapean 
daudenak azalduko ditu batzarreko idazkariak bilkuraren hasieran, horien jatorria zehaztuz, 
baita, hala denean, proposamen horiek aurkeztu dituztenen titulartasunpeko kredituen 
zenbatekoa eta sailkapena ere.

368. artikulua. Informazioa jasotzeko eskubidea.

Batzarrera bertaratutako hartzekodunek edo haien ordezkariek azalpenak eskatu ahal 
izango dituzte konkurtso-administrazioaren txostenari eta administrazio horren jarduerari 
buruz, bai eta hitzarmen-proposamenari edo -proposamenei eta konkurtso-administrazioak 
egindako ebaluazioari buruz ere.

369. artikulua. Proposamenei buruzko eztabaida.

Eztabaidagai den proposamenaren edo diren proposamenen alde edo aurka ahoz 
esku hartzeko eskaerak jaso ondoren, presidenteak hitza emango die eskatzaileei, eta 
alde zein kontrako hiru esku-hartze alternatibo gertatu ondoren, uler dezake proposamena 
behar beste eztabaidatu dela.

370. artikulua. Proposamenen bozketa.

1. Eztabaida amaitu ondoren, presidenteak izenezko bozketaren mende jarriko du 
proposamena, boto-eskubidea duten hartzekodun bertaratuei dei eginda.

2. Bertaratu diren hartzekodunek botoa eman dezakete komenigarri deritzen moduan, 
proposamena sinatu arren edo hari atxiki bazaizkio ere.

3. Lehenik eta behin, konkurtsopekoak aurkeztutako proposamenari buruz 
eztabaidatu eta bozkatuko da. Onartu ezean, gauza bera egingo da hartzekodunek 
aurkeztutakoekin, ondoz ondo eta sinatzaileen titulartasunpeko kreditu guztiak handienetik 
txikienera antolatuta.

4. Proposamen bat onartu ondoren, ez da bidezkoa izango gainerakoei buruz 
eztabaidatzea, ezta haiek bozkatzea ere.

371. artikulua. Batzarraren luzapena.

Presidenteak erabaki ahal izango du bilkurak ondoz ondoko egun baliodun batez edo 
gehiagoz luzatzea.

372. artikulua. Batzarraren akta.

1. Batzarreko idazkariak batzarraren akta egingo du, Prozedura Zibilaren urtarrilaren 
7ko 1/2000 Legean jarduketak dokumentatzeko xedatutakoaren arabera. Aktan labur-labur 
azalduko da proposamen bakoitzaren eztabaidan gertatutakoa, eta bozketen emaitza 
azalduko da, hala eskatzen duten hartzekodunen botoa adierazita. Hartzekodunek eskatu 
ahal izango dute, orobat, beren esku-hartzeen testu idatzia biltzea aktara, jadanik autoetan 
jaso ez badira.

2. Bilkuren kopurua edozein izanda ere, batzarraren akta bakarra idatziko da.
3. Behin idazkariak batzarraren akta irakurri eta sinatuta, presidenteak bilkura 

amaitzat emango du.
4. Batzarra amaitu eta egun berean edo hurrengo egun baliodunean, idazkariak 

epaileari helaraziko dio akta.
5. Konkurtsopekoak, konkurtso-administrazioak eta edozein hartzekodunek 

eskubidea izango dute, beren kontura, aktaren lekukotza eskuratzeko. Lekukotza hori 

hitzez hitzekoa edo laburtua, osoa edo zati batena, izan daiteke, eta Justizia 
Administrazioaren letraduak egingo du, eta eskatzaileari emango zaio eskaera aurkeztu 
eta hurrengo hiru egunen barruan.

373. artikulua. Hartzekodunen batzarra grabatzea.

1. Hartzekodunen batzarra ikus-entzunezko euskarrian grabatuko da, Prozedura 
Zibilaren urtarrilaren 7ko 1/2000 Legean ikustaldiak grabatzeko aurreikusitakoaren arabera.

2. Konkurtsopekoak, konkurtso-administrazioak eta edozein hartzekodunek 
eskubidea izango dute, beren kontura, egindako grabazioaren kopia eskuratzeko. Grabazio 
hori Justizia Administrazioaren letraduak emango dio eskatzaileari, eskaera aurkeztu eta 
hurrengo hiru egunen barruan.

2. azpiatala. Onarpena, izapidetzea idatzizkoa denean

374. artikulua. Idatzizko izapidetzea.

Hartzekodunen kopurua hirurehun baino handiagoa denean, epaileak, fase erkideari 
amaiera ematen dion autoan, hitzarmenaren idatzizko izapidetzea erabaki ahal izango du.

375. artikulua. Idatzizko izapidetzearen araubidea.

1. Hitzarmenaren idatzizko izapidetzea erabakitzen duen autoak zehaztuko du 
atxikimenduak aurkezteko edo aurkeztu diren hitzarmen-proposamenei aurkakotza 
formulatzeko epemuga, zeina bi hilabetekoa izango baita, autoaren datatik kontatzen 
hasita.

2. Idatzizko izapidetzea erabakitzen duen autoaren datan oraindik hitzarmen-
proposamenik aurkeztu ez bada, aurreko apartatuan aurreikusitako epea amaitu baino 
hilabete lehenago baino ezingo dira aurkeztu. Hitzarmen-proposamenarekiko 
atxikimenduak eta aurkakotzak epaitegian egin beharko dira, bulego judizialean ebaluazio-
idazkia agerian geratzen denetik aurreko apartatuan aurreikusitako epea amaitu arte.

3. Proposamenaren aurka jartzea eta atxikimendua errebokatzea autoetan jaso 
beharko dira, idatzizko izapidetzea erabaki duen autoan ezarritako epemuga baino lehen.

4. Proposamenen onarpena egiaztatzeko hurrenkera hartzekodunen batzarrerako 
ezarritako berbera izango da.

5. atala. Hitzarmen-proposamena onartzeko beharrezkoak diren pasibo arruntaren 
gehiengoak

376. artikulua. Hitzarmen-proposamenak onartzeko beharrezkoak diren gehiengoak.

1. Hitzarmen-proposamenaren xedea bada kreditu arruntak osorik ordaintzea, 
gehienez ere hiru urteko epean, edo mugaeguneratutako kreditu arruntak berehala 
ordaintzea, ehuneko hogeitik beherako kitarekin, beharrezkoa izango da atxikitako 
hartzekodunek edo proposamenaren alde bozkatu dutenek ordezkatzen duten pasiboa 
handiagoa izatea proposamenaren aurka agertu diren edo aurka bozkatu duten 
hartzekodunen pasiboa baino.

2. Baldin eta hitzarmen-proposamenean jasotako kitak kredituaren zenbatekoaren 
erdia adinakoak edo hortik beherakoak badira; gehienez ere bost urteko epeko itxaronaldiak 
jaso badira, nagusi, interes edo zorpetutako beste edozein kopururekin lotuta; edota, 
hartzekodun publikoak edo lan-hartzekodunak ez diren gainerakoen kasuan, epe horretan 
kredituak partaidetza-kreditu bihurtzea jaso bada, pasibo arruntaren ehuneko berrogeita 
hamarra beharko da.

3. Hitzarmen-proposamenak edo bertan jasotako aukeraren batek beste edukiren bat 
duenean, pasibo arruntaren ehuneko hirurogeita bost beharko da.

4. Lege honetan ezarritakoaren ondoreetarako, pasibo arrunta da proposamenari 
atxiki zaizkion edo haren aldeko botoa eman duten kreditu arrunten eta kreditu pribilegiatu 
berezi edo orokorren batura.

377. artikulua. Zenbatzeko erregelak.

1. Kasuan kasuko hitzarmen-proposamenaren aldeko boto gisa zenbatuko dira 
hartzekodun arrunten edo proposamena sinatu duten pribilegiatuen botoak, bai eta 
batzarrera bertaratu ez eta lege honetan xedatutakoa aplikatuz bertaratutzat jo diren 
atxikitakoen botoak ere.

2. Konkurtsopekoak aurretiazko hitzarmen-proposamenari eutsi badio, atxikimendu 
edo aldeko boto gisa zenbatuko dira aurretiazko proposamen horri atxikitako hartzekodun 
arrunt edo pribilegiatuak, salbu eta atxikimendua errebokatu dutenean edo, beren kabuz 
edo ordezkariaren bidez, hartzekodunen batzarrera bertaratzen direnean.

378. artikulua. Tratu berezia.

1. Ezaugarri zehatz batzuk dituzten zenbait kredituri edo kreditu-multzo zehatz 
batzuei tratu berezia ematen dien hitzarmen-proposamena onartutzat jotzeko, beharrezkoa 
izango da, kasuan kasuko gehiengoa erdiesteaz gain, tratu berezi horrek ukitzen ez duen 
pasiboaren atxikimendua edo aldeko botoa, betiere proportzio berean.

2. Ondore horietarako, ulertuko da ez dagoela tratu berezirik proposamenari 
atxikitzen zaizkion edo hitzarmen-proposamenean aldeko botoa eman duten hartzekodun 
pribilegiatuen mesederako pribilegio horren berezko abantailei eusten zaienean, baldin eta 
hartzekodun horiek kita, itxaronaldi edo bien mende geratzen badira, arruntak bezala.

6. atala. Emaitza egiaztatzea eta aldarrikatzea

379. artikulua. Emaitza egiaztatzea eta aldarrikatzea.

1. Hartzekodunen batzarrean hitzarmen-proposamenaren bozketa amaitu ondoren, 
Justizia Administrazioaren letraduak emaitza egiaztatuko du eta berehala aldarrikatuko du 
batzarrean bertan.

2. Proposamena aurretiazkoa bada edo epaileak idatzizko izapidetzea erabaki badu, 
Justizia Administrazioaren letraduak emaitza egiaztatuko du eta dekretu bidez aldarrikatuko 
du. Dekretu hori atxikimenduak aurkezteko epea amaitu eta hurrengo hamar egunen 
barruan emango du.

3. Proposamenak hartzekodunen onarpena lortu badu legeak galdatutako konkurtso-
pasiboaren gehiengoekin, Justizia Administrazioaren letraduak, emaitza aldarrikatzean, 
legitimatuei ohartaraziko die eskubidea dutela hitzarmenaren onespen judizialari aurka 
egiteko.

7. atala. Konkurtsopekoak hitzarmen-proposamena onartzea

380. artikulua. Konkurtsopekoak hitzarmen-proposamena onartzea.

1. Konkurtsopekoak edozein unetan onar dezake hartzekodunek aurkeztutako 
hitzarmen-proposamena.

2. Nolanahi ere, joko da konkurtsopekoak proposamena onartu duela, baldin eta 
epailea hitzarmena onestearen aurka ez badago edo likidazio-fasea irekitzea eskatu ez 
badu.

V. KAPITULUA

Epaileak hitzarmena onestea

1. atala. Hitzarmenaren onespen judizialaren izaera beharrezkoa

381. artikulua. Onespen judizialaren mende jartzea.

Hitzarmen-proposamenak hartzekodunen onarpena lortu badu legeak galdatutako 
konkurtso-pasiboaren gehiengoekin, Justizia Administrazioaren letraduak, emaitza 
aldarrikatzen den egun berean edo hurrengo egun baliodunean, epailearen onespenaren 
mende jarriko du onartutako hitzarmena.

2. atala. Hitzarmenaren onespen judizialari aurka egitea

382. artikulua. Aurkakotza formulatzeko legitimazioa.

1. Hitzarmenaren onespen judizialari aurka egiteko legitimazio aktiboa, aurretiazko 
hitzarmen-proposamenaren edo idatzizko izapidetzearen kasuan, proposamenari atxiki ez 
zaienei dagokie, eta, hartzekodunen batzarrean izapidetuz gero, batzarrera bertaratu ez 
diren hartzekodunei, boto-eskubidea legez kontra kendu zaienei, eta gehiengoz onartutako 
hitzarmen-proposamenaren aurka bozkatu dutenei, bai eta, edozein kasutan, konkurtso-
administrazioari ere.

2. Likidazio-fasea irekitzea eskatu ez duen konkurtsopekoak hitzarmenaren onespen 
judizialari aurka egin ahal izango dio, baldin eta hartzekodunek onartutako hitzarmen-
proposamena egin ez badu eta, ondoren, proposamen horrekin bat etorri ez bada. Bestela, 
epaileak hitzarmena onesten badu, haren mende geratuko da.

383. artikulua. Aurka egiteko arrazoiak.

1. Aurka egitea arrazoi hauetan bakarrik oinarritu ahal izango da:

1.a Lege honek hitzarmenaren edukiari buruz ezartzen dituen arauak haustean.
2.a Lege honek atxikimenduen edo botoen formari eta edukiari buruz ezartzen dituen 

arauak haustean.
3.a Kredituen titular legitimoak ez direnek proposamenari atxikitzean edo haren 

aldeko botoa ematean, edo atxikimenduak edo botoak hartzekodun arrunten arteko tratu-
parekotasunari eragiten dioten maniobren bidez lortzean, atxikimendu edo boto horiek 
erabakigarriak izan direnean hitzarmen-proposamen bat onesteko.

4.a Lege honek hitzarmen-proposamena idatziz izapidetzeari buruz edo batzarra 
eratzeari edo egiteari buruz ezartzen dituen arauak haustean.

2. Ezin izango dio aurka egin batzarra eratzeko edo egiteko lege-haustean oinarriturik, 
batzarrera joan arren, lege-hauste hori egin den unean salatu ez duenak, edo, batzarra 
eratu baino lehenagokoa bada, eratutzat jotzeko unean salatu ez duenak, salbu eta 
aurreko apartatuko hirugarren zenbakian aipatutako inguruabarretatik bat gertatzen 
denean.

384. artikulua. Hitzarmena betetzeko bideraezintasun objektiboagatiko aurkakotza.

Hitzarmenaren onespen judizialari aurkakotza formulatzeko legitimazioa duten 
hartzekodunek, banaka edo taldekatuta, kreditu arrunten ehuneko bostaren titular badira 
gutxienez, eta konkurtso-administrazioak, gainera, hitzarmenaren onespen judizialari aurka 
egin ahal izango diote, baldin eta onespen hori objektiboki bideraezina bada.

385. artikulua. Aurka egiteko epea.

Hitzarmenaren onespen judizialarekiko aurkakotza hamar eguneko epean aurkeztu 
beharko da, Justizia Administrazioaren letraduak emaitza aldarrikatu eta hurrengo egunetik 
kontatzen hasita.

386. artikulua. Aurkakotza izapidetzea.

Hitzarmenaren onespen judizialari aurka egiteko, konkurtso-intzidentearen bideak 
baliatuko dira.

387. artikulua. Kautela-neurriak aurkakotza izapidetu bitartean.

Epaileak, aurkakotza izapidetzeko onartzean eta gainerako alderdiak epatzean horiek 
erantzuna eman dezaten, beharrezkoak diren kautela-neurriak har ditzake, aurkakotzaren 
izapidetzearen ondoriozko atzerapenak oztopa ez dezan onartutako hitzarmena 
etorkizunean betetzea, aurkakotasuna ezetsi bada. Kautela-neurri horien artean, 
onartutako hitzarmena betetzen hastea erabaki dezake epaileak, zehaztutako behin-
behineko baldintzen mende.

3. atala. Hitzarmenaren onespen judiziala

388. artikulua. Epaileak hitzarmena onesteko dituen ahalmenak.

1. Epaileak ezin izango du aldatu hitzarmena onesteko aurkeztutako edukia, baina 
akats materialak edo kalkulu-akatsak zuzendu ahal izango ditu.

2. Beharrezkoa denean, epaileak hitzarmeneko klausulen interpretazio zuzena 
finkatu ahal izango du.

389. artikulua. Hitzarmenaren onespen judiziala.

Onespenari aurka egiteko epea amaitu eta hurrengo bost egunen barruan, aurka egin 
ez bazaio, edo intzidentea izapidetu eta hamar eguneko epearen barruan, halakorik egin 
bada, epaileak hitzarmena onesteko edo ezesteko epaia emango du. Epaileak onesten 
duen autoan oso-osorik jaso beharko du onetsitako hitzarmena.

390. artikulua. Oneste-epaiaren publizitatea.

Hitzarmena onesten duen epaiari konkurtso-deklarazioaren autoaren publizitate bera 
emango zaio.

391. artikulua. Aurkakotza baiesten duen epaia.

1. Epaiak baietsi badu hitzarmen-edukiari buruzko lege-haustean edo hitzarmena 
betetzeari buruzko bideraezintasun objektiboan oinarritutako aurkakotza, epaiak 
hitzarmena errefusatu dela deklaratuko du. Horren aurka apelazio-errekurtsoa jarri ahal 
izango da.

2. Epaiak baiesten badu batzarra eratzearen edo egitearen arloko lege-haustearen 
ondoriozko aurkakotza, epaileak erabakiko du Justizia Administrazioaren letraduak 
hartzekodunen beste batzar bat deitzea, lege honetan ezarritako publizitate- eta 
aurrerapen-baldintza berberekin. Epaia eman eta hurrengo hilabetean egin beharko da 
batzarra.

Batzar horretan eztabaidatu eta bozkatuko da aurreko batzarrean gehiengoa lortu duen 
hitzarmen-proposamena, eta, hura errefusatua izanez gero, izapidetzeko onartu diren 
gainerako proposamen guztiak eztabaidatu eta bozkatuko dira, lege honetan ezarritako 
hurrenkeraren arabera.

Epaiak baiesten badu idatzizko izapidean arau-haustearen ondoriozko aurka-jartzea, 
epaileak erabaki ahal izango du Justizia Administrazioaren letraduak batzarrerako deialdia 
egitea, aurreko baldintzetan, edo beste idatzizko izapidetze bat egitea, epaia eman eta 
hogeita hamar eguneko epean, gehienez ere.

392. artikulua. Onartutako hitzarmena ofizioz errefusatzea.

1. Epaileak, aurka egin bazaio edo ez, ofizioz errefusatuko du hartzekodunek 
onartutako hitzarmena, baldin eta hautematen badu lege honek hitzarmenaren edukiari, 
atxikimenduen forma eta edukiari, idatzizko izapidetzeari edo batzarraren eraketari eta 
haiek egiteari buruz ezarritako arauetatik bat urratu dela.

2. Hautemandako arau-hausteak zenbait atxikimenduen forma eta edukia ukitzen 
baditu, epaileak, auto bidez, hilabeteko epea emango du atxikimendu horiek egin daitezen 
legean ezarri betekizunekin eta bertan jarri moduan, eta, behin epe hori igarota, ebazpen 
egokia emango du.

3. Hautemandako arau-hausteak batzarra eratzeari edo egiteari eragiten badio, 
epaileak autoa emango du, Justizia Administrazioaren letraduak beste batzar baterako 
deia egin dezan, lege honetan ezarritako publikotasun- eta aurrerapen-betekizun 
berberekin. Batzarra ebazpen judiziala eman eta hurrengo hilabetean egin beharko da.

4. Hautemandako arau-hausteak hitzarmenaren idatzizko izapidetzeari buruzko 
erregelei eragiten badie, epaileak erabakiko du idazkari judizialak batzarrerako deialdia 
egitea, aurreko apartatuan adierazitako moduan, edo beste idatzizko izapidetze bat egitea, 
autoaren datatik gehienez hilabeteko epean.

VI. KAPITULUA

Hitzarmenaren efikazia

393. artikulua. Hitzarmenaren efikazia hastea.

1. Hitzarmenak efikazia izango du hura onesten duen epaiaren datatik aurrera.
2. Aurreko apartatuan ezarritakoa gorabehera, epaileak, hitzarmenaren edukia dela-

eta, efikazia hori atzeratzea erabaki ahal izango du, ofizioz edo alderdiak hala eskatuta, 
oneste-epaia irmo bihurtzen den egunera arte. Hitzarmenaren efikazia atzeratzea partzialki 
erabaki ahal izango da.

394. artikulua. Konkurtso-deklarazioaren ondoreak amaitzea.

1. Hitzarmenaren efikaziatik aurrera, konkurtso-deklarazioaren ondore guztiak 
amaituko dira, eta haien ordez, hala denean, hitzarmenean bertan ezarritakoak jarriko dira.

2. Prozedura amaitu arte iraungo dute laguntzeko eta informazioa emateko 
eginbeharrek.

395. artikulua. Konkurtso-administrazioak bere jarduna amaitzea.

1. Hitzarmena efikaza denetik, konkurtso-administrazioak bere jarduna amaituko du.
2. Konkurtso-administrazioak bere jardunaren kontuak emango dizkio konkurtsoko 

epaileari, horrek zehaztutako epean.
3. Jardunaren amaiera gorabehera, konkurtso-administrazioak legitimazio osoa 

izango du aribidean dauden intzidenteekin jarraitzeko, bai eta seigarren atalean jarduteko 
ere, intzidente horietan ematen diren epaiak eta kalifikazio-epaia behin-behinean edo 
behin betiko exekutatzea eskatzeko ahalmenekin.

396. artikulua. Hitzarmenaren beharrezko hedatzea.

1. Hitzarmenaren edukiak zorduna eta hartzekodun arrunt eta mendekoak lotetsiko 
ditu, konkurtso-deklarazioa baino lehenagokoak diren mota horretako kredituei dagokienez, 

nahiz eta haiek hitzarmen-proposamenari atxiki ez edo horren aldeko botoa eman ez, edo, 
edozein arrazoirengatik, haiek aitortu ez.

2. Hitzarmenean hartzekodun arruntentzat ezarritako kita eta itxaronaldi berberek 
ukituko dituzte mendeko hartzekodunak ere, baina itxaronaldi-epeak hitzarmena oso-osorik 
betetzen denetik zenbatuko dira, azken horiei begira. Salbu geratzen dira mendeko 
hartzekodunek hautatzeko ahalmena baliatzeak sor ditzakeen ondoreak.

397. artikulua. Hitzarmena kreditu pribilegiatuetara hedatzea.

1. Hartzekodun pribilegiatuak epaileak onetsitako hitzarmenari lotuta geratuko dira, 
baldin eta proposamenaren egile izan badira edo hari atxiki bazaizkio, salbu eta 
atxikimendua errebokatu badute, edo haren aldeko botoa eman badute, bai eta 
hartzekodunek jada onartu duten edo epaileak onetsi duen hitzarmenari modu egokian 
atxikitzen bazaizkio ere, hura betetzeko deklarazio judiziala egin aurretik.

2. Aurreko apartatuan xedatutakoari kalterik egin gabe, hartzekodun pribilegiatuak 
hitzarmenari lotuta geratuko dira, halaber, dagokien mota berean gehiengo hauek lortu 
direnean:

1.a Mota horretako kreditu pribilegiatuen zenbatekoaren ehuneko hirurogei, baldin 
eta hitzarmena kredituak osorik hiru urtetik beherako epean ordaintzean badatza, edo 
mugaeguneratutako kredituak berehala ordaintzean ehuneko hogeitik beherako kitarekin; 
edo kredituaren zenbatekoaren erdia edo hortik beherako kitak dituenean; itxaronaldien 
kasuan, nagusiarenak, interesenak edo zor den beste edozein kopururenak, epe batekin, 
gehienez bost urtekoa; edo, hartzekodun publikoak edo lan-hartzekodunak ez diren 
hartzekodunen kasuan, kredituak partaidetza-kreditu bihurtzea epe berean.

2.a Mota bereko kreditu pribilegiatuen zenbatekoaren ehuneko hirurogeita hamabost, 
bestelako edukia duten hitzarmenetan.

Pribilegio berezia duten hartzekodunen kasuan, gehiengoa kalkulatzeko, mota 
bakoitzaren barruan emandako bermeen balio osoaren gainean berme onartzaileen 
proportzioa hartuko da kontuan.

Pribilegio orokorra duten hartzekodunen kasuan, gehiengoa kalkulatzeko, mota 
bakoitzaren barruan pribilegio orokorra duen pasiboaren osoaren gainean onartutako 
pasiboa hartuko da kontuan.

398. artikulua. Hitzarmenaren efikazia objektiboa.

Kreditu arruntak eta mendeko kredituak kitak hartzen duen zatian geratuko dira 
azkenduta, itxaronaldiaren ondorioz galdagarritasunean geroratuta, eta, oro har, 
hitzarmenaren edukiak eraginda. Erregela bera aplikatuko zaie hitzarmenaren efikazia 
duten kreditu pribilegiatuei.

399. artikulua. Eskubideen kontserbazioa.

1. Hitzarmenak ez du ondorerik sortuko hartzekodunek konkurtsopekoarekin 
solidarioak diren betebeharpekoen aurrean dituzten eskubideei dagokienez, ez eta 
fidatzaile edo abal-emaileen aurrean dituzten eskubideei dagokienez ere, salbu eta 
hartzekodun horiek proposamenaren egile izan direnean, proposamenarekin bat egin 
dutenean, salbu eta atxikimendua errebokatu badute, edo horren aldeko botoa eman 
dutenean. Betebeharpeko solidarioek, fidatzaileek eta abal-emaileek ezin izango dute 
eskatu ez hitzarmenaren onespena, ez hitzarmenaren edukia, haien kaltetan.

2. Konkurtsopekoaren betebeharpeko solidario, fidatzaile edo abal-emaileek 
proposamenaren egile izan diren hartzekodunen, proposamenari atxiki zaizkionen —
atxikimendua errebokatu dutenean izan ezik— edo haren aldeko botoa eman dutenen 
aurrean duten erantzukizuna arautuko da gai horri buruz ezarritako itunen bidez, eta, 
halakorik izan ezean, hartu duten betebeharrari aplikagarriak diren legezko arauen arabera.

VII. KAPITULUA

Hitzarmena betetzea

1. atala. Hitzarmena betetzea

400. artikulua. Aldizkako informazioa.

Sei hilean behin, hitzarmena onesten duen epaiaren efikazia osoaren edo partzialaren 
datatik kontatzen hasita, konkurtsopekoak konkurtsoko epaileari hitzarmenaren 
betetzearen berri emango dio.

401. artikulua. Betetzea.

1. Konkurtsopekoak uste duenean hitzarmena oso-osorik bete duela, konkurtsoko 
epaileari kasuan kasuko txostena aurkeztuko dio justifikazio egokiarekin, eta betetzearen 
deklarazio judiziala eskatuko dio. Justizia Administrazioaren letraduak erabakiko du 
txostena eta eskaera bulego judizialean agerian jartzea.

2. Agerian jartzen direnetik hamabost egun igarota, epailearen iritziz hitzarmena bete 
bada, halaxe deklaratuko du auto bidez, eta epaileak horri onespenaren publizitate bera 
emango dio.

2. atala. Hitzarmena ez betetzea

402. artikulua. Ez-betetzearen deklarazioa eskatzeko legitimazioa.

1. Edozein hartzekodunek uste badu hitzarmena ez dela bete berari dagokion zatian, 
epaileari eskatu ahal izango dio ez-betetzearen deklarazioa.

2. Hitzarmena bete bitartean, zordunak masa aktiboaren ondasunak eta eskubideak 
administratzeko eta xedatzeko ahalmenak egikaritzea debekatzeko edo mugatzeko 
neurriak urratzea hitzarmena ez betetzea izango da, eta edozein hartzekodunek eskatu 
ahal izango dio hori epaileari.

403. artikulua. Ez-betetzea eskatzeko eta deklaratzeko araubidea.

1. Hitzarmena ez betetzearen deklarazioa eskatzeko akzioa egikaritu ahal izango da 
ez-betetzea gertatzen denetik, eta betetze-autoa azkenekoz argitaratu eta bi hilabetera 
iraungiko da.

2. Hitzarmena ez dela bete deklaratzeko demanda konkurtso-intzidentearen bidetik 
izapidetuko da.

3. Baietsiz gero, hitzarmena ez betetzeari buruzko deklarazioan, epaileak 
suntsiarazita dagoela deklaratuko du, eta masa aktiboaren likidazio-fasea irekiko du.

4. Intzidentea ebazten duen epaiaren aurka, apelazio-errekurtsoa jarri ahal izango 
da.

404. artikulua. Ez-betetzearen deklarazioaren ondoreak.

1. Ez-betetzearen deklarazioa irmo bihurtzen denetik, kitak, itxaronaldiak eta 
hitzarmenean itundutako kredituen beste edozein aldaketa ondorerik gabe geratuko dira.

2. Ez-betetzearen deklarazioa irmo bihurtzen denetik, pribilegio berezia duten 
hartzekodunek, baldin eta hitzarmenaren efikazia hedatu bazaie edo, hitzarmena onetsi 
ondoren, hitzarmenari atxiki bazaizkio, bermearen exekuzio banandua hasi edo 
berrabiarazi ahal izango dute, likidazio-fasea ireki ala ez. Kasu horretan, hartzekodun 
exekutatzaileak bere egingo du exekuzioaren ondoriozko zenbatekoa, gehienez ere 
jatorrizko zorraren kopuruan. Gainerakoa, halakorik baldin badago, konkurtsoaren masa 
aktiboari egokituko zaio.

405. artikulua. Hitzarmena exekutatzeko egindako egintzak.

1. Onetsitako hitzarmena exekutatzean konkurtsopekoak edo hirugarrenek egindako 
egintzek ondore guztiak izango dituzte.

2. Aurreko apartatuan ezarritakoa gorabehera, ez-betetzearen deklarazioa irmo 
bihurtzen denetik, deuseztagarriak izango dira hitzarmena betetzeko fasean egindako 
egintzak, baldin eta hitzarmena bera urratzen badute edo inguruabar berdinetan dauden 
hartzekodunen tratu-berdintasuna aldatzen badute, eta hutsaldu ahal izango dira zordunak 
fase horretan egin eta masa aktiboarentzat kaltegarriak diren egintzak, iruzurra egon dela 
egiaztatzen bada.

VIII. TITULUA

Masa aktiboa likidatzea

I. KAPITULUA

Likidazio-fasea irekitzea

406. artikulua. Likidazioa irekitzea zordunak eskatuta.

Zordunak edozein unetan eska dezake likidazioa, eta epaileak, eskaera egin eta 
hurrengo hamar egunen barruan, autoa emango du likidazio-fasea irekitzeko.

407. artikulua. Likidazioa nahitaez irekitzea.

1. Hitzarmena indarrean dagoen bitartean, konkurtsopekoak likidazioa eskatu 
beharko du, bertan hitzemandako ordainketak betetzea ezinezkoa jakiten duenetik eta 
hitzarmena onetsi ondoren hartutako betebeharrak ezagutzen dituenetik.

2. Konkurtsopekoak ez badu likidazioa eskatzen hitzarmenaren indarraldian, 
hartzekodunetatik edozeinek eskatu ahal izango du, konkurtso-deklarazioa oinarritu 
dezaketen egitateetako bat dagoela egiaztatzen badu.

Epaileak auto bidez ebatziko du, konkurtsopekoari entzun ondoren, likidazioa irekitzea 
bidezkoa den ala ez.

408. artikulua. Likidazioa irekitzea konkurtso-administrazioak eskatuta.

Konkurtso-administrazioak likidazio-fasea irekitzeko eskatu ahal izango du, baldin eta 
lanbide- edo enpresa-jarduera erabat edo partzialki uzten bada. Eskaera konkurtsopekoari 
helaraziko zaio, hiru eguneko epean. Epaileak auto bidez ebatziko du eskaera, hurrengo 
bost egunen barruan.

409. artikulua. Likidazioa ofizioz irekitzea.

1. Likidazio-fasea ofizioz irekiko da honako hauek gertatzen direnean:

1.a Legezko epean hitzarmen-proposamenik aurkeztu ez izana edo aurkeztutakoak 
izapidetzeko onartu ez izana.

2.a Hartzekodunen batzarrean edo idatzizko izapidean hitzarmen-proposamenik 
onartu ez izana.

3.a Ebazpen judizial irmoaren bidez errefusatu izana hartzekodunen batzarrean 
onartutako hitzarmena edo idatziz izapidetutako hitzarmena; kasu horietan ez da bidezkoa 
izango batzarrerako beste deialdirik egitea, ezta idatzizko izapide berririk egitea ere.

4.a Epaileak onetsitako hitzarmenaren deuseztasuna ebazpen irmo baten bidez 
deklaratu denean.

5.a Hitzarmenaren ez-betetzea epailearen ebazpen irmo baten bidez deklaratu 
denean.

2. Aurreko apartatuaren 1. eta 2. kasuetan, epaileak likidazio-fasea irekitzeko 
erabakia auto bidez hartuko du, beste inolako izapiderik gabe; auto hori 
konkurtsopekoari, konkurtso-administrazioari eta prozeduran pertsonatutako alderdi 
guztiei jakinaraziko zaie.

Gainerako kasuetan, epaileak likidazio-fasea irekitzea erabakiko du, hori eragin duen 
ebazpenean, eta irmo bihurtzen denean ordainduko da.

410. artikulua. Likidazio-irekieraren publizitatea.

Likidazio-fasea ireki dela deklaratzen duen ebazpen judizialari publizitate bera emango 
zaio konkurtso-deklarazioaren autoari dagokionez.

II. KAPITULUA

Likidazio-fasea irekitzearen ondoreak

411. artikulua. Ondore orokorrak.

Likidazio-fasean lege honen I. liburuko III. tituluan jasotako arauak aplikatuko dira, 
kapitulu honetako arau zehatzen kontrakoak ez diren neurrian.

412. artikulua. Konkurtso-administrazioa birjartzea.

Hitzarmenaren efikaziaren ondorioz konkurtso-administrazioak kargua utzi badu, 
epaileak, likidazioa irekitzea erabakitzen duen ebazpen berean, bere kargua betetzean 
birjarriko du, edo beste bat izendatuko du.

413. artikulua. Konkurtsopekoaren gaineko ondoreak.

1. Likidazio-fasean, konkurtsopekoaren egoera masa aktiboaren gaineko 
administratze- eta xedatze-ahalmenen egikaritza eteteari dagokiona izango da, lege honen 
I. liburuko III. tituluan horretarako ezarritako ondore guztiekin.

2. Konkurtsopekoa pertsona fisikoa bada, likidazioa irekitzeak masa aktiboaren 
kargurako mantenu-eskubidea azkentzea ekarriko du, salbu eta hori ezinbestekoa 
denean konkurtsopekoaren eta haren ezkontidearen gutxieneko beharrizanei 
erantzuteko, edo, bestela, hautematen duenean badela esanbidezko edo isilbidezko 
itunik, bizikideek ondare erkidea eratzeko duten borondate zalantzagabearen ondorioz, 
izatezko bikote inskribatuaren beharrizanei erantzuteko, bai eta bere ahalpeko 
ondorengoenei ere.

3. Konkurtsopekoa pertsona juridikoa bada, likidazio-fasea irekitzen duen ebazpen 
judizialak desegite-deklarazioa jasoko du, hori adostuta ez badago, eta, edozein kasutan, 
administratzaile edo likidatzaileen kargu-uztea; horren ordez, konkurtso-administrazioa 
jarriko da ondore guztietarako, konkurtso-prozeduran eta alderdi den intzidenteetan 
konkurtsopekoaren ordezkari gisa jarraitu ahal izateari kalterik egin gabe.

414. artikulua. Konkurtso-kredituen gaineko ondoreak.

Lege honen I. liburuko III. tituluaren III. kapituluan ezarritako ondoreez gain, 
likidazioaren irekierak ekarriko du konkurtso-kreditu geroratuen epemuga aurreratzea, bai 
eta beste prestazio batzuk diru bihurtzea ere.

III. KAPITULUA

Likidazio-eragiketak

1. atala. Likidazio-erregela orokorrak

415. artikulua. Erregela orokorrak.

1. Likidazio-eragiketak konkurtso-administrazioak egingo duen likidazio-plan baten 
arabera egingo dira; plan horrek onespen judiziala beharko du.

2. Likidazio-plana onesten ez bada, eta, hala denean, onetsiak aurreikusi ez duen 
guztian, likidazio-eragiketak kapitulu honetan ezarritako erregela osagarrietara egokituko 
dira.

3. Nolanahi ere, likidazio-plana onetsi edo ez, I. liburuko IV. tituluan pribilegio bereziari 
lotutako ondasun edo eskubideak diru bihurtzeari buruz eta ekoizpen-unitateak edo 
enpresa osoa besterentzeari buruz ezarritako erregela bereziak aplikatu beharko dira.

2. atala. Likidazio-plana

416. artikulua. Likidazio-plana aurkeztea.

1. Likidazio-fasea irekitzeko ebazpena jakinarazi eta hurrengo hamabost egunen 
barruan, konkurtso-administrazioak plan bat aurkeztuko dio epaileari, konkurtsoaren masa 
aktiboan sartutako ondasun eta eskubideak diru bihurtzeko. Konkurtsoaren konplexutasuna 
dela-medio komenigarria izango balitz, epaileak, konkurtso-administrazioak hala eskatuta, 
epe hori luzatzeko erabakia hartu ahal izango luke, iraupen bera duen beste epealdi 
baterako.

2. Likidazioa irekitzea konkurtso-deklarazioaren auto berean edo konkurtso-
administrazioaren txostena aurkezteko epea amaitu baino lehen erabaki bada, likidazio-
plana txosten horren eranskin gisa aurkeztuko da.

3. Justizia Administrazioaren letraduak erabakiko du plana bulego judizialean eta 
horretarako izendatzen dituen tokietan agerian jartzea, eta egokitzat jotzen duen moduan 
iragarriko du.

417. artikulua. Likidazio-plana egiteko lege-irizpideak.

1. Konkurtso-administrazioak likidazio-plana egingo du, kontuan hartuta 
konkurtsoaren interesa eta hartzekodunen asebetetzerik egokiena.

2. Ahal den guztietan, masa aktiboko establezimendu, ustiategi eta beste edozein 
ekoizpen-unitate guztien edo haietako batzuen besterentze unitarioa proiektatu beharko da 
likidazio-planean.

3. Kreditu publikoen kasuan izan ezik, likidazio-planean ondasunen edo eskubideen 
lagapena aurreikusi ahal izango da, konkurtso-kredituak ordainean emateko edo 
ordaintzeko. Ordainean edo ordainketarako lagatzeko, ukitutako hartzekodunen 
adostasuna beharko da.

418. artikulua. Likidazio-planari buruzko oharrak eta aldaketa-proposamenak.

1. Bulego judizialean likidazio-plana aurkeztu eta hurrengo hamabost egunen 
barruan, konkurtsopekoak, konkurtso-hartzekodunak eta, halakorik izanez gero, langileen 
ordezkariek oharrak eta aldaketa-proposamenak egin ahal izango dituzte.

2. Likidazio-planak lan-baldintzen funtsezko aldarazte, lekualdatze, kaleratze, 
kontratu-etete edo lanaldi-murrizketa kolektiboari buruzko aurreikuspenak jasotzen baditu, 
lege honetan lan-kontratuei buruz ezarritakoa beteko da.

419. artikulua. Likidazio-plana onestea.

1. Aurreko artikuluak aipatutako epea igaro ondoren, epaileak, konkurtsoaren onerako 
komenigarritzat jotzen duenaren arabera, auto bidez onetsi beharko du plana, aurkeztu 
den moduan; halaber, beharrezkotzat edo egokitzat jotzen dituen aldaketak sartu beharko 
ditu planean, edo likidazioa erabaki beharko du, legezko erregela osagarrien arabera. 
Onesten den autoan epaileak oso-osorik jaso beharko du onetsitako likidazio-plana.

2. Planaren onespenak baimen-balioa izango du pribilegio berezia duen kredituari 
atxikitako ondasun edo eskubideak besterentzeko, haiek ordainean emateko edo 
ordaintzeko, edo ekoizpen-unitateak besterentzea baimentzeko, onetsitako planean 
berariaz hala jasota dagoenean.

3. Autoaren aurka apelazio-errekurtsoa jarri ahal izango dute interesdunek.

420. artikulua. Likidazio-plana aldatzea.

1. Konkurtso-administratzaileak edozein unetan eska diezaioke epaileari onetsitako 
plana aldatzeko, baldin eta komenigarritzat jotzen badu hori konkurtsoaren onerako eta 
hartzekodunen asebetetzerik azkarrena lortzeko. Eskaeran, aldatu behar diren planaren 
erregela zehatzak zehaztuko dira, bai eta ezabatu edo sartu behar direnak ere.

2. Aldaketak bat etorri beharko du lege honetan likidazio-plana onesteko ezarritako 
izapideekin.

3. Komenigarritzat jotzen badu, epaileak, auto bidez, proposatutako aldaketa onetsi 
ahal izango du konkurtso-administratzaileak eskatu bezala, bertan beharrezkotzat edo 
egokitzat jotzen dituen aldaketak sartu ahal izango ditu, edo aldaketa-eskaera ukatu ahal 
izango du.

4. Autoaren aurka apelazio-errekurtsoa jarri ahal izango dute interesdunek.

3. atala. Erregela osagarriak

1. azpiatala. Besterentze-prozedura

421. artikulua. Premiamendu-prozeduraren erregela.

Likidazio-planean aurreikuspenik egin ezean, masa aktiboko ondasunak eta 
eskubideak, izaeraren arabera, Prozedura Zibilaren urtarrilaren 7ko 1/2000 Legean 
premiamendu-prozedurarako ezarritako xedapenen arabera besterenduko dira.

2. azpiatala. Multzoaren erregela

422. artikulua. Multzoaren erregela.

1. Osotasun gisa besterenduko dira masa aktiboko establezimenduak, ustiategiak eta 
ondasunen edo zerbitzuen beste edozein ekoizpen-unitate.

2. Konkurtsoaren onerako komenigarritzat jotzen duenean, epaileak, aldez aurretik 
konkurtso-administrazioak txostena eginda, auto bidez erabaki ahal izango du 
establezimendu, ustiategi eta beste edozein ekoizpen-unitate edo haietako batzuk edo 
haiek osatzen dituzten elementuak banan-banan besterentzea.

3. Ezingo da errekurtsorik jarri establezimenduak, ustiategiak eta beste edozein 
ekoizpen-unitate edo haietako batzuk edo haiek osatzen dituzten elementuak banan-banan 
besterentzea erabakitzen duen autoaren aurka.

IV. KAPITULUA

Likidatu beharreko ondasun eta eskubideen publizitatea

423. artikulua. Likidatu beharreko ondasun eta eskubideen publizitatea.

Konkurtsopekoa pertsona juridikoa bada, konkurtso-administrazioak, likidazio-plana 
onetsi edo likidazioa legezko erregela osagarrien bidez egitea erabaki ondoren, masa 
aktiboa besterentzea errazteko behar den informazio guztia bidali beharko du, Konkurtso-
erregistro publikoko konkurtso-likidazioen atarian argitara dadin.

Zehazki, honelako informazioa igorriko du: konkurtsopeko pertsona juridikoaren forma 
juridikoa, sektorea, jardun-esparrua, martxan egon den denbora, negozio-bolumena, 
balantzearen tamaina, langile kopurua, enpresaren aktibo garrantzitsuenen inbentarioa, 
hirugarrenekin indarrean dituen kontratuak, indarreko administrazio-lizentzia eta 
-baimenak, enpresaren pasiboak, sartuta dagoen epai-, administrazio-, arbitraje- edo 
bitartekotza-prozesuak eta lan-arloko alderdi garrantzitsuak.

V. KAPITULUA

Hiru hilean behingo likidazio-txostenak

424. artikulua. Hiru hilean behingo likidazio-txostenak.

1. Likidazio-fasea irekitzen denetik hiru hilean behin, konkurtso-administrazioak 
eragiketen egoerari buruzko txostena aurkeztuko dio konkurtsoko epaileari. Txosten 
horrekin batera, masaren aurkako kredituen zerrenda aurkeztuko da. Zerrenda horretan, 
sortu diren baina ordaintzeke dauden kredituak zehaztu eta kuantifikatuko dira, dagozkien 
epemugak adierazita.

2. Hiru hilean behingo txostena agerian geldituko da bulego judizialean eta konkurtso-
administrazioak telematikoki komunikatuko die hartzekodunei, betiere haien helbide 
elektronikoaren berri badu. Komunikatzeko betebehar hori ez betetzeak berekin ekar 
dezake konkurtso-administrazioa kargutik banantzea eta erantzukizuna eskatzea, 
ez-betetze horrek hartzekodunei kaltea eragin badie.

VI. KAPITULUA

Prebentziozko kontsignazioa

425. artikulua. Prebentziozko kontsignazioa.

1. Masa aktiboa osatzen duten ondasunen eta eskubideen besterentze bakoitzean 
lortutakoaren edo haren kontura egindako eskudiruko ordainketen ehuneko hamabosta, 
gehienez ere, epaitegiaren kontuan kontsignatzea agindu ahal izango du epaileak, ofizioz 
edo alderdi batek eskatuta.

2. Kontsignatutako kopuruak erabiliko dira jarritako apelazio-errekurtsoen baieste-
erabaki judizialen ondoriozko konkurtso-kredituen ordainketari aurre egiteko, edo 
hartzekodunen zerrenda edo likidazio-egintzak aurkaratzeko epaien aurka jar daitezkeen 
kredituen ordainketari aurre egiteko.

426. artikulua. Kontsignatutako kopuruak askatzea.

Kontsignatutako kopuru horiek apelazio-errekurtsoak ebatzi ondoren askatuko dira, 
edota apelazio-errekurtsoak jartzeko epea bukatutakoan. Errekurtsoak jartzeko epea 
ebatzi edo amaitu ondoren, kontsignatutako gerakinaren zatia libre geratu bada, konkurtso-
administrazioari emango zaio, hark eslei dezan lege honetan legez ezarritako lehentasun-
hurrenkeraren arabera, jada ordaindutako kredituen zatia kontuan hartuta.

VII. KAPITULUA

Likidazioa bidegabe luzatzea

427. artikulua. Konkurtso-administrazioa kargutik banantzea, likidazioa bidegabe 
luzatzeagatik.

1. Likidazio-fasea irekitzeko ebazpen judiziala irmo bihurtu eta urtebete igaro ondoren 
likidazio-fasea amaitu ez bada, edozein interesdunek konkurtsoko epaileari eska diezaioke 
konkurtso-administrazioa banantzeko eta beste bat izendatzeko.

2. Konkurtso-administrazioari entzun ondoren, epaileak erabakiko du hura kargutik 
banantzea, baldin eta ez badago atzerapena justifikatzen duen arrazoirik, eta haren 
ordezkoa izendatuko ditu.

3. Likidazioa bidegabe luzatzeagatik konkurtso-administrazioa banantzea erabakitzen 
duen autoa Konkurtso-erregistro publikoan txertatuko da.

428. artikulua. Ordainsaria jasotzeko eskubidea galtzea.

Likidazioa bidegabe luzatzeagatik kargutik bananduak izan diren konkurtso-
administratzaileek galduko dute sortutako ordainsariak jasotzeko eskubidea, eta masa 
aktibora itzuli beharko dituzte likidazio-fasea ireki zenetik ordainsari moduan jasotako 
zenbatekoak.

IX. TITULUA

Konkurtsoko hartzekodunei ordaintzea

429. artikulua. Masaren aurkako kredituak ordaintzeko kenkaria.

Konkurtso-kredituak ordaindu baino lehen, konkurtso-administrazioak masa aktibotik 
kenduko ditu masaren aurkako kredituak ordaintzeko behar diren ondasun eta eskubideak.

430. artikulua. Pribilegio berezia duten kredituen ordainketa.

1. Pribilegio berezia duten kredituen ordainketa egingo da atxikitako ondasun eta 
eskubideen kontura, eta horiek bananduta zein taldeka exekuta daitezke.

2. Aurreko apartatuan xedatutakoa gorabehera, berme errealen exekuzioak eta antzeko 
berreskuratze-akzioen egikaritzea geldituta dauden bitartean edo konkurtso-deklarazioaren 
aurretik hasitako exekuzioen eteteak irauten duen bitartean, konkurtso-administrazioak 
pribilegio berezia duten kreditu horien titularrei komunikatu ahal izango die masaren kontura 
eta ukitutako ondasun eta eskubideak diru bihurtu gabe ordaintzea erabaki duela. Aukera 
hori komunikatutakoan, konkurtso-administrazioak berehala ordaindu beharko ditu 
mugaeguneratutako amortizazio-epe eta interes guztiak, eta hurrengoak masaren aurkako 
kreditu gisa tratatzeko betebeharra hartuko du bere gain; betiere, beren zenbatekoak 
bermearen balioa gainditzen ez badu, hartzekodunen zerrendan ageri den moduan. 
Ez-betetzeen kasuan, atxikitako ondasun eta eskubideak diru bihurtuko dira, pribilegio 
bereziko kredituak ordaintzeko, hurrengo apartatuan xedatutakoaren arabera.

3. Atxikitako ondasun edo eskubideak diru bihurtzeagatik lortutako zenbatekoa 
hartzekodun pribilegiatuari ordaintzeko erabiliko da, jatorrizko zorra gainditzen ez duen 
kopuruan. Gainerakoa, egonez gero, masa aktiboari egokituko zaio. Kreditua osorik 
ordaintzea lortzen ez bada, ordaindu ez den zatia dagokion sailkapenaren arabera 
tratatuko da konkurtsoan.

431. artikulua. Denboraren araberako lehentasuna.

Ondasun edo eskubide berbera lotzen bazaie pribilegio berezia duen kreditu bati baino 
gehiagori, kontuan hartuko dira haien legeria berezian ezarritako betekizun eta 

formalitateak kreditu horiek hirugarrenen aurka jartzeko modukoak izan daitezen, eta 
betekizun horiek ondorioztatutako denboraren araberako lehentasunari jarraituz egingo 
dira ordainketak. Legezko hipoteka isilbidezkoa duten kredituen ordainketa egiteko, 
hipoteka horren arauketak ezarritako lehentasuna aplikatuko da.

432. artikulua. Pribilegio orokorra duten kredituen ordainketa.

1. Masaren aurkako kredituak pribilegio bereziari atxiki gabeko ondasunen kontura 
edo kreditu horiek ordaindutakoan gelditzen den gerakinaren kontura ordaintzeko ondasun 
eta eskubideak masa aktibotik kendu direnean, pribilegio orokorreko kredituak ordainduko 
dira, lege honetan ezarritako hurrenkerarekin, eta, hala denean, zenbaki bakoitzaren 
barruan hainbanatuta.

2. Epaileak kreditu horien ordainketa baimendu ahal izango du, sustatutako 
aurkaratzeak amaitu arte itxaron gabe; horretarako, kasuan-kasuan egokitzat jotzen dituen 
kautela-neurriak hartu beharko ditu, kreditu horien eta sor daitekeen masaren aurkako 
kredituen eraginkortasuna ziurtatzeko.

433. artikulua. Kreditu arruntak ordaintzea.

1. Masaren aurkako kredituak eta kreditu pribilegiatuak ordaindu ondoren ordainduko 
dira kreditu arruntak.

2. Kreditu arruntak hainbanatuta ordainduko dira, atxikitako ondasun eta eskubideen 
kontura ordaindu ez diren pribilegio bereziko kredituen zatiarekin batera, salbu eta 
mendekotzat hartzen direnean.

3. Konkurtso-administrazioak kreditu horiek ordainduko ditu masa aktiboaren likidezia 
aintzat hartuta, eta kreditu bakoitzaren balio nominalaren ehuneko bosta baino txikiagoko 
zenbatekoa duten kuotak eman ahal izango ditu.

434. artikulua. Kreditu arruntak aurretiaz ordaintzea.

1. Salbuespeneko kasuetan, konkurtso-administrazioak hala eskatuta, epaileak 
arrazoiak azalduz baimen dezake kreditu arruntak aurretiaz ordaintzea, beraren ustez 
behar bezala ziurtatu bada masaren aurkako kredituen eta kreditu pribilegiatuen 
ordainketa.

2. Era berean, epaileak kreditu arruntak ordaintzeko baimena eman ahal izango du, 
sustatutako aurkaratzeak amaitu baino lehen, kasuan-kasuan egokitzat jotzen dituen 
kautela-neurriak hartuz, haien eraginkortasuna eta sortuko dela aurreikus daitekeen 
masaren aurkako kredituen eraginkortasuna ziurtatzeko.

435. artikulua. Mendeko kredituak ordaintzea.

1. Mendeko kredituak ez dira ordainduko, kreditu arruntak oso-osorik ordaindu arte.
2. Kreditu horien ordainketa lege honetan ezarritako hurrenkeraren arabera egingo 

da, eta, hala denean, zenbaki bakoitzaren barruan hainbanatuta.

436. artikulua. Ordainketa aurreratua.

Kreditua ordaintzen bada likidazioa irekitzean duen epemuga baino lehen, kasuan 
kasuko deskontua aplikatuko da, legezko interes-tasaren arabera kalkulatuta.

437. artikulua. Hartzekodunak duen eskubidea, zordun solidarioaren kuotari begira.

Hartzekodunak, konkurtso-deklarazioa egin baino lehen, zordun solidario baten, 
fidatzaile baten edo zordunaren abal-emaile baten kredituaren zati bat kobratu badu, 
eskubidea izango du zordunaren konkurtsoan hartzekodunari dagozkion ordainketak 
eskuratzeko, kredituaren bidez jasotzen dituenei gehituta kredituaren zenbateko osoa 
estaltzen duten arte.

438. artikulua. Zordun solidarioen bi konkurtsotan edo gehiagotan aitortutako kredituaren 
ordainketa.

1. Kreditua aitortu bada zordun solidarioen bi konkurtsotan edo gehiagotan, konkurtso 
guztietan jasotakoaren baturak ezin gaindi dezake kredituaren zenbatekoa.

2. Konkurtso-administrazioak ordainketa atxiki dezake hartzekodunak gainerako 
zordun solidarioen konkurtsoetan jasotakoa egiaztatzeko ziurtagiria aurkeztu arte. Behin 
ordainketa eginda, horren berri emango die gainerako konkurtsoetako konkurtso-
administrazioei.

3. Konkurtsopeko zordun solidarioak zatika ordaindu dionean hartzekodunari ezin 
izango du ordainketarik lortu zordunkideen konkurtsoetan, hartzekodun horri dena ordaindu 
arte.

439. artikulua. Hitzarmen-fasean aurretiaz eginiko ordainketak koordinatzea.

1. Likidazioaren aurretik hitzarmena zati batean bete bada, uste izango da bertan 
egindako ordainketak legitimoak direla, salbu eta frogatzen denean iruzurra egon dela, 
hitzarmena hautsi dela edota hartzekodunei eman beharreko tratu-berdintasuna aldatu 
dela.

2. Zatikako ordainketak jaso dituztenek, haien legitimitate-presuntzioa indargabetzen 
ez bada errebokazio-epai irmoaren bidez, beren esku atxikiko dituzte, baina ezin izango 
dute kobratzea falta zaiena kobratu, harik eta sailkapen bereko gainerako hartzekodunek 
ehuneko baliokideko ordainketak jaso arte.

440. artikulua. Interesen ordainketa.

Konkurtso-kreditu guztiak ordaindu ondoren gerakina gertatzen bada, konkurtso-
deklarazioaren ondorioz sortutako interesak osorik edo zati batean ordaindu beharko dira; 
interesak hitzarmenezko tasaren arabera kalkulatuko dira, eta, halakorik ez badago, 
legezko tasaren arabera.

X. TITULUA

Konkurtsoaren kalifikazioa

I. KAPITULUA

Xedapen orokorrak

441. artikulua. Konkurtsoaren kalifikazioa.

Konkurtsoa ezustekotzat edo erruzkotzat joko da.

442. artikulua. Erruzko konkurtsoa.

Konkurtsoa erruzkotzat joko da, zordunak edo beraien legezko ordezkariek, halakoak 
izanez gero, doloz edo erru larriz eragin edo areagotu dutenean kaudimengabezia, eta, 
pertsona juridikoen kasuan, haien administratzaile edo likidatzaileena, zuzenbidekoak edo 
egitezkoak, zuzendari nagusiena, eta konkurtsoa deklaratu aurreko bi urteetan izaera 
horietako edozein izan dutenena.

443. artikulua. Kasu bereziak.

Nolanahi ere, konkurtsoa erruzkotzat joko da honako kasu hauetan:

1.a Zordunak bere ondasun guztiak edo batzuk ostendu dituenean hartzekodunen 
kalterako, edo edozein egintza gauzatu duenean, has daitekeen exekuzioan enbargoaren 
efikazia atzeratu, zaildu edo eragozteko.

2.a Konkurtso-deklarazioa aurreko bi urteetan, zordunaren ondaretik ondasunak edo 
eskubideak atera direnean iruzurraren bidez.

3.a Konkurtso-deklarazioa egin aurretik zordunak edozein egintza juridiko gauzatu 
duenean, gezurrezko ondare-egoera simulatzeko.

4.a Zordunak zehaztugabetasun larria egin duenean konkurtso-deklarazioaren 
eskaerarekin batera aurkeztutako agirietatik edozeinetan edo prozeduraren izapideak egin 
bitartean aurkeztu direnetan, edo agiri faltsuak aurkeztu dituenean.

5.a Kontabilitatea eramatera legez behartuta dagoen zordunak betebehar hori 
funtsean bete ez duenean, kontabilitate bikoitza daramanean edo bere ondare- edo 
finantza-egoera ulertzeko irregulartasun nabarmena dakarrenean.

6.a Likidazioa irekitzea ofizioz erabaki denean, hitzarmena ez betetzeagatik 
konkurtsopekoari egotz dakiokeen arrazoiaren ondorioz.

444. artikulua. Erruzkotasun-presuntzioak.

Aurkako frogarik ezean, uste izango da erruzko konkurtsoa dela, baldin eta zordunak, 
edo, hala denean, bere legezko ordezkariek, administratzaileek edo likidatzaileek:

1.a Konkurtso-deklarazioa eskatzeko eginbeharra bete ez badute.
2.a Konkurtsoko epaileari eta konkurtso-administrazioari laguntzeko eginbeharra 

bete ez badute, konkurtsoaren onerako beharrezkoa den informazioa edo informazio 
egokia eman ez badiete edota hartzekodunen batzarrera bertaratu ez badira, zuzenean 
edo ahalordedunaren bidez, betiere haien parte-hartzea erabakigarria bazen hitzarmena 
egiteko.

3.a Konkurtso-deklarazioaren aurreko azken hiru ekitaldietakoren batean 
kontabilitatea eramatera legez behartuta dagoen zordunak ez baditu urteko kontuak 
formulatu, ez baditu auditoretzapean jarri, hori egiteko betebeharra izan arren, edo, behin 
onetsita, ez baditu gordailutu merkataritza-erregistroan edo dagokion erregistroan.

445. artikulua. Sopikunak.

Sopikunak direla ulertuko da, zordunarekin, edo, halakoak izanez gero, beraren 
legezko ordezkariekin eta, pertsona juridikoaren kasuan, zuzenbideko edo egitezko 
administratzaile nahiz likidatzaileekin edota haien zuzendari nagusiekin lankidetzan aritu 
diren pertsonak, konkurtsoa erruzkotzat kalifikatzeko oinarri izan den edozein egintza 
gauzatzeko.

II. KAPITULUA

Kalifikazio-atala

1. atala. Kalifikazio-atala eratzea eta izapidetzea

1. azpiatala. Araubide orokorra

446. artikulua. Seigarren atalaren eraketa.

1. Hitzarmena edo likidazio-plana onesten duen edo masa aktiboa legezko arau 
osagarrien arabera likidatzeko agintzen duen ebazpen judizial berean, epaileak seigarren 
atala eratzeko aginduko du.

2. Aurreko apartatuan ezarritakoaren salbuespen gisa, seigarren atala ez da eratuko, 
baldin eta hitzarmen bat onesten bada, eta hitzarmen horretan, kreditu guztientzat edo lege 
honetan ezarritako mota edo azpimota bateko edo batzuetako kredituentzat, kreditu horien 
zenbatekoaren herena baino gutxiagoko kita edo hiru urte baino gutxiagoko itxaronaldia 
ezartzen bada, non eta ez den betetzen.

3. Atalaren hasieran, haren eraketa agindu duen ebazpen judizialaren lekukotza 
jasoko da, eta hari erantsiko zaizkio konkurtso-deklarazioaren eskaeraren lekukotzak, 
zordunak ekarritako dokumentazioarenak, konkurtso-deklarazioaren autoarenak eta 
konkurtso-administrazioaren txostenarenak, erantsitako agiriekin batera.

447. artikulua. Hartzekodunak pertsonatzea.

Epaileak seigarren atala eratzea erabaki duen ebazpena azkenekoz argitaratu eta 
hurrengo hamar egunen barruan, edozein hartzekodun edo interes legitimoa egiaztatzen 
duen pertsona atalean pertsonatu eta alderdi izan ahal izango da, eta, hala denean, 
konkurtso-administrazioak edo Ministerio Fiskalak konkurtsoaren kalifikazioa erruzko gisa 
oinarritu ahal izateko garrantzitsutzat jotzen duen guztia alegatu ahal izango du idatziz.

448. artikulua. Konkurtso-administrazioaren txostena.

1. Aurreko artikuluan aipatutako epea igaro ondoren, Justizia Administrazioaren 
letraduak ebazpena emango du, eta konkurtso-administrazioari eskatuko dio hamabost 
eguneko epean txosten arrazoitua eta dokumentatua aurkez dezala konkurtsoa 
kalifikatzeko garrantzitsuak diren egitateei buruz, ebazpen-proposamenarekin. 
Hartzekodunek edo interes legitimoa duten pertsonek alegazioak egin badituzte konkurtsoa 
erruzkotzat kalifikatzeko, ebazpen horretan bertan aginduko da idazki horiek konkurtso-
administrazioari helaraztea.

2. Konkurtso-administrazioak konkurtsoa erruzkotzat kalifikatzea proposatzen badu, 
txostenak, demanda baten berezko egitura izango duenak, kalifikazioak ukitu behar dituen 
pertsonen identitatea eta sopikuntzat hartu behar diren pertsonena adieraziko ditu, arrazoia 
justifikatuz, bai eta, kasua bada, aurreko pertsonek eragindako kalte-galerak eta legeak 
aurreikusitakoaren arabera bidezkotzat jotzen diren gainerako uziak ere.

449. artikulua. Ministerio Fiskalaren irizpena.

1. Konkurtso-administrazioaren txostena seigarren atalari batu ondoren, Justizia 
Administrazioaren letraduak Ministerio Fiskalari helaraziko dio atal horren edukia, hamar 
eguneko epean irizpena eman dezan, konkurtso-administrazioaren txostenaren egitura 
berarekin, arrazoia justifikatuz, bai eta, hala denean, aurreko pertsonek eragindako kalte-
galerak eta bidezkotzat jotzen dituen gainerako uziak ere. Epaileak, inguruabarrak kontuan 
hartuta, epe hori gehienez ere beste hamar egunez luzatzea erabaki ahal izango du.

2. Ministerio Fiskalak ez badu epearen barruan irizpenik ematen, ulertuko da ez 
dagoela konkurtso-administrazioaren kalifikazio-proposamenaren aurka, eta atalaren 
izapideek aurrera jarraituko dute.

450. artikulua. Atalaren izapidetzea.

1. Konkurtso-administrazioaren txostena eta, hala denean, Ministerio Fiskalak 
emandako irizpena bat badatoz konkurtsoa ezusteko gisa kalifikatzearekin, epaileak, 
izapide gehiagorik gabe, jarduketak artxibatzeko aginduko du auto bidez. Ezingo da 
errekurtsorik jarri jarduketak artxibatzea agintzen duen autoaren aurka.

2. Bestela, Justizia Administrazioaren letraduak hamar eguneko epean entzungo dio 
konkurtsopekoari, eta ebazpen berean aginduko du, egindakoaren arabera, konkurtsoaren 
kalifikazioak uki ditzakeen edo sopikuntzat jo daitezkeen gainerako pertsona guztiak 
epatzea, bost eguneko epean ager daitezen atalean, aurretik halakorik egin ez badute.

3. Epean agertzen direnei, Justizia Administrazioaren letraduak atalaren edukia 
ikusgai jarriko die, hurrengo hamar egunen barruan haien eskubideari komeni zaiona alega 
dezaten. Epea mugaeguneratu ostean agertzen badira, alderdi gisa hartuko dira, 
jarduketetan atzera egin gabe. Ez badira agertzen, Justizia Administrazioaren letraduak 
auzi-ihesean daudela deklaratuko du, eta jarduketek aurrera egingo dute haiei zitazioa 
berriro egin gabe.

451. artikulua. Kalifikazioari aurka egitea.

1. Konkurtsopekoak edo agertutakoetatik batek aurkakotza formulatzen badu, 
demandari erantzuteko idazkirako aurreikusitako moduan egin beharko du. Ondorengo 
izapideetarako, konkurtso-intzidenterako aurreikusitakoaren arabera bideratuko da prozedura. 
Aurkakotza bat baino gehiago egonez gero, batera bideratuko dira intzidente berean.

2. Aurkakotza formulatu ez bazaio, epaileak bost eguneko epean emango du epaia.

2. azpiatala. Hitzarmena betetzen ez den kasuetako araubide berezia

452. artikulua. Kalifikazio-atalaren eraketaren berezitasunak, hitzarmena betetzen ez den 
kasuetarako.

1. Hitzarmena betetzen ez bada, ez-betetze hori dela-eta likidazioa irekitzea 
erabakitzen duen ebazpen judizialean bertan, epaileak seigarren atala eratzeko aginduko 
du, onetsitako hitzarmenaren edukiagatik ireki ez bada.

2. Seigarren atala hitzarmenaren edukiagatik eratu bada bere garaian, ez-betetze 
hori dela-eta likidazioa irekitzea erabakitzen duen ebazpen judizialean bertan, epaileak 
honela jokatuko du:

1.a Bertan kalifikazio-epaia edo atala artxibatzeko autoa eman bada, atal hori berriro 
irekitzeko aginduko du, eta aurreko jarduketak eta ebazpena bera gehituko zaizkio hari.

2.a Izapidetzen jarraitzen bada, aginduko du pieza banandua eratzea, irekita dagoen 
kalifikazio-atalean, haren izapideak modu autonomoan eta titulu honetan zehaztutako arau 
aplikagarriak aintzat hartuta egin daitezen.

453. artikulua. Hartzekodunak pertsonatzea.

Hamar eguneko epean, epaileak atal hori berriro irekitzea edo pieza banandua eratzea 
erabaki duen ebazpenaren azken argitalpenetik kontatzen hasita, edozein hartzekodun 
edo interes legitimoa egiaztatzen duen pertsona atal edo pieza bananduan pertsonatu ahal 
izango da, eta, hala badagokio, garrantzitsua iruditzen zaion guztia idatziz alegatu ahal 
izango du konkurtso-administrazioak edo Ministerio Fiskalak oinarritu ahal dezaten 
konkurtsoaren kalifikazioa honelakoa dela: erruzkoa, hitzarmena ez betetzeagatik 
konkurtsopekoari ezin egotzi dakiokeen arrazoi bat tarteko.

454. artikulua. Txostenaren eta irizpenaren edukia.

1. Atala berriro irekitzen bada edo pieza banandua eratzen bada, konkurtso-
administrazioaren txostena eta, hala denean, Ministerio Fiskalaren irizpena hitzarmena ez 
betetzeko arrazoiak zehaztera mugatuko dira, ebazpen-proposamenarekin batera.

2. Kalifikazio-atala eratzen denean, konkurtso-administrazioaren txostenak eta, hala 
denean, Ministerio Fiskalaren irizpenak adieraziko dituzte konkurtsoa kalifikatzeko 
garrantzitsuak diren egitateak, aurreko apartatuan aipatutako muga izan gabe, ebazpen-
proposamenarekin batera.

2. atala. Kalifikazioaren epaia

455. artikulua. Kalifikazioaren epaia.

1. Epaiak konkurtsoa ezustekoa edo erruzkoa dela deklaratuko du. Erruzkotzat jotzen 
badu, kalifikazio horren oinarri den arrazoia edo arrazoiak adieraziko ditu.

2. Konkurtsoa erruzkotzat kalifikatzen duen epaiak, aurrekoez gain, aipamen hauek 
jasoko ditu:

1.a Kalifikazioak ukitutako pertsonak zehaztea, baita, hala dagokionean, sopikun 
deklaratutakoak ere.

Pertsona juridikoaren kasuan, kalifikazioak ukitutako pertsonatzat hartu ahal izango 
dira zuzenbideko edo egitezko administratzaile edo likidatzaileak, zuzendari nagusiak eta, 
konkurtsoa deklaratu aurreko bi urteetan, izaera horietako edozein izan dutenak.

Ukitutako pertsonaren bat egitezko administratzaile- edo likidatzaile-egoeran bada, 
epaiak berariaz eman beharko ditu izaera hori esleitu izanaren arrazoiak.

Ez dira egitezko administratzailetzat hartuko, hitzarmenean itundutakoaren arabera, 
informazio-eskubide bereziak, zordunaren eragiketa jakin batzuk baimentzeko eskubideak 
edo bideragarritasun-plana betetzen dela zaintzeko edo kontrolatzeko beste edozein 
eskubide dituzten hartzekodunak, izaera hori esleitzea justifika dezakeen bestelako 
inguruabarren bat dagoela egiaztatzen denean izan ezik.

2.a Kalifikazioak ukitutako pertsona fisikoak desgaitzea inoren ondasunak 
administratzeko bi urtetik hamabost urte arteko epean, bai eta edozein pertsona 
ordezkatzeko ere epe horretan.

Epaileak finkatuko du desgaikuntza-aldiaren iraupena, kontuan hartuta egitateen 
larritasuna eta masa aktiboari eragindako kaltearen garrantzia, bai eta konkurtsoa erruzko 
gisa kalifikatzeko beste epai batzuk ere, pertsona bera jada desgaituta badago.

Salbuespen gisa, hitzarmenaren kasuan, konkurtso-administrazioak hala eskatu badu 
kalifikazio-txostenean, epaiak baimena eman ahal izango dio desgaituari enpresaren buru 
edo konkurtsopeko sozietatearen administratzaile gisa jarraitzeko, hitzarmena betetzen 
den bitartean edo epe laburragoan.

3.a Kalifikazioak ukitutako edo sopikuntzat jotako pertsonek konkurtso- edo masa-
hartzekodun gisa duten edozein eskubide galtzea.

4.a Kalifikazioak ukitutako pertsonak edo sopikuntzat jotakoak kondenatzea 
zordunaren ondaretik edo masa aktibotik bidegabeki lortutako ondasunak edo eskubideak 
itzultzera.

5.a Kalifikazioak ukitutako pertsonak edo sopikuntzat jotakoak kondenatzea 
eragindako kalte-galerak ordaintzera.

456. artikulua. Defizita estaltzera kondenatzea.

1. Likidazio-fasea irekitzearen ondorioz kalifikazio-atala osatu edo berriro ireki bada, 
epaileak, kalifikazio-epaian, kondenatu ahal izango ditu, solidaritatearekin nahiz gabe, 
defizita osorik edo zati batean estaltzera konkurtsopeko pertsona juridikoaren 
administratzaile, likidatzaile, zuzenbidekoak nahiz egitezkoak, edo zuzendari nagusi 
guztiak edo batzuk, kalifikazioak ukitutako pertsonatzat jo direnak, konkurtsoa erruzkotzat 
kalifikatzea eragin duen pertsona horien jokabideak kaudimengabezia eragin edo larriagotu 
duen neurrian.

2. Defizita dagoela joko da konkurtso-administrazioaren inbentarioaren arabera masa 
aktiboaren ondasunen eta eskubideen balioa hartzekodunen zerrendan aitortutako 
kredituen zenbatekoen batura baino txikiagoa denean.

3. Defizita estaltzeko kondenatu bat baino gehiago egonez gero, epaiak haietako 
bakoitzak ordaindu beharreko zenbatekoa zehaztu beharko du, konkurtsoa kalifikatzera 
eraman duten egitateetan izan duten partaidetza aintzat hartuta.

4. Hitzarmena ez betetzeagatik seigarren atala berriro irekitzen bada, eta konkurtsoa 
erruzkotzat jo bada, epaileak, defizita osorik edo zati batean estaltzeko kondena finkatzeko, 
aintzat hartuko ditu bai kalifikazio-epaian frogatutzat jotako egitateak, bai berriro irekitzeko 
erabakigarriak direnak.

457. artikulua. Publizitatea.

Erruzko konkurtso gisa kalifikatzeko epaiaren edukia Konkurtso-erregistro publikoan 
inskribatuko da.

458. artikulua. Desgaikuntza-kondenak betetzea.

Pertsona bat bi konkurtso edo gehiagotan desgaitzen bada, haietako bakoitzaren 
batura izango da desgaikuntza-aldia.

459. artikulua. Desgaituak kargutik kentzea eta ordezkatzea.

1. Kalifikazio-epaiaren irmotasunak berekin ekarriko du desgaituta dauden 
konkurtsopeko pertsona juridikoaren administratzaile eta likidatzaileen kargu-uzte 
automatikoa.

2. Kargu-uzteak administrazio- edo likidazio-organoaren funtzionamendua eragozten 
badu, konkurtso-administrazioak, nahiz eta jarduna amaitua izan, bazkideen batzarra edo 
biltzarra deituko du, kargugabetuen lanpostu hutsak bete behar dituztenak izendatzeko. 
Deialdiaren gastuak sozietatearen kontura izango dira.

460. artikulua. Apelazio-errekurtsoa.

Seigarren atalean alderdi izan direnek apelazio-errekurtsoa jarri ahal izango dute 
kalifikazio-epaiaren aurka.

461. artikulua. Kalifikazio-epaiaren exekuzioa.

1. Kalifikazio-epaiak jasotzen duen kondena edo jasotzen dituen kondenak 
exekutatzea eskatzeko legitimazioa konkurtso-administrazioari dagokio. Konkurtso-
administrazioari exekuzioa idatziz eskatu dioten hartzekodunek hura eskatzeko legitimazioa 
izango dute, konkurtso-administrazioak errekerimendua egin eta hurrengo hilabetean hori 
egin ez badu.

2. Kalifikazio-epaia exekutatzeko lortzen diren zenbateko guztiak konkurtsoaren 
masa aktiboan sartuko dira.

462. artikulua. Arlo penaleko epaileak ez lotzearen erregela.

Arlo penaleko jurisdikzioko epaile eta auzitegiek, hala denean, zordunaren jarduketak 
aztertzen dituztenean haiek delitu izan daitezkeelako, kalifikazioak ez ditu epaile eta 
auzitegiak lotuko.

3. atala. Kalifikazioa, administrazioak esku hartzen duenean

463. artikulua. Kalifikazio-atalaren eraketa.

1. Erakunde bat desegin eta likidatzeko administrazio-neurriak hartu eta konkurtsoa 
deklaratzeko aukera baztertzen denean, neurri horiek hartzea erabaki duen agintari 
gainbegiraleak berehala komunikatuko dio ebazpena erakunde horren konkurtsoa 
deklaratzeko eskuduna den epaileari.

2. Komunikazioa jaso ondoren, eta administrazio-ebazpena irmoa izan ez arren, 
epaileak, ofizioz edo Ministerio Fiskalak zein administrazio-agintaritzak hala eskatuta, 
autoa emango du kalifikazio-atal autonomoa eratzea erabakiz, betiere aurretiaz konkurtso-
deklaraziorik egin gabe.

3. Autoari emango zaio lege honetan likidazioa irekitzeko ebazpenari begira ezarri 
publizitatea.

464. artikulua. Izapidetzearen berezitasunak.

1. Atalaren goiburuan neurriak hartzea erabaki duen administrazio-ebazpena 
jarriko da.

2. Interesdunak atalean pertsonatu eta alderdi izan daitezke, hamabost eguneko 
epean, aurreko artikuluan aurreikusitako argitalpenetik kontatzen hasita.

3. Kalifikazioari buruzko txostena emango du esku-hartze neurria erabaki duen 
agintari gainbegiraleak, berariazko legerian beste pertsona bat izendatzen denean izan 
ezik.

XI. TITULUA

Hartzekodunen konkurtsoa amaitzea eta berriro irekitzea

I. KAPITULUA

Konkurtsoaren amaiera

1. atala. Konkurtsoa amaitzeko arrazoiak

465. artikulua. Arrazoiak.

Konkurtsoa honako kasu hauetan amaituko da jarduketak artxibatuz:

1.a Probintzia-auzitegiak auto bidez errebokatzen duenean konkurtsoa deklaratzeko 
autoa apelazioan, eta auto hori irmo bihurtzen denean.

2.a Hartzekodunen behin betiko zerrendatik hartzekodun bakarra dagoela 
ondorioztatzen denean.

3.a Hitzarmena betetzeko autoa ematen denean, ez-betetzea deklaratzeko akzioen 
iraungitze-epea igaro ondoren, edo, hala badagokio, egikaritu diren akzioak ebazpen 
judizial irmo bidez errefusatu direnean.

4.a Masa aktiboaren ondasunak eta eskubideak likidatu ondoren, eta likidazioan 
lortutakoa kredituak ordaintzeko aplikatu ondoren.

5.a Prozeduraren edozein egoeratan, masa aktiboa masaren aurkako kredituak 
ordaintzeko nahikoa ez dela egiaztatzen denean.

6.a Prozeduraren edozein egoeratan, aitortutako kreditu guztiak ordaindu edo 
kontsignatu direla egiaztatzen denean, edo hartzekodunei beste edozein bidetatik dena 
ordaintzen zaienean, edota kaudimengabeziaren egoerarik jada ez dagoenean.

7.a Behin konkurtsoaren fase erkidea amaituta, aitortutako hartzekodun guztien 
atzera-egitea edo uko-egitea onartzen duen ebazpena irmoa denean.

2. atala. Konkurtsoa amaitzeko araubidea

1. azpiatala. Konkurtsoa amaitzea deklarazioa errebokatzeagatik

466. artikulua. Konkurtso-deklarazioa errebokatzea.

Justizia Administrazioaren letraduak eginbidearen bidez erabakiko du konkurtsoa 
amaitzea, epaitegian konkurtsoa deklaratzeko autoa errebokatzen duen Probintzia-
auzitegiaren autoaren irmotasuna agerrarazi ondoren.

2. azpiatala. Konkurtsoa amaitzea hitzarmena betetzeagatik

467. artikulua. Hitzarmena betetzea.

Behin ez-betetzea adierazten duten akzioen iraungipen-epea igaro ondoren, edo, hala 
denean, egikaritu direnak epaileak emandako ebazpen irmoaren bidez errefusatu ostean, 
epaileak prozedura amaitzeko autoa emango du.

3. azpiatala. Konkurtsoa amaitzea likidazioa bukatzeagatik

468. artikulua. Likidazioaren azken txostena aurkeztea.

1. Masa aktiboaren likidazioa amaitu eta hurrengo hilabetean, konkurtso-
administrazioak likidazioaren azken txostena aurkeztuko dio konkurtsoko epaileari, 
prozedura amaitzeko eskatuz. Seigarren atala izapidetzen ari bada, kalifikazio-epaia 
jakinarazi eta hurrengo hilabetean aurkeztuko da azken txostena.

2. Likidazioaren azken txostenean, konkurtso-administratzaileak azalduko ditu 
egindako likidazio-eragiketak eta eragiketa horietako bakoitzean lortutako kopuruak, bai 
eta egindako ordainketak eta, hala badagokio, masaren aurkako kredituak eta konkurtso-
kredituak ordaintzeko egindako kontsignazioak ere.

3. Likidazioaren azken txostenean, konkurtso-administratzaileak azalduko du 
zordunak legez enbargaezinak diren ondasun edo eskubideen jabetza duen, eta masa 
aktiboan merkatu-baliorik gabeko ondasun edo eskubideak dauden, edo haiek diru 
bihurtzeko kostua salmenta-balio aurreikusgarriarekiko nabarmen neurrigabea den, bai eta 
pignoratutako edo hipotekatutako ondasun edo eskubideak dauden ere.

4. Azken txostena bulego judizialean agerian jarriko zaie pertsonatutako alderdi 
guztiei, hamabost eguneko epean.

5. Konkurtso-administrazioak azken txostena komunikazio telematiko bidez igorriko 
die haien helbide elektronikoaren berri duen hartzekodunei.

6. Artikulu honetan ezarritakoa aplikatuko zaio konkurtsoa amaitzeko beste edozein 
arrazoirengatik konkurtsoa amaitzea bidezkoa dela justifikatzen duen txostenari, bai eta 
konkurtso-administratzaileak beste legitimatu batzuek ondorioztatutako amaiera-
eskaeraren aldeko txostena ematen duen idazkiari ere.

469. artikulua. Amaierari aurka egitea.

1. Alderdiei emandako entzunaldi-epean, azken txostena bulego judizialean agerian 
jarri denetik kontatzen hasita, konkurtsoa amaitzeari aurkakotza formulatzen bazaio, 
konkurtso-intzidentearen izapideak egingo dira.

2. Epe horretan aurkakotzarik formulatzen ez bada, epaileak, kontuak emateari 
buruz erabakitzen duen ebazpen berean, prozeduraren amaierari buruzko ebazpena 
emango du.

4. azpiatala. Amaitzea, konkurtso-deklarazioarekin batera masa aktiboa nahikoa ez 
izateagatik

470. artikulua. Aurrebaldintzak.

Epaileak, konkurtsoa deklaratzeko auto berean, prozedura amaitzea erabaki ahal 
izango du, argi eta garbi hautematen duenean ustez masa aktiboa ez dela nahikoa 
izango prozeduraren balizko gastuak ordaintzeko, eta, gainera, ezin dela aurreikusi 
hirugarrenen itzulketa-akziorik edo erantzukizun-akziorik, ezta konkurtsoa erruzkotzat 
kalifikatzerik ere.

471. artikulua. Konkurtsoa amaitzeko autoaren aurkako errekurtsoa.

Interes legitimoa duenak apelazio-errekurtsoa jarri ahal izango du konkurtsoa amaitzea 
agindu duen autoaren erabakiaren aurka.

472. artikulua. Pertsona fisikoaren konkurtsoaren berezitasunak.

1. Konkurtsopekoa pertsona fisikoa bada, epaileak konkurtso-administratzaile bat 
izendatuko du amaiera erabakitzen duen auto berean, eta hark dauden ondasunak likidatu 
eta masaren aurkako kredituak ordaindu beharko ditu, masa nahikoa ez dagoen 
kasuetarako lege honetan ezarritako hurrenkerari jarraituz.

2. Likidazioaren bukaera epaitegiari komunikatu ondoren, zordunak, hurrengo 
hamabost egunen barruan, ordaindu gabeko pasibotik libratzeko eskatu ahal izango dio 
konkurtsoko epaileari, eta lege honetan ezarritako izapideak, betekizunak eta ondoreak 
aplikatuko dira.

5. azpiatala. Amaitzea konkurtsoa deklaratzeko autoaren ondorengo masa aktiboa 
nahikoa ez izateagatik

473. artikulua. Konkurtso-amaieraren aurrebaldintzak.

1. Konkurtsoa izapidetzen ari den bitartean, masa aktiboa nahikoa ez delako 
amaituko da, baldin eta, hirugarrenen itzulketa- edo erantzukizun-akzioak egikaritzea edo 
konkurtsoa erruzkotzat kalifikatzea aurreikusterik ez badago, masa aktiboa ustez nahikoa 
ez bada masaren aurkako kredituak ordaintzeko, salbu eta epailearen iritziz kreditu horien 
ordainketa hirugarren batek nahikotasunez bermatzen badu.

Masa aktibo nahikorik ez izatea egongo da, nahiz eta konkurtsopekoak legez 
enbargaezinak diren edo merkatu-baliorik ez duten ondasunen jabetza mantendu, edo 
ondasun horiek diru bihurtzearen kostua nabarmen neurrigabea izan, salmenta-balio 
aurreikusgarriari dagokionez.

2. Aurreko apartatuan xedatutakoa gorabehera, ezin izango da konkurtsoa amaitzeko 
autorik eman masa aktiboa nahikoa ez izateagatik, kalifikazio-atala izapidetzen ari den 
bitartean edo itzulketa-demandak edo hirugarrenen erantzukizuna eskatzeko demandak 
egiteke dauden bitartean, salbu eta kasuan kasuko akzioak lagapenaren xede izan 
direnean edo agerian geratzen denean haietatik lortzen dena ez dela nahikoa masaren 
aurkako kredituak ordaintzeko.

474. artikulua. Konkurtso-administrazioaren justifikazio-txostena.

1. Masaren aurkako kredituak lege honetan masa aktiboa nahikoa ez den kasuetarako 
aurreikusitako ordenaren arabera ordaindu ondoren, konkurtso-administrazioak txosten bat 
aurkeztuko dio konkurtsoko epaileari, likidazioaren azken balantzerako ezarritako eduki 
berarekin. Txosten horretan, ezinbestean adierazi eta arrazoituko du konkurtsoa ez dela 
erruzkotzat joko, eta ez dagoela masa aktibora itzultzeko akzio bideragarririk, ez eta 
egikaritu gabe dauden hirugarrenen erantzukizunik ere, edo, bestela, akzioetatik lor 
zitekeena ez litzatekeela nahikoa izango masaren aurkako kredituak ordaintzeko, eta 
prozedura amaitzeko eskatuko du.

2. Konkurtso-administrazioak justifikazio-txostena komunikazio telematiko bidez 
igorriko die helbide elektronikoaren berri duen hartzekodunei.

3. Azken txostena bulego judizialean agerian jarriko zaie pertsonatutako alderdi 
guztiei, hamabost eguneko epean.

475. artikulua. Amaierari aurka egitea.

1. Alderdiei emandako entzunaldi-epean, konkurtso-administrazioaren txostena 
bulego judizialean agerian jarri denetik kontatzen hasita, konkurtsoa amaitzearen aurka 
egiten bada, konkurtso-intzidentearen izapideak egingo dira.

2. Epe horretan aurka egin ez bazaio, epaileak ebazpena emango du amaierari 
buruz, masa nahikorik ez egoteagatik, kontuak emateari buruz erabakitzen duen ebazpen 
berean.

476. artikulua. Konkurtsoarekin jarraitzeko eskaera.

1. Konkurtsoa amaitzeko autoa ematen den egunera arte, hartzekodunek eta beste 
edozein legitimatuk konkurtsoarekin jarraitzeko eskatu ahal izango dute, baldin eta 
itzulketa-akzio jakin batzuk egikari daitezkeela uste izateko zantzu nahikoak daudela 
justifikatzen badute, edo erruzko konkurtsoaren kalifikazioa ekar dezaketen egitate 
garrantzitsuak idatziz aurkezten badituzte, bai eta masaren aurkako kreditu aurreikusgarriak 
ordaintzeko gordailua eratzea edo behar adinako kopurua kontsignatzea. Gordailua edo 
kontsignazioa egin ahal izango da, halaber, kreditu-erakundeak edo elkar bermatzeko 
sozietateak luzatutako iraupen mugagabeko abal solidarioaren bidez, lehen 
errekerimenduan ordaintzeko modukoa, edo, auzitegiaren ustez, diru kopurua berehala 
eskuragarri egotea bermatzen duen beste edozein bitartekoren bidez.

2. Justizia Administrazioaren letraduak eskaera izapidetzeko onartuko du, baldin eta 
lege honetan ezarritako denbora- eta eduki-baldintzak betetzen baditu. Baldintzak betetzen 
ez direla edo zuzendu ez direla uste badu, epaileari horren berri emango dio, eskaera 
onartzen edo ukatzen duen autoa eman dezan.

3. Konkurtsoarekin jarraituz gero, eskaeran identifikatutako itzulketa-akzioak 
egikaritzeko legitimazioa izango du eskatzaileak, eta, kostuei eta gastuei dagokienez, lege 
honetan hartzekodunek akzioak modu subsidiarioan egikaritzeko ezarritakoa beteko da.

6. azpiatala. Konkurtsoa amaitzea hartzekodunak asebetetzeagatik, atzera egiteagatik 
edo uko egiteagatik

477. artikulua. Hartzekodunak asebetetzearen ondoriozko amaiera, atzera egitea edo 
uko egitea.

1. Konkurtsopekoak, konkurtso-administrazioak edo hartzekodunetatik edozeinek 
konkurtsoa amaitzeko arrazoi gisa alegatu ahal izango du aitortutako kreditu guztiak 
ordaintzea edo kontsignatzea, edo hartzekodunei beste edozein bide erabiliz oso-osorik 
ordaintzea, bai eta, konkurtsoaren fase erkidea amaitu ondoren, aitortutako hartzekodun 
guztiek atzera egitea edo uko egitea onartzen duen ebazpenaren irmotasuna ere. 
Hartzekodunen konkurtsoa amaitzeko eskaera aurkeztu ahal izango da, seigarren atala 
izapidetzen ari bada ere.

2. Amaiera-eskaera konkurtso-administrazioak berak egiten ez duenean, eskaera 
helaraziko zaio, hamabost eguneko epean txostena egin dezan, eta epe horretan 
konkurtsoa amaitzearen aurka egin ahal izango du.

3. Konkurtso-administrazioak txostena aurkeztu ondoren edo hark amaiera eskatu 
ondoren, Justizia Administrazioaren letraduak pertsonatutako gainerako alderdiei 
helaraziko die, hamabost eguneko epean amaiera-eskaerari aurkakotza formula diezaioten.

4. Aurka egiten ez bazaio, epaileak konkurtsoaren amaierari buruzko ebazpena 
emango du kontuak emateari buruz erabakitzen duen ebazpen berean. Konkurtsoa 
amaitzeari begira aurkakotzarik formulatzen bada, konkurtso-intzidentearen izapideak 
egingo zaizkio.

5. Konkurtsoa amaitzeak ez du eragotziko seigarren atala izapidetzen jarraitzea, ezta 
konkurtso-administrazioak kalifikazio-epaiko erabakiak exekutatzea ere.

3. atala. Kontuak ematea

478. artikulua. Kontuak ematea.

1. Likidazioaren azken txostenarekin, konkurtsoa amaitzeko beste edozein 
arrazoirengatik konkurtsoa amaitzea bidezkoa dela justifikatzen duen txostenarekin edo 
beste legitimatu batzuek ondorioztatutako amaiera-eskaeraren aldeko txostena ematen 
duen idazkiarekin batera, konkurtso-administratzaileak kontuak emateko idazkia 
aurkeztuko du.

2. Kontuak emateko idazkian, konkurtso-administratzaileak behar bezala justifikatuko 
du emandako ahalmenak erabili dituela; eta epaileak konkurtso-fase bakoitzerako ezarri 
dion ordainsaria zehaztuko du, jasotako zenbatekoak zehaztuz, osagarriak barne, bai eta 
jasotze horietako bakoitzaren datak ere, eta laguntzaile eskuordearen edo laguntzaile 
eskuordeen ordainketak adieraziko ditu, izendatuak izan badira, bai eta kontratatu dituen 
aditu, tasatzaile eta erakunde espezializatuenak ere, konkurtso-administratzailearen 
beraren ordainsariaren kargura. Era berean, konkurtso-administrazioak konkurtsoari 
esleitutako langile kopurua zehaztuko du, bai eta langile horiek konkurtsoan guztira 
emandako ordu kopurua ere.

3. Justizia Administrazioaren letraduak kontuak emateko idazkia igorriko dio 
Konkurtso-erregistro publikoari.

479. artikulua. Aurkakotza eta ebazpena.

1. Konkurtsoaren amaierari aurkakotza formulatzeko entzunaldi-epearen barruan, 
konkurtsopekoak nahiz hartzekodunek kontuak onesteari aurkakotza formulatu ahal izango 
diote, arrazoiak emanez.

2. Kontuei eta konkurtsoa amaitzeari aurkakotza formulatzen ez bazaie, epaileak 
auto bidez erabakiko du konkurtsoa amaitzeari buruz, eta amaiera hori erabakiz gero, 
kontuak onetsi direla deklaratuko du.

3. Kontuei bakarrik formulatzen bazaie aurkakotza, hura konkurtso-intzidentearen 
izapideen bidez bideratuko da, eta intzidente horri amaiera ematen dion epaian hari buruz 
ebatziko da eta konkurtsoa amaitzeari buruz erabakiko da.

4. Aurkakotzak konkurtsoaren amaierari bakarrik eragiten badio, epaileak kontuak 
onetsiko ditu amaierari buruz erabakitzen duen epaian, hura erabakitzen bada.

5. Kontuen onespenari eta konkurtso-amaierari begira aurkakotza formulatu bada, 
bi-biak bideratuko dira intzidente berean, eta epai berean ebatziko dira.

6. Bigarren atalari kontu-emateari buruzko ebazpenaren lekukotza gehituko zaio.

480. artikulua. Kontuak onestearen edo gaitzestearen ondoreak.

1. Kontuak gaitzesteak berekin ekarriko du konkurtso-administratzailea edo 
-administratzaileak aldi baterako desgaitzea beste konkurtso batzuetan izenda dezaten 
edo izenda ditzaten, epaileak gaitzeste-epaian zehaztuko duen epealdi batez; epealdi hori 
ezin izango da sei hilabetetik beherakoa izan, ez eta bi urtetik gorakoa ere.

2. Kontuak onesteak edo gaitzesteak ez du aurrez epaitzen konkurtso-
administratzaileen erantzukizun-akzioa bidezkoa edo bidegabea den.

4. atala. Errekurtsoak eta publizitatea

481. artikulua. Errekurtsoak.

1. Konkurtsoa amaitzea erabakitzen duen autoaren aurka ezingo da errekurtsorik 
jarri, eta hura amaitzea ukatzen duenaren aurka apelazio-errekurtsoa jarri ahal izango da.

2. Konkurtsoa amaitzeari buruzko aurkakotza ebazten duen epaiaren aurka, lege 
honetan konkurtso-intzidenteetan emandako epaietarako ezarritako errekurtsoak jarri ahal 
izango dira.

482. artikulua. Publizitatea.

Prozedura amaitzea erabakitzen duen ebazpena jakinaraziko zaie konkurtso-
deklarazioaren autoa jakinarazi zaien pertsonei, eta Konkurtso-erregistro publikoan 
argitaratuko da, eta, ediktu bidez, Estatuko Aldizkari Ofizialean.

5. atala. Konkurtsoa amaitzearen ondoreak

483. artikulua. Ondore orokorrak.

Konkurtsoa amaitzen den kasuetan, amaitu egingo dira konkurtsopekoaren 
administratze- eta xedatze-ahalmenen gaineko mugapenak, kalifikazio-epaian jasotakoak 
izan ezik, eta konkurtso-administrazioak bere jarduna amaituko du; epaileak jarduketak 
artxibatzeko aginduko du, lege honetan ezarritako salbuespenekin bakarrik.

484. artikulua. Pertsona fisikoaren konkurtsoaren ondore espezifikoak.

1. Konkurtsoa masa aktiboa likidatzeagatik edo nahikoa ez izateagatik amaitzen 
bada, pertsona fisikoa den zorduna geratuko da ordaindu gabeko kredituak ordaintzearen 
erantzule, ordaindu gabeko pasibotik libratzearen onura lortzen duenean izan ezik.

2. Hartzekodunek exekuzio bereziak hasi ahal izango dituzte, konkurtsoa berriro 
irekitzeko erabakia hartzen edo konkurtso berria deklaratzen ez den bitartean. Exekuzio 
horietarako, haien kreditua hartzekodunen behin betiko zerrendan agertzea kondena-epai 
irmoaren parekoa izango da.

485. artikulua. Pertsona juridikoaren konkurtsoaren ondore espezifikoak.

Konkurtsopeko pertsona juridikoaren masa aktiboa likidatzeagatik edo nahikoa ez 
izateagatik konkurtsoa amaitu dela adierazten duen ebazpen judizialak konkurtsopeko 
pertsona juridikoa azkentzea erabakiko du, eta dagokion erregistro publikoetako inskripzioa 
ezereztea xedatuko du; horretarako, ebazpen irmoaren lekukotza jasotzen duen 
manamendua emango da.

II. KAPITULUA

Ordaindu gabeko pasibotik libratzearen onura

1. atala. Aplikazio-eremua

486. artikulua. Aplikazio-eremua.

Konkurtsoa amaitzeko arrazoia masa aktiboaren likidazio-fasea bukatzea edo masa 
hori masaren aurkako kredituak ordaintzeko nahikoa ez izatea bada, pertsona fisikoa den 
zordunak ordaindu gabeko pasibotik libratzearen onura eskatu ahal izango du.

2. atala. Araubide orokorra

1. azpiatala. Libratzeko aurrebaldintzak

487. artikulua. Aurrebaldintza subjektiboa.

1. Fede oneko pertsona fisikoa den zordunak bakarrik eska dezake erantzukizunetik 
libratzeko onura.

2. Ondore horietarako, zorduna fede onekoa dela joko da, honako bi betekizun hauek 
betetzen dituenean:

1.a Konkurtsoa erruzkotzat deklaratu ez izana. Hala ere, konkurtsoa erruzkotzat 
deklaratu bada zordunak konkurtso-deklarazioa garaiz eskatzeko eginbeharra bete ez 
duelako, epaileak onura eman ahal izango du, atzerapenaren inguruabarrak kontuan 
hartuta.

2.a Zorduna ez egotea, konkurtsoa deklaratu aurreko hamar urteetan, epai irmo 
bidez honako delitu hauetakoren batengatik zigortuta: ondarearen aurkakoa, ordena 
sozioekonomikoaren aurkakoa, agiriak faltsutzearena, Ogasun Publikoaren eta Gizarte 
Segurantzaren aurkakoa edo langileen eskubideen aurkakoa. Prozesu penal bat egiteke 
badago, konkurtsoko epaileak eten egin beharko du ordaindu gabeko pasibotik libratzeari 
buruzko erabakia, harik eta ebazpen judizial irmoa eman arte.

488. artikulua. Aurrebaldintza objektiboa.

1. Ordaindu gabeko pasibotik libratzearen onura lortzeko, beharrezkoa izango da 
hartzekodunen konkurtsoan osorik ordaindu izana masaren aurkako kredituak eta konkurtso-
kreditu pribilegiatuak, eta, hori egiteko betekizunak betez gero, zordunak hartzekodunekin 
ordainketetarako akordio estrajudizial bat egin izana edo gutxienez egiten saiatu izana.

2. Hori egin ahal izateko betekizunak betetzen dituen zorduna ez bada saiatu 
aurretiazko ordainketa-akordio estrajudizial bat lortzen, onura hori lortu ahal izango du, baldin 
eta hartzekodunen konkurtsoan, masaren aurkako kredituez eta kreditu pribilegiatuez gain, 
gutxienez konkurtso-kreditu arrunten zenbatekoaren ehuneko hogeita bost ordaindu bada.



BOLETÍN OFICIAL DEL ESTADO
127. zenbakiaren euskarazko gehigarria  2020ko maiatzaren 7a, osteguna  I. atala 126. or.

2. azpiatala. Libratzeko eskaera eta onura ematea

489. artikulua. Libratzeko eskaera.

1. Zordunak ordaindu gabeko pasibotik libratzeko eskaera aurkeztu beharko dio 
konkurtsoko epaileari, konkurtsoa amaitzeko eskaerari aurkakotza formulatzeko alderdiei 
entzuteko emandako epearen barruan.

2. Eskaeran, zordunak justifikatuko du aurreko artikuluetan ezarritako aurrebaldintzak 
eta betekizunak betetzen direla.

3. Justizia Administrazioaren letraduak zordunaren eskaera helaraziko die konkurtso-
administrazioari eta pertsonatutako hartzekodunei, bost eguneko epean egokitzat jotzen 
dutena alega dezaten onura emateari dagokionez.

4. Alegazioak aurkeztu ondoren edo aurreko apartatuan aipatutako epea igaro 
ondoren, Justizia Administrazioaren letraduak zordunari helaraziko dizkio aurkeztutako 
idazkiak, horretarako emandako epearen barruan adieraz dezan hasierako eskaerari 
eusten dion edo, libratzeko lege-araubide orokorrean atzera eginez, salbuestea erabakitzen 
duen ordainketa-plan baten onespen judizialaren bidez. Kontrakoa adierazten ez badu, 
ulertuko da zordunak hasierako eskaerari eusten diola. Aukera horren alde egiten badu, 
ordainketa-planaren proposamena aurkeztu beharko du, eta eskabidea hurrengo atalean 
ezarritakoaren arabera izapidetuko da.

490. artikulua. Eskaera ebaztea.

1. Konkurtso-administrazioa eta pertsonatutako hartzekodunak ados badaude 
hasierako eskaerari eutsi dion zordunaren eskaerarekin, edo eskaera horren aurka ez 
badaude legezko epearen barruan, konkurtsoko epaileak, lege honetan ezarritako 
aurrebaldintzak eta betekizunak betetzen direla egiaztatu ondoren, ordaindu gabeko 
pasibotik libratzearen onura emango du konkurtsoa amaitu dela deklaratzen duen 
ebazpenean.

2. Aurkakotasunaren oinarri bakarra izan daiteke lege honetan ezarritako 
aurrebaldintza eta betekizunen bat ez izatea. Aurkakotasun hori bideratzeko, konkurtso-
intzidentearen izapidea beteko da.

3. Intzidenteari buruzko ebazpena, eskatutako onura ematen edo ukatzen duela, irmo 
bihurtu arte, ezin izango da konkurtsoa amaitzeko autorik eman.

3. azpiatala. Libratzearen hedadura

491. artikulua. Libratzearen hedadura.

1. Masaren aurkako kredituak eta konkurtso-kreditu pribilegiatuak oso-osorik 
ordaindu badira, eta hori egin ahal izateko baldintzak betetzen dituen zorduna saiatu bada 
ordainketa-akordio estrajudizial bat lortzen, ordaindu gabeko pasibotik libratzearen onura 
ordaindu gabeko kreditu guztietara hedatuko da, zuzenbide publikoko kredituak eta 
mantenu-kredituak izan ezik.

2. Hori egin ahal izateko baldintzak betetzen dituen zorduna ez bada saiatu 
ordainketa-akordio estrajudizial bat lortzen, ordaindu gabeko pasibotik libratzearen onura 
kreditu arrunten ehuneko hirurogeita hamabostera eta mendeko guztien ehuneko 
hirurogeita hamabostera hedatuko da.

4. azpiatala. Libratzearen errebokazioa

492. artikulua. Libratzea ematea errebokatzea.

1. Konkurtsoko edozein hartzekodunek legitimazioa izango du konkurtsoko epaileari 
ordaindu gabeko pasibotik libratzearen onura erreboka dadila eskatzeko, baldin eta, hura 
eman eta hurrengo bost urteetan, egiaztatzen bada zordunak ezkutatu egin dituela 



BOLETÍN OFICIAL DEL ESTADO
127. zenbakiaren euskarazko gehigarria  2020ko maiatzaren 7a, osteguna  I. atala 127. or.

ondasunak, eskubideak edo diru-sarrerak, salbu eta Prozedura Zibilaren urtarrilaren 7ko 
1/2000 Legearen arabera enbargaezinak direnean.

2. Errebokatzeko eskaera hitzezko judiziorako ezarritakoaren arabera izapidetuko da.
3. Epaileak onura errebokatzea erabakitzen badu, hartzekodunek beren akzio guztiak 

berreskuratuko dituzte zordunaren aurrean, konkurtsoaren amaieran ordaindu gabe 
geratutako kredituak kobratzeko.

3. atala. Ordainketa-plan bat onesteagatik libratzeko araubide berezia

493. artikulua. Aurrebaldintza objektibo berezia.

Fede oneko zordunak, araubide orokorrerako ezarritako aurrebaldintza objektiboa 
betetzen ez badu ere, ordaindu gabeko pasibotik libratzearen onura eskatu ahal izango du, 
libratuta geratuko ez litzatekeen zorraren ordainketa-plan bati lotuta, baldin eta honako 
betekizun hauek betetzen baditu:

1.a Konkurtsoa deklaratu aurreko lau urteetan ez errefusatzea bere ahalmenerako 
egokia zen enplegu-eskaintza bat.

2.a Konkurtsoko epaileari eta konkurtso-administrazioari dagokienez, laguntzeko eta 
informazioa emateko eginbeharra ez betetzea.

3.a Azken hamar urteetan ordaindu gabeko pasibotik libratzearen onura ez lortzea.

494. artikulua. Libratzeko eskaera.

Ordaindu gabeko pasibotik libratzeko eskaeran, zordunak esanbidez onartu beharko 
du epaileak onetsitako ordainketa-planari men egitea, eta onura horren emakida Konkurtso-
erregistro publikoan jasota uztea, bost urteko epean.

495. artikulua. Ordainketa-planaren proposamena.

1. Ordaindu gabeko pasibotik libratzeko eskaerarekin batera, zordunak plan-
proposamen bat aurkeztuko du, honako hauek ordaintzeko: masaren aurkako kredituak, 
konkurtso-kreditu pribilegiatuak, mantenu-kredituak eta planean jasotako kreditu arrunten 
zatia. Zuzenbide publikoko kredituei dagokienez, geroratzeko edo zatikatzeko eskaerak 
berariazko araudiaren arabera izapidetuko dira.

2. Ordainketa-planaren proposamenean, zordunak esanbidez jaso beharko du 
proposamen horren arabera libratuta geratzen ez diren kredituen ordainketa-egutegia. 
Konkurtsoa amaitu eta hurrengo bost urteen barruan ordaindu beharko dira kreditu horiek, 
salbu eta geroagoko epemuga dutenean.

3. Ordainketa-planaren proposamenean jasotako kredituek ezin izango dute 
interesik sortu.

496. artikulua. Ordainketa-plana onestea.

1. Justizia Administrazioaren letraduak eskaera eta zordunak aurkeztutako 
ordainketa-planaren proposamena helaraziko dizkie konkurtso-administrazioari eta 
pertsonatutako hartzekodunei, hamar eguneko epean, onura emateari buruz egokitzat 
jotzen dutena alega dezaten.

2. Alegazioak aurkeztu ondoren edo aurreko apartatuan aipatutako epea igaro 
ondoren, Justizia Administrazioaren letraduak zordunari helaraziko dizkio aurkeztu diren 
idazkiak, horretarako emandako epearen barruan adieraz dezan ordainketa-planari eusten 
dion edo aldatu egiten duen, alegatutako guztia edo zati bat kontuan hartuta.

3. Behin jarduketak igorrita, konkurtsoko epaileak, konkurtsoa amaitu dela 
deklaratzen duen ebazpen berean, aldez aurretik egiaztatu ondoren aurrebaldintzak eta 
lege honetan ezarritako betekizunak betetzen direla, ordaindu gabeko pasiboa ordaintzetik 
libratzearen onura behin-behinean emango du, eta ordainketa-plana onetsiko du, 

proposamenean ezarritakoaren arabera edo egokitzat jotzen dituen aldaketekin, baina 
betetze-aldia ez da inola ere bost urtetik gorakoa izango.

497. artikulua. Libratzea hedatzea ordainketa-planen kasuan.

1. Ordainketa-planari men egitea onartu duten zordunei ordaindu gabeko pasibotik 
libratzearen onura, plan horren arabera kreditu hauetatik ordaindu gabe geratuko den 
zatira hedatuko da:

1.a Konkurtsoa amaitu den datan ordaintzeke zeuden kreditu arruntak eta 
mendekoak, nahiz eta komunikatuta ez egon, zuzenbide publikoko kredituak eta 
mantenuarenak salbuetsita.

2.a Pribilegio berezia duten kredituei dagokienez, bermea exekutatzean ordaindu 
ezin izan diren kredituen zenbatekoa, pribilegio orokorra izan dezakeen zatian izan ezik.

2. Zuzenbide publikoko kredituen ordainketa geroratzeko edo zatikatzeko eskaerak 
berariazko araudian xedatutakoaren arabera arautuko dira.

498. artikulua. Libratzea ematea errebokatzea ordainketa-planen kasuan.

Zordunak ondasunen, eskubideen edo diru-sarreren existentzia ezkutatuz gero, 
errebokatze-eskaeraz gain, konkurtsoko edozein hartzekodunek, ordainketa-plana 
betetzeko ezarritako epean, legitimazioa izango du konkurtsoko epaileari eskatzeko 
ordaindu gabeko pasibotik libratzeko onura behin-behinean ematea errebokatzeko, honako 
kasu hauetan:

1.a Zordunak ordainketa-plana betetzen ez badu.
2.a Zordunaren egoera ekonomikoa nabarmen hobetzen bada jarauntsi, legatu edo 

dohaintzaren ondorioz, edo zorte-, enbido- edo zori-jokoaren ondorioz; horrela, mantenua 
ordaintzeko betebeharrari kalterik egin gabe, libratutako kreditu guztiak ordaindu ahal 
izango lituzke.

3.a Zordunak fede oneko zorduntzat jotzeko ezarritako betekizunak ez betetzeagatik 
onura ematea eragotzi duen arrazoirik badago.

499. artikulua. Behin betiko libratzea.

1. Ordainketa-plana betetzeko ezarritako epea onura errebokatu gabe igaro bada, 
konkurtsoko epaileak autoa emango du, zordunak hala eskatuta, eta konkurtsoan ordaindu 
gabeko pasibotik behin betiko libratzea onartuko du.

2. Zordunak ordainketa-plana osorik bete ez badu ere, epaileak, hartzekodunei 
entzun ondoren, eta kasuaren inguruabarrak kontuan hartuta, zordunaren ordaindu gabeko 
pasibotik behin betiko libratzea erabaki ahal izango du, baldin eta, ordainketa-plana osorik 
bete ez badu ere, onura behin-behineko eman zitzaionetik bost urteko epean jasotako diru-
sarrera guztien —enbargaezin ez direnen— erdia edo laurden bat gutxienez bideratu badu 
plana betetzera, betiere martxoaren 9ko 6/2012 Errege Lege Dekretuaren (Baliabiderik 
gabeko hipoteka-zordunak babesteko presako neurriei buruzkoa) 3.1 artikuluaren a) eta b) 
letretan aurreikusitako inguruabarrak betetzen baditu zordunak familia-unitatearen diru-
sarrerei eta zaurgarritasun bereziko familia-inguruabarrei dagokienez.

Artikulu honen ondoreetarako, diru-sarrera enbargaezintzat joko dira uztailaren 1eko 
8/2011 Errege Lege Dekretuaren (Hipoteka-zordunak laguntzeko neurriei buruzkoa eta 
gastu publikoa kontrolatzeko, toki-erakundeek enpresekin eta autonomoekin hartutako 
zorrak kitatzeko, enpresa-jarduera sustatzeko eta birgaitzea bultzatzeko, eta administrazioa 
soiltzeko neurriei buruzkoa) 1. artikuluan aurreikusten direnak.

3. Ordaindu gabeko pasibotik behin betiko libratzea onartzen duen ebazpena 
Konkurtso-erregistro publikoan argitaratuko da.

4. Ezingo da errekurtsorik jarri ebazpen horren aurka.

4. atala. Libratzearen ondore erkideak

500. artikulua. Libratzeak hartzekodunengan dituen ondoreak.

Libratzearen ondorioz kredituak azkentzen zaizkien hartzekodunek ezin izango dute 
inolako akziorik hasi zordunaren aurka, kreditu horiek kobratzeko.

501. artikulua. Ezkontzako ondasun erkideetatik libratzearen ondoreak.

1. Zordunaren ezkontzako ondasun-eraentza irabazpidezko sozietatearen edo beste 
edozein ondasun-erkidegoren eraentza bada, libratzeak onura ekarriko die ondasun 
erkideei, konkurtso-deklarazioaren aurreko kredituei dagokienez, kreditu horien aurrean 
erantzukizuna izan behar badute, nahiz eta beste ezkontidea konkurtsoan deklaratu ez.

2. Erregela bera aplikatuko zaie jada desegindako ezkontza-sozietate edo 
-erkidegoaren ondasunei, hura likidatu arte.

3. Salbu geratzen da hartzekodunek duten ahalmena zordunaren ezkontidearen 
ondare pribatiboaren aurka jotzeko beren zor propioen ondorioz, zordunak pasibotik 
libratzearen onura lortu arte.

502. artikulua. Libratzeak betebeharpeko solidarioengan eta fidatzaileengan dituen 
ondoreak.

Libratzeak ez ditu ukituko hartzekodunen eskubideak zordunarekin solidarioki behartuta 
daudenen eta haien fidatzaile edo abal-emaileen aurrean; haiek ezingo dute baliatu 
zordunak lortutako ordaindu gabeko pasibotik libratzearen onura. Eta ezin izango dute 
subrogatu likidazioaren osteko ordainketagatik hartzekodunak haren kontra dituen 
eskubideetan baldin eta emandako libratzea errebokatzen ez bada.

III. KAPITULUA

Konkurtsoa berriro irekitzea

503. artikulua. Konkurtsoa berriro irekitzea.

Bidezkoa den kasuetan, prozeduraren gaineko ardura izan duen epaitegiak deklaratuko 
du konkurtsoa berriro ireki dela, eta auto berberetan izapidetuko da.

504. artikulua. Pertsona fisikoa den zordunaren konkurtsoa berriro irekitzea.

1. Pertsona fisikoa den zordunaren konkurtsoa bost urteko epean bakarrik ireki ahal 
izango da berriro, masa aktiboa likidatu delako edo nahikoa ez delako amaitzen denetik 
hasita.

2. Pertsona fisikoa den zordunaren konkurtsoa deklaratzea, masa aktiboa likidatu 
delako edo nahikoa ez delako beste bat amaitu eta hurrengo bost urteen ondoren, 
konkurtso berritzat hartuko da.

505. artikulua. Pertsona juridikoa den zordunaren konkurtso amaitua berriro irekitzea.

1. Pertsona juridikoa den zordunaren konkurtsoa berriro ireki ahal izango da, masa 
aktiboa likidatu delako edo nahikoa ez delako, baldin eta, amaitu ondoren, ondasun berriak 
agertzen badira.

2. Konkurtsoa amaitu eta hurrengo urtean, masa aktiboa likidatu delako edo nahikoa 
ez delako, asebeteta ez dauden hartzekodunetatik edozeinek konkurtsoa berriro irekitzeko 
eskatu ahal izango du. Berriro irekitzeko eskaeran adierazi beharko dira egikaritu beharreko 
itzulketa-akzio zehatzak, edo, hala denean, konkurtso-kalifikazioa erruzkotzat har 
dezaketen egitate garrantzitsuak azaldu beharko dira, salbu eta amaitutako konkurtsoan 
konkurtsoa erruzkotzat jo denean.

3. Konkurtsoa berriro irekitzea erabakitzen duen ebazpen judizialean, epaileak 
aginduko du amaitu ondoren azaldutako ondasun eta eskubideak likidatzea.

506. artikulua. Publizitatea.

1. Konkurtsoa berriro irekitzean, konkurtso-deklarazioari emandako publizitate bera 
emango zaio.

2. Pertsona juridikoaren konkurtsoa berriro irekitzen bada, berriro irekitzea 
erabakitzen den autoan bertan, epaileak konkurtsopekoaren erregistro-orria berriz 
irekitzeko aginduko du, uztailaren 19ko 1784/1996 Errege Dekretuak onetsitako 
Merkataritza Erregistroaren Erregelamenduan aurreikusitako moduan.

507. artikulua. Inbentarioa eta hartzekodunen zerrenda, konkurtsoa berriro irekitzen 
denean.

1. Konkurtso-administrazioak bi hilabeteko epean eguneratuko ditu inbentarioaren 
eta hartzekodunen zerrendaren behin betiko testuak.

2. Inbentarioari dagokionez, eguneratze horretan zerrendatik ezabatuko dira 
zordunaren ondaretik atera diren ondasun eta eskubideak, irauten dutenen balorazioa 
zuzenduko da, eta gero azaldu direnak sartu eta baloratuko dira; eta hartzekodunen 
zerrendari dagokionez, irauten duten kredituen egungo zenbatekoa eta geroratutako 
gainerako aldaketak aipatu ez ezik, geroko kredituak ere zerrendan sartuko dira.

3. Eguneraketa egin eta onetsiko da lege honen I. liburuko IV. eta V. tituluetan masa 
aktiboa eta pasiboa zehazteko xedatutakoarekin bat etorriz.

4. Konkurtso-administrazioaren txostenaren eta agiri eguneratuen publizitatea eta 
haien aurkaratzea lege honen I. liburuko VI. tituluko I. eta II. kapituluetan xedatutakoaren 
arabera arautuko dira. Epaileak ofizioz eta geroko errekurtsorik gabe errefusatuko ditu 
eguneratu beharreko gaiei hertsiki buruzkoak ez diren uziak.

XII. TITULUA

Arau prozesal orokorrak, prozedura laburtua, konkurtso-intzidentea eta errekurtso-
sistema

I. KAPITULUA

Prozeduraren izapidetzea

508. artikulua. Atalak.

Konkurtso-prozedurak atal hauek izango ditu, eta atal bakoitzeko jarduketak antolatuko 
dira beharrezkoak edo komenigarriak diren pieza bananduetan:

1.a Lehenengo atalean jasoko da konkurtso-deklarazioarekin, kautela-neurriekin, 
fase erkidearen azken ebazpenarekin, konkurtsoaren amaierarekin, eta, hala denean, 
konkurtso hori berriro irekitzearekin zerikusia duen guztia.

2.a Bigarren atalean jasoko da konkurtsoaren konkurtso-administrazioarekin, 
konkurtso-administratzaileen izendapen eta estatutuarekin, haien ahalmenen eta 
egikaritzaren zehaztapenarekin, kontuak ematearekin, eta, hala denean, konkurtso-
administratzaileen erantzukizunarekin zerikusia duen guztia. Atal horretan sartuko dira 
konkurtso-administrazioaren txostena, harekin batera doazen agiriekin batera, eta, hala 
denean, behin betiko testuak.

3.a Hirugarren atalean, masa aktiboa zehazteari, masa aktiboaren ondasun eta 
eskubideak besterentzeko baimenei, itzulketa- eta murrizketa-akzioak bideratu, erabaki eta 
exekutatzeari eta masaren aurkako kredituei dagokiena jasoko da.

4.a Laugarren atalak masa pasiboa zehazteari, konkurtso-kredituak komunikatzeari, 
aitortzeari, mailakatzeari eta sailkatzeari eta hartzekodunak ordaintzeari dagokiena jasoko 

du. Atal honetan pieza bananduan jasoko dira, berebat, deklarazio-judizioak, baldin eta 
hartzekodunen konkurtsora pilatu badira, eta konkurtsopekoaren kontra hasi edo 
berrabiarazten diren exekuzioak.

5.a Bosgarren atalak hitzarmenari (aurretiazkoa edo izapidetze arruntekoa) eta 
likidazioari dagokiena jasoko du.

6.a Seigarren atalean jasoko da konkurtsoaren kalifikazioarekin eta haren ondoreekin 
zerikusia duena.

509. artikulua. Beharrezkoak diren zatiak.

Konkurtsoko atal guztietan alderditzat joko dira zorduna eta konkurtso-administrazioa, 
forma egokian agertu ez arren. Seigarren atalean, Ministerio Fiskala ere alderdi izango da.

510. artikulua. Zordunaren ordezkaritza eta defentsa.

Konkurtsopekoak prokuradorea eta letraduaren laguntza izango ditu beti.

511. artikulua. Konkurtso-administrazioaren jarduketa.

Konkurtso-administrazioari beti entzungo zaio forma egokian agertu beharrik izan 
gabe, baina intzidente edo errekurtsoetan esku hartzen duenean, letraduaren laguntzarekin 
egin beharko du. Konkurtso-administratzaile izendatua edo laguntzaile eskuordea letradua 
denean, ulertuko da intzidente eta errekurtso horien zuzendaritza teknikoa konkurtso-
administrazioaren edo laguntzaile eskuordearen eginkizunen barruan dagoela.

512. artikulua. Hartzekodunen eta gainerako legitimatuen ordezkaritza eta defentsa.

1. Hartzekodunek eta konkurtso-deklarazioa eskatzeko legitimazioa duten 
gainerakoek prokuradoreak ordezkatuko ditu, eta abokatuaren laguntza izango dute 
deklarazio hori eskatzeko eta prozeduran agertzeko, bai eta errekurtsoak jartzeko, 
intzidenteak planteatzeko edo administrazio-egintzak aurkaratzeko ere.

2. Hartzekodunek eta konkurtso-deklarazioa eskatzeko legitimazioa duten 
gainerakoek kredituak komunikatu eta alegazioak egin ahal izango dituzte, bai eta 
hartzekodunen batzarrera bertaratu eta bertan esku hartu ere, behar bezala agertu beharrik 
gabe.

Forma egokian agertu ez diren hartzekodunek epaitegiari eskatu ahal diote beren 
kredituei buruzko autoetan jasotako agiri eta txostenak aztertzea, eta, horretarako, bulego 
judizialera joan daitezke, pertsonalki edo abokatu nahiz prokuradorearen bidez; azken 
horiek ez dira pertsonatu beharko izapide hori egiteko.

3. Konkurtsoan interes legitimoa duen beste edozein agertu ahal izango da, baldin 
eta prokuradoreak ordezkatzen baditu eta abokatuak laguntzen badiete.

513. artikulua. Administrazio publikoen eta langileen ordezkaritza eta defentsa.

1. Aurreko artikuluetan xedatutakoak ez dio kalterik egingo berariazko prozesu-
araudian administrazio publikoentzat ezarritakoari.

2. Aurreko artikuluetan xedatutakoak ez dio kalterik egingo arlo sozialeko jurisdikzioa 
arautzen duen legean langileen ordezkaritzarako eta defentsarako ezarritakoari, lan-
harremanetako gradudunei eta sindikatuei emandako ahalmenak barne, konkurtso-
prozesuan kredituak eta lan-eskubideak eraginkorrak izan daitezen beharrezkoak diren 
akzio eta errekurtso guztiak egikaritzeko.

514. artikulua. Soldatak Bermatzeko Funtsa alderdi izatea.

Soldatak Bermatzeko Funtsa prozeduran alderdi izango da, baldin eta langileei 
soldatak eta kalte-ordainak ordaindu behar badizkie, masaren aurkako kredituengatik edo 
konkurtso-kredituengatik.

515. artikulua. Ofizioz bideratzea.

Konkurtsoa deklaratu ondoren, Justizia Administrazioaren letraduak ofizioz bultzatuko 
du prozesua.

516. artikulua. Erabakitzeko epeak.

Legeak ez duenean ebazpena emateko eperik zehazten, atzerapenik gabe eman 
beharko da ebazpena.

517. artikulua. Konkurtsoko epailearen ahalmenak hedatzea.

1. Epaileak konkurtsoaren onurarako presakotzat jotzen dituen eginbideak 
gauzatzeko egunak eta orduak baliodun bihurtu ahal izango ditu. Justizia Administrazioaren 
letraduak behar diren egun eta orduak gaitu ahal izango ditu berak agindutako jarduketa 
prozesalak edo epaileak emandako ebazpenak betetzea helburu dutenak egiteko.

2. Epaileak froga-jarduketak gauza ditzake bere lurralde-eskumenetik kanpo, baldin 
eta aurretiaz epaile eskudunari horren berri ematen badio, ez bazaio kalterik egiten kasuan 
kasuko epailearen eskumenari, eta prozesuko ekonomiaren arrazoiek justifikatzen badute 
jarduketa hori.

518. artikulua. Baimen judizialak.

1. Legearen arabera epailearen baimena eskuratzea beharrezkoa den kasuetan edota 
konkurtso-administratzaileek komenigarritzat jotzen badute, eskaera hori idatziz egingo da.

2. Aurkeztutako eskaera xedeari begira entzun behar diren alderdi guztiei helaraziko 
zaie, eta hiru eta hamar egun bitarteko epea emango zaie alegazioak egiteko, arazoaren 
konplexutasuna eta garrantzia kontuan izanda.

3. Epaileak auto bidez ebatziko du eskaera, azken epemugatik kontatzen hasita bost 
eguneko epean.

4. Eskatutako baimena ematen edo ukatzen duen autoaren aurka berraztertze-
errekurtsoa baino ezin izango da jarri.

519. artikulua. Prejudizialitate penala.

Zordunarekin zerikusia duten edo hartzekodunen konkurtsoan zerikusia edo eragina 
duten egitateengatiko prozedura kriminalak hasteak ez du ekarriko konkurtsoaren beraren 
edo konkurtsoa zatituta dagoen ataletako baten izapidetzea etetea.

520. artikulua. Arlo penaleko jurisdikzioko epaileek edo auzitegiek eskatutako kautela-
neurriak.

1. Zordunaren aurkako edo konkurtsoan zerikusia edo eragina duten egitateengatiko 
kereila edo salaketa kriminala izapidetzeko onartu ondoren, konkurtsoko epailearen 
eskumen esklusiboa izango da, arlo penaleko jurisdikzioko epaile edo auzitegiak hala 
eskatuta, masa aktiboari eragiten dion ondare-izaerako edozein kautela-neurri hartzea, 
prozedura kriminaletan edo antzekoetan erruztatutako hartzekodunei ordainketak 
atxikitzeko neurriak barne.

2. Erabakitako kautela-neurriek ez dute inola ere eragotzi behar konkurtso-prozedura 
izapidetzen jarraitzea, eta egokien iritzitako moduan erabakiko dira, balizko kondena 
penalaren ondare-erabakiak exekutatuko direla bermatzeko.

3. Erabakitako kautela-neurriek ezin izango dute aldatu konkurtso-kredituen 
sailkapena, ezta lege honetan ezarritako ordainketa-lehentasunak ere.

521. artikulua. Zuzenbide prozesal osagarria.

Lege honetan aurreikusi ez den orori dagokionez, Prozedura Zibilaren urtarrilaren 7ko 
1/2000 Legean xedatutakoa aplikatuko da.

II. KAPITULUA

Prozedura laburtua

1. atala. Prozedura laburtuaren aplikazioa

522. artikulua. Prozedura laburtuaren aukerako aplikazioa.

1. Epaileak prozedura laburtua aplikatu ahal izango du, eskuragarri dagoen 
informazioa ikusita, konkurtsoa konplexutasun berezikoa ez dela uste duenean, honako 
inguruabar hauek kontuan hartuta:

1.a Zordunak aurkeztutako zerrendan berrogeita hamar hartzekodun baino gutxiago 
egotea.

2.a Pasiboaren hasierako zenbatespena bost milioi eurotik gorakoa ez izatea.
3.a Ondasunen eta eskubideen balorazioa bost milioi eurora ez iristea.

Zorduna pertsona fisikoa denean, epaileak bereziki baloratuko du pertsona juridiko 
baten administratzailea den edo besteren zorren erantzule edo bermatzaile den.

2. Epaileak prozedura laburtua aplikatu ahal izango du, halaber, zordunak aurretiazko 
hitzarmen-proposamena edo hitzarmen-proposamen bat aurkezten duenean, nahiz eta 
aurretiazkoa ez izan, eta proposamen horrek haren aktiboa eta pasiboa osorik 
eskualdatzeko egiturazko aldaketa bat jasotzen duenean.

523. artikulua. Prozedura laburtua nahitaez aplikatzea.

Epaileak prozedura laburtua aplikatuko du, nahitaez, zordunak bere jarduera erabat 
utzi eta lan-kontraturik indarrean ez duenean, edo zordunak, konkurtso-eskaerarekin 
batera, likidazio-plan bat aurkezten duenean, martxan dagoen ekoizpen-unitatea 
eskuratzeko idatzizko proposamen lotesle bat jasotzen duena.

524. artikulua. Prozedura eraldatzea.

Edozein unetan, epaileak, ofizioz edo zordunak, konkurtso-administrazioak edo 
edozein hartzekodunek hala errekerituta, aurreko artikuluetan ezarritako inguruabarren 
aldaketa ikusita eta konkurtsoaren konplexutasuna kontuan hartuta, prozedura laburtua 
prozedura arrunt edo prozedura arrunta laburtu bihurtu ahal izango du.

2. atala. Prozedura laburtuaren berezitasunak

525. artikulua. Konkurtso-administrazioaren jarduketetarako epeak laburtzea.

1. Konkurtso-administrazioak masa aktiboaren ondasun eta eskubideen inbentarioa 
aurkeztu beharko du kargua onartu eta hurrengo hamabost egunen barruan.

2. Konkurtso-administrazioak inbentario-proiektua eta hartzekodunen zerrenda 
komunikatuko dizkie zordunari eta hartzekodunei, hartzekodunen zerrenda aurkeztu baino 
bost egun lehenago, gutxienez.

3. Konkurtso-administrazioak hilabeteko epea izango du txostena aurkezteko, kargua 
onartzen duenetik kontatzen hasita. Arrazoi justifikatua dagoenean, konkurtso-
administratzaileak luzapen bat eskatu ahal izango dio epaileari, baina luzapen hori ez da 
inola ere hamabost egunetik gorakoa izango.

526. artikulua. Aurkaratzeen izapidetzea.

1. Justizia Administrazioaren letraduak pieza banandua eratuko du, inbentarioaren 
eta hartzekodunen zerrendaren aurkaratzeei buruzko izapideak egiteko, eta, hurrengo 
egunean, intzidenterik hasi gabe, haiek konkurtso-administrazioari helaraziko dizkio.

2. Hamar eguneko epean, konkurtso-administrazioak epaitegiari komunikatuko dio 
uzia onartzen duen, behin betiko testuetan sartuz, edo horren aurka formalki egiten duen, 
eta, aldi berean, egokitzat jotzen duen froga proposatuko du.

3. Demandari erantzun ondoren edo horretarako epea igaro ondoren, prozesuak 
konkurtso-intzidentearen izapideen arabera jarraituko du.

4. Aurkaratze bat baino gehiago izanez gero, haiek metatuko dira, beharrezkoa izanez 
gero ikustaldi bakarra egiteko moduan, eta ikustaldi horiek epaian bertan ebatziko dira.

5. Konkurtso-administrazioak berehala eman beharko dio epaileari hitzarmena 
onesteko behar diren quorumaren eta gehiengoen gaineko aurkaratzeen gorabeheren 
berri.

527. artikulua. Hitzarmen-proposamenaren aurkezpen arrunta egiteko epea.

1. Hitzarmen-proposamenak modu arruntean aurkezteko epea konkurtso-
administrazioaren txostena argitaratu eta bost egunera amaituko da beti.

2. Epaileak hitzarmen-proposamena izapidetzeko onartu ondoren, Justizia 
Administrazioaren letraduak hartzekodunen batzarra egiteko data zehaztuko du, hurrengo 
hogeita hamar egunen barruan.

528. artikulua. Likidazio-fasea irekitzea.

1. Aurreko artikuluaren lehenengo apartatuan aurreikusitako epean hitzarmen-
proposamenik aurkeztu ez bada, Justizia Administrazioaren letraduak berehala irekiko du 
likidazio-fasea, eta errekerimendua egingo dio konkurtso-administrazioari likidazio-plana 
hamar eguneko epe luzaezinean aurkez dezan.

2. Behin plana onetsita, likidazio-eragiketek ezin izango dute hiru hilabete baino 
gehiago iraun, eta konkurtso-administrazioak hala eskatuta, beste hilabete batez luzatu 
ahal izango dira.

529. artikulua. Konkurtso-eskaera, aurretiazko hitzarmen-proposamena aurkeztuz.

1. Konkurtso-deklarazioaren autoan, zordunak bere eskaerarekin batera aurkeztutako 
hitzarmen-proposamena izapidetzeko onartzeari buruzko erabakia hartuko du epaileak.

Konkurtso-administrazioak zordunak aurkeztutako hitzarmen-proposamena ebaluatu 
beharko du, konkurtso-deklarazioa argitaratu eta hamar eguneko epean.

2. Hitzarmen-proposamena idatziz onartuko da. Zordunak aurkeztutako hitzarmen-
proposamenari lehenago atxiki ez zaizkion hartzekodunek hori egin ahal izango dute 
konkurtso-administrazioaren txostena aurkeztu eta bost egun igaro arte.

3. Atxikimenduak egiteko epea amaitu eta hurrengo hiru egunen barruan, Justizia 
Administrazioaren letraduak egiaztatuko du hitzarmen-proposamenak legez galdatutako 
gehiengoa lortzen duen, eta emaitza dekretu bidez aldarrikatuko du.

Gehiengoa lortzen bada, epaileak, hitzarmenaren onespen judizialaren aurka jartzeko 
epea amaitu eta berehala, oneste-epaia emango du, salbu eta onespen horren aurka egin 
denean edo ofizioz errefusatu behar denean.

Aurkakotza izanez gero, Justizia Administrazioaren letraduak demanda onartuko du, 
eta epaileak aurkaratzaileari errekerimendua egin ahal izango dio konkurtsoaren masa 
pasiboari eta aktiboari kalte edo galerengatik kauzioa eman dezan, baldin eta kalte-galera 
horiek hitzarmenaren onespenean atzerapenak ekar baditzake.

530. artikulua. Konkurtso-eskaera, likidazio-plana aurkeztuta.

1. Zordunak martxan dagoen ekoizpen-unitatea eskuratzeko idatzizko proposamen 
loteslea jasotzen duen likidazio-plana konkurtso-eskaerarekin batera aurkezten duenean, 
epaileak berehala erabakiko du likidazio-fasea irekitzea.

2. Likidazio-fasea hasi ondoren, Justizia Administrazioaren letraduak zordunak 
aurkeztutako likidazio-plana helaraziko du, konkurtso-administrazioak hamar eguneko 
epean haren txostena egin dezan eta hartzekodunek alegazioak egin ditzaten.

Konkurtso-administrazioaren txostenak nahitaez jaso beharko du konkurtsoaren masa 
aktiboaren inbentarioa, eta likidazio-planean aurreikusitako kontratuen suntsiarazpenak 
konkurtsoaren masa aktibo eta pasiboan duen eragina ebaluatu beharko du.

Likidazio-plana onesten duen autoan, epaileak erabaki ahal izango du bi alderdiek 
betetzeko dituzten kontratuak suntsiaraztea, enpresaren edo ekoizpen-unitate baten 
benetako erosketa-eskaintza bati lotutakoak izan ezik.

3. Inbentarioa edo hartzekodunen zerrenda aurkaratzearen ondorioz likidazio-
eragiketak eteten badira, epaileak aurkaratzaileei errekerimendua egin ahal izango die, 
atzerapenak eragin ditzakeen kalte-galerak bermatzeko kauzioa eman dezaten.

531. artikulua. Prozedura laburtua eraentzen duten arauak.

Kapitulu honetan berariaz arautu ez den guztiari prozedura arrunterako aurreikusitako 
arauak aplikatuko zaizkio.

III. KAPITULUA

Konkurtso-intzidentea

532. artikulua. Konkurtso-intzidentearen eremua.

1. Konkurtsoan sortzen diren arazo guztiak, lege honetan bestelako izapidetzerik 
zehaztu ez bada, eta konkurtsoko epailearen aurrean egikaritu beharreko akzioak, 
konkurtso-intzidentearen bidez izapidetuko dira.

2. Ez dira onartuko administrazio-egintza jakin batzuk egitea edo aukera-
arrazoiengatik aurkaratzea helburu duten konkurtso-intzidenteak.

533. artikulua. Hartzekodunen konkurtsoa izapidetzen jarraitzea.

1. Konkurtso-intzidenteek ez dute etengo hartzekodunen konkurtsoaren izapidetzea.
2. Aurreko apartatuan ezarritakoa gorabehera, epaileak, intzidentea hasi ondoren, 

ofizioz edo alderdi batek eskatuta, erabaki ahal izango du eten daitezela ematen den 
ebazpenak uki ditzakeen jarduketak.

534. artikulua. Konkurtso-intzidenteko alderdiak.

1. Konkurtso-intzidentean, alderdi demandatutzat hartuko dira demandaren xede 
direnak.

2. Konkurtsoan agertutako edozein pertsonak konkurtso-intzidentean esku hartu ahal 
izango du, jatorriz demandatzaile eta demandatu ez diren subjektuek esku hartzeari buruz 
Prozedura Zibilaren urtarrilaren 7ko 1/2000 Legean ezarritako araubidearen arabera, 
auzitegiaren erabaki berezirik hartu beharrik gabe, eta alderdien entzunaldirik gabe, aldez 
aurretik konkurtsoan alderdi direnen kasuan edo hartzekodunen zerrendan sartutako 
hartzekodunen kasuan.

535. artikulua. Konkurtso-intzidentearen araubidea.

Konkurtso-intzidentea Prozedura Zibilaren urtarrilaren 7ko 1/2000 Legean hitzezko 
judiziorako ezarritako moduan izapidetuko da, lege honetan ezarritako berezitasunekin.

536. artikulua. Demanda intzidentala eta hura izapidetzeko onartzea.

1. Demanda Prozedura Zibilaren urtarrilaren 7ko 1/2000 Legean judizio arrunterako 
aurreikusitako moduan aurkeztuko da.

2. Epailearen iritziz planteatutako arazoa ez bada egokia edo ez badu garrantzirik 
arazoa bide intzidentaletik izapidetzeko, auto bidez ebatziko du arazoa ez onartzea, eta, 
bidezkoa bada, planteatutako arazoari dagokion izapidetzea ematea erabakiko du. Auto 
horren aurka apelazio-errekurtsoa jarri ahal izango da.



BOLETÍN OFICIAL DEL ESTADO
127. zenbakiaren euskarazko gehigarria  2020ko maiatzaren 7a, osteguna  I. atala 136. or.

3. Gainerako kasuetan, probidentzia emango du, intzidentea izapidetzeko onartuz, 
eta pertsonatutako gainerako alderdiak epatzea erabakiz, demandaren edo demanden 
kopia entregatuta, hamar eguneko epe erkidean erantzun dezaten Prozedura Zibilaren 
urtarrilaren 7ko 1/2000 Legean judizio arrunterako ezarritako moduan.

537. artikulua. Demanda intzidentalak metatzea.

Intzidentean demandak metatzen badira eta haien eskaerak bat ez badatoz, bertan 
esku hartzen duten alderdi guztiek zein uziren aurka agertu eta haien demandak erantzun 
beharko dituzte, kasuan kasuko esku-hartzearen uneak hala ahalbidetzen duenean; 
erantzun horretan modu argi nahiz zehatzean adierazi beharko dute zer-nolako babesa 
eskatzen duten. Hori egiten ez badute, epaileak erabat errefusatuko du haien esku-hartzea, 
eta ebazpen horren aurka ezin izango da inolako errekurtsorik jarri.

538. artikulua. Arazo prozesalak.

Erantzunean arazo prozesalak planteatzen badira edo demandatzaileak idazki hori 
ikusita planteatzen baditu, bost eguneko epean, idazki hori helarazi zaionetik kontatzen 
hasita, epaileak haiek ebatziko ditu, Prozedura Zibilaren urtarrilaren 7ko 1/2000 Legean 
xedatutakoaren arabera bidezkoa den ebazpena emanez, horrelako arazoak idatziz 
ebazteko, judizio arruntaren aurretiazko entzunaldian aurreikusitakoaren arabera.

539. artikulua. Frogabideak proposatzea.

1. Konkurtso-intzidentean, frogak alegazio-idazkietan proposatuko dira, eta 
onarpenari buruz auto bidez ebatziko da.

2. Agiri-froga ez da aurkeztu beharko agiriak hartzekodunen konkurtsoan badaude, 
baina alderdi interesdunak froga gisa proposatzen duen agiri osoa izendatu beharko du, 
eta zein izapidetan aurkeztu den adierazi.

540. artikulua. Ikustaldia eta epaia.

1. Konkurtso-intzidentea epai bidez amaituko da.
2. Epaileak epaia emango du, alderdiei ikustaldirako zitaziorik egin gabe, eta izapide 

gehiagorik gabe, honako kasu hauetan:

1.a Demandari erantzuteko idazkirik aurkeztu ez denean edo egitateei buruzko 
eztabaidarik ez dagoenean, edo egitate horiek epailearen iritziz garrantzitsuak ez direnean 
eta frogabiderik onartu ez denean.

2.a Onartzen den froga bakarra agiriena denean, eta haiek prozesuan aurkaratu 
gabe aurkeztu direnean.

3.a Adituen txostenak bakarrik aurkeztu badira eta alderdiek ez badute eskatzen edo 
epailearen iritziz beharrezkoa bada adituak ikustaldian egotea, txostena berresteko.

3. Ikustaldia egitea bidezkoa bada, Prozedura Zibilaren urtarrilaren 7ko 1/2000 
Legean hitzezko judizioetarako aurreikusitako moduan egingo da. Froga gauzatu ondoren, 
alderdiei konklusioen ahozko izapidea egitea ahalbidetuko zaie.

541. artikulua. Lan-arloko konkurtso-intzidentea.

1. Lan-arloko konkurtso-intzidentearen izapidearen bidez argituko dira langileek edo 
Soldatak Bermatzeko Funtsak ekonomia-, teknika-, antolaketa- nahiz ekoizpen-arrazoietan 
oinarritutako lan-baldintzen funtsezko aldarazteari, lekualdaketari, kaleratzeari, kontratu-
eteteari eta lanaldi-murrizketari buruz erabakitzen duen autoaren aurka egikaritzen dituzten 
akzioak, legearen arabera izaera kolektibokoak badira, bai eta konkurtso-administrazioak 
konkurtsopekoarekin sinatutako kontratuak azkentzeko edo eteteko hartutako erabakiaren 
aurka goi-zuzendaritzako langile diren langileenak ere.

2. Langileek demanda aurkeztu beharko dute, legeria prozesal zibilean ezarritakoaren 
arabera, hilabeteko epean, ebazpen judizialaren berri izan zutenetik edo izan zezaketenetik 
kontatuta, eta Soldatak Bermatzeko Funtsak ebazpena jakinarazten zaionetik kontatuta. 
Goi-zuzendaritzako langileek epe berean aurkeztu beharko dute demanda, konkurtso-
administrazioak hartutako erabakia jakinarazten dionetik hasita.

3. Demandan akatsak, omisioak edo zehaztugabetasunak badaude, Justizia 
Administrazioaren letraduak demandatzaileari edo demandatzaileei ohartaraziko die, 
lau eguneko epean zuzen dezaten, eta ohartaraziko die, zuzendu ezean, artxibatu 
egingo dela. Ezein kasutan ezingo da demanda ez onartu planteatutako arazoak 
garrantzirik ez duela edo bide intzidentaletik izapidetzeko beharrezkoa den garrantzia 
ez duela iritzita.

4. Demanda onartu ostean, Justizia Administrazioaren letraduak hurrengo hamar 
egunen barruan zehaztuko ditu judizio-ekitaldia egiteko eguna eta ordua, demandatuei 
zitazioa egin eta demandaren eta gainerako agirien kopia emanez; betiere, gutxienez lau 
eguneko tartea egon beharko da zitazioaren eta judizioaren artean. Intzidentearen xedeari 
buruzko adiskidetze- edo abeniko-ahaleginarekin hasiko da judizioa. Halakorik lortzen ez 
bada, auzi-jartzaileak demanda berretsiko du edo hura zabalduko du, uziak funtsean aldatu 
gabe; demandatuak ahoz erantzungo du, jarraian alderdiek frogak proposatuko dituzte 
adostu ez diren egitateen inguruan, eta prozedurak aurrera egingo du Prozedura Zibilaren 
urtarrilaren 7ko 1/2000 Legeko hitzezko judizioaren izapideen arabera; froga gauzatu 
ondoren, alderdiei konklusioen izapidea egitea ahalbidetuko zaie.

5. Froga gauzatu ondoren, alderdiei konklusioen ahozko izapidea egitea 
ahalbidetuko zaie.

542. artikulua. Kostuak.

1. Konkurtso-intzidentean emandako epaia Prozedura Zibilaren urtarrilaren 7ko 
1/2000 Legean xedatutakoaren arabera arautuko da kostuei dagokienez, bai haiek 
ezartzeari dagokionez, bai ordainarazteari dagokionez, eta haiek berehala galdatu ahal 
izango dira, epaia irmoa denean, konkurtsoa zein egoeratan dagoen kontuan hartu 
gabe.

2. Lan-arloko konkurtso-intzidenteari dagokion epaia, kostuen arloan, Arlo Sozialeko 
Jurisdikzioa arautzen duen urriaren 10eko 36/2011 Legean xedatutakoaren arabera 
arautuko da.

543. artikulua. Gauza epaitua.

Konkurtso-intzidenteak amaitzeko epaiek, irmo bihurtzen direnean, gauza epaituaren 
ondoreak sortuko dituzte.

IV. KAPITULUA

Errekurtsoak

544. artikulua. Justizia Administrazioaren letraduaren ebazpenen aurkako errekurtsoak.

Justizia Administrazioaren letraduak konkurtsoan emandako ebazpenen aurkako 
errekurtsoak Prozedura Zibilaren urtarrilaren 7ko 1/2000 Legean aurreikusitako berberak 
izango dira, eta bertan zehaztutako moduan bideratuko dira.

545. artikulua. Epailearen ebazpenen aurkako errekurtsoak.

Epaileak konkurtsoan emandako ebazpenen aurkako errekurtsoak Prozedura Zibilaren 
urtarrilaren 7ko 1/2000 Legean aurreikusitako moduan bideratuko dira, hurrengo 
artikuluetan adierazitako aldaketekin eta lege honetan lan-arloan ezarritakoari kalterik egin 
gabe.

546. artikulua. Probidentzien eta autoen aurkako errekurtsoak.

Konkurtsoko epaileak emandako probidentzien eta autoen aurka berraztertze-
errekurtsoa bakarrik jarri ahal izango da, salbu eta lege honetan errekurtso oro baztertu 
denean edo beste bat eman denean.

547. artikulua. Aurkaratze geroratua.

1. Ezin izango da errekurtsorik jarri berraztertze-errekurtsoak ebazten dituzten autoen 
eta fase erkidean edota hitzarmeneko fasean sustatutako konkurtso-intzidenteetan ematen 
diren epaien aurka; hala ere, alderdiek berriro azaldu ahal izango dute arazoa apelaziorik 
hurbilenean, baldin eta protesta azaldu badute bost eguneko epean. Salbuetsi egiten dira 
itzulketa-intzidenteetan eta masa aktiboa banantzeko intzidenteetan emandako epaiak, 
haiek zuzenean apelatu ahal izango baitira. Apelazio-errekurtso horrek lehentasuna izango 
du.

2. Aurreko apartatuan adierazitako ondoreetarako, apelazio hurbilenentzat hartuko da 
hitzarmen-fasea irekitzeko ebazpenaren aurrean aurkeztutakoa, likidazio-fasea irekitzea 
erabakitzen duena eta aurretiazko hitzarmen-proposamena onesten duena.

548. artikulua. Zuzenean apela daitezkeen ebazpenak.

Hitzarmena onesten duten edo ostean nahiz likidazio-fasean azaldutako konkurtso-
intzidenteak ebazten dituzten epaien aurka apelazio-errekurtsoa jarri ahal izango da, eta 
lehenespenez izapidetuko da.

549. artikulua. Jarduketak etetea.

1. Apelazio-errekurtsoa onartzean, konkurtsoko epaileak, ofizioz edo alderdiak hala 
eskatuta, ebazpenak ukitu ahal dituen jarduketak etetea erabaki ahal izango du, horren 
arrazoiak azalduz.

2. Hitzarmena onesteko epaiari errekurtsoa jartzean haren ondoreak eteteko eskatu 
bada, epaileak osorik edo zati batean etetea erabaki ahal izango du.

3. Jarduketak eteteari edo hitzarmenaren efikazia atzeratzeari buruz epaileak 
hartutako erabakia Probintzia-auzitegiak berrikusi ahal izango du, alderdi batek idatziz hala 
eskatuta, konkurtsoko epailearen erabakia jakinarazi eta hurrengo bost eguneko epean. 
Auzi hori errekurtsoaren funtsa aztertu aurretik ebatzi beharko da, auzitegiak autoak jaso 
eta hurrengo hamar egunen barruan.

4. Probintzia-auzitegiak emandako autoaren aurka ezin da errekurtsorik jarri.

550. artikulua. Aparteko errekurtsoak.

Probintzia-auzitegiek emandako epaien aurka kasazio-errekurtsoa eta arau-hauste 
prozesalaren ondoriozko errekurtso berezia jarri ahal izango dira, Prozedura Zibilaren 
urtarrilaren 7ko 1/2000 Legean ezarritako onarpen-irizpideekin bat etorriz, epai horiek 
hitzarmena onesteari edo betetzeari, konkurtsoaren kalifikazioari edo amaierari buruzkoak 
badira, edo hirugarren eta laugarren ataletan jasotako akzioei buruzko ebazpena ematen 
badute.

551. artikulua. Lan-arloko errekurtsoak.

1. Ekonomia-, teknika-, antolaketa- nahiz ekoizpen-arrazoietan oinarritutako lan-
baldintzen funtsezko aldarazteari, lekualdaketari, kaleratzeari, kontratuak eteteari edo 
lanaldia murrizteari buruz erabakitzen duen autoaren aurka, legearen arabera izaera 
kolektiboa dutenak, eta konkurtsoko epaileari dagozkion akzio sozialei buruzko konkurtso-
intzidenteak ebazten dituen epaiaren aurka, erregutze-errekurtsoa jarri ahal izango da, bai 
eta jurisdikzio soziala arautzen duen legean aurreikusitako gainerako errekurtsoak ere. 
Errekurtsoak arlo sozialeko jurisdikzio-organoen aurrean izapidetu eta ebatziko dira, eta 

haietako bakar batek ere ez du etete-ondorerik izango konkurtsoaren izapidetzean, ezta 
haren intzidente, atal edo pieza bananduen izapidetzean ere.

2. Aurreko apartatuan adierazitako autoa errekurritzeko legitimazioa honako hauei 
dagokie: konkurtso-administrazioari, konkurtsopekoari, langileei beren ordezkarien bidez 
eta Soldatak Bermatzeko Funtsari, bai eta, enpresa-taldea dagoela deklaratzen bada, hura 
osatzen duten erakundeei ere.

XIII. TITULUA

Konkurtsoaren publizitatea

I. KAPITULUA

Publizitate telematikoa

552. artikulua. Publizitate telematikoa.

Konkurtso-deklarazioaren publizitatea, lege honek galdatutako beste ebazpenen 
publizitatea eta bidezkoak diren jakinarazpen eta komunikazioak, ahal dela, bitarteko 
telematikoen bidez egingo dira, erregelamenduz zehaztutako moduan, eta komunikazioen 
segurtasuna eta osotasuna bermatuko dira.

II. KAPITULUA

Ediktuak

553. artikulua. Ediktuak.

1. Ofizioak ediktuekin batera helaraziko dira, ahal dela bide telematikoz, epaitegitik 
kasuan kasuko publizitate-bitartekoetara.

2. Salbuespen gisa, eta aurreko apartatuan ezarritakoa ezinezkoa bada, ofizioak 
ediktuekin batera emango zaizkio konkurtso-eskatzailearen prokuradoreari, eta hark 
berehala igorri beharko ditu kasuan kasuko publizitate-bitartekoetara.

3. Konkurtsoaren eskatzailea bere zerbitzu juridikoek ordezkatu eta defendatzen 
duten administrazio publikoa bada, ofizioak zuzenean helaraziko dizkie Justizia 
Administrazioaren letraduak publizitate-bitartekoei.

554. artikulua. Ediktuen hedapena.

Konkurtsoko epaileak emandako ebazpenei buruzko ediktuei dagokienez lege honek 
galdatutako publizitatea betetzat joko da epaitegiko iragarki-taulan eta Konkurtso-erregistro 
publikoan argitaratuz, eta, hala ezartzen badu, Estatuko Aldizkari Ofizialean argitaratuz.

III. KAPITULUA

Manamenduak

555. artikulua. Manamenduak.

1. Lege honek pertsonen eta ondasunen erregistro publikoetan galdatzen dituen 
idazpenak Justizia Administrazioaren letraduak emandako manamenduaren bidez egingo 
dira. Manamenduan adieraziko dira ebazpena eman duen organo judiziala, ebazpenaren 
data eta izaera, auto-zenbakia eta dagokion ebazpena irmoa den ala ez.

2. Ebazpenaren irmotasunik ezaren ondorioz pertsonen edo ondasunen erregistro 
publikoetan egin beharreko prebentziozko idatzoharrak lau urteko epean iraungiko dira, 
idatzoharra egiten denetik kontatzen hasita, eta ofizioz edo edozein interesdunek hala 
eskatuta ezereztuko dira. Justizia Administrazioaren letraduak, iraungitzea gertatu baino 
lehen, idatzoharra beste lau urtez luzatzea dekretatu ahal izango du.

556. artikulua. Manamenduak helaraztea.

1. Idazpenak egiteko beharrezkoak diren manamenduak eta agiriak, ahal dela, bide 
telematikoz helaraziko dizkie epaitegiak kasuan kasuko erregistroei.

2. Salbuespen gisa, eta aurreko apartatuan aurreikusitakoa ezinezkoa bada, 
manamenduak konkurtsoaren eskatzailearen prokuradoreari emango zaizkio, berehala 
aurkez ditzan kasuan kasuko erregistroetan.

3. Konkurtsoaren eskatzailea bada zerbitzu juridikoen bidez ordezkatua eta 
defendatua dagoen administrazio publikoa, Justizia Administrazioaren letraduak zuzenean 
helaraziko dizkie manamenduak kasuan kasuko erregistroei.

557. artikulua. Pertsonen erregistroetan argitaratu beharreko ebazpenak.

Lege honetan aipatzen diren pertsonen erregistroetan, konkurtsopekoari dagokion 
folioan idatzoharra egin edo inskribatu beharko dira konkurtso-deklarazioa eta hura berriz 
irekitzea; hitzarmena onestea; likidazio-fasea irekitzea; likidazio-plana onestea; konkurtsoa 
amaitzea eta amaiera-autoa aurkaratzeko ebazpena ematea; konkurtsoa erruzkotzat 
kalifikatzeko epaia ematea; konkurtsopekoak masa aktiboa osatzen duten ondasun eta 
eskubideen gainean dituen administratze- eta xedatze-ahalmenetan esku hartzeari edo 
ahalmen horiek eteteari buruz ematen diren ebazpen guztiak, hitzarmena onesteko epaian 
ezartzen direnak; ahalmen horiek aldatzen dituztenak edo ondorerik gabe uzten dituztenak, 
eta lege honek galdatutako beste edozein ebazpen.

558. artikulua. Ondasun-erregistroetan argitaratu beharreko ebazpenak.

1. Konkurtsopekoaren izenean, jabetza-erregistroetan eta ondasun higigarrien 
erregistroetan inskribatuta dauden eta masa aktibokoak diren ondasun edo eskubideetako 
bakoitzari dagokion folioan idatzoharra egin edo inskribatu beharko dira konkurtso-
deklarazioa eta hura berriz irekitzea; konkurtso-administratzailea edo administratzaileak 
izendatzea eta kargutik kentzea; hitzarmena onestea, likidazio-fasea irekitzea; likidazio-
plana onestea; konkurtsoa amaitzea erabakitzen duen ebazpen judizial irmoa; 
konkurtsopekoak masa aktiboaren ondasun eta eskubideen gainean dituen administratze- 
eta xedatze-ahalmenetan esku hartzeari edo ahalmen horiek eteteari buruz ematen diren 
ebazpen guztiak; hitzarmena onesteko epaian ezartzen direnak eta kalifikazio-epaian 
ezartzen direnak; ahalmen horiek aldatzen dituztenak edo ondorerik gabe uzten dituztenak, 
eta lege honek galdatutako beste edozein ebazpen.

2. Konkurtsopekoaren jarduteko gaitasuna mugatzen edo debekatzen duten neurrien, 
hitzarmenean ezarritakoen, idatzoharra egitea edo haiek inskribatzeak ez du eragotziko 
erregistro publikoen aurkako egintzetarako irispidea izatea, baina erregistroko edozein 
titularri kalte egingo dio efikaziarik ezaren akzioak edo, hala denean, egikaritzen den 
masara itzultzeko akzioak.

559. artikulua. Erregistro publikoen arteko koordinazioa.

Erregelamendu bidez, koordinazio-mekanismoak ezarri ahal izango dira lege honetan 
ezarritakoaren arabera konkurtso-deklarazioa eta aurreko artikuluetan aipatzen diren beste 
ebazpen batzuen idatzoharra eta inskripzioa egin behar diren erregistro publikoen artean.

IV. KAPITULUA

Konkurtso-erregistro publikoa

560. artikulua. Konkurtso-erregistro publikoa.

1. Konkurtso-erregistro publikoa informazioa emateko tresna tekniko bat da, sarbide 
librea eta doakoa duena, Espainian deklaratutako hartzekodunen konkurtsoei, konkurtso 

horietan ematen diren ebazpen nagusiei, aurrekonkurtso-egoerei eta konkurtso-
administratzaile izenda daitezkeen pertsona fisiko eta juridikoei buruzkoa.

2. Konkurtso-erregistro publikoak Justizia Ministerioaren mende jardungo du.
3. Erregelamendu bidez garatuko dira erregistro horren egitura, edukia eta publizitate-

sistema, bai eta txertatze- eta sarbide-prozedurak ere.

561. artikulua. Erregistroaren antolaketa.

Konkurtso-erregistro publikoak bost atal izango ditu:

1.a Lehenengo atalean, konkurtso-ediktuei buruzkoan, txertatuko dira, 
konkurtsopekoaren eta daten arabera alfabetikoki ordenatuta, konkurtso-deklarazioa eta 
lege honetan ezarritakoaren arabera Erregistro horretan argitaratu beharreko gainerako 
ebazpenak.

2.a Bigarren atalean, erregistro-publizitateari buruzkoan, txertatuko dira, 
konkurtsopekoaren eta daten arabera alfabetikoki ordenatuta, pertsonen erregistro 
publikoetan idatzoharra egindako edo inskribatutako ebazpen judizialak, konkurtsoa 
erruzko gisa kalifikatzekoa barne.

Atal horretan sartuko dira, halaber, kalifikazioak ukitutako pertsonei buruz erregistro 
publikoetan idatzoharra egindako edo inskribatutako ebazpen judizialak, pertsonen eta 
dataren arabera alfabetikoki ordenatuta.

Ebazpen judizialak bigarren atal horretan txertatzeko, erregistroko arduradunak ofizioz 
igorritako ziurtagiriak erabiliko dira, kasuan kasuko idazpena egin ondoren.

3.a Hirugarren atalean, ordaindu gabeko pasibotik libratzeari buruzkoan, txertatuko 
dira, konkurtsopekoen arabera alfabetikoki ordenatuta, onura hori behin-behinean lortzea, 
gehienez bost urteko ordainketa-plan batekin, eta behin betiko libratzea ematea erabakitzen 
duen ebazpen judiziala.

4.a Laugarren atalean, konkurtso-administratzaile eta laguntzaile eskuordeei 
buruzkoan, abizenen arabera alfabetikoki ordenatuta inskribatuko dira, pertsona fisikoak 
izanez gero, eta izendapenaren arabera, halakoak ez badira, konkurtso-administratzaile 
eta laguntzaile eskuorde izendatzeko legezko eta erregelamenduzko betekizunak bete eta 
Erregistro honetan inskribatzea eskatu duten pertsona fisiko eta juridikoak, konkurtso-
administratzaile edo laguntzaile eskuorde gisa jarduteko borondatea adierazi dutenak.

Atal horretan sartuko dira, halaber, pertsona horietako bakoitzari dagokion zatian, 
izendapenak, kargu-uzteak, arrazoia adieraziz, eta, hala denean, konkurtso-
administratzaileen eta laguntzaile eskuordeen desgaikuntza, auzitegia eta ebazpen 
judizialaren mota eta data zehaztuz, bai eta haien ordainsaria finkatzeko edo aldatzeko 
autoak ere.

Konkurtso-administratzaile bat desgaituta dagoenean, Justizia Administrazioaren 
letraduak Konkurtso-erregistro publikoari horren berri emango dio, desgaikuntza-aldian 
baja eman diezaioten.

Atal horretan sartuko da, halaber, epaitegien arabera alfabetikoki ordenatuta, konkurtso 
bakoitzaren tamainaren arabera epaitegi bakoitzean sekuentzialki izendatu beharreko 
administratzailearen aipamena.

5.a Bosgarren atalean, ordainketa-akordio estrajudizialei eta pasibo finantzarioa 
birfinantzatzeko akordioei buruzkoan, txertatuko dira, zordunen arabera alfabetikoki 
ordenatuta, akordio horiek lortzeko hartzekodunekin negoziazioak hasi izanaren 
komunikazioak, salbu eta isilpekoak badira, lortutako ordainketa-akordio estrajudizialak 
eta, pasibo finantzarioa birfinantzatzeko akordioen kasuan, epaileak akordio horiei 
emandako homologazioa.

562. artikulua. Ebazpen judizialak lehenengo atalean txertatzea.

1. Ebazpen judizialak lehenengo atalean txertatuko dira, osorik edo laburpen bidez, 
Justizia Administrazioaren letraduak zuzenean igorritako manamenduari jarraikiz. 
Ebazpena pertsonen erregistro publiko batean inskriba badaiteke, ebazpenak edo 

laburpenak, ahal dela, konkurtsopekoa inskribatuta dagoen edo inskribatzen den 
erregistroarekin koordinatzeko mekanismoen bidez txertatuko dira, erregelamendu bidez 
onetsitako ereduen arabera.

2. Ebazpena laburpen bidez argitaratzen bada, ebazpenaren edukia eta irismena 
zehazteko ezinbestekoak diren datuak jasoko dira bertan, eta erregistratzeko moduko 
datuak adieraziko dira, baldin eta haiek dagozkien erregistro publikoetan idatzoharra edo 
inskripzioa eragin badute.

563. artikulua. Laugarren atalean inskribatzeko eskaera.

1. Pertsona fisikoen kasuan, laugarren atalean inskribatzeko eskaeran, honako 
hauek adieraziko dira: helbide profesionala, posta elektronikoa, identifikazio fiskaleko 
zenbakia eta zein lurralde-eremutan adierazi den aritzeko prestasuna, bai eta atal horretan 
inskribatuta dauden eta konkurtso-administratzailearen jardueran aritzeko profesionalki 
lotuta dauden pertsona juridiko guztien identitatea ere. Eskabidean adieraziko da, halaber, 
konkurtso-administratzaile edo laguntzaile eskuorde izendatu duten aurretiazko konkurtso 
guztietan izandako esperientzia, zein auzitegitan izapidetu den eta auto-zenbakia 
adierazita, konkurtsopekoaren identitatea, jarduera-sektorea, prozedura mota eta jasotako 
ordainsaria adierazita.

2. Pertsona juridikoen kasuan, laugarren atalean inskribatzeko eskaeran, honako 
hauek adieraziko dira: izena, egoitza, forma juridikoa, posta elektronikoa, jarduera egiten 
duen bulego bakoitzaren helbidea eta zein lurralde-eremutan jardun nahi izatea adierazi 
duten, bai eta bazkide bakoitzaren eta pertsona juridikoarentzat zerbitzuak ematen dituen 
eta atal honetan inskribatuta dagoen edozein pertsona fisikoren identitatea eta helbidea 
ere. Eskaeran adieraziko da, halaber, konkurtso-administratzaile edo laguntzaile eskuorde 
izendatua izan den aurretiazko konkurtso guztietan izandako esperientzia, zein auzitegitan 
izapidetu den adierazita, bai eta auto-zenbakia ere, lanen zuzendaritzaz arduratuko den 
pertsona fisikoaren identitatea eta haietako bakoitzean pertsona juridikoak izango duen 
ordezkaritza aipatuz.

3. Konkurtso-erregistro publikoaren laugarren atalean, pertsona horietako bakoitzari 
dagokion zatian, aurreko bi apartatuetan aipatutako datu guztiak txertatuko dira.

564. artikulua. Konkurtso-erregistro publikoan sartzeko askatasuna.

1. Erregistroaren edukia Internet bidez edo kontsulta telematikorako beste bitarteko 
baliokide batzuen bidez eskuratu ahal izango da.

2. Aurreko apartatuan ezarritakoaren salbuespen gisa, ordaindu gabeko pasibotik 
libratzeko onura behin-behinean emateari buruzko informaziorako sarbidea izango dute 
soilik zordunaren egoera ikertzeko interes legitimoa dagoela justifikatzen duten pertsonek. 
Nolanahi ere, interes legitimotzat jotzen dira zordunari eskaintza irmo bat egiten diotenak, 
dela kreditukoa, dela beste edozein ondasun ematekoa edo beste edozein zerbitzu 
ematekoa, baldin eta zordunaren kaudimenaren arabera ordaindu edo itzuli beharrekoa 
bada, bai eta beren eginkizunak betetzeari begira behar duten informazioa biltzeko legez 
gaitutako administrazio publiko eta jurisdikzio-organoak ere. Konkurtso-erregistro 
publikoaren ardura duenak balioetsiko du interes legitimoa dagoela.

565. artikulua. Konkurtso-erregistro publikoaren informazio-balio hutsa.

Ebazpen judizialak edo haien laburpenak argitaratzeak informazio-balioa baino ez du 
izango.

566. artikulua. Informazioaren eskuragarritasunaren hasierako kontrola.

Konkurtso-erregistro publikoak gailu bat izan beharko du, bertan jasotako ebazpenak 
eta informazioa jendaurrean zabaltzen hasi direla modu fede-emailean jakiteko eta 
egiaztatzeko, edozein interesdunek hala eskatuta.

XIV. TITULUA

Berezitasunak dituzten hartzekodunen konkurtsoak

I. KAPITULUA

Jarauntsiaren konkurtsoa

567. artikulua. Jarauntsiaren konkurtsoaren deklarazioa.

Jarauntsiaren gaineko konkurtso-deklarazioa eman ahal izango da, hura huts eta soilik 
onartu ez bada.

568. artikulua. Konkurtso-deklarazioa eskatzeko legitimazioa.

1. Huts eta soilik onartu gabeko jarauntsiaren konkurtso-deklarazioa eskatzeko 
legitimazioa dute jarauntsi jasogabearen administratzaileak, jaraunsleek eta hildako 
zordunaren hartzekodunek.

2. Eskaeran, legitimatuek kausatzailearen datuak eta konkurtso-deklarazioa zein 
izaeratan egin duten adierazi beharko dute, eta, horrekin batera, legitimazioa eragin duen 
agiria aurkeztu beharko dute, edo hura egiaztatzeko froga proposatu.

3. Jaraunsle batek egindako eskaerak izango ditu jarauntsia inbentario onuraren 
arabera onartzearen ondoreak.

569. artikulua. Jarauntsiaren borondatezko konkurtsoa eta nahitaezko konkurtsoa.

1. Jarauntsiaren hartzekodunen konkurtsoa borondatezkoa izango da, aurkeztutako 
lehenengo eskaera jarauntsi jasogabearen administratzailearena edo jaraunsle batena 
izan denean. Gainerakoetan, konkurtsoa nahitaezkotzat joko da.

2. Aurreko apartatuan xedatutakoaren salbuespen gisa, jarauntsiaren hartzekodunen 
konkurtsoa nahitaezkotzat joko da, jarauntsi jasogabearen administratzaileak edo jaraunsle 
batek eskaera egin aurreko hiru hilabeteetan zordunaren aurkako beste bat aurkeztu eta 
izapidetzeko onartu denean hura hil baino lehen, edo jarauntsiaren beraren aurkako beste 
bat, legitimatutako edozeinek aurkeztuta, nahiz eta legitimatu horrek atzera egin, 
ikustaldian agertu ez edo eskaera ez berretsi.

570. artikulua. Zordunaren gaineko ondoreak.

Jarauntsiaren konkurtsoa egiten denean, konkurtso-administrazioak egikarituko ditu 
jarauntsiko ondasunak administratu eta xedatzeko ondare-ahalmenak, eta epaileak ezin 
izango du egoera hori aldatu.

571. artikulua. Konkurtsopekoaren heriotza.

1. Konkurtsopekoaren heriotza edo heriotza-deklarazioa ez da izango konkurtsoa 
amaitzeko arrazoia, eta haren izapidetzea jarauntsiaren konkurtso gisa egingo da; 
halakoetan, konkurtso-administrazioari dagokio jarauntsiko ondasunen gaineko 
administratze- eta xedatze-ahalmenen egikaritzea.

2. Zuzenbidearen arabera jarauntsiaren ordezkaritza noren ardura izan eta horrek 
ordezkatuko du jarauntsia prozeduran ere, edota, hala denean, jaraunsleek izendatutako 
pertsonak.

3. Konkurtsopekoa hil ondoren, jarauntsia ez da zatituko konkurtsoaren izapidetzea 
egin bitartean.

II. KAPITULUA

Konkurtsoak zordunaren kariaz dituen berezitasunak

1. atala. Komunikazioak eta jakinarazpen bereziak

572. artikulua. Borondatezko edo nahitaezko konkurtso-eskaeraren komunikazio 
bereziak.

1. Bigarren mailako merkatu ofizial batean negoziatutako baloreak edo finantza-
tresnak jaulkita dituen sozietate baten hartzekodunen konkurtsoa eskatuz gero, Justizia 
Administrazioaren letraduak, epaileak horren berri eman ondoren, lehenbailehen 
komunikatuko dio Balore Merkatuaren Batzorde Nazionalari.

2. Kreditu-erakunde baten edo inbertsio-zerbitzuetako enpresa baten hartzekodunen 
konkurtsoa eskatuz gero, organo judizial eskudunak, eskaeraren izapidetzea etenda, 
gainbegirale eskudunari eta BBOFri jakinaraziko die, Kreditu-erakundeak eta inbertsio-
zerbitzuetako enpresak oneratzeari eta desegiteari buruzko ekainaren 18ko 11/2015 
Legearen hamabosgarren xedapen gehigarriaren 2. eta 3. apartatuetan xedatutakoa 
betetzeko.

Ondoren, hala badagokio, Justizia Administrazioaren letraduak, epaileak horren berri 
eman ondoren, lehenbailehen komunikatuko die Espainiako Bankuari, BBOFri eta Balore 
Merkatuaren Batzorde Nazionalari, eta baloreak edo finantza-tresnak ordaintzeko eta 
likidatzeko sistemen zerrenda eskatuko die, deribatuak barne, ukitutako erakundeari 
dagozkionak, eta kudeatzailearen izena eta egoitza, aplikagarria den legeria berezian 
aurreikusitako baldintzetan.

3. Aseguru- edo berraseguru-erakunde baten hartzekodunen konkurtsoa eskatuz 
gero, Justizia Administrazioaren letraduak, epaileak horren berri eman ondoren, berehala 
komunikatuko dio Aseguruen eta Pentsio Funtsen Zuzendaritza Nagusiari.

4. Gizarte Segurantzarekin elkarlanean diharduen mutua baten hartzekodunen 
konkurtsoa eskatuz gero, Justizia Administrazioaren letraduak, epaileak horren berri eman 
ondoren, lehenbailehen komunikatuko dio Gizarteratze, Gizarte Segurantza eta Migrazio 
Ministerioari.

573. artikulua. Konkurtso-deklarazioaren jakinarazpen bereziak.

Aurreko artikuluan aipatutako erakundeetako edozeinen konkurtsoa deklaratu ondoren, 
Justizia Administrazioaren letraduak autoa jakinaraziko die, dataren egun berean, eskaera 
jakinarazi dien edo jakinarazi behar dien erakunde eta administrazio publikoei, bai eta 
ukitutako erakundeari dagozkion sistemen kudeatzaileari ere.

2. atala. Konkurtso-administrazioaren berezitasunak

574. artikulua. Konkurtso-administrazioaren izendapena.

1. Kreditu-erakundearen konkurtsoan, epaileak konkurtso-administratzaile bat 
izendatuko du BBOFk hirukote gisa proposatutako pertsonen artean.

2. Aseguru- edo berraseguru-erakundearen konkurtsoan, epaileak Aseguruen 
Konpentsazio Partzuergoa izendatuko du konkurtso-administratzaile.

3. Balore Merkatuaren Batzorde Nazionalak gainbegiratutako erakunde baten 
konkurtsoan, epaileak konkurtso-administratzaile izendatuko du batzorde horrek hirukote 
gisa proposatutako pertsonen artean.

575. artikulua. Bateraezintasunak eta debekuak.

1. Konkurtso-administratzaile izendatzeko bateraezintasunei eta debekuei buruz lege 
honetan ezarritako arauak aplikatuko zaizkie konkurtsoko epaileak BBOFren, Aseguruen 

Konpentsazio Partzuergoaren edo Balore Merkatuaren Batzorde Nazionalaren 
proposamenez izendatutako pertsonei.

2. Aurreko apartatuan ezarritakotik salbuetsita geratzen dira izendatuak daukan edo 
eduki duen kargu edo funtzio publikoagatiko debekuak; edo, konkurtso-administrazio 
dualaren kasuan, konkurtso-administrazioko kideen arteko lotura pertsonal edo 
profesionalagatiko bateraezintasunak.

576. artikulua. Izendatuak onartzea.

1. BBOFk, Aseguruen Konpentsazio Partzuergoak edo Balore Merkatuaren Batzorde 
Nazionalak proposatutako pertsonetatik edozein izendatzen bada konkurtso-administrazio, 
ez da beharrezkoa izango izendatuaren onarpena.

2. Izendapena jakinarazi eta hurrengo bost egunen barruan, izendatuak epaitegiari 
komunikatuko dizkio kredituak komunikatzeko eta beste edozein jakinarazpen egiteko 
posta-helbidea eta helbide elektronikoa.

Adierazten duen helbide elektronikoak komunikazio elektronikoen segurtasun-baldintza 
teknikoak bete beharko ditu, komunikazioen transmisioa eta harrera, datak eta eduki osoa 
jasotzeari dagokionez.

577. artikulua. Karguaren doakotasuna.

BBOFk, Aseguruen Konpentsazio Partzuergoak edo Balore Merkatuaren Batzorde 
Nazionalak konkurtso-administratzaile kargua betetzeko proposatutako pertsonak 
organismo horietako kide badira, ez dute masa aktiboaren konturako ordainsarirako 
eskubiderik izango.

3. atala. Kreditu-erakundeen, inbertsio-zerbitzuetako enpresen, aseguru-erakundeen, 
merkatu arautuetako kide diren erakundeen eta baloreak konpentsatzeko eta likidatzeko 

sistemetan parte hartzen duten erakundeen konkurtsoaren berezitasunak

578. artikulua. Hartzekodunen konkurtsoaren araubide berezia.

1. Kreditu-erakunde edo legez horiekin berdinetsitako erakunde, inbertsio-
zerbitzuetako enpresa eta aseguru-erakundeen konkurtsoetan, bai eta balore-merkatu 
ofizialetako kide diren erakundeen eta baloreak konpentsatu eta likidatzeko sistemetan 
parte hartzen duten erakundeen konkurtsoetan ere, legeria berezian hartzekodunen 
konkurtsoarentzat ezarritako berezitasunak aplikatuko dira.

2. Aurreko apartatua aplikatzeari dagokionez, honako arau hauetan jasotakoa hartuko 
da legeria berezitzat:

1.a Hipoteka Merkatua arautzeari buruzko martxoaren 25eko 2/1981 Legearen 10., 
14. eta 15. artikuluak, bai eta beste balore eta tresna batzuei buruzkoak ere, baldin eta 
hipoteka-zedulei aplikagarri zaien kaudimen-araubide bera eratxiki badie legeak balore 
zein tresna horiei.

2.a Kreditu-erakundeen arloko Espainiako legeria Bankuak Koordinatzeko Bigarren 
Zuzentaraura egokitzen duen eta finantza-sistemari buruzko beste aldaketa batzuk sartzen 
dituen apirilaren 14ko 3/1994 Legearen bosgarren xedapen gehigarria.

3.a Espainiako Bankuaren Autonomiari buruzko ekainaren 1eko 13/1994 Legea 
(Espainiako Bankuak, Europako Banku Zentralak edo Europar Batasuneko beste nazio-
banku zentralek euren eginkizunak bete ditzaten eratutako bermeei aplikagarri zaien 
araubideari dagokionez).

4.a Arrisku-kapitaleko erakundeak eta euren sozietate kudeatzaileak arautzeko 
urtarrilaren 5eko 1/1999 Legearen hirugarren xedapen gehigarria.

5.a Baloreak ordaintzeko eta kitatzeko sistemei buruzko azaroaren 12ko 41/1999 
Legea.

6.a Pentsio Planak eta Funtsak Arautzeko Legearen testu bategina (azaroaren 29ko 
1/2002 Legegintzako Errege Dekretuaren bidez onetsia).

7.a Inbertsio Kolektiboko Erakundeen azaroaren 4ko 35/2003 Legea.
8.a Aseguruen Konpentsaziorako Partzuergoaren Lege Estatutuaren testu bategina 

(urriaren 29ko 7/2004 Legegintzako Errege Dekretuaren bidez onetsia).
9.a Martxoaren 11ko 5/2005 Errege Lege Dekretuaren (Produktibitatea sustatzeko 

eta kontratazio publikoa hobetzeko premiazko erreformei buruzkoa) I. tituluko II. kapitulua.
10.a Kreditu-erakundeen saneamenduari eta likidazioari buruzko apirilaren 

22ko 6/2005 Legea.
11.a Ekintzaileei eta haien nazioartekotzeari laguntzeko irailaren 27ko 14/2013 

Legearen 34. artikulua.
12.a 22/2014 Legea, azaroaren 12koa, arrisku-kapitaleko erakundeak, inbertsio 

kolektiboko bestelako erakunde itxiak eta inbertsio kolektiboko erakunde itxien erakunde 
kudeatzaileak arautzen dituena, eta Inbertsio Kolektiboko Erakundeen azaroaren 4ko 
35/2003 Legea aldatzen duena.

13.a Enpresa-finantzaketa sustatzearen apirilaren 27ko 5/2015 Legearen 16.4 
artikulua eta laugarren xedapen gehigarriaren 7. puntua.

14.a Kreditu-erakundeak eta inbertsio-zerbitzuetarako enpresak berreskuratu eta 
suntsitzearen ekainaren 18ko 11/2015 Legea.

15.a Aseguru- eta berraseguru-erakundeen antolamendu, gainbegiraketa eta 
kaudimenaren uztailaren 14ko 20/2015 Legearen VI. eta VII. tituluak.

16.a Balore Merkatuaren Legearen testu bategina, urriaren 23ko 4/2015 Legegintzako 
Errege Dekretuaren bidez onetsia, eta hura garatzeko araudia.

17.a Otsailaren 15eko 217/2008 Errege Dekretua (inbertsio-zerbitzuetako enpresen 
eta inbertsio-zerbitzuak ematen dituzten gainerako erakundeen araubide juridikoari 
buruzkoa eta Inbertsio Kolektiboko Erakundeen azaroaren 4ko 35/2003 Legearen 
Erregelamendua, azaroaren 4ko 1309/2005 Errege Dekretuak onetsitakoa, zati batean 
aldatzen duena).

18.a Uztailaren 13ko 1082/2012 Errege Dekretua, inbertsio kolektiboko erakundeei 
buruzko azaroaren 4ko 35/2003 Legea garatzeko Erregelamendua onartzen duena.

3. Aurreko apartatuan zerrendatutako legezko arauak arau horietan aurreikusitako 
irismen subjektibo eta objektiboarekin aplikatuko zaizkie lege horretan jasotzen diren 
eragiketa edo kontratuei.

4. atala. Obra eta zerbitzu publikoen emakida duten enpresen edo administrazio 
publikoen kontratisten konkurtsoaren berezitasunak

579. artikulua. Obra eta zerbitzu publikoen emakidadunen edo administrazio publikoen 
kontratisten konkurtsoa.

Obra eta zerbitzu publikoen emakida duten enpresen edo administrazio publikoen 
kontratisten konkurtsoetan, sektore publikoko kontratuen legerian eta administrazio-
kontratu mota bakoitza arautzen duen berariazko legerian zehaztuta dauden berezitasunak 
aplikatuko dira.

580. artikulua. Hitzarmen-proposamena aurkezteko legitimazio gehigarria.

Obra eta zerbitzu publikoen emakida duten enpresen edo administrazio publikoen 
kontratisten konkurtsoetan, oro har hitzarmen-proposamena aurkezteko legitimazioa 
dutenez gain, administrazio publikoek ere aurkeztu ahal izango dute beren proposamena, 
baita haiei lotutako edo haien mendeko organismo, erakunde eta merkataritza-sozietateek 
ere, nahiz eta hartzekodunak ez izan, lege honetan ezarritako denbora-, forma- eta eduki-
baldintza berberetan.

581. artikulua. Obra eta zerbitzu publikoen emakidadunen edo administrazio publikoetako 
kontratisten konkurtsoak metatzea.

1. Obra eta zerbitzu publikoen emakidadun edo administrazio publikoen kontratista 
diren bi enpresa edo gehiagoren konkurtsoetan, haiei guztiei eragiten dieten hitzarmen-
proposamenak aurkezten direnean, izapidetzen ari diren prozedurak metatu egingo dira, 
edozein fasetan daudela ere, nahiz eta kasuan kasuko hitzarmenen efikazia ez egon 
besteen efikaziaren mende.

2. Metaketa bidezkoa izango da, nahiz eta konkurtsoak epaitegi desberdinek 
deklaratu. Kasu horretan, konkurtso-eskaera aurkezteko unean emakidadunaren edo 
pasibo handiena duen kontratistaren konkurtsoaz arduratzen ari den epaileak izango du 
metatutako konkurtsoak izapidetzeko eskumena.

5. atala. Kirol-erakundeen konkurtsoaren berezitasunak

582. artikulua. Kirol-erakundeen konkurtsoa.

1. Lehiaketa ofizialetan parte hartzen duten kirol-erakundeen konkurtsoetan, Estatuko 
kirol-legeriak eta hura garatzeko arauek hartzekodunen konkurtsoarentzat aurreikusitako 
berezitasunak aplikatuko dira.

2. Kirol-erakunde baten konkurtso-deklarazio judizialak ez du etengo egiten ari den 
jardueraren jarraipena, eta ez du eragotziko erakunde horrek lehiaketan parte hartzea 
arautzen duen araudiaren aplikazioa.

BIGARREN LIBURUA

Konkurtso aurreko zuzenbidea

I. TITULUA

Hartzekodunekin negoziazioak hasi izana komunikatzea

I. KAPITULUA

Hartzekodunekin negoziazioak hasi izana komunikatzea

583. artikulua. Negoziazioak hasi izana komunikatzea.

1. Egungo edo hur-hurreko kaudimengabezia-egoeran dagoen zordunak, pertsona 
fisikoa zein juridikoa izan, konkurtsoan deklaratu ez bada, hartzekodunekin negoziazioak 
hasi direla jakinarazi ahal izango dio konkurtsoa bera deklaratzeko eskumena duen 
epaitegiari, aurretiazko hitzarmen-proposamen bati atxikitzeko edo lege honetan ezarritako 
baldintzak betetzen dituen birfinantzatze-akordio bat lortzeko, betiere berezia ez bada.

2. Zordunak konkurtso-bitartekari bat izendatzea eskatu badu ordainketa-akordio 
estrajudizial bat lortzeko, notarioak, merkataritza-erregistratzaileak edo eskaera jaso duen 
ganberak, bitartekariak izendapena onartu ondoren, konkurtso-deklarazioa egiteko 
eskumena duen epaitegiari komunikatuko dio ordainketa-akordio estrajudizial bat lortzeko 
hartzekodunekin negoziazioak hasi direla, bitartekariaren identitatea adierazita.

3. Komunikazioan adieraziko da zer exekuzio jarraitzen diren zordunaren ondarearen 
aurka, eta haietatik zeintzuk diren lanbide- edo enpresa-jarduerarekin jarraitzeko 
beharrezkotzat jotzen diren ondasun edo eskubideen gainekoak.

4. Komunikazioa egin ondoren, zordun berak ezin izango du beste bat aurkeztu 
urtebeteko epean.

584. artikulua. Komunikazioaren unea.

Zorduna egungo kaudimengabezia-egoeran badago, komunikazioa bakarrik egin ahal 
izango da konkurtsoa eskatzeko eginbeharra betetzeko legez ezarritako epea amaitu baino 
lehen.

585. artikulua. Komunikazioa argitaratzea.

1. Komunikazioa hartzen den egun berean, Justizia Administrazioaren letraduak 
dekretua emango du komunikazio hori jasota uzteko, eta dekretu horretan aginduko du 
Konkurtso-erregistro publikoan ediktua argitaratzea, ebazpen horren laburpena jasota.

2. Dekretuan jasoko dira, eskaeraren arabera, zordunaren lanbide- edo enpresa-
jarduerarekin jarraitzeko beharrezkoak diren ondasun edo eskubideen gainean aribidean 
dauden exekuzioak. Ondasunaren edo eskubidearen izaera beharrezkoari buruzko 
eztabaidaren kasuan, interes legitimoa duenak berrikuspen-errekurtsoa jarri ahal izango 
du.

3. Komunikazio-idazkian jasota badago komunikazioa isilpekoa izateari buruzko 
eskaera, Justizia Administrazioaren letraduak ez du aginduko ediktua argitaratzeko. 
Zordunak edozein unetan eskatu ahal izango du komunikazioari isilpeko izaera kentzeko.

II. KAPITULUA

Komunikazioaren ondoreak

1. atala. Komunikazioak kredituen gainean dauzkan ondoreak

586. artikulua. Komunikazioak eperako kredituen gainean dituen ondoreak.

Hartzekodunekin negoziazioak hasi direla komunikatzeak ez du berez ekarriko 
geroratutako kredituen epemuga aurreratua.

587. artikulua. Komunikazioak berme pertsonaletan dituen ondoreak.

1. Hartzekodunekin negoziazioak hasi direla komunikatzeak ez du eragotziko kreditua 
ordaintzeko hirugarren baten berme pertsonala duen hartzekodunak berme hori gauzatzea, 
bermatutako kredituaren epemuga igaro bada.

2. Bermatzaileek ezin izango dute eskatu negoziazioen hasieraren komunikazioa 
hartzekodunaren kalterako, nahiz eta hartzekodunak negoziazio horietan parte hartu.

2. atala. Komunikazioak akzioen eta exekuzio-prozeduren gainean dauzkan ondoreak

588. artikulua. Exekuzioak hasteko debekua.

1. Ordainketa-akordio estrajudizial bat lortzeko negoziazioen hasieraren 
komunikazioa aurkezten denetik hiru hilabete igaro arte, hartzekodunek ezin izango dute 
zordunaren ondareko ondasun eta eskubideen gaineko exekuzio judizialik edo 
estrajudizialik hasi.

2. Hartzekodunek ezin izango dute exekuzio judizialik edo estrajudizialik hasi, baldin 
eta zordunaren lanbide- edo enpresa-jarduerarekin jarraitzeko beharrezkoak diren 
ondasunak edo eskubideak enbargatzea eskatzen badute, harik eta hiru hilabete igaro arte 
aurretiazko hitzarmen-proposamen bati atxikimenduak lortzeko edo birfinantzatze-akordio 
bat lortzeko negoziazioen hasieraren komunikazioa aurkezten denetik.

3. Zorduna enpresaburua ez den pertsona fisikoa bada, epea bi hilabetekoa izango da.

589. artikulua. Izapidetzen ari diren exekuzioak etetea.

Aurreko artikuluak aipatutako ondasun edo eskubideen gainean izapidetzen ari diren 
exekuzioak eten egingo ditu haien gaineko ardura duen epaileak.

590. artikulua. Pasibo finantzarioen kredituen exekuzioak.

Ezin izango dira hasi, eta, hasiz gero, eten egingo dira, pasibo finantzarioen 
hartzekodunek zordunaren ondarean sartutako beste edozein ondasun edo eskubideren 
gainean sustatutako exekuzio bereziak, judizialak zein estrajudizialak, baldin eta agiri bidez 
egiaztatzen bada pasibo finantzario osoaren ehuneko berrogeita hamaikak, gutxienez, 
berariaz babestu duela birfinantzatze-akordioa sinatzeko negoziazioak hastea, 
negoziazioak egiten ez diren bitartean zordunaren aurkako exekuzio indibidualak ez 
hasteko edo ez jarraitzeko berariazko konpromisoarekin.

591. artikulua. Berme errealen exekuzioa.

1. Hartzekodunekin negoziazioak hasi direla komunikatu arren, aurretiazko hitzarmen-
proposamen bati atxikitzeko edo birfinantzatze-akordio bat lortzeko, berme erreala duten 
hartzekodunek exekuzioak hasi ahal izango dituzte bermea eratuta duten ondasun edo 
eskubideen gainean. Bermea zordunaren lanbide- edo enpresa-jarduerarekin jarraitzeko 
beharrezkoak diren ondasun edo eskubideen gainekoa bada, behin exekuzio-prozedura 
hasi ondoren, haren gaineko ardura duen epaileak eten egingo du, harik eta 
hartzekodunekin negoziazioak hasi izanaren komunikazioa aurkezten denetik hiru hilabete 
igaro arte, aurretiazko hitzarmen-proposamen bati atxikimenduak lortzeko edo 
birfinantzatze-akordio bat lortzeko.

2. Ordainketa-akordio estrajudizial bat lortzeko asmoz hartzekodunekin negoziazioak 
hasi direla komunikatu arren, berme erreala duten hartzekodunek bermea eratuta duten 
ondasun edo eskubideen gaineko exekuzioak hasi ahal izango dituzte. Bermea zordunaren 
ohiko etxebizitzaren edo zordunaren lanbide- edo enpresa-jarduerarekin jarraitzeko 
beharrezkoak diren ondasun edo eskubideen gainekoa bada, prozedura hasi ondoren, 
ondasun edo eskubide horien gaineko exekuzioa eten egingo du haien gaineko ardura duen 
epaileak, harik eta hartzekodunekin negoziazioak hasi izana komunikatzen denetik hiru hilabete 
igaro arte, edota, zorduna enpresaburua ez den pertsona fisikoa bada, bi hilabete igaro arte.

3. Ondasun eta eskubideen erregistro publikoetan hartzekodunekin egindako 
negoziazioen hasieraren idatzoharra egin ondoren, ezin izango dira zordunaren ondasun 
eta eskubideei buruzko idatzoharrak egin, konkurtso-bitartekaria izendatzeko eskaera 
aurkeztu ondorengo enbargo edo zainpean uzteei dagokienez.

592. artikulua. Zuzenbide publikoko kredituak.

Atal honetan xedatutakoa ez zaie aplikatuko zuzenbide publikoko kredituak gauzatzeko 
xedea duten exekuzio-prozedurei.

593. artikulua. Exekuzioak hasteko edo berrabiarazteko aukera.

1. Hasi gabeko edo etendako exekuzioak hasi edo berrabiarazi ahal izango dira, 
baldin eta konkurtsoa deklaratzeko eskumena duen epaileak ebazten badu ondasun edo 
eskubideak ez direla beharrezkoak zordunaren lanbide- edo enpresa-jarduerarekin 
jarraitzeko.

2. Hasi gabeko edo etendako exekuzioak hasi edo berrabiarazi ahal izango dira 
epaitegiari hartzekodunekin negoziazioak hasi izana komunikatzen zaionetik hiru hilabete 
igaro ondoren, edota, zorduna enpresaburua ez den pertsona fisikoa bada, bi hilabete 
igaro ondoren.

3. atala. Konkurtso-eskaeren gaineko ondoreak

594. artikulua. Zorduna ez den beste legitimatu batzuek eskatuta egindako konkurtso-
eskaeraren gainean komunikazioak dituen ondoreak.

1. Zorduna ez den beste legitimatu batzuek negoziazioen hasiera komunikatu 
ondoren edo, ordainketa-akordio estrajudizialean, zorduna edo konkurtso-bitartekaria ez 

diren beste batzuek aurkeztutako konkurtso-eskaerak ez dira izapidetzeko onartuko, 
komunikazio horren datatik hiru hilabeteko epea igarotzen ez den bitartean, edota, zorduna 
enpresaburua ez den pertsona fisikoa bada, bi hilabeteko epea igarotzen ez den bitartean. 
Komunikazioa egin aurretik aurkeztutakoak, oraindik izapidetzeko onartu ez badira ere, 
izapidetzen jarraituko dira.

2. Epe hori amaitu ondoren aurkezten diren eskaerak ebatziko dira soilik hilabete 
balioduneko epea amaitu eta zordunak konkurtso-deklarazioa eskatu ez duenean. 
Zordunak hilabete horren barruan eskatzen badu konkurtso-deklarazioa, hori izapidetuko 
da lehenik eta behin. Zordunak hala eskatuta konkurtsoa deklaratu ondoren, autoei batuko 
zaizkie aurretik aurkeztu diren eskaerak eta zordunaren eskaeraren ondoren aurkeztu 
direnak, eta eskatzaileak agertutzat joko dira.

III. KAPITULUA

Konkurtsoa eskatzeko legezko eginbeharraren galdagarritasuna

595. artikulua. Legezko eginbeharraren galdagarritasuna.

Hartzekodunekin negoziazioak hasi direla epaitegiari komunikatu eta hiru hilabeteko 
epean, edota, enpresaburua ez den pertsona fisikoa bada, bi hilabeteko epean, zordunak 
ez badu lortu birfinantzatze-akordiorik edo ordainketa-akordio estrajudizialik edo 
aurretiazko hitzarmen-proposamenari atxikimendu nahikorik egitea, konkurtso-deklarazioa 
eskatu beharko du hurrengo hilabete baliodunaren barruan, baldin eta une horretan 
kaudimengabezia-egoeran badago, konkurtso-bitartekariak lehenagotik eskatu duenean 
salbu.

II. TITULUA

Birfinantzatze-akordioak

I. KAPITULUA

Birfinantzatze-akordioak

1. atala. Birfinantzatze-akordio motak

596. artikulua. Birfinantzatze-akordio motak.

Honako hauek hartzen dira birfinantzatze-akordiotzat:

1.a Birfinantzatze-akordio kolektiboak, zordunak bere hartzekodunekin hitzartutakoak, 
homologazio judizialarekin edo gabe.

2.a Birfinantzatze-akordio bereziak, zordunak hartzekodun batekin edo hainbat 
hartzekodunekin hitzartutakoak, baldin eta kapitulu honen 3. atalean ezarritako betekizunak 
betetzen badituzte. Epaileak, nolanahi ere, ezin izango ditu haiek inolaz ere homologatu.

2. atala. Birfinantzatze-akordio kolektiboak

597. artikulua. Birfinantzatze-akordioak.

Egungo edo hur-hurreko kaudimengabezia-egoeran dagoen zordunak, pertsona fisikoa 
zein juridikoa izan, konkurtsoan deklaratu ez bada, edozein unetan lortu ahal izango du 
birfinantzatze-akordioa bere hartzekodunekin. Epaitegi eskudunari komunikatu badio 
hartzekodunekin negoziazioak hasi dituela, komunikazio hori egin eta hurrengo hiru 
hilabeteen barruan lortu beharko da birfinantzatze-akordioa.

598. artikulua. Birfinantzatze-akordio kolektiboen betekizunak.

1. Lege honetan ezarritakoaren ondoreetarako, birfinantzatze-akordio kolektiboek 
honako betekizun hauek bete beharko dituzte:

1.a Akordioak bideragarritasun-plan bati erantzutea, eta plan horrek epe labur eta 
ertainean lanbide- edo enpresa-jarduerarekin jarraitzea ahalbidetzea zordunari.

2.a Akordioaren xedea izatea, gutxienez, kreditu erabilgarria nabarmen handitzea 
edo zordunaren betebeharrak aldatzea edo azkentzea, dela muga-eguna luzatuz, dela 
azkentzen direnen ordez betebehar berriak ezarriz.

3.a Zordunak eta hartzekodunek sinatu izana akordioa, baldin eta akordio hori sinatu 
den datan zordunaren pasiboaren hiru bostenak badira, gutxienez, lege honetan 
ezarritakoaren arabera zenbatuta, zordunaren kontu-auditoreak emandako ziurtagiriaren 
arabera.

Zordunak edo taldeko sozietateek ez badute urteko kontuak auditoretzapean jartzeko 
betebeharrik, ziurtagiria ematen duen auditorea izendatuko du zordunaren egoitzako 
merkataritza-erregistratzaileak xede honetarako, eta, sozietate-taldearen edo 
-azpitaldearen akordioen kasuan, sozietate nagusiaren egoitzakoak.

4.a Akordioa sinatu duten guztiek tresna publiko bidez formalizatu izana.

2. Tresna publikoari honako hauek gehituko zaizkio, eranskin gisa: bideragarritasun-
plana, auditorearen ziurtagiria eta akordioa hartu den egunean legeak galdatzen dituen 
betekizunak betetzen direla justifikatzen duten agiri guztiak, kasuan kasuko akordio 
motaren arabera. Bideragarritasun-planak aditu independente baten txostena jaso badu, 
txosten hori ere erantsiko zaio eskriturari, eranskin gisa.

3. Birfinantzatze-akordio kolektiboa formalizatzen duen tresna publikoa zenbatekorik 
gabeko agiritzat hartuko da, baimena ematen duen notarioaren zerbitzu-sariak zehaztearen 
ondoreetarako. Ematen diren matrizearen eta lehenengo kopien folioek ez dute inolako 
zenbatekorik sortuko hamargarren foliotik aurrera, hura barne.

599. artikulua. Gehiengoa zenbatzeko erregelak.

1. Pasiboaren ehunekoa zenbatzean, zordunarekin lotura berezia duten pertsonak 
diren hartzekodunen titulartasuneko pasibo guztiak kenduko dira.

2. Sindikatze-araubide edo -itun bati lotutako pasiboen kasuan, birfinantzatze-akordio 
kolektiboa sindikatutako hartzekodun guztiek onartzen dutela ulertuko da, akordioa 
sinatzen dutenek sindikatutako pasiboaren gutxienez ehuneko hirurogeita hamabosta 
ordezkatzen dutenean. Sindikatze-araubidean edo -itunean gehiengo txikiagoa ezarri 
bada, azken gehiengo hori aplikatuko da.

3. Taldeko edo azpitaldeko birfinantzatze-akordio kolektiboaren kasuan, pasiboaren 
ehunekoa banakako oinarrian kalkulatuko da, ukitutako sozietate guztiekiko, baita oinarri 
finkatuan ere, ukitutako talde edo azpitalde bakoitzaren kredituekiko eta, bi kasuetan, 
taldeko sozietateek emandako mailegu eta kredituak kanpo utzita.

600. artikulua. Aditu independente bat izendatzea bideragarritasun-planari buruzko 
txostena egiteko.

1. Zordunak nahiz hartzekodunek aditu independente bat izendatzeko eskatu ahal 
izango diote zordunaren egoitzako merkataritza-erregistratzaileari, bideragarritasun-planari 
buruzko txostena egin dezan.

2. Birfinantzatze-akordio kolektiboak talde bereko hainbat sozietateri eragiten badie, 
txostena aditu bakar batek egin ahal izango du. Aditu hori sozietate nagusiaren egoitzako 
erregistratzaileak izendatuko du —akordioak sozietate horri eragiten badio— edo, bestela, 
talde horretako edozein sozietateren egoitzakoak.

3. Merkataritzako erregistratzaileak egokitzat jotzen duen profesionala izendatuko du 
txostena egiteko aditu. Adituari lege honetan konkurtso-administratzaile izendatua izateko 

ezarritako bateraezintasun eta debekuen araubidea aplikatuko zaizkio, bai eta kontu-
auditore izendatua izateko ezarritako bateraezintasunen araubidea ere.

601. artikulua. Adituaren txostenaren edukia.

1. Txostenean, honako hauei buruzko iritzia emango du adituak: bideragarritasun-
plana zentzuzkoa eta gauzagarria den; proportzionaltasuna, akordioaren datan merkatuko 
baldintza normalen arabera; hartzekodunen alde eratutako edo eratzen diren bermeak; 
eta, hala badagokio, aplikagarria den araudiak aurreikusten dituen bideragarritasun-
planeko gainerako aipamenak.

2. Txostenak edozein motatako erreserbak edo mugak dituenean, akordioaren 
alderdiek berariaz baloratu beharko dute birfinantzatze-akordio kolektiboa formalizatzen 
duen tresna publikoan erreserba edo muga horien edukiak bideragarritasun-planean izan 
dezakeen eragina.

602. artikulua. Birfinantzatze-akordio kolektiboaren efikazia.

1. Birfinantzatze-akordio kolektiboaren edukia loteslea izango da zordunarentzat, 
hura sinatu duten hartzekodunentzat eta, sindikatze-araubide edo -itun bati lotutako 
pasiboen kasuan, sindikatutako hartzekodun guztientzat, akordioa sinatzen dutenek pasibo 
sindikatuaren ehuneko galdagarria ordezkatzen dutenean.

2. Birfinantzatze-akordio kolektiboan bertan besterik ezartzen ez bada, akordioak 
formalizatu duen tresna publikoaren datatik aurrera izango du efikazia.

603. artikulua. Taldea birfinantzatzeko akordioak.

Taldea edo azpitaldea birfinantzatzeko akordio kolektiboen kasuan, aurreko artikuluetan 
zordunari buruz egiten diren aipamenak akordioa hitzartzen duten talde bereko sozietateei 
egiten zaizkiela ulertuko da.

3. atala. Birfinantzatze-akordio bereziak

604. artikulua. Birfinantzatze-akordio bereziak.

1. Lege honetan ezarritakoaren ondoreetarako, birfinantzatze-akordio bereziak dira 
zordunak, pertsona fisiko zein juridikoa izan, egungo edo hur-hurreko kaudimengabezia-
egoeran egonik, konkurtsoan deklaratu ez bada, hartzekodun batekin edo batzuekin 
hitzartutakoak, baldin eta hartzekodun horiek, banaka hartuta edo adostutakoa 
exekutatzeko hitzartu direnekin batera, honako betekizun hauek betetzen badituzte:

1.a Akordioak bideragarritasun-plan bati erantzutea, eta plan horrek epe labur eta 
ertainean lanbide- edo enpresa-jarduerarekin jarraitzea ahalbidetzea zordunari.

2.a Akordioa hartu zen egunean zegoen pasiboaren gaineko aktiboaren aldez aurreko 
proportzioa handitzea.

3.a Ondorioztatzen den aktibo korrontea pasibo korrontearen berdina edo handiagoa 
izatea.

4.a Akordioa sinatzen duten hartzekodunek berme pertsonalak edo errealak dituzten 
kredituen proportzioa ez izatea akordioaren aurretik zegoena baino handiagoa, ezta 
akordioak ukitutako pasibo osoaren ehuneko laurogeita hamar baino handiagoa ere. 
Berme errealen kasuan, bermearen balioa lege honen I. liburuko VI. tituluan ezarritakoaren 
arabera zehaztuko da.

5.a Hartzekodun esku-hartzailearen edo hartzekodun esku-hartzaileen aldeko 
akordiotik eratorritako kredituei aplikagarri zaien interes-tasa akordioa baino lehen kredituei 
aplikatu beharreko interesen batezbestekoa baino heren bat handiagoa ez izatea.

6.a Akordioa eskritura publikoan formalizatzea, eta eskritura hori zordunak eta bertan 
parte hartu duten hartzekodun guztiek egilestea, beren kabuz edo ordezkari baten bidez. 
Eskrituran, akordioa ikuspegi ekonomikotik justifikatzen duten arrazoiak adierazi beharko 

dira, bai eta zordunaren eta akordioa sinatzen duten hartzekodunen artean egindako 
egintzak eta negozioak ere; eta eskriturari erantsiko zaizkio aurreko zenbakiek aipatutako 
betekizunak egileste-datan betetzen direla egiaztatzen duten agiri guztiak.

2. Aurreko apartatuaren 1. eta 2. zenbakietan ezarritako betekizunak betetzen direla 
egiaztatzeko, kontuan hartuko dira ekonomia-, ondare- edo finantza-izaerako ondorio 
guztiak, fiskalak barne, bai eta aurretiaz dauden edo hitzartzen diren epemuga aurreratuko 
klausulak eta antzeko beste guztiak ere, gauzatzen diren egintzetatik eratorritakoak, nahiz 
eta esku hartzen ez duten hartzekodunei buruzkoak izan.

II. KAPITULUA

Birfinantzatze-akordioak homologatzea

1. atala. Homologaziorako betekizunak

605. artikulua. Akordio homologagarriak.

1. Egungo edo hur-hurreko kaudimengabezia-egoeran dagoen zordunak, pertsona 
fisikoa zein juridikoa izan, konkurtsoan deklaratu ez bada, edozein unetan eskatu ahal 
izango du bere hartzekodunekin lortutako birfinantzatze-akordioaren homologazio judiziala. 
Hartzekodunekin negoziazioak hasi dituela komunikatu badio epaitegi eskudunari, 
hurrengo hiru hilabeteen barruan aurkeztu beharko da eskaera.

2. Birfinantzatze-akordio bereziak ezin izango dira homologatu.

606. artikulua. Homologaziorako betekizunak.

1. Lege honetan ezarritakoaren ondoreetarako, birfinantzatze-akordioek, 
homologatuak izateko, honako betekizun hauek bete beharko dituzte:

1.a Akordioak bideragarritasun-plan bati erantzutea, eta plan horrek epe labur eta 
ertainean lanbide- edo enpresa-jarduerarekin jarraitzea ahalbidetzea zordunari.

2.a Akordioaren xedea izatea, gutxienez, kreditu erabilgarria nabarmen handitzea 
edo zordunaren betebeharrak aldatzea edo azkentzea, dela muga-eguna luzatuz, dela 
azkentzen direnen ordez betebehar berriak ezarriz.

3.a Akordioa hartzerakoan pasibo finantzarioaren gutxienez ehuneko berrogeita 
hamaika ordezkatzen duten hartzekodunek sinatu izana akordioa, lege honetan ezarritako 
moduan zenbatuta, zordunaren kontu-auditoreak emandako ziurtagiriaren arabera.

Zordunak edo taldeko sozietateek ez badute urteko kontuak auditoretzapean jartzeko 
betebeharrik, ziurtagiria ematen duen auditorea izendatuko du zordunaren egoitzako 
merkataritza-erregistratzaileak xede honetarako, eta, sozietate-taldearen edo 
-azpitaldearen akordioen kasuan, sozietate nagusiaren egoitzakoak.

4.a Akordioa sinatu duten guztiek tresna publiko bidez formalizatu izana.

2. Aurreko apartatuan ezarritakoaren ondoreetarako, kreditu finantzariotzat hartzen 
dira zordunak egindako edozein zorpetze finantzariotatik datozenak, kreditu horien 
titularrak ikuskapen finantzarioaren pean egon ala ez. Inola ere ez dira kreditu 
finantzariotzat hartuko zuzenbide publikoko kredituak, lan-kredituak eta merkataritza-
eragiketetako hartzekodunak, horietako edozeinek kredituaren galdagarritasuna geroratuta 
izan arren.

3. Tresna publikoari honako hauek gehituko zaizkio, eranskin gisa: bideragarritasun-
plana, auditorearen ziurtagiria eta akordioa hartu den egunean legeak galdatzen dituen 
betekizunak betetzen direla justifikatzen duten agiri guztiak, kasuan kasuko akordio 
motaren arabera. Bideragarritasun-planak aditu independente baten txostena jaso badu, 
txosten hori ere erantsiko zaio eskriturari, eranskin gisa.

607. artikulua. Pasibo finantzarioaren gehiengoa zenbatzeko erregelak.

1. Pasibo finantzarioaren ehunekoa zenbatzean, ezin izango da kontuan hartu pasibo 
mota horren titular ez diren hartzekodunek birfinantzatze-akordioa sinatzea edo hari 
atxikitzea.

2. Beste moneta batean adierazitako kreditu finantzarioak legezko monetan 
zenbatuko dira, hori formalizatu duen tresna publikoaren datako truke-tasa ofizialaren 
arabera.

3. Pasibo finantzarioaren ehunekoa zenbatzean, zordunarekin lotura berezia duten 
pertsonak diren hartzekodunen titulartasuneko pasibo finantzarioak kenduko dira 
guztizkotik; hala ere, pertsona horiei birfinantzatze-akordio homologatuaren efikaziaren 
hedapenak eragin ahal izango die.

4. Sindikatze-araubide edo -itun bati lotutako pasibo finantzarioaren kasuan, 
birfinantzatze-akordio kolektiboa sindikatutako hartzekodun guztiek sinatzen dutela 
ulertuko da, betiere akordioa sinatzen dutenek sindikatutako pasiboaren gutxienez ehuneko 
hirurogeita hamabosta ordezkatzen badute. Sindikatze-araubidean edo -itunean gehiengo 
txikiagoa ezarri bada, azken gehiengo hori aplikatuko da.

5. Pasibo finantzario bereziki pribilegiatuaren kasuan, pribilegioaren muga zehazteko, 
lege honen I. liburuko V. tituluan ezarritakoa beteko da. Bigarren mailako merkatu ofiziala 
edo kasuan kasuko bigarren mailako merkatua zuzentzen duen sozietateak emandako 
ziurtagiriak, balore higigarri kotizatuen gaineko bermeen kasuan, edo homologatutako eta 
Espainiako Bankuaren erregistro berezian inskribatutako tasazio-sozietate batek 
emandakoak, ondasun higiezinen kasuan, eranskin gisa gehituko zaizkio eskritura 
publikoari.

608. artikulua. Taldeko edo azpitaldeko akordioen kasuan gehiengoa zenbatzeko 
erregelak.

Taldeko edo azpitaldeko birfinantzatze-akordioaren kasuan, pasibo finantzarioaren 
ehunekoa banakako oinarrian kalkulatuko da, ukitutako sozietate guztiekiko, baita oinarri 
finkatuan ere, ukitutako talde edo azpitalde bakoitzaren kredituekiko eta, bi kasuetan, 
taldeko sozietateek emandako mailegu eta kredituak kanpo utzita.

2. atala. Homologazio judiziala

1. azpiatala. Homologazio-prozedura

609. artikulua. Homologaziorako eskumena.

1. Sinatu duen zordunaren hartzekodunen konkurtsoa, hala badagokio, deklaratzeko 
eskumena duen epaileak homologatu ahal izango ditu birfinantzatze-akordioak.

2. Taldeko edo azpitaldeko birfinantzatze-akordioaren kasuan, homologaziorako 
eskumena izango du sozietate nagusiaren hartzekodunen konkurtsoa deklaratzeko 
eskumena duen epaileak, edo, sozietate horrek akordioa sinatu ez badu, akordioan parte 
hartu eta pasibo finantzario handiena duen taldeko sozietatearen hartzekodunen 
konkurtsoa deklaratzeko eskumena duen epaileak.

610. artikulua. Homologatzeko eskaera.

1. Birfinantzatze-akordioa homologatzeko eskaera zordunak edo akordioa sinatu 
duen edozein hartzekodunek egin ahal izango du.

2. Eskaerarekin batera, tresna publikoaren kopia osoa aurkeztuko da.

611. artikulua. Izapidetzeko onartzea.

Akordioak lege honen 606. artikuluan ezarritako betekizunak betetzen baditu, epaileak 
probidentzia emango du, hura izapidetzeko onartuz, eta probidentzia horretan bertan 

aginduko du exekuzio berezien geldiarazteak jarrai dezala, harik eta eskatutako 
homologazioa onesten edo ukatzen duen arte.

612. artikulua. Probidentzia argitaratzea.

Justizia Administrazioaren letraduak probidentzia Konkurtso-erregistro publikoan 
argitaratzeko aginduko du, iragarki baten bidez. Iragarki horretan, honako hauek jasoko 
dira: zorduna identifikatzeko datuak, epaile eskuduna, homologazio-prozedura judizialaren 
zenbakia, birfinantzatze-akordioaren data eta akordioan jasotako neurrien ondoreak. 
Halaber, adieraziko du ukitutako hartzekodunen eskura dagoela akordioa, homologazioaz 
arduratzeko eskumena duen epaitegian, eta haren edukia bitarteko telematikoen bidez 
eskuratzeko aukera dagoela.

613. artikulua. Homologazio-autoa.

1. Konkurtso-erregistro publikoan eskaera izapidetzeko onartzeko probidentzia 
argitaratu eta hurrengo hamabost egunen barruan, epaileak, auto bidez, homologatu egingo 
du lege honen 606. artikuluan ezarritako betekizunak betetzen dituen birfinantzatze-akordioa.

2. Homologazio-autoan, epaileak deklaratuko du birfinantzatze-akordioaren edukiak 
honako hauek lotzen dituela: zorduna, akordioa sinatu duten hartzekodunak, sindikatutako 
hartzekodunak, sindikatze-araubide edo -itun bati lotutako pasiboen kasuan, akordioa 
sinatzen dutenek galda daitekeen sindikatutako pasiboaren ehunekoa ordezkatzen 
dutenean, eta lege honen arabera akordioaren efikaziak hartzen dituen hartzekodunak, 
homologazio-akordioa sinatu ez arren edo horrekin ados ez daudela adierazi arren.

3. Homologazio-autoan, geldiarazita geratu diren exekuzio bereziak amaitzea 
aginduko du epaileak, eta artxibatu egingo ditu jarduketak. Homologazio-autoa irmoa 
denean, pasibo finantzarioa birfinantzatzeko akordioak ukitutako kredituengatiko exekuzio-
prozeduretan egindako enbargoak ezerezteko agindu ahal izango du epaileak.

614. artikulua. Homologazio-autoaren efikazia.

Akordioak berehala izango ditu ondoreak eta exekuzio-indarra izango du, irmoa izan ez 
arren.

615. artikulua. Homologazio-autoaren publizitatea.

Pasibo finantzarioa birfinantzatzeko akordioa homologatzeko autoa berehala argitaratuko 
da Konkurtso-erregistro publikoan eta ediktu bidez Estatuko Aldizkari Ofizialean. Ediktuak 
honako hauek jasoko ditu: zorduna identifikatzeko datuak, epaile eskuduna, homologazio-
prozedura judizialaren zenbakia, birfinantzatze-akordioaren data, homologazio-autoaren 
data eta birfinantzatze-akordioaren efikazia zein hartzekodunetara hedatzen den.

616. artikulua. Pasibo finantzarioa birfinantzatzeko akordio homologatu bati atxikitzea.

1. Pasibo finantzarioen hartzekodun ez diren hartzekodunak birfinantzatze-akordio 
homologatuari atxiki ahal izango zaizkio, zuzenbide publikoko kredituen titularrak direnean 
salbu.

2. Atxikitako hartzekodunei akordio homologatuaren edukia hedatuko zaie.
3. Atxikimendu horiek ez dira kontuan hartuko lege honek akordioa hartzeko edo 

akordio homologatuaren ondoreak hedatzeko galdatzen dituen pasibo finantzarioaren 
ehunekoak zenbatzeko.

617. artikulua. Homologazio-eskaera berriak aldi baterako debekatzea.

Zordunak berak edo hartzekodunetako batek birfinantzatze-akordio bat homologatzeko 
eskatu ondoren, urtebete igaro arte ezin izango da beste bat eskatu zordun berari 
dagokionez.

2. azpiatala. Homologazioa aurkaratzea

618. artikulua. Homologazioa aurkaratzea.

1. Homologazioa Estatuko Aldizkari Ofizialean argitaratu eta hurrengo hamabost 
egunen barruan, homologazio judizialak ukitutako pasibo finantzarioen hartzekodunek, 
birfinantzatze-akordioa sinatu ez badute edo harekin ados ez daudela adierazi badute, 
aurkaratu egin ahal izango dute homologazioa, akordioa homologatu duen epaile beraren 
aurrean.

2. Aurkaratzeak ez du akordioaren exekuzioa etengo.

619. artikulua. Homologazioa aurkaratzeko arrazoiak.

1. Aurkaratzea arrazoi hauetan bakarrik oinarritu ahal izango da:

1.a Akordioa ez hartu izana lege honek galdatzen dituen gehiengoekin.
2.a Homologazioa aurkaratzen duen hartzekodunari edo hartzekodunei galdatutako 

sakrifizioa neurriz kanpokoa izatea.

2. Sakrifizioa neurriz kanpokoa den ala ez zehazteko, epaileak inguruabar guztiak 
hartu beharko ditu kontuan.

3. Nolanahi ere, sakrifizioa neurriz kanpokotzat joko da hartzekodun berdinentzat edo 
antzekoentzat desberdina bada, eta berme errealik ez duen hartzekodunak masa 
aktiboaren likidazioan birfinantzatze-akordioan aurreikusitakoa baino asebetetze-kuota 
handiagoa lor badezake.

620. artikulua. Aurkaratzea izapidetzea.

1. Aurkaratze guztiak batera izapidetuko dira konkurtso-intzidentearen bideetatik.
2. Aurkeztutako aurkaratzeen berri emango zaie zordunari eta pasibo finantzarioa 

birfinantzatzeko akordioaren homologazioak ukitutako hartzekodunei, aurkakotza formulatu 
ahal izan dezaten.

621. artikulua. Epaia.

1. Homologazioaren aurkaratzea ebazten duen epaia intzidentearen izapidetzea 
amaitu eta hurrengo hogeita hamar egunen barruan eman beharko da. Aurkaratzea 
baiesteak, hartzekodun bati edo batzuei galdatzen zaien sakrifizioa neurrigabea delako, ez 
du eragotziko akordioa gainerakoekiko homologatzea.

2. Aurkaratzea ebazten duen epaiak homologazio-autoaren publizitate bera izango 
du.

3. Aurkaratzea ebazten duen epaiaren kontra ezin izango da apelazio-errekurtsoa 
jarri.

622. artikulua. Epaiaren efikazia-unea.

Homologazioaren aurkaratzea ebazten duen epaiaren ondoreak Estatuko Aldizkari 
Ofizialean ediktu bidez argitaratu eta hurrengo egunean sortuko dira, eta ezin izango dira 
eten edo atzeratu.

3. atala. Birfinantzatze-akordio homologatuaren efikazia hedatzea

1. azpiatala. Berme errealik gabeko kredituetara hedatzea

623. artikulua. Berme errealik gabeko kredituetara hedatzea.

Zordun baten birfinantzatze-akordioa homologatu ondoren, honako ondore hauek 
izango dituzte pasibo finantzarioen hartzekodunek, baldin eta haien kredituek ez badute 

berme errealik, edo birfinantzatze-akordioa izenpetu ez duten edo harekiko desadostasuna 
agertu duten berme horren balioa gainditzen duten kredituen zatiei dagokienez:

1.a Gehienez ere bost urteko itxaronaldiak, izan nagusikoak, interesetakoak edo zor 
den beste edozein kopurutakoak, eta kredituak partaidetza-kreditu bihurtzea epe berean, 
baldin eta akordioa pasibo finantzario osoaren gutxienez ehuneko hirurogeia ordezkatzen 
duten hartzekodunek sinatu badute.

2.a Bost urte baino gehiagoko eta hamar urte baino gutxiagoko itxaronaldiak, kitak, 
kredituak sozietate zordunaren edo beste sozietate baten akzio edo partaidetza bihurtzea, 
kredituak bost urte baino gehiagoko eta hamar urte baino gutxiagoko partaidetza-kreditu 
bihurtzea, obligazio bihurgarri bihurtzea, mendeko kreditu bihurtzea, interes 
kapitalizagarriak dituzten kreditu bihurtzea edo jatorrizko kredituek dituzten ezaugarriak, 
maila edo epemuga ez dituzten beste edozein finantza-tresna bihurtzea, eta ondasun edo 
eskubideak hartzekodunei lagatzea, zor osoa edo zati bat ordainean emateko edo 
ordaintzeko, baldin eta akordioa pasibo finantzario osoaren gutxienez ehuneko hirurogeita 
hamabosta ordezkatzen duten hartzekodunek sinatu badute.

624. artikulua. Akzio edo partaidetza sozial bihurtzeko araubide berezia.

1. Pasibo finantzarioa birfinantzatzeko plan homologatu bat gauzatzean, kredituak 
sozietatearen akzio edo partaidetza bihurtu ahal izango dira, primarekin edo gabe, nahiz 
eta konpentsatu beharreko kredituak likidoak ez izan, mugaeguneratuta ez egon edo 
galdagarriak ez izan.

2. Bazkideen batzar orokorrak kapital soziala gehitzeko akordioa hartzeko, kredituak 
akzio edo partaidetza sozial bihurtzearen ondorioz, ez da beharrezkoa izango legeak edo 
estatutu sozialek ezarritako gehiengo indartua.

625. artikulua. Aukera-eskubidea, akzio edo partaidetza sozial bihurtuz gero.

1. Homologazioa efikaza denetik hilabeteko epean, pasibo finantzarioen 
hartzekodunek bi aukera izango dituzte: kreditua kapital bihurtzea edo kita bat egitea, 
zeina harpidetu edo bere gain hartu beharko lituzketen akzio edo partaidetzen eta, hala 
badagokio, jaulkipen- edo bereganatze-primaren nominalaren zenbatekoaren baliokidea 
izango baita.

2. Hautatzeko ahalmena egikaritzen ez badute, hartzekodunek kita aukeratzen dutela 
ulertuko da.

2. azpiatala. Berme erreala duten kredituetara hedatzea

626. artikulua. Berme erreala duten kredituetara hedatzea.

1. Zordun baten birfinantzatze-akordioa homologatu ondoren, honako ondore hauek 
izango dituzte berme errealaren balioa gainditzen ez duen kreditua duten pasibo 
finantzarioen hartzekodunek, baldin eta birfinantzatze-akordioa sinatu ez badute edo, 
homologazioaren aurretik edo ondoren, akordio horrekiko desadostasuna adierazi badute:

1.a Gehienez ere bost urteko itxaronaldiak, izan nagusikoak, interesetakoak edo zor 
den beste edozein kopurutakoak, eta kredituak partaidetza-kreditu bihurtzea epe berean, 
baldin eta ondore hori hartzekodunek adostu badute, eta hartzekodun horiek pribilegio 
berezia duen pasibo finantzarioaren gutxienez ehuneko hirurogeita bosta ordezkatzen 
badute, berme errealaren balioaren arabera kalkulatuta, lege honen I. liburuko V. tituluan 
ezarritakoaren arabera.

2.a Bost urte baino gehiagoko eta hamar urte baino gutxiagoko itxaronaldiak, kitak, 
kredituak sozietate zordunaren edo beste sozietate baten akzio edo partaidetza bihurtzea, 
kredituak bost urte baino gehiagoko eta hamar urte baino gutxiagoko partaidetza-kreditu 
bihurtzea, obligazio bihurgarri bihurtzea, mendeko kreditu bihurtzea, interes 
kapitalizagarriak dituzten kreditu bihurtzea edo jatorrizko kredituek dituzten ezaugarriak, 

maila edo epemuga ez dituzten beste edozein finantza-tresna bihurtzea, eta ondasun edo 
eskubideak hartzekodunei lagatzea, zor osoa edo zati bat ordainean emateko edo 
ordaintzeko, baldin eta ondore espezifiko hori hartzekodunek adostu badute, eta haiek 
pribilegio berezia duen pasibo finantzarioaren gutxienez ehuneko laurogeia ordezkatzen 
badute, lege honen I. liburuko V. tituluan ezarritako moduan kalkulatutako berme errealaren 
balioaren arabera.

2. Kreditua akzio edo partaidetza sozial bihurtzeari aurreko bi artikuluetan ezarritakoa 
aplikatuko zaio.

3. azpiatala. Berme pertsonalak kontserbatzea

627. artikulua. Berme pertsonalak kontserbatzea.

1. Homologazio-akordioa sinatu ez duten pasibo finantzarioen hartzekodunek edo, 
homologazioaren ondorioz, pasibo finantzarioa birfinantzatzeko akordioaren ondoreak 
hedatzen zaizkien hartzekodunek beren eskubideak mantenduko dituzte zordunarekin 
solidarioki behartuta daudenen aurrean eta fidatzaileen edo abal-emaileen aurrean; azken 
horiek ezin izango dituzte inbokatu birfinantzatze-akordioaren onespena edo 
homologazioaren ondoreak, haien kaltetan.

2. Birfinantzatze-akordioa sinatu duten finantza-hartzekodunei dagokienez, gainerako 
betebeharpeko, fidatzaile edo abal-emaileen aurrean eskubideak mantentzea dagokion 
erlazio juridikoan adostu zenaren araberakoa izango da.

III. KAPITULUA

Birfinantzatze-akordioa ez betetzea

628. artikulua. Birfinantzatze-akordioa ez betetzea.

1. Zordunak ez baditu birfinantzatze-akordioaren baldintzak betetzen, akordioak 
ukitutako edozein hartzekodunek ez-betetzearen deklarazioa eskatu ahal izango du.

2. Eskaeraz arduratzeko epaile eskuduna homologatu duena izango da; eta, 
homologaziorik egon ez bada, zordunaren hartzekodunen konkurtsoa deklaratzeko 
eskuduna dena.

3. Eskaera bideratzeko, konkurtso-intzidentearen izapideak beteko dira. Eskaera 
zordunari eta agertzen diren hartzekodun guztiei helaraziko zaie; eta, homologaziorik 
izanez gero, homologazioa aurkaratzeko intzidentean agertu direnei, homologazioari 
atxikitzeko edo haren aurka egiteko aukera izan dezaten.

4. Intzidentea ebazten duen epaiaren aurka ezin izango da apelazio-errekurtsorik 
jarri.

629. artikulua. Ez-betetzearen deklarazioaren ondoreak.

1. Birfinantzatze-akordioa bete ez dela deklaratzen bada, akordioa suntsiarazi egingo 
da eta kredituen gaineko ondoreak desagertu egingo dira.

2. Ez-betetzea deklaratu ostean, hartzekodunek hartzekodunen konkurtsoa 
deklaratzeko edota exekuzio bereziak abiarazteko eskaera egin ahal izango dute.

3. Berme errealak ezin izango dira exekutatzen hasi, baldin eta birfinantzatze-
akordioan itundu bada ez-betetzearen kasuan azkendu egingo direla aurretik zeuden 
bermeak edo akordio hori exekutatzean eratutakoak.

630. artikulua. Birfinantzatze-akordioa ez betetzea eta berme errealak exekutatzea.

Pasibo finantzarioa birfinantzatzeko akordioa betetzen ez denean, honako erregela 
hauek aplikatuko zaizkie berme errealen exekuzioei:

1.a Exekuzioan lortutako zenbatekoa handiagoa bada jatorrizko zorra baino, edo, 
akordiorik lortu ez balitz, ordaintzeke geratuko litzatekeen kopurua baino, soberakintzat 
hartuko da lehenengo eta bigarren zenbatekoen arteko aldea, Prozedura Zibilaren 
urtarrilaren 7ko 1/2000 Legean eta hipoteka-legerian ezarritakoaren ondoreetarako.

2.a Exekuzioan lortutako zenbatekoa txikiagoa bada jatorrizko zorra baino, edo, 
akordiorik lortu ez balitz, ordaintzeke geratuko litzatekeen kopurua baino, baina lege honen 
I. liburuko VI. tituluan ezarritakoaren arabera kalkulatutako bermearen balioa baino 
handiagoa bada, exekuzioaren soberakinik edo kredituaren gerakinik ez dagoela ulertuko 
da, eta hartzekodunak bere egingo du exekuzioaren ondoriozko kopuru osoa.

3.a Exekuziotik ateratako kopurua lege honen I. liburuko VI. tituluan ezarritakoaren 
arabera kalkulatutako bermearen balioa baino txikiagoa bada, kredituaren gerakin-zatitzat 
hartuko da kreditu horren zenbatekoaren eta exekuziotik ateratzen den kopuruaren arteko 
aldea.

III. TITULUA

Ordainketa-akordio estrajudiziala

I. KAPITULUA

Aurrebaldintzak

631. artikulua. Aurrebaldintza orokorra.

1. Egungo edo hur-hurreko kaudimengabezia-egoeran dagoen zordunak, pertsona 
fisikoa zein juridikoa izan, konkurtsoan deklaratu ez bada, konkurtso-bitartekari bat 
izendatzeko eskatu ahal izango du, hartzekodunekin ordainketa-akordio estrajudizial bat 
lortzen saiatzeko.

2. Zorduna pertsona juridikoa izanez gero, administrazio- edo likidazio-organoak 
izango du eskaeraren gaineko erabakia hartzeko eskumena.

632. artikulua. Pertsona fisikoa den zordunarentzako aurrebaldintza berezia.

Zorduna pertsona fisikoa izanez gero, beharrezkoa izango da pasiboaren balioaren 
hasierako zenbatespena ez izatea bost milioi eurotik gorakoa.

633. artikulua. Pertsona juridikoa den zordunarentzako aurrebaldintza berezia.

Zorduna pertsona juridikoa izanez gero, beharrezkoa izango da aktiboaren balioaren 
edo pasiboaren zenbatekoaren hasierako zenbatespena ez izatea bost milioi eurotik 
gorakoa edota hartzekodunak berrogeita hamar baino gutxiago izatea, betiere espedientea 
izapidetzearen berezko gastuak ordaintzeko behar adina aktibo dituela egiaztatzen badu.

634. artikulua. Debekuak.

Honako hauek ezin izango dute konkurtso-bitartekaria izendatzeko eskatu:

1.a Eskaera egin aurreko hamar urteetan ondarearen edota ordena 
sozioekonomikoaren aurkako delituagatik, agiriak faltsutzearen delituagatik, Ogasun 
Publikoaren, Gizarte Segurantzaren edo langileen eskubideen aurkako delituagatik epai 
irmoz kondenatu diren pertsonek.

2.a Eskaera egin aurreko bost urteetan hartzekodunekin ordainketa-akordio 
estrajudizial bat lortu duten pertsonek, birfinantzatze-akordio baten homologazio judiziala 
lortu dutenek edo hartzekodunen konkurtsoan deklaratuak izan direnek.

Epe hori honela hasiko da zenbatzen, hurrenez hurren: Konkurtso-erregistro publikoan 
ordainketa-akordio estrajudizialaren onarpena, birfinantzatze-akordioa homologatzen duen 
ebazpen judiziala edo konkurtsoa amaitu dela deklaratzen duen autoa argitaratzen denetik.

3.a Hartzekodunekin birfinantzatze-akordio bat negoziatzen ari diren pertsonek.
4.a Konkurtso-eskaera izapidetzeko onartu zaien pertsonek.

II. KAPITULUA

Konkurtso-bitartekaria izendatzea

1. atala. Konkurtso-bitartekaria izendatzeko eskaera

635. artikulua. Izendatzeko eskaera.

1. Konkurtso-bitartekaria izendatzeko eskaera zordunak sinatutako formulario 
normalizatuaren bidez egingo da; eta, harekin batera, ondasun eta eskubideen inbentarioa 
eta hartzekodunen zerrenda aurkeztuko dira. Justizia Ministerioaren agindu bidez 
zehaztuko da eskaera egiteko, inbentariorako eta hartzekodunen zerrendarako formulario 
normalizatuen edukia.

2. Zorduna irabazpidezko araubidean edo beste edozein ondasun-erkidegoko 
araubidean ezkondua bada, ezkontidearen identitatea eta ezkontzaren ondasun-eraentza 
adieraziko ditu eskaeran. Ezkontideak familia-etxebizitzaren jabeak badira eta ordainketa-
akordio estrajudizialak etxebizitza horri eragin ahal badio, eskaera bi ezkontideek sinatu 
beharko dute nahitaez, edo batak bestearen adostasunarekin aurkeztu beharko du.

636. artikulua. Agiri orokorrak.

1. Inbentarioan titular den ondasun eta eskubideak jasoko dira, haien izaera, 
ezaugarriak eta kokapena adieraziz; erregistro publiko batean inskribatuta badaude, 
honako hauek ere adieraziko ditu: zerrendatutako ondasun eta eskubide guztien 
erregistroko identifikazio-datuak, eskuratze-balioa, bidezkoak diren balorazio-
zuzenketak eta egungo balioaren zenbatespena. Inbentarioan adieraziko dira, halaber, 
ondasun eta eskubide horiei eragiten dieten karga, traba eta zamak, haien izaera eta, 
hala denean, erregistroko identifikazio-datuak adierazita. Inbentarioaren eranskinean, 
dituen eskudirua eta aktibo likidoak zehaztuko dira, baita aurreikusitako diru-sarrera 
erregularren zerrenda ere.

2. Hartzekodunen zerrendan, ordena alfabetikoan, eskatzaileak dituenak agertuko 
dira, zuzenbide publikokoak barne, eta honako alderdi hauek adieraziko dira: haien 
identitatea, egoitza eta helbide elektronikoa, halakorik edukiz gero, bai eta kredituen 
zenbatekoa eta epemuga eta edozein hartzekodunen edo hirugarrenaren alde 
emandako berme pertsonalak edo eratutako berme errealak. Bermearen balioa 
zehazteko, lege honetan pribilegio berezia duten kredituei buruz ezarritakoa hartuko da 
kontuan.

Zordunaren ondarearen aurkako exekuzioak egonez gero, honako alderdi hauek 
adieraziko dira hartzekodunen zerrendan: exekutatzailearen identitatea, zein epaitegitan 
ari diren izapidetzen eta auto-zenbakia, eta aipatuko da exekuzio horietatik zein diren 
eskatzaileak lanbide- edo enpresa-jarduerarekin jarraitzeko beharrezkotzat jotzen dituen 
ondasun edo eskubideen gainekoak.

Zerrendaren eranskin gisa, indarrean dauden kontratuen zerrenda eta aurreikusitako 
hileko gastuen zerrenda jasoko dira.

3. Langilerik edukiz gero, dituen langileen zerrenda bat aurkeztuko du eskatzaileak, 
haien ordezkarien identitatea eta helbidea adierazita.

637. artikulua. Kontabilitate-agiriak.

Zordunak, legez kontabilitatea eramatera behartuta egonez gero, azken hiru ekitaldiei 
dagozkien urteko kontuak erantsiko ditu. Enpresaburua izanez gero, balantze eguneratua 
ere aurkeztu beharko du.

638. artikulua. Eskaera aurkeztea.

1. Pertsona fisikoa den zorduna enpresaburua ez bada edota pertsona juridikoa den 
zorduna merkataritza-erregistroan inskriba daitekeen erakundea ez bada, zordunaren 
egoitzako notarioaren aurrean aurkeztuko da eskaera.

2. Pertsona fisikoa den zorduna enpresaburua bada edota pertsona juridikoa den 
zorduna merkataritza-erregistroan inskriba daitekeen erakundea bada, nahiz eta 
inskribatuta ez egon, zordunaren egoitzari dagokion merkataritza-erregistratzaileari 
aurkeztuko edo telematikoki igorriko zaio eskaera.

3. Pertsona fisikoa den zorduna enpresaburua bada edota pertsona juridikoa bada, 
Espainiako Merkataritza, Industria, Zerbitzu eta Nabigazioko Ganbera Ofizialean ere 
aurkeztu ahal izango da eskaera, edota, dagokion araudiaren arabera, bitartekaritza-
eginkizunak bere gain hartu dituen Merkataritza, Industria, Zerbitzu eta Nabigazioko 
edozein ganbera ofizialetan.

4. Titulu honetan ezarritakoaren ondoreetarako, enpresaburutzat hartuko dira, 
merkataritza-legeriaren arabera edo gizarte-segurantzaren legeriaren arabera izaera hori 
duten pertsona fisikoak ez ezik, lanbide-jarduerak egiten dituztenak eta langile autonomoak 
ere.

639. artikulua. Eskaera aurkeztearen ondoreak.

Konkurtso-bitartekaria izendatzeko eskatu ostean, zordunak bere lanbide-, enpresa- 
edo lan-jarduerarekin jarraitu ahal izango du, baina ez du egin beharko bere jardueraren 
igorpenari edo trafikoari dagozkion egintzak edo eragiketak gainditzen dituen administratze- 
eta xedatze-egintzarik.

640. artikulua. Eskaera izapidetzea.

1. Eskaeraren hartzaileak, eskuduna bada, espedientea irekiko du, eta egiaztatuko 
du zordunak betetzen dituen galdatutako legezko betekizunak, eta formularioan eta harekin 
batera doan dokumentazioan agertzen diren datuek akatsik ez duten eta nahikoak diren. 
Irizten badio eskaerak edo atxikitako dokumentazioak akatsen bat dutela, edo 
dokumentazioa ez dela nahikoa legezko betekizunak betetzen direla egiaztatzeko, 
zuzenketa egiteko epe bakar bat emango dio eskatzaileari, bost egunetik gorakoa izango 
ez dena.

2. Eskaerak akatsik ez badu eta dokumentazioa osoa bada, konkurtso-bitartekaria 
izendatuko du. Eskaera merkataritzako erregistratzaile eskudunari aurkeztu edo igorri 
bazaio, hark, konkurtso-bitartekaria izendatu aurretik, dagokion orria irekiko du, inskribatuta 
ez badago.

3. Zordunak ez badu justifikatzen galdatutako legezko betekizunak betetzen dituela, 
eskaera ez da onartuko. Eskaera ez bada onartzen justifikatu edo zuzendu ez delako, 
eskatzaileak beste eskaera bat aurkeztu ahal izango du, baldin eta betekizun horiek 
betetzen badira edo betetzen direla egiazta badaiteke.

2. atala. Konkurtso-bitartekaria izendatzea

1. azpiatala. Izendapena

641. artikulua. Instantzia eskuduna.

1. Eskaeraren hartzaileak du konkurtso-bitartekaria izendatzeko eskumena.
2. Eskaera jaso eta hurrengo bost egunen barruan egin beharko da konkurtso-

bitartekariaren izendapena.
3. Izendapena notarioak egiten badu, fede-emaileak berak eskuetsitako aktan jaso 

beharko da; merkataritzako erregistratzaileak egiten badu, ematen duen ebazpena 
eskatzaileari irekitako orrian idatziko da; eta, izendapena ganbera ofizialak egiten badu, 

eskumena duen organoaren aktan jaso beharko da, eta idazkariak horren ziurtagiria 
emango du.

642. artikulua. Bitartekariaren betekizun orokorrak.

1. Konkurtso-bitartekariak, pertsona fisikoa zein juridikoa izan, gai zibiletan eta 
merkataritza-gaietan bitartekari-izaera izan beharko du, eta Justizia Ministerioko 
Bitartekarien eta Bitartekaritza Erakundeen Erregistroak egindako zerrenda ofizialean 
inskribatuta egon beharko du. Zerrenda ofiziala Estatuko Aldizkari Ofizialeko dagokion 
atarian egongo da.

2. Zorduna enpresaburua ez den pertsona fisikoa denean, eskaera jaso duen 
notarioak bitartekari-izaera hartu ahal izango du bere gain, zordunak aurka egiten duenean 
salbu. Erregelamendu bidez zehaztuko da ordainketa-akordio estrajudizialetan bitartekari 
gisa esku hartzen duten notarioen erantzukizun-araubidea.

643. artikulua. Izendatzeko sistema.

Aurreko artikuluan aipatutako zerrendan modu sekuentzialean dagokion pertsona 
izendatu beharko da konkurtso-bitartekari.

644. artikulua. Kasu bereziak.

1. Pertsona fisikoa den enpresaburu zordunak edo pertsona juridikoa den zordunak 
ganbera ofizial batean aurkeztu badu eskaera, ganberak berak hartuko ditu bere gain 
bitartekaritza-eginkizunak.

Ganberek ezarritako bitartekaritza-sistemak gardena izan beharko du eta interes-
gatazkarik ez dagoela bermatu beharko da. Horretarako, gainzorpetze-azpibatzorde bat 
edo organo baliokide bat eratu ahal izango da, eta azpibatzorde horretako kideetako bat 
gutxienez konkurtso-bitartekari izendatzeko betekizunak betetzen dituen pertsona bat 
izango da.

2. Zorduna aseguru- edo berraseguru-erakundea bada, Aseguruen Konpentsazio 
Partzuergoa izendatu beharko da bitartekari.

645. artikulua. Konkurtso-bitartekariaren ordainsaria.

1. Ordainsariaren zenbatekoa konkurtso-bitartekari izendatzen den ebazpenean 
finkatuko da.

2. Erregelamendu bidez zehaztuko dira konkurtso-bitartekariaren ordainsaria 
kalkulatzeko erregelak. Edonola ere, honako hauek baldintzatuko dute ordainsaria: zordun 
motak, zordunaren pasibo eta aktiboek, eta bitartekaritzan lortutako arrakastak.

2. azpiatala. Onarpena

646. artikulua. Onartzeko betekizunak.

Kargua onartzean, izendatuak helbide elektroniko bat eman beharko dio notarioari, 
erregistratzaileari edo Ganberari, hartzekodunek bertara bidal diezaioten edozein 
komunikazio edo jakinarazpen. Helbide elektronikoak komunikazio elektronikoen 
segurtasun-baldintza teknikoak bete beharko ditu, komunikazioen transmisioa eta harrera, 
datak eta eduki osoa jasotzeari dagokionez.

647. artikulua. Onartzeko epea.

1. Konkurtso-bitartekariak izendapen-ebazpena jaso eta hurrengo bost egunen 
barruan eman beharko du onarpena.

2. Epe horretan onarpena ematen ez badu, izendapena iraungi egingo da.

3. atala. Izendapena komunikatzea

648. artikulua. Epaitegiari komunikatzea.

Bitartekariak kargua onartu ondoren, notarioak, erregistratzaileak edo ganbera ofizialak 
eskatzailearen konkurtso-deklarazioa egiteko eskumena duen epaitegiari komunikatuko 
dio hartzekodunekin ordainketa-akordio estrajudizial bat negoziatzeko asmoa duela 
zordunak; horrekin batera, bidezkoa denaren arabera, idazpenaren edo izendapen-
akordioaren aktaren edo ziurtagiriaren kopia autentikoa aurkeztuko du, izendatuak kargua 
onartu duen data adierazita.

649. artikulua. Erregistro publikoei komunikatzea.

Bitartekariak kargua onartu ondoren, notarioak, erregistratzaileak edo ganbera ofizialak 
aktaren kopia autentikoa edota idazpenaren edo izendapen-akordioaren ziurtagiria, 
bidezkoa dena, bidaliko die eskatzailea inskribatuta dagoen pertsonen erregistro publikoei 
eta hark bere jabetzako ondasun edo eskubideak inskribatuta dituen ondasun edo 
eskubideen erregistro publikoei, izendatuak kargua onartu duen data adierazita. 
Dokumentazioa jaso ondoren, erregistroaren arduradunak prebentziozko idatzoharra 
egingo du zorduna edo haren ondasun eta eskubideak inskribatuta dauden orrian.

650. artikulua. Konkurtso-erregistro publikoari komunikatzea.

1. Bitartekariak kargua onartu ondoren, notarioak, erregistratzaileak edo ganbera 
ofizialak aktaren kopia autentikoa edota idazpenaren edo izendapen-akordioaren 
ziurtagiria, bidezkoa dena, bidaliko dio Konkurtso-erregistro publikoari.

2. Komunikazioak honako hauek jasoko ditu: zordunaren identitatea, identifikazio 
fiskaleko zenbakia barne; eskaera zein notariori, erregistratzaileri edo ganbera ofiziali 
aurkeztu zaion; hasitako espedientearen zenbakia; eta konkurtso-bitartekariaren 
identitatea, identifikazio fiskaleko zenbakia barne.

651. artikulua. Erakunde publikoei komunikatzea.

1. Bitartekariak kargua onartu ondoren, notarioak, erregistratzaileak edo ganbera 
ofizialak aktaren kopia autentikoa edota idazpenaren edo izendapen-akordioaren 
ziurtagiria, bidezkoa dena, igorriko die Zerga Administrazioko Estatu Agentziari eta Gizarte 
Segurantzaren Diruzaintza Nagusiari, hartzekodun gisa jasota egon edo ez.

2. Komunikazioak bitarteko elektronikoen bidez egingo dira, erakunde horiek beren 
egoitza elektronikoetan gaitzen dituzten bideak erabiliz.

3. Komunikazioetan alderdi hauek jasoko dira: zordunaren identitatea eta duen 
identifikazio fiskaleko zenbakia, bitartekariaren identitatea eta duen identifikazio fiskaleko 
zenbakia, kargua onartu duen eguna, eta eman duen helbide elektronikoa.

652. artikulua. Langileen ordezkaritzari komunikatzea.

Bitartekariak kargua onartu ondoren, notarioak, erregistratzaileak edo ganbera ofizialak 
aktaren kopia autentikoa edota idazpenaren edo izendapen-akordioaren ziurtagiria, 
bidezkoa dena, igorriko dio langileen ordezkaritzari, halakorik badago, eta jarduketetan 
pertsonatzeko eskubidea duela jakinaraziko dio.

653. artikulua. Notariotza- eta erregistro-jarduketak.

Zorduna enpresaburua ez den pertsona fisikoa bada, kapitulu honetan deskribatutako 
notariotza- edo erregistro-jarduketek ez dute arantzel-ordainsaririk sortuko.

4. atala. Araubide osagarria

654. artikulua. Araubide osagarria.

Konkurtso-bitartekariaren izendapenari eta onarpenari buruz lege honetan aurreikusi 
ez den guztian, aditu independenteak izendatzeko xedatutakoa beteko da.

5. atala. Zuzenbide publikoko kredituak ordaintzeko betebeharra geroratzea edo 
zatikatzea eskatzeko eginbeharra

655. artikulua. Zuzenbide publikoko kredituak geroratzea edo zatikatzea eskatzeko 
eginbeharra.

1. Konkurtso-bitartekaria izendatu ondoren, tributu-zorrak edo gizarte-segurantzakoak 
dituen zordunak, baldin eta zerga-bilketa kudeatzeko Zergei buruzko abenduaren 17ko 
58/2003 Lege Orokorrean, Aurrekontuei buruzko azaroaren 26ko 47/2003 Lege Orokorrean 
edo ekainaren 20ko 1/1994 Legegintzako Errege Dekretuak onetsitako Gizarte 
Segurantzaren Lege Orokorraren testu bateginean xedatutakoa aplikatu behar bada, 
administrazio publiko eskudunari eskatu beharko dio ordainketa geroratzeko edo 
zatikatzeko, bitartekaria izendatu den egunean ordaintzeke zeudenei dagokienez, salbu 
eta zor horiek aplikagarria den araudian ezarritako epean ordaintzea aurreikusia badu eta 
ordaindu ahal baditu.

2. Geroratzeko edo zatikatzeko eskaerarekin batera, aurkezpen-datan ebazteke 
dauden eskaeretan sartuta dauden zuzenbide publikoko bestelako zorren zerrenda 
aurkeztuko du.

656. artikulua. Geroratzeari edo zatikatzeari aplikagarri zaion araubidea.

1. Tributu-zorrak geroratzeko edo zatikatzeko eskaerak izapidetzeko, abenduaren 
17ko 58/2003 Legean eta lege hori garatzen duen araudian ezarritakoa bete beharko da.

2. Gizarte-segurantzako zorrak geroratzeko edo zatikatzeko eskaerak izapidetzeko, 
ekainaren 20ko 1/1994 Legegintzako Errege Dekretuak onetsitako Gizarte Segurantzaren 
Lege Orokorraren testu bateginean eta hura garatzen duen araudian ezarritakoa bete 
beharko da.

657. artikulua. Eskaera ebaztea.

1. Tributu-zorren edo gizarte-segurantzako zorren geroratzea edo zatikatzea 
ebazteko akordioa ordainketa-akordio estrajudiziala formalizatu ostean bakarrik eman ahal 
izango da. Hala ere, administrazio publiko eskudunak lehenago ebatzi ahal izango du 
eskaera, baldin eta aurkeztu zenetik hiru hilabete igaro badira ordainketa-akordio 
estrajudiziala Konkurtso-erregistro publikoan argitaratu gabe, edota zorduna hartzekodunen 
konkurtsoan deklaratu bada.

2. Administrazio publikoak nahierara hautemandako zenbateko-arrazoiek kontrakoa 
ezartzen ez badute, geroratzea edo zatikatzea emateko akordioak ordainketa-akordio 
estrajudizialean jasotakoa izango du gehieneko denbora-erreferentzia; hala ere, epeen 
aldizkakotasuna desberdina izan ahalko da.

658. artikulua. Aurreko geroratzeak edo zatikatzeak.

1. Bere garaian emandako tributu-zorren edo gizarte-segurantzako zorren ordainketa 
geroratzeek eta zatikatzeek, eskaera aurkezten den egunean indarrean daudenek, ondore 
guztiak sortzen jarraituko dute.

2. Zor berriak geroratzeko edo zatikatzeko eskaerarekin batera jada emanda 
zeudenen baldintzak aldatzeko eskatzen bada, eskaera batera izapidetuko da.

III. KAPITULUA

Egiaztatzeko eginbeharrak

659. artikulua. Eskaera eta dokumentazioa egiaztatzeko eginbeharra.

1. Konkurtso-bitartekariak, kargua onartu eta hurrengo hamar egunen barruan, 
egiaztatu beharko du egiazkoak eta zehatzak direla eskaeran eta harekin batera 
aurkeztutako agirietan agertzen diren datuak.

2. Konkurtso-bitartekariak dagokiona osatzeko edo zuzentzeko eskatu ahal izango 
dio zordunari, bai eta eskaeran edo dokumentazioan egon daitezkeen akatsak 
zuzentzeko ere.

660. artikulua. Kredituak egiaztatzeko eginbeharra.

Konkurtso-bitartekariak, kargua onartu eta hurrengo hamar egunen barruan, 
hartzekodunen zerrendan daudenen kredituen existentzia eta zenbatekoa egiaztatu 
beharko ditu zordunak dituen agiri-aurrekariekin eta egokitzat jotzen dituen gainerako 
bitartekoekin. Zorduna enpresaburua ez den pertsona fisikoa bada eta bitartekaria notarioa 
bera bada, epea hamabost egunekoa izango da, notarioari bitartekaria izendatzeko 
eskaera aurkezten zaionetik kontatzen hasita.

661. artikulua. Helbide elektronikoak.

Hartzekodunak konkurtso-bitartekariari helbide elektroniko bat ematen dionetik, helbide 
elektroniko horretan egingo beharko dira konkurtso-bitartekariarekin komunikazioak.

IV. KAPITULUA

Ordainketa-akordio estrajudiziala

1. atala. Hartzekodunei deialdia egitea

662. artikulua. Hartzekodunei deialdia egitea.

1. Konkurtso-bitartekariak, kargua onartu eta hurrengo hamar egunen barruan, bilera 
batera deituko ditu zorduna eta eskaerari atxikitako zerrendan agertzen diren 
hartzekodunak edo beste edozein bitartekoren bidez existitzen direla dakien hartzekodunak. 
Bilera hori zordunak egoitza duen herrian egingo da. Zorduna enpresaburua ez den 
pertsona fisikoa bada eta bitartekaria notarioa bera bada, deialdia egiteko epea hamabost 
egunekoa izango da, notarioari bitartekaria izendatzeko eskaera aurkezten zaionetik 
kontatzen hasita.

2. Hartzekodun publikoei ez zaie bilerara joateko deialdia egingo.
3. Deialdiak honako hauek adierazi beharko ditu: bileraren lekua, eguna eta ordua, 

ordainketa-akordio estrajudizial bat lortzeko helburua eta deitutako hartzekodun 
bakoitzaren identitatea, kredituaren zenbatekoa, emate-data eta muga-eguna, eta 
eratutako berme pertsonal edo errealak.

4. Onarpen-dataren ondorengo bi hilabeteen barruan egin beharko da bilera; zorduna 
enpresaburua ez den pertsona fisikoa izanez gero, berriz, hogeita hamar egunen barruan.

663. artikulua. Deialdiaren forma.

Bitartekariak hartzekodunaren helbide elektronikoa badu, zordunak adierazi diolako 
edo hartzekodunak eman diolako, helbide elektroniko horretara igorri beharko du deialdia. 
Gainerako kasuetan, notario-bidez egingo da deialdia, edo hartu izana ziurtatzen duen 
edozein banakako edo idatzizko komunikazio-bideren bidez.

664. artikulua. Abstentzio-eginbeharra.

1. Konkurtso-deklarazioa egiteko eskumena duen epaitegiari negoziazioak hasi direla 
komunikatzen zaionetik, hartzekodunek ezin izango dute zordunarekiko duten egoera 
hobetzera zuzendutako inolako egintzarik egin.

2. Gauzatzen diren hobekuntza-egintzek ez dute inolako ondorerik sortuko.

665. artikulua. Interesen sortzapena etetea.

Akordioa negoziatzeko epeak irauten duen bitartean, akordioak uki ditzakeen kredituen 
legezko edo hitzarmenezko interesen sortzapena eten egingo da. Salbuespen bakarrak 
hartzekodunen konkurtsoaren kasurako ezarritakoak izango dira.

2. atala. Ordainketa-akordio estrajudizialaren proposamena

1. azpiatala. Proposamena

666. artikulua. Proposamena igortzea.

Bilera egiteko aurreikusitako data baino gutxienez hogei egun natural lehenago, edota, 
zorduna enpresaburua ez den pertsona fisikoa bada, hamabost egun natural lehenago, 
konkurtso-bitartekariak, zordunaren adostasunarekin, eskaera-egunean ordaintzeke 
dauden kredituei buruzko ordainketa-akordio estrajudizialaren proposamena igorriko die 
hartzekodunei.

667. artikulua. Akordio-proposamenaren edukia.

1. Proposamenak neurri hauetako edozein jaso ahal izango du:

1.a Itxaronaldiak, hamar urtetik gorakoa ez den epeaz.
2.a Kitak.
3.a Kredituak sozietate zordunaren edo beste sozietate baten akzio edo partaidetza 

bihurtzea, kredituak partaidetza-kreditu bihurtzea, gehienez ere hamar urterako, obligazio 
bihurgarri bihurtzea, mendeko kreditu bihurtzea, interes kapitalizagarriak dituzten kreditu 
bihurtzea edo beste edozein finantza-tresna bihurtzea, jatorrizko kredituek dituzten 
ezaugarriak, maila edo epemuga ez dituztenak.

4a. Ondasunak edo eskubideak hartzekodunei lagatzea, kreditu guztiak edo batzuk 
ordainean emateko edo ordaintzeko.

2. Zorduna enpresaburua ez den pertsona fisikoa bada, proposamenak itxaronaldiak, 
kitak eta ondasun edo eskubideen lagapena baino ezin izango ditu jaso hartzekodunentzat, 
kreditu guztiak edo batzuk ordainean emateko edo ordaintzeko.

668. artikulua. Akzio edo partaidetza sozial bihurtzeko araubide berezia.

1. Kredituak akzio edo partaidetza sozial bihurtu ahal izango dira, primarekin edo 
gabe, nahiz eta konpentsatu beharreko kredituak likidoak ez izan, mugaeguneratuta ez 
egon edo galdagarriak ez izan.

2. Bazkideen batzar orokorrak kapital soziala gehitzeko akordioa hartzeko, kredituak 
akzio edo partaidetza sozial bihurtzearen ondorioz, ez da beharrezkoa izango legeak edo 
estatutu sozialek ezarritako gehiengo indartua.

669. artikulua. Ondasunak lagatzeko akordioen mugak.

1. Hartzekodunei ondasunak eta eskubideak ordainean lagatzean, lanbide- edo 
enpresa-jarduerarekin jarraitzeko beharrezkoak ez diren ondasunak edo eskubideak baino 
ezin izango dira izan lagatzearen xede.

2. Ondasun eta eskubideen lagapena haien arrazoizko balioaren arabera egin 
beharko da, lege honen I. liburuko V. tituluko III. kapituluaren 2. atalean ezarritakoaren 
arabera kalkulatuta. Balioa kredituaren zenbatekoaren berdina edo txikiagoa izanez gero, 
lagapena egin ondoren azkendu egingo da kreditua. Handiagoa izanez gero, aldea 
zordunaren ondarean sartu beharko da.

3. Lagatako ondasunak berme errealari lotuta egonez gero, lege honen I. liburuko IV. 
tituluko III. kapituluan ezarritakoa aplikatuko da, eta zordunak hartzekodunekin ordainketa-
akordio estrajudizial bat negoziatzeko duen asmoa eta konkurtso-bitartekariaren 
izendapena komunikatu zaion epaileak izango du kapitulu horretan galdatutako baimenak 
emateko edo ukatzeko eskumena.

670. artikulua. Debekuak.

1. Ordainketa-akordio estrajudizialaren proposamenak ezin izango du inola ere 
hartzekodunen konkurtsorako ezarritako ordainketen lehentasun-hurrenkera aldatu, 
atzeratutako hartzekodunek esanbidez adostasuna ematen dutenean salbu.

2. Proposamenak ezin izango du inola ere zordunaren ondarearen likidazio globala 
izan, kredituak ordaintzeko.

2. azpiatala. Proposamenari erantsitako agiriak

671. artikulua. Ordainketa-plana.

1. Proposamenarekin batera, ordaintzeke dauden kredituak ordaintzeko plan bat 
aurkeztu beharko da, haiek ordaintzeko aurreikusitako baliabideak eta kreditu berriak 
zehaztuta; haien artean, zordunarentzako eta haren familiarentzako mantenu-eskubide 
gisa sortzen direnak sartuko dira.

2. Proposamenarekin batera, zuzenbide publikoko kredituen ordainketa geroratzeko 
eskaeraren edo emandako ebazpenaren kopia aurkeztuko da. Bestela, horiek ordaintzeko 
datak adieraziko dira, epemugan ordainduko ez badira.

672. artikulua. Bideragarritasun-plana.

Akordioa betetzeari begira zordunaren lanbide- edo enpresa-jardueraren jarraipenak 
—osoa edo partziala— sortzen dituen baliabideak izatea aurreikusten bada, 
bideragarritasun-plan bat aurkeztu beharko da proposamenarekin batera, behar diren 
baliabideak eta haiek lortzeko bitartekoak eta baldintzak zehaztuta.

673. artikulua. Ordezko proposamenak eta aldaketa-proposamenak.

Konkurtso-bitartekariak hartzekodunei akordio-proposamena bidali ondorengo hamar 
egun naturalen barruan, hartzekodunek ordezko proposamenak edo aldatzeko 
proposamenak aurkeztu ahal izango dituzte.

674. artikulua. Azken proposamena.

Aurreko artikuluan aipatutako epea igarotakoan, zordunak onartutako azken 
proposamena igorriko die konkurtso-bitartekariak hartzekodunei.

675. artikulua. Ordainketa-plana aldatzea.

1. Zordunak hartzekodunekin egiten duen bileran aldaketak egin ahal izango dira 
ordainketa-planean eta bideragarritasun-planean.

2. Ezin izango dira inola ere aldatu hartzekodunei ordaintzeko baldintzak, baldin eta 
hartzekodun horiek, bileraren aurreko hamar egun naturalen barruan, proposamena onartu 
dutela adierazi badute eta bilerara bertaratu ez badira.

3. atala. Proposamena onartzea

1. azpiatala. Bertaratzeko eginbeharra

676. artikulua. Bertaratzeko eginbeharra.

Deitutako hartzekodunek bilerara bertaratu beharko dute, salbu eta, aurreikusitako 
dataren aurreko hamar egun naturalen barruan, proposamena onartu badute edo haren 
aurka egin badute.

2. azpiatala. Gehiengoak

677. artikulua. Akordioa hartzeko pasibo konputagarria zehaztea.

1. Akordioa hartzeko pasibo konputagarrian honako hauek sartuko dira: berme 
errealik ez duten kredituen zenbatekoaren batura, berme horren balioa gainditzen duten 
kredituen zenbatekoa, lege honen I. liburuko V. tituluan ezarritakoaren arabera kalkulatua, 
eta proposamena onartu duten berme errealeko kredituen zenbatekoa.

2. Zuzenbide publikoko kredituei dagozkien zenbatekoak ez dira inola ere pasibo 
konputagarrian sartuko.

678. artikulua. Akordioa hartzeko behar diren gehiengoak.

1. Akordio-proposamenak bost urte baino gehiagorako ez diren itxaronaldiak biltzen 
dituenean, izan nagusikoak, interesetakoak edota zor den beste edozein kopurutakoak, 
edo kredituak partaidetza-kreditu bihurtzen badira epe berean, edo kita ez bada kredituen 
zenbatekoaren ehuneko hogeita bostetik gorakoa, pasibo konputagarriaren ehuneko 
hirurogeia beharko da akordioa hartzeko.

2. Akordio-proposamenak beste edozein eduki badu, pasibo konputagarriaren 
ehuneko hirurogeita hamabosta beharko da.

4. atala. Akordioa formalizatzea

679. artikulua. Eskritura publikoan jasotzea.

1. Hartzekodunek proposamena onartzen badute, akordioa eskritura publikoan 
jasoko da berehala, eta konkurtso-bitartekariak egiletsiko du eskritura hori.

2. Bitartekaria notarioak izendatu badu, notarioak eskrituran bertan itxiko du 
espedientea, eginbide baten bidez. Bitartekaria merkataritzako erregistratzaileak edo 
Ganberak izendatu badute, erregistroan bertan aurkeztuko da eskritura, eta erregistro 
horrek itxiko du espedientea.

680. artikulua. Epaitegi eskudunari komunikatzea.

Konkurtso-bitartekariaren izendapena egin duen profesionalak, funtzionarioak edo 
erakundeak komunikatuko dio zordunaren konkurtsoa deklaratzeko eskumena duen 
epaitegiari espedientearen itxiera.

681. artikulua. Erregistro publikoei komunikatzea.

1. Konkurtso-bitartekariaren izendapena egin duen profesionalak, funtzionarioak edo 
erakundeak komunikatuko die konkurtso-bitartekariaren izendapena jaso duten pertsonen 
edo ondasunen erregistro publikoei espedientearen itxiera, egindako idatzoharrak ezerez 
ditzaten.

2. Konkurtso-bitartekaria notarioak izendatu badu, eskritura publikoaren kopiaren 
bidez egingo da komunikazioa. Merkataritzako erregistratzaileak izendatu badu, 

idazpenaren edukiaren ziurtagiriaren bidez egingo da komunikazioa. Ganberak izendatu 
badu, ganberako idazkariak emandako ziurtagiriaren bidez egingo da komunikazioa.

682. artikulua. Konkurtso-erregistro publikoan argitaratzea.

Konkurtso-bitartekariaren izendapena egin duen profesionalak, funtzionarioak edo 
erakundeak ordainketa-akordio estrajudiziala dagoela argitaratuko du Konkurtso-erregistro 
publikoan, eta adieraziko du espedientea notariotzan, erregistroan edo ganberan dagoela 
interesa duten hartzekodunen eskura, haren edukiaren berri izan dezaten.

V. KAPITULUA

Akordioaren efikazia

683. artikulua. Akordioaren hedadura beharrezkoa.

1. Akordio estrajudizialaren edukia loteslea izango da zordunarentzat eta berme 
errealik ez duten kredituen hartzekodunentzat, edo berme errealaren balioa gainditzen 
duten kredituen zatiari dagokionez, kreditu publikoak izan ezik.

2. Ordainketa-akordio estrajudizialak ez die inola ere eragingo kreditu publikoei, 
berme erreala eduki edo ez.

684. artikulua. Akordioa berme erreala duten kredituetara hedatzea.

1. Berme erreala duten hartzekodunentzat, bermearen balioa gainditzen ez duen 
kredituaren zatiari dagokionez, akordioa loteslea izango da, baldin eta hura onartzeko 
borondatea adierazi badute.

2. Aurreko apartatuan xedatutakoari kalterik egin gabe, akordioa onartu ez duten 
berme errealeko hartzekodunentzat ere loteslea izango da akordio hori, bermearen balioa 
gainditzen ez duten kredituen aldetik, adosten den irismenarekin, honako gehiengo hauek 
lortzen direnean, berme onartzaileek emandako bermeen balio osoaren gainean duten 
balioaren proportzioaren arabera kalkulatuta:

1.a Ehuneko hirurogeita bosta, baldin eta akordioan itxaronaldiak jasotzen badira, 
nagusikoak, interesetakoak edo zor den beste edozein kopurutakoak, bost urtetik gorakoa 
ez den epearekin, edo kredituak partaidetza-kreditu bihurtzen badira epe berean, edo kitak 
ez badira kredituen zenbatekoaren ehuneko hogeita bostetik gorakoak.

2.a Ehuneko laurogeia, akordioak beste edozein eduki duenean.

685. artikulua. Akordioaren efikazia objektiboa.

1. Akordioaren efikazia hedatzen zaien kredituak azkenduta geratuko dira kitak 
hartzen duen zatian, galdagarritasuna geroratuta dutenean itxaronaldian, eta, oro har, 
akordioaren edukiak ukituta daudenean.

2. Hartzekodun bakar batek ere ezin izango du zordunaren aurkako exekuziorik hasi 
edo jarraitu, prozeduraren irekiera komunikatu aurreko zorren ondorioz, akordioaren 
efikazia hedatzen deneko kredituetan oinarrituta.

Horrelakoak agindu dituen epailearen enbargoak ezerezteko eskatu ahal izango du 
zordunak.

686. artikulua. Eskubideen kontserbazioa.

1. Akordioak ez du ondorerik izango hartzekodunek zordunarekin solidario diren 
betebeharpekoen aurrean dituzten eskubideei dagokienez, ezta fidatzaile edo abal-
emaileen aurrean ere, salbu eta hartzekodun horiek akordioarekin ados daudela adierazi 
dutenean. Betebeharpeko solidarioek, fidatzaileek eta abal-emaileek ezin izango dute 
inbokatu ez akordioaren onespena, ez akordioaren edukia, haien kaltetan.

2. Zordunaren betebeharpeko solidario, fidatzaile edo abal-emaileek akordioa onartu 
duten hartzekodunen aurrean duten erantzukizuna horri buruz ezarri itunek arautuko dute, 
eta, halakorik izan ezean, hartu duten betebeharrari aplikagarri zaizkion legezko arauek.

VI. KAPITULUA

Akordioa aurkaratzea

687. artikulua. Aurkaratze-arrazoiak.

Akordioa arrazoi hauetan bakarrik oinarrituz aurkaratu ahal izango da:

1.a Akordioa hartzeko galdatzen diren gehiengoak ez egotea, kontuan hartuta, hala 
badagokio, parte hartu behar duten eta deitu ez diren hartzekodunak.

2.a Titulu honetan proposamenaren edukiari buruz aurreikusitako arauak haustea.
3.a Adostutako neurrien desproportzioa.

688. artikulua. Legitimazio aktiboa.

Hartzekodunak du akordioa aurkaratzeko legitimazio aktiboa, baldin eta, hartzekodunen 
batzarrera bertaratzeko eskubidea izanik, ez bazaio batzarrerako deia egin; halaber, 
akordioa onartu ez duen hartzekodunak du legitimazio aktiboa, betiere akordioaren efikazia 
bere titulartasuneko kredituetara hedatzen bada.

689. artikulua. Aurkaratzea aurkeztea.

1. Zordunaren konkurtsoaz arduratzeko eskumena duen epaitegian aurkeztuko da 
aurkaratzea, akordioa Konkurtso-erregistro publikoan argitaratu eta hurrengo hamar 
egunen barruan.

2. Aurkaratzeak ez du akordioaren exekuzioa etengo.

690. artikulua. Prozedura.

Aurkaratze guztiak batera izapidetuko dira, konkurtso-intzidentearen prozeduraren 
bidez.

691. artikulua. Epaia.

1. Intzidentea izapidetu ondoren, hamar eguneko epean eman beharko da 
aurkaratzeari buruzko epaia.

2. Ematen den epaiaren aurka, lehentasunez izapidetzeko apelazio-errekurtsoa 
aurkeztu ahal izango da.

692. artikulua. Epaiaren publizitatea.

Irmoa denean, Konkurtso-erregistro publikoan argitaratuko da epaia, aurkaratzea 
baietsi nahiz ezetsi.

VII. KAPITULUA

Akordioa betetzea

693. artikulua. Betetzea ikuskatzea.

Akordioa betetzen dela ikuskatuko du konkurtso-bitartekariak.

694. artikulua. Bete dela egiaztatzea.

Ordainketa-akordio estrajudiziala osotasunean betetzen bada, konkurtso-bitartekariak 
Konkurtso-erregistro publikoan argitaratuko den notario-aktan emango du horren berri.

IV. TITULUA

Ondoz ondoko konkurtsoaren berezitasunak

I. KAPITULUA

Ondoz ondoko konkurtsoa

695. artikulua. Ondoz ondoko konkurtsoa.

Honako hauek hartzen dira ondoz ondoko konkurtsotzat:

a) Zordun kaudimengabearena, baldin eta lege honetan tipifikatutako birfinantzatze-
akordiorik edo ordainketa-akordio estrajudizialik lortu ez bada, zordunak berak edo 
hartzekodunak eskatuta deklaratzen bada, edo, ordainketa-akordio estrajudizial baten 
kasuan, bitartekariak eskatuta deklaratzen bada.

b) Zordun kaudimengabearena, zordunak eskatuta deklaratzen bada, 
hartzekodunekin lortutako ordainketen birfinantzatze-akordioa edo akordio estrajudiziala 
ezin duela bete adierazten badu, bai eta zordunak berak edo hartzekodunak eskatuta 
deklaratzen bada ere, akordio horietako edozeinen aurretik edo ondoren, lortutako akordioa 
betetzen ez den kasuan.

c) Zordun kaudimengabearena, baldin eta, lortutako akordioaren deuseztasunari edo 
efikaziarik ezari buruzko deklarazio judizialaren kasuan, zordunak edo hartzekodunak 
eskatuta deklaratzen bada, deuseztatutako edo efikaziarik gabetzat jotako akordioaren 
aurretik edo ondoren.

696. artikulua. Ondoz ondoko konkurtsoa deklaratzeko eskumena.

Ondoz ondoko konkurtsoa deklaratzeko epaile eskuduna honako hau izango da: 
akordioa deuseza edo efikaziarik gabea dela deklaratu duena edo bete gabea dela 
deklaratu duena, edota, homologatutako birfinantzatze-akordioen kasuan, akordioa 
homologatu duena. Gainerako kasuetan, arau orokorren arabera konkurtsoa deklaratzeko 
eskumena duen epailea izango da epaile eskuduna.

II. KAPITULUA

Ondoz ondoko konkurtsoaren arloko arau erkideak

1. atala. Masa aktibora itzultzearen arloko berezitasunak

697. artikulua. Itzulketa-akzioak.

1. Deusez deklaratutako birfinantzatze-akordio baten ondoz ondoko konkurtsoa 
deklaratu ondoren, hutsaldu egin ahal izango dira zordunak konkurtso-deklarazioaren 
dataren aurreko bi urteetan masa aktiboari kalte eginez gauzatutako egintzak, bai eta 
akordio hori betetzeko fasean egindakoak ere.

2. Ordainketa-akordio estrajudizial baten ondoz ondoko konkurtsoa deklaratu 
ondoren, akordio hori deuseza dela edo lege honetan ezarritako betekizunak betetzen ez 
dituela deklaratu bada, hutsalgarriak izango dira zordunak konkurtso-bitartekaria 
izendatzeko eskaeratik aurrera masa aktiboari kalte eginez gauzatutako egintzak.

3. Ondoz ondoko konkurtsoa deklaratu ondoren, zordunak deklarazioaren aurretik 
gauzatutako egintzak ere aurkaratu ahal izango dira, zuzenbide orokorraren arabera 

bidezkoa den beste edozein akzio egikarituz, bai eta akordioa betetzeko fasean 
gauzatutako egintzak ere.

698. artikulua. Konkurtso-hutsalketaren arloko berezitasunak.

Ondoz ondoko konkurtsoaren kasuan, ezin izango da konkurtso-hutsalketako akziorik 
egikaritu homologatutako birfinantzatze-akordioetan, lege honetan ezarritako betekizunak 
betetzen dituzten birfinantzatze-akordioetan —homologatu gabe egon arren— edo 
ordainketa-akordio estrajudizialetan, ez eta akordio horiek exekutatzean egindako egintza, 
negozio juridiko eta ordainketetan —edozein direla ere haien izaera eta jasota dauden 
modua— edo haietan itundutakoaren arabera eman edo eratu diren bermeetan ere.

699. artikulua. Itzulketa-akzioak egikaritzeko legitimazioaren berezitasunak.

1. Ondoz ondoko konkurtsoaren kasuan, konkurtso-administrazioak bakarrik izango 
du konkurtsoko hutsalketa-akzioak edo birfinantzatze-akordioak eta ordainketa-akordio 
estrajudizialak aurkaratzeko beste edozein akzio egikaritzeko legitimazioa. Hartzekodunek 
ezin izango dute inola ere akzioa egikaritu.

2. Homologatu gabeko birfinantzatze-akordioen aurkako konkurtsoko hutsalketa-
akzioen kasuan, konkurtso-administrazioak egiaztatu beharko du akordioak ez dituela 
betetzen lege honetan ezarritako betekizunak.

2. atala. Konkurtsoa kalifikatzearen arloko berezitasunak

700. artikulua. Erruzko konkurtsoaren presuntzioa.

1. Ondoz ondoko konkurtsoa erruzkotzat joko da, aurkako frogarik ezean, baldin eta, 
arrazoizko kausarik gabe, administratzaileek kredituak kapitalizatzea edo balore edo tresna 
bihurgarriak jaulkitzea proposatzeari edo bazkideek hori erabakitzeari uko egin badiote, eta 
uko-egite horrek zapuztu egin badu birfinantzatze-akordio bat edo ordainketa-akordio 
estrajudizial bat lortzea.

2. Kapitalizazioa arrazoizko kausa baten ondorio dela joko da, hala ondorioztatzen 
denean, uko egin aurretik, zordunaren egoitzako merkataritza-erregistratzaileak 
izendatutako aditu independente batek egindako txostenetik. Taldeko edo azpitaldeko 
konkurtso metatuen kasuan, txosten bat baino gehiago egonez gero, txosten gehienek bat 
etorri beharko dute alderdi horretan.

3. Presuntzioa ez zaie aplikatuko batzar orokorraren aurretik edo bitartean kapitalizazio-
akordioa hartzea edo balore edo tresna bihurgarriak jaulkitzea gomendatu duten 
administratzaileei, nahiz eta geroago bazkideek edo batzarrak proposamena errefusatu.

4. Nolanahi ere, bazkideek kredituen kapitalizazioa edo balore nahiz tresna 
bihurgarrien jaulkipena erabakitzeari uko egiteak konkurtsoaren erruzkotasuna eragin 
dezan, batzar orokorrari proposatutako akordioak lehentasunezko eskuratze-eskubidea 
aitortu beharko die sozietate zorduneko bazkideei, baldin eta akzioak, partaidetzak, 
baloreak edo haiek harpidetu dituzten hartzekodunek edo akordio horren ondorioz 
adjudikatu zaizkien hartzekodunek bihur ditzaketen tresnak besterentzen badituzte.

Aurreko paragrafoan ezarritakoa gorabehera, proposatutako akordioak lehentasunezko 
eskuratze-eskubidea baztertu ahal izango du hartzekodunak bere taldeko sozietate bati 
edo beste erakunde batzuen kapitalean partaidetzak edukitzeko eta administratzeko xedea 
duen beste edozein erakunderi egindako eskualdaketetan, baldin eta hartzekodunak 
horretan partaidetza badu.

5. Nolanahi ere, besterentzetzat joko da hartzekodunak berak edota aurreko 
apartatuan aipatzen diren sozietate edo erakundeek hirugarren baten alde egindakoa.

701. artikulua. Konkurtsoaren kalifikazioak ukitutako pertsonak.

1. Ondoz ondoko konkurtsoan, pertsona juridikoaren kasuan, kalifikazioak ukitutako 
pertsonatzat hartu ahal izango dira, lege honetan ezarritakoez gain, arrazoizko kausarik 

gabe kredituen kapitalizazioa erabakitzeari edo balore edo tresna bihurgarrien jaulkipenari 
uko egin dioten bazkideak, edo proposamenaren aurka bozkatu dutenak. Bazkideak 
kalifikazioak ukitutako pertsona gisa kalifikatuko dira, akordioa errefusatzeko beharrezkoa 
den gehiengoaren eraketan izan duten ekarpen-mailaren arabera.

2. Ondoz ondoko konkurtsoan, ez dira egitezko administratzailetzat hartuko, 
birfinantzatze-akordio hutsalezin batean edo ordainketa-akordio estrajudizial batean 
itundutakoaren arabera, informazio-eskubide bereziak, zordunaren eragiketa jakin batzuk 
baimentzeko eskubideak edo bideragarritasun-plana betetzen dela zaintzeko edo 
kontrolatzeko beste edozein eskubide dituzten hartzekodunak, izaera hori esleitzea justifika 
dezakeen bestelako inguruabarren bat dagoela egiaztatzen denean izan ezik.

702. artikulua. Defizitaren estaldurara kondenatzearen arloko berezitasunak.

1. Ondoz ondoko konkurtsoan, likidazio-fasea irekitzearen ondorioz kalifikazio-
atala eratu edo berriro ireki denean, epaileak kondenatu ahal izango ditu konkurtsopeko 
pertsona juridikoaren administratzaile, likidatzaile, zuzenbideko edo egitezko 
administratzaile edo zuzendari nagusi guztiak edo batzuk defizita, osorik edo zati 
batean, estaltzera, bai eta administratzaileak eta bazkideak ere, arrazoizko kausarik 
gabe uko egin badiote kredituen kapitalizazioa edo balore edo tresna bihurgarrien 
jaulkipena proposatzeari edo erabakitzeari, betiere kalifikazioak ukitutako pertsonak 
direla deklaratu bada.

2. Bazkideak estaldurara kondenatuko dira, akordioa errefusatzeko beharrezkoa den 
gehiengoaren eraketan izan duten ekarpen-mailaren arabera, eta ezezko horrek konkurtsoa 
erruzkotzat kalifikatzea ekarri duenean baino ez da bidezkoa izango, kaudimengabezia 
larriagotzeagatik.

III. KAPITULUA

Birfinantzatze-akordioaren ondoz ondoko konkurtsoaren berezitasunak

703. artikulua. Konkurtso-administratzailea izendatzeko debeku berezia.

Ondoz ondoko konkurtsoaren kasuan, merkataritzako erregistratzaileak birfinantzatze-
akordio baten bideragarritasun-plana ebaluatzeko izendatu duen aditu independentea ezin 
izango da konkurtso-administratzaile edo laguntzaile eskuorde izendatu.

704. artikulua. Diruzaintzako diru-sarrera berriak sortzeagatiko kredituak.

1. Birfinantzatze-akordio baten ondoz ondoko konkurtsoaren kasuan, masaren 
aurkako kreditutzat hartuko da hartzekodunek edo hirugarrenek birfinantzatze-akordio 
hutsalezin bat exekutatzean emandako kredituen zenbatekoaren ehuneko berrogeita 
hamar, baldin eta diruzaintzako diru-sarrera berriak sortu badituzte.

2. Masaren aurkako kreditutzat hartzen ez den kreditu-zatia pribilegio orokorra duen 
kreditutzat hartuko da.

3. Ez dira inoiz ere hartuko masaren aurkako kreditutzat edo pribilegio orokorra duten 
kreditutzat zordunarekin lotutako edozein pertsona —antzeko helburua duten eta 
maileguen edo kontratuen ondorioz edo sozietate zordunaren kapitala gehitzeko 
eragiketetan egindako diruzko ekarpenen ondorioz— titular den edo izan den kredituak, 
nahiz eta gehikuntza ondorerik gabe geratu.

IV. KAPITULUA

Ordainketa-akordio estrajudizialaren ondoz ondoko konkurtsoaren berezitasunak

1. atala. Ondoz ondoko konkurtsoa eskatzea

705. artikulua. Hartzekodunen ondoz ondoko konkurtsoa eskatzeko eginbehar berezia.

1. Konkurtso-bitartekariak berehala eskatu beharko du kaudimengabea den 
zordunaren hartzekodunen ondoz ondoko konkurtso-deklarazioa, honako kasu hauetan:

1.a Akordio-proposamena bidali eta hamar egun naturaleko epean, akordio horrek uki 
dezakeen pasiboaren gehiengoa ordezkatzen duten hartzekodunek negoziazioekin ez 
hastea edo ez jarraitzea erabakitzen badute.

2.a Hartzekodunek ordainketa-akordio estrajudizialaren proposamena onartzen ez 
badute.

3.a Epaileak ordainketa-akordio estrajudiziala deuseztatzen badu edo zordunak 
betetzen ez badu.

2. Zorduna enpresaburua ez den pertsona fisikoa denean, hartzekodunekin 
negoziazioak hasi direla komunikatzen denetik bi hilabete igaro ondoren, notarioak edo, 
hala denean, konkurtso-bitartekariak uste badu ezin dela akordiorik lortu, ondoz ondoko 
konkurtso-deklarazioa eskatu beharko du hurrengo hamar egunen barruan. Eskaerarekin 
batera, adosteko ezintasun hori azaltzen duen txostena aurkeztuko du eskatzaileak.

3. Aurreko bi apartatuek aipatzen dituzten kasuetan, hartzekodunen ondoz ondoko 
konkurtsoaren deklarazioa eskatzeko eginbeharra ez da existituko zorduna ez badago 
kaudimengabezia-egoeran, egungoan zein hur-hurrekoan.

4. Masa aktiboa ez bada nahikoa masaren aurkako kredituak ordaintzeko, ondoz 
ondoko konkurtso-deklarazioaren eskaerari prozedura amaitzekoa metatuko zaio.

706. artikulua. Zordunak edo konkurtso-bitartekariak ondoz ondoko konkurtsoa eskatzea.

1. Konkurtso-eskaera zordunak edo konkurtso-bitartekariak egin badu, aurretiazko 
hitzarmen-proposamen bat edo likidazio-plan bat ere aurkeztu beharko du; haiek, hurrenez 
hurren, lege honen I. liburuko VII. eta VIII. tituluetan xedatutakoaren mende egongo dira. 
Zorduna enpresaburua ez den pertsona fisikoa bada, masa aktiboa likidatzeko plan bat 
aurkeztu beharko du konkurtso-eskaerarekin batera.

2. Konkurtso-bitartekariak egindako eskaerarekin batera, konkurtso-bitartekariak 
berak egindako txosten bat aurkeztuko da, lege honen I. liburuko VI. tituluan aipatutako 
txostenerako ezarritako edukiarekin, masa aktiboaren inbentarioarekin, hartzekodunen 
zerrendarekin eta legez galdatutako gainerako agiriekin.

3. Eskaeran, konkurtso-bitartekariak erabaki beharko du ordaindu gabeko pasibotik 
libratzearen onura emateko legez ezarritako betekizunak betetzen diren ala ez, eta, hala 
badagokio, kalifikazio-atala irekitzea bidezkoa den ala ez.

2. atala. Ondoz ondoko konkurtsoaren araubidea

707. artikulua. Ondoz ondoko konkurtsoaren araubidea.

Ordainketa-akordio estrajudizial baten ondoz ondoko konkurtsoa prozedura laburtu 
gisa izapidetuko da, hurrengo artikuluetan ezarritako berezitasunekin.

708. artikulua. Konkurtsopekoaren eskubideak, ondoz ondoko konkurtsoa hartzekodunak 
eskatuta deklaratu bada.

Konkurtsoa hartzekodunak eskatuta deklaratu bada, konkurtsopekoak aurretiazko 
hitzarmen-proposamena edo likidazio-plana aurkeztu ahal izango du, deklarazio hori 



BOLETÍN OFICIAL DEL ESTADO
127. zenbakiaren euskarazko gehigarria  2020ko maiatzaren 7a, osteguna  I. atala 175. or.

jakinarazi zaion datatik kontatzen hasita hurrengo hamabost egunen barruan. 
Konkurtsopekoa enpresaburua ez den pertsona fisikoa bada, masa aktiboa likidatzeko 
plana baino ezin izango du aurkeztu.

709. artikulua. Konkurtso-administrazioa, ondoz ondoko konkurtsoaren kasuan.

1. Konkurtso-deklarazioaren autoan, epaileak konkurtso-bitartekaria izendatuko du 
konkurtsoaren administratzaile, betiere izendapen horretarako ezarritako baldintzak 
betetzen baditu, arrazoi zuzena dagoenean salbu.

2. Ondoz ondoko konkurtsoan ez da aplikatuko konkurtso-administratzaile izendatu 
den konkurtso-bitartekariaren konfidentzialtasun-erregela.

3. Ondoz ondoko konkurtsoan konkurtso-administratzaile izendatutako konkurtso-
bitartekariak ezin izango du, kargua betetzeagatik, bitartekaritza estrajudizialaren 
espedientean finkatutako ordainsaria baino handiagorik jaso.

710. artikulua. Kredituak komunikatzea.

Ordainketa-akordio estrajudiziala sinatu duten kredituen titularrek ez dute kreditu horiek 
daudela komunikatu beharrik izango, ezta haien aitorpena eskatu beharrik izango ere.

711. artikulua. Konkurtso-administrazioaren txostena.

Konkurtso-eskaera zordunak edo hartzekodun batek aurkeztu badu, edota konkurtso-
administratzailearen kargua konkurtso-bitartekaria ez den beste pertsona bati badagokio, 
konkurtso-administrazioaren txostena kredituak komunikatzeko epea igaro eta hurrengo 
hamar egunen barruan aurkeztu beharko da.

712. artikulua. Mendeko kreditu bereziak.

1. Ondoz ondoko konkurtsoaren kasuan, konkurtso-bitartekariak egindako deialdia 
jaso arren gainerako hartzekodunekin egindako bilerara bertaratu ez den hartzekodunaren 
kredituak mendekotzat joko dira, salbu eta hartzekodunak akordio-proposamena onartu 
duela adierazi badu edota horren aurka dagoela adierazi badu, bilerarako aurreikusitako 
hamar egun naturalen barruan.

2. Mendekotasuna ez da bidezkoa izango kreditua pribilegiatu berezia bada, berme 
erreala masa aktiboaren ondasunen edo eskubideen gainean eratuta egoteagatik. 
Pribilegioaren muga zehazteko, lege honen I. liburuko V. tituluan ezarritakoa hartuko da 
kontuan.

713. artikulua. Inbentarioa eta hartzekodunen zerrenda aurkaratzea.

1. Hamar eguneko epean, hartzekodunen ondoz ondoko konkurtsoan pertsonatutako 
alderdiek inbentarioa eta hartzekodunen zerrenda aurkaratu ahal izango dituzte.

2. Epaitegiak txostena aurkeztu izanari buruz emandako jakinarazpena jaso dutenek 
aurka egiteko duten epea jakinarazpen hori jasotzen denetik hasiko da kontatzen. 
Legitimazioa duten gainerako interesdunentzat, legeak ezarritakoen edo, hala 
dagokionean, epaileak erabakitakoen artetik azken argitalpenetik zenbatuko da hamar 
eguneko epea.

3. Prozedura laburtuan aurkaratzeei buruz ezarritakoaren arabera izapidetuko da 
aurkaratzea.

714. artikulua. Behin betiko testuak aurkeztea eta hartzekodunei igortzea.

1. Behin inbentarioa eta hartzekodunen zerrenda aldatuta, konkurtso-administrazioak 
kasuan kasuko aurkaratzaileek ondorioztatutako uzia onartu duelako, edo kasuan kasuko 
intzidentea ebaztean konkurtsoko epaileak emandako epaien ondorioz, behin betiko 
testuak eta dokumentazio osagarria bulego judizialean geratuko dira agerian.

2. Aurkezten diren egun berean, konkurtso-administrazioak telematikoki bidaliko 
dizkie hartzekodunei testu horien kopia eta dokumentazio osagarria, baldin eta hartzekodun 
horien helbide elektronikoa badu.

715. artikulua. Masaren aurkako kredituak.

Ordainketa-akordio estrajudizial baten ondoz ondoko konkurtsoa egonez gero, 
masaren aurkako kreditutzat hartuko dira, lege honetan oro har ezarritakoez gain, 
espediente estrajudizialaren gastuak eta espediente hori izapidetzean sortutako gainerako 
kredituak, baldin eta, ordainketa-akordio estrajudizial baten ordez, hartzekodunen 
konkurtsoa izapidetu bada, betiere kreditu horiek oraindik ordaindu ez badira.

716. artikulua. Hitzarmena, ondoz ondoko konkurtsoaren kasuan.

Aldez aurretik hitzarmen-proposamena aurkeztu bada, epaileak konkurtso-
deklarazioaren autoan bertan onartuko du izapidetzeko, edota, hartzekodunak eskatuta 
deklaratu bada konkurtsoa eta proposamen hori geroago aurkeztu bada, berehala emango 
duen autoan. Izapidetzeko onartu ondoren, prozedura laburturako ezarrita dagoen moduan 
izapidetuko da aurretiazko hitzarmen-proposamena.

717. artikulua. Masa aktiboaren likidazioa.

1. Aurretiazko hitzarmen-proposamena aurkezten ez bada edo izapidetzeko onartzen 
ez bada, hitzarmena onesten ez bada, eta onetsitako hitzarmena betetzen ez bada, masa 
aktiboaren likidazio-fasea irekitzea erabakiko du epaileak. Epaileak likidazio-fasea irekitzea 
erabakiko du aurretiazko hitzarmen-proposamena izapidetzeko onartzen ez duen ebazpen 
berean, hitzarmena onesten ez duen ebazpenean edota hitzarmena ez dela bete 
deklaratzen duen ebazpenean.

2. Zordunak edo konkurtso-bitartekariak masa aktiboaren likidazioa eskatu badute, 
epaileak berehala erabakiko du likidazio-fasea irekitzea.

3. Legez enpresaburutzat hartzen ez den pertsona fisikoaren ondoz ondoko 
konkurtsoaren kasuan, epaileak konkurtsoa deklaratzeko autoan erabakiko du likidazio-
fasea irekitzea.

718. artikulua. Masa aktiboaren likidazio-plana.

1. Konkurtso-administratzaileak aurkeztuko dio likidazio-plana epaitegiari, likidazio-
fasea ireki eta hurrengo hamar egunen barruan, salbu eta zordunak edo konkurtso-
bitartekariak fase hori irekitzeko eskaerarekin batera aurkeztu badute plana.

2. Likidazio-planari oharrak egiteko edo hura aldatzeko proposamenak egiteko 
epearen barruan, konkurtsopekoak eta hartzekodunek oharrak egin ahal izango dituzte, 
halaber, ordaindu gabeko pasibotik libratzearen onura ematea erabakitzeko galdatzen 
diren betekizunak betetzen diren ala ez erabakitzeko, konkurtsopekoa pertsona fisikoa 
bada.

719. artikulua. Ordainketa-akordio estrajudizial baten ondoz ondoko konkurtsoa 
kalifikatzea.

1. Likidazio-planari oharrak egiteko edo hura aldatzeko proposamenak egiteko 
epearen barruan, hartzekodunek, idazki arrazoitu baten bidez, kalifikazio-atala irekitzeko 
eskatu ahal izango dute.

2. Zorduna pertsona fisikoa denean, konkurtsoa ezusteko gisa kalifikatzen bada, 
epaileak, legezko aurrebaldintzak betetzen direnean, konkurtsoa amaitzeko autoan 
bertan deklaratuko du ordaindu gabeko pasibotik libratu dela, lege honetan ezarritako 
ondoreekin.

720. artikulua. Erruzko konkurtsoaren presuntzioa.

Edozein kasutan ere, ondoz ondoko konkurtsoa erruzkotzat joko da zordunak 
zehaztasun eza larria egin duenean konkurtso-bitartekaria izendatzeko eskaerarekin 
batera aurkeztutako agirietatik edozeinetan, edo espedientea izapidetzen ari den bitartean 
aurkeztutakoetatik edozeinetan, edo agiri faltsuak erantsi edo aurkeztu dituenean.

HIRUGARREN LIBURUA

Nazioarteko zuzenbide pribatuko arauak

I. TITULUA

Xedapen orokorrak

721. artikulua. Ordenamenduen arteko harremanak.

1. Liburu honetako arauak aplikatuko dira kalterik egin gabe Parlamentuaren eta 
Kontseiluaren 2015eko maiatzaren 20ko (EB) 2015/848 Erregelamenduan, 
kaudimengabezia-prozedurei buruzkoan, eta Europar Batasuneko gainerako arauetan edo 
gaia arautzen duten arau konbentzionaletan ezarritakoari.

2. Elkarrekikotasunik ez dagoenean edota atzerriko Estatu bateko agintariek modu 
sistematikoan ukatzen dutenean lankidetza, ez dira aplikatuko liburu honetako III eta IV. 
tituluak, Estatu horretan garatutako prozedurei dagokienez.

722. artikulua. Erregela orokorra.

Hurrengo artikuluetan xedatutakoari kalterik egin gabe, Espainiako legeak zehaztuko 
ditu Espainian deklaratutako konkurtsoaren aurrebaldintzak eta ondoreak, bai eta haren 
garapena eta amaiera ere.

II. TITULUA

Lege aplikagarria

I. KAPITULUA

Prozedura nagusia

723. artikulua. Eskubide errealak eta jabari-erreserbak.

1. Konkurtso-deklarazioaren ondoreak, hartzekodun batek edo hirugarrenek 
eskubide errealak dituztenean masa aktiboaren orotariko eskubide edo ondasunen gain, 
denboran zehar alda daitezkeen eta konkurtso-deklarazioa egiteko unean beste Estatu 
bateko lurraldean egon daitezkeen ondasun- eta eskubide-multzoak barne, Estatu 
horretako legeak bakarrik arautuko ditu konkurtsoak eskubide horien gain dituen 
ondoreak.

Erregela bera aplikatuko da saltzailearen eskubideen gainean, konkurtsopekoari jabari-
erreserbarekin saldutako ondasunei dagokienez.

2. Ondasuna jabari-erreserbarekin saldu duenaren gain konkurtso-deklarazioa eman 
izanak, berez, ez dakar salmentaren suntsiarazpena ez hutsalketa, eta erosleak jabetza 
eskuratu ahal izango du, nahiz eta ondasuna entregatuta egon, eta deklarazioa egiteko 
unean beste Estatu bateko lurraldean egon.

3. Aurreko apartatuetan xedatutakoak ez die kalterik egingo bidezkoak diren itzulketa-
akzioei.

724. artikulua. Erregistratu beharreko zordun-eskubideak.

Zordunak eskubideak dituenean erregistro publikoetan inskribatu beharreko ondasun 
higiezin, itsasontzi edo aireontzien gain, erregistroa zein Estatutako agintaritzapean egin 
eta Estatu horretako legean xedatutakoari egokituko zaizkio konkurtso-deklarazioak 
eskubide horiei begira dituen ondoreak.

725. artikulua. Hirugarren eskuratzaileak.

Zordunak xedatze-egintzak gauzatu dituenean kostu bidez erregistro publikoan 
inskribatu beharreko ondasun higiezin, itsasontzi edo aireontzien gain konkurtso-
deklarazioaren ostean, egintza horien baliozkotasuna arautuko da, ondasun higiezina zein 
Estatutako lurraldean egon edo itsasontziak nahiz aireontziak zein Estatutako 
agintaritzapean erregistratu eta Estatu horretako legearen arabera, hurrenez hurren.

726. artikulua. Baloreei eta ordainketa-sistemari eta finantza-merkatuei buruzko 
eskubideak.

Kontuko idatzoharren bidez ordezkatutako balore negoziagarrien gaineko eskubideetan 
konkurtso-deklarazioak dituen ondoreak arautuko dira, balore horien idatzoharrak zein 
Estatutan erregistratuta egon eta Estatu horretako legearen arabera. Arau horretan sartzen 
da aitortutako baloreen erregistro oro, lege-ikuskapenaren mendeko finantza-erakundeek 
egindakoak barne.

723. artikuluan xedatutakoari kalterik egin gabe, ordainketa edo konpentsazio-
sisteman edo finantza-merkatuan parte hartu dutenen eskubide eta betebeharrei buruzko 
konkurtso-ondoreak sistema edo merkatu horren gainean aplikatu beharreko Estatu-
legearen arabera bakarrik arautuko dira.

727. artikulua. Konpentsazioa.

1. Konkurtso-deklarazioak ez du ukituko hartzekodunak kreditua konpentsatzeko 
duen eskubidea, konkurtsopekoaren elkarrekiko kreditua arautzen duen legeak 
kaudimengabezia-egoeran ahalbidetzen duenean halakoa.

2. Aurreko apartatuan xedatutakoak ez die kalterik egingo bidezkoak diren itzulketa-
akzioei.

728. artikulua. Higiezinei buruzko kontratuak.

Ondasun higiezina erabili edo eskuratzeko eskubidea eratxikitzen duten kontratuen 
gaineko konkurtso-ondoreak arautuko dira, ondasuna dagoen Estatuko legearen bidez 
bakarrik.

729. artikulua. Lan-kontratuak.

Lan-kontratuari eta lan-harremanei buruzko konkurtso-ondoreak kontratuari aplikagarri 
zaion Estatu-legearen bidez bakarrik arautuko dira.

730. artikulua. Itzulketa-akzioak.

Itzulketa-akzioak ezin izango dira egikaritu lege honen babespean, masa aktiboari 
begira kaltegarria den egintzaren ondoriozko onurak jasotzen dituenak frogatzen duenean 
egintza hori aurkaratzea baimentzen ez duen beste Estatu baten legepean dagoela.

731. artikulua. Ebazteko dauden deklarazio-judizioak.

Masa aktiboaren ondasun edo eskubide bati buruz ebazteko dauden deklarazio-
judizioen gaineko konkurtso-deklarazioaren ondoreak judizio horiek dauden Estatuko 
legearen arabera bakarrik arautuko dira.

II. KAPITULUA

Lurralde-prozedura

732. artikulua. Erregela orokorra.

Kapitulu honetan ezarritakoan izan ezik, lurralde-konkurtsoari konkurtso nagusiaren 
arau berberak ezarriko zaizkio.

733. artikulua. Konkurtsoaren aurrebaldintzak.

Atzerriko prozedura nagusiaren aitorpenak Espainian lurralde-konkurtsoa irekitzea 
ahalbidetuko du, zordunaren kaudimengabezia aztertu beharrik izan gabe.

734. artikulua. Legitimazioa.

Lurralde-konkurtsoaren deklarazioa eskatzeko legitimazioa dute:

1.a Lege honen arabera konkurtso-deklarazioa eskatzeko legitimazioa duten 
pertsonetatik edozeinek.

2.a Atzerriko prozedura nagusiaren ordezkariak.

735. artikulua. Hartzekodunekin eginiko hitzarmenaren irismena.

Lurralde-konkurtsoan onetsitako hitzarmenaren ondorioz hartzekodunen eskubideak 
mugatzen badira, besteak beste, kita eta itxaronaldiaren bidez, mugapen horiek 
eragingarriak izan daitezen masa aktiboaren konkurtso honetako ondasun eta eskubideen 
gain, hartzekodun interesdun guztien adostasuna behar da.

III. KAPITULUA

Bi prozedura moten erregela erkideak

736. artikulua. Publizitatea eta erregistroa atzerrian.

1. Epaileak, ofizioz edo interesdunak hala eskatuta, erabaki dezake konkurtsoa 
deklaratzeko autoaren funtsezko edukia atzerriko edozein estatutan argitaratzea, 
konkurtsoko interesak kontuan izanda, eta, betiere, estatu horretan kaudimengabezia-
prozeduretarako ezarritako argitalpen moten arabera.

2. Konkurtso-administrazioak eska dezake deklarazio-autoaren eta prozedurako 
beste egintza batzuen erregistro-publizitatea atzerrian egitea, hori komenigarria izan 
daitekeenean konkurtsoaren interesei begira.

737. artikulua. Konkurtsopekoari atzerrian ordaintzea.

1. Ohiko bizilekua edo egoitza atzerrian duen zordunak konkurtsopekoari atzerrian 
ordaintzen badio, ordainketa horrek, bakarrik, ondore askatzaileak izango ditu 
zordunarentzat, baldin eta berak ez badaki Espainian konkurtsoa ireki dela.

2. Aurkako frogarik ezean, uste izango da ordainketa egin zuenak ez duela 
prozeduraren izatearen berri, konkurtso-irekierari aurreko artikuluaren lehen apartatuan 
aipatu publizitatea eman aurretik.

738. artikulua. Atzerriko hartzekodunei komunikatzea.

1. Konkurtsoa deklaratu ondoren, konkurtso-administrazioak banakako komunikazio 
bat helaraziko dio inolako atzerapenik gabe ohiko bizilekua edo egoitza atzerrian duen 
hartzekodun ezagun bakoitzari, baldin eta hori ondorioztatzen badute zordunaren liburu eta 
agiriek, edota hala agerrarazi bada konkurtsoan, beste edozein arrazoi dela bide.

2. Informazioan jasoko dira prozeduraren identifikazioa, deklarazio-autoaren data, 
konkurtsoaren izaera nagusia edo lurralde-izaera, konkurtsopekoaren inguruabar 
pertsonalak, masa aktiboaren gaineko administratze- eta xedatze-ahalmenei buruz erabaki 
diren ondoreak, hartzekodunei egindako deialdia, eskubide errealarekin bermatutakoak 
barne, kredituak komunikatzeko eginbeharra, lege honetan ezarritako moduan eta epean, 
eta epaitegiaren posta-helbidea.

3. Hartzekodunaren helbide elektronikoa jasota dagoenean denean, komunikazioa 
bitarteko telematiko, informatiko edo elektronikoen bidez egingo da.

4. Informazioa idatziz emango da eta banaka bidaliko da, epaileak beste zerbait 
xedatzen duenean salbu, bere ustez kasuaren inguruabarretara hobeto egokitzeagatik.

739. artikulua. Kredituak komunikatzea.

1. Ohiko bizilekua edo egoitza atzerrian duten hartzekodunek lege honetan 
xedatutakoaren arabera komunikatuko dizkiote beren kredituak konkurtso-administrazioari.

2. Hartzekodun orok komunikatu ahal izango du bere kreditua Espainian irekitako 
prozedura nagusian zein lurralde-prozeduran, nahiz eta atzerrian irekitako 
kaudimengabezia-prozedura batean ere aurkeztu kreditu hori.

Erregela honetan sartzen dira, orobat, beste Estatu batzuetako tributu-kredituak eta 
gizarte-segurantzakoak, elkarrekikotasun baldintzapean; kasu horretan, kreditu horiek 
kreditu arrunt gisa onartuko dira.

740. artikulua. Hizkuntzak.

1. Atzerrian dauden hartzekodunei gaztelaniaz egingo zaie komunikazioa, eta, hala 
badagokio, hizkuntza ofizialetako edozeinetan, baina testuaren goiburuan ingelesez eta 
frantsesez ere agertuko dira «Kredituak aurkezteko komunikazioa. Epe aplikagarriak» 
esamoldeak.

2. Ohiko bizilekua edo egoitza atzerrian duten hartzekodunek gaztelaniaz 
komunikatuko dituzte beren kredituak, edo konkurtsoko epaileak egoitza duen autonomia-
erkidegoko beste hizkuntza ofizial batean. Beste hizkuntza batean egiten badute, gero 
gaztelaniara itzultzea galdatu ahal izango du konkurtso-administrazioak.

741. artikulua. Itzultzea eta egoztea.

1. Espainian konkurtso nagusia ireki ondoren, hartzekodunak lortzen badu kreditu 
osoa edo zati bat kobratzea masa aktiboak atzerrian dituen eskubideen eta ondasunen 
kontura, edo ondasun horiek diru bihurtzea nahiz exekutatzea, masara itzuli beharko du 
eskuratutakoa, 723. artikuluan xedatutakoari kalterik egin gabe.

Ordainketa hori atzerrian irekitako kaudimengabezia-prozedura batean lortu bada, 
liburu honen IV. tituluan ordainketak egozteko jasotako erregela aplikatuko da.

2. Ondasunak dauden Estatuak ez duenean Espainian deklaratutako konkurtsoa 
aitortzen, edota ondasun horiek aurkitzeko nahiz diru bihurtzeko zailtasunek hala 
justifikatzen dutenean, epaileak hartzekodunei baimena eman ahal izango die atzerrian 
exekuzio indibiduala eska dezaten, betiere aurreko apartatuko egozketa-erregela aplikatuz.

III. TITULUA

Atzerriko kaudimengabezia-prozeduren aitorpena

742. artikulua. Irekiera-ebazpena aitortzea.

1. Kaudimengabezia-prozeduraren irekiera deklaratzen duten atzerriko ebazpenak 
Espainian aitortuko dira Arlo Zibileko Nazioarteko Lankidetza Juridikoaren uztailaren 30eko 
29/2015 Legean araututako exequatur-prozeduraren bidez, baldin eta honako betekizun 
hauek betetzen badira:

1.a Ebazpena zordunaren kaudimengabezian oinarri duen prozedura kolektiboari 
buruzkoa izatea, eta, horren bidez, bere ondasun eta jarduerak atzerriko auzitegi edo 
agintariaren kontrolpean edo ikuskapenpean geratzea, berrantolaketa edo likidazioaren 
ondoreetarako.

2.a Ebazpena behin betikoa izatea, irekiera gauzatu duen Estatuko legearen arabera.
3.a Kaudimengabezia-prozedura ireki duen auzitegi edo agintariaren eskumenaren 

oinarria izatea lege honetan jasotako irizpideetatik edozein edo antzeko izaera duen 
zentzuzko lotura.

4.a Ebazpena ez ematea zorduna auzi-ihesean egon denean, edo, bestela, aurretiaz 
epatze-zedula edo agiri baliokidea entregatu nahiz jakinaraztea, forma egokian eta aurka 
egin ahal izateko behar besteko denborarekin.

5.a Ebazpena ez izatea Espainiako ordena publikoaren aurkakoa.

2. Atzerriko kaudimengabezia-prozedura aitortuko da:

1.a Atzerriko prozedura nagusi gisa, baldin eta zordunak bere interes nagusien gunea 
zein Estatutan izan eta bertan egiten ari bada haren izapidetzea.

2.a Atzerriko lurralde-prozedura gisa, baldin eta zordunak establezimendua zein 
Estatutan izan eta bertan egiten ari bada izapidetzea, edo antzeko lotura zentzuzkoa zein 
Estatutako lurraldearekin izan eta estatu horretan gauzatzen badira izapideak; halako 
lotura izan daiteke jarduera ekonomiko bati atxikitako ondasunak egotea bertan.

3. Atzerriko prozedura nagusia aitortu arren, Espainian ere lurralde-konkurtsoa ireki 
daiteke.

4. Exequaturraren izapidetzea eten ahal izango da, kaudimengabezia-prozedura 
irekitzeko ebazpenaren aurka errekurtso arrunta jarri denean jatorrizko Estatuan, edota 
hura jartzeko epea ez denean azkendu.

5. Artikulu honetan xedatutakoak ez du eragotziko aitorpena aldatzea edo 
errebokatzea, baldin eta frogatu bada aitorpen hori emateko arrazoiak modu nabarian 
aldatu edo desagertu direla.

743. artikulua. Atzerriko administratzaile edo ordezkaria.

1. Atzerriko prozeduran administratzaile edo ordezkari izango da, zordunaren 
ondasun edo jardueren berrantolaketa edo likidazioa administratu eta ikuskatzeko edo 
prozeduran ordezkari gisa jarduteko ahalmena duen pertsona edo organoa, nahiz eta hura 
behin-behinean izendatu.

2. Administratzailearen edo ordezkariaren izendapena egiaztatuko da izendapen-
ebazpenaren kopia autentifikatuaren bidez, edo auzitegi nahiz agintari eskudunak 
luzatutako ziurtagiriaren bidez, ziurtagiri horrek Espainian fede emateko betekizunak 
baditu.

3. Behin atzerriko prozedura nagusi bat aitortu ondoren, administratzaileak edo 
ordezkariak lege honetan konkurtso-deklaraziorako ezarritakoaren pareko publizitatea 
eman beharko dio prozedurari, zordunak establezimendua Espainian duenean, eta kasuan 
kasuko erregistro publikoei eskatu beharko dizkie lege honetan ezarritakoaren arabera 
bidezkoak diren idatzoharrak eta inskripzioak.

Publizitate eta erregistro-neurrien ondoriozko gastuak administratzaileak edo 
ordezkariak ordainduko ditu, prozedura nagusiaren kontura.

4. Atzerriko prozedura nagusia aitortu ondoren, haren administratzaileak edo 
ordezkariak egikaritu ahal izango ditu irekiera gauzatu duen estatuko legearen araberako 
ahalmenak, salbu eta haiek bateraezinak direnean Espainian deklaratutako lurralde-
konkurtsoaren ondoreekin edo konkurtso-eskaeraren ondorioz hartutako kautela-
neurriekin, eta, edozein kasutan ere, horren edukia ordena publikoaren aurkakoa denean.

Ahalmenak egikaritzean, administratzaile edo ordezkariak Espainiako legea errespetatu 
behar du, bereziki, zordunaren ondasun eta eskubideak diru bihurtzeko aukera desberdinei 
dagokienez.

744. artikulua. Bestelako ebazpenak aitortzea.

1. Irekiera-ebazpenaren exequaturra eskuratu ondoren, kaudimengabezia-prozedura 
horretan emandako beste edozein ebazpen, haren oinarria konkurtso-legerian izanda, 
Espainian aitortuko da inolako prozeduraren beharrik izan gabe, baldin eta 742. artikuluan 
ezarritako betekizunak betetzen baditu. Aurretiaz epatze-zedula edo antzeko agiria eman 
edo jakinaraztea galdatu ahal izango da, orobat, atzerriko kaudimengabezia-prozeduran 
demandatua izan den eta zorduna ez den beste edozein pertsonari begira, pertsona hori 
ukitzen duten ebazpenen kasuan.

2. Aitorpenari aurka eginez gero, edozein pertsona interesdunek eskatu ahal izango 
du hura Arlo Zibileko Nazioarteko Lankidetza Juridikoaren uztailaren 30eko 29/2015 
Legean araututako exequatur-prozedurak gai nagusi moduan deklaratzea.

Atzerriko ebazpenaren aitorpena gauzatzen ari den prozesu bateko arazo intzidental 
gisa eskatzen bada, gaiaren muinaz arduratzen den epaile edo auzitegiak izango du arazo 
hori ebazteko eskumena.

745. artikulua. Aitorpenaren ondoreak.

1. Liburu honen II. tituluaren I. kapituluan aurreikusitako kasuetan izan ezik, 
aitortutako atzerriko ebazpenek prozedura ireki duen Estatuko legeak ematen dizkien 
ondoreak sortuko dituzte Espainian.

2. Atzerriko lurralde-prozeduraren ondoreek deklarazioa egiteko unean prozedura 
ireki duen Estatuan kokatutako ondasun eta eskubideak bakarrik ukituko dituzte.

3. Lurralde-konkurtsoaren deklarazioa Espainian egin bada, atzerriko prozeduraren 
ondoreak liburu honetako IV. tituluan xedatutakoaren arabera arautuko dira.

746. artikulua. Exekuzioa.

Atzerriko ebazpenek exekuzio-izaera badute ebazpen horiek eman diren prozedura 
ireki duen Estatuko legearen arabera, aurretiazko exequaturra beharko dute Espainian 
exekuta daitezen.

747. artikulua. Zordunaren aldeko betetzea.

1. Beste Estatu batean irekitako kaudimengabezia-prozeduraren mendeko zordunari 
Espainian ordainketa egiten bazaio prozedura horretan izendatutako administratzaile edo 
ordezkariaren bidez, ordainketa horrek ondore askatzaileak izango ditu bakarrik 
ordaintzaileak ez duenean prozeduraren izatearen berri.

2. Aurkako frogarik ezean, ulertuko da ordainketa atzerriko kaudimengabezia-
prozeduraren irekierari lege honetan konkurtso-deklaraziorako ezarritako publizitatea 
eman baino lehen egin duenak ez zekiela prozedura existitzen zenik.

748. artikulua. Kautela-neurriak.

1. Atzerrian kaudimengabezia-prozedura nagusia irekitzeko eskumena duen 
auzitegiak kautela-neurriak hartu baditu prozedura ireki baino lehen, neurri horiek 
Espainian aitortu eta exekuta daitezke, aurretiaz exequatur egokia eginda.

2. Atzerriko kaudimengabezia-prozedura aitortu aurretik eta administratzaile edo 
ordezkariak hala eskatuta, Espainiako legearen araberako kautela-neurriak hartu ahal 
izango dira, honako hauek barne:

1.a Zordunaren ondasun eta eskubideen aurkako edozein exekuzio-neurri 
geldiaraztea.

2.a Atzerriko administratzaile zein ordezkariari edo neurria hartzean izendatutako 
pertsonari eratxikitzea Espainian kokatutako ondasun eta eskubideak administratu edo diru 
bihurtzea, baldin eta haien izaeraren edo gertatutako inguruabarren ondorioz, ondasun edo 

eskubide horiek galkorrak badira, narriadura larria jasan ahal badute, edota, haien balioa 
modu garrantzitsuan murriztu ahal bada.

3.a Zordunaren ondasun eta eskubideak xedatu, besterendu eta kargatzeko 
ahalmenen egikaritza etetea.

Kautela-neurrien eskaera kaudimengabezia-prozedura irekitzeko ebazpenaren 
aitorpen-eskaera baino lehen egin bada, neurri horiek hartzen dituen ebazpenak eurei 
eusteko baldintza moduan ezarriko du azken eskaera hori hogei eguneko epean aurkeztea.

IV. TITULUA

Kaudimengabezia-prozedura paraleloen arteko koordinazioa

749. artikulua. Lankidetzarako betebeharrak.

1. Prozedura bakoitzari aplikagarri zaizkion arauak errespetatzeari kalterik egin gabe, 
Espainian deklaratutako konkurtsoaren konkurtso-administrazioak eta zordun berari buruz 
Espainian aitortutako atzerriko kaudimengabezia-prozeduraren administratzaileak edo 
ordezkariak beren eginkizunetan lankidetzan jarduteko eginbeharra dute, kasuan kasuko 
epaile, auzitegi edo agintari eskudunen ikuskapenaren mende. Administratzaileak edo 
ordezkariak edo atzerriko auzitegiak nahiz agintariak lankidetzan jarduteari uko egiten 
badio, eginbehar horretatik aske geratuko dira Espainiako pareko organoak.

2. Lankidetza izan daiteke, bereziki:

1.a Beste prozeduran baliagarria izan daitekeen informazioa trukatzea egokitzat 
jotako edozein bide erabilita, eta, betiere, informaziopeko datuen sekretua nahiz 
konfidentzialtasuna babesten dituzten arauak edo datu horiek aldez edo moldez babesten 
dituzten arauak errespetatuz.

Nolanahi ere, kasuan kasuko prozeduraren egoeran edozein aldaketa garrantzitsu 
gertatuz gero, haren gaineko informazioa eman behar da, administratzaile edo 
ordezkariaren izendapena barne, eta, beste estatu batean zordun berari begira 
kaudimengabezia-prozedura ireki bada, haren informazioa ere eman behar du.

2.a Administrazioa koordinatzea, eta zordunaren ondasun nahiz jarduerak kontrolatu 
eta ikuskatzea.

3.a Auzitegi eta agintari eskudunek prozeduren koordinazioarekin zerikusia duten 
akordioak onetsi eta aplikatzea.

3. Espainian deklaratutako lurralde-konkurtsoaren konkurtso-administrazioak 
ahalbidetu egin beharko dio atzerriko prozedura nagusiaren administratzaileari edo 
ordezkariari garaiz aurkeztea hitzarmen-proposamenak, likidazio-planak edo masa 
aktiboko ondasun eta eskubideak diru bihurtzeko nahiz kredituak ordaintzeko beste 
edozein aukera.

Espainian deklaratutako konkurtso nagusiaren konkurtsoaren konkurtso-
administrazioak neurri berberak erreklamatuko ditu atzerrian irekitako beste edozein 
prozeduratan.

750. artikulua. Hartzekodunen eskubideak egikaritzea.

1. Atzerriko kaudimengabezia-prozedurari aplikagarri zaion legeak ahalbidetzen duen 
heinean, administratzaileak edo ordezkariak Espainian deklaratutako konkurtsoan 
komunikatu ahal izango ditu bertan aitortutako kredituak, lege honetan ezarritakoaren 
arabera. Baldintza berberetan, administratzaileak edo ordezkariak parte hartu ahal izango 
du konkurtsoan, komunikatu dituen kredituen hartzekodunen izenean.

2. Espainian deklaratutako konkurtso baten konkurtso-administratzaileak atzerriko 
kaudimengabezia-prozedura nagusian nahiz lurralde-prozeduran aurkeztu ahal izango ditu 
hartzekodunen behin betiko zerrendan aitortutako kredituak, baldin eta prozedura horri 
aplikagarri zaion legeak hori egitea ahalbidetzen badu. Baldintza berberetan, konkurtso-

administrazioak edo hark izendatutako pertsonak parte hartu ahal izango du prozedura 
hartan, aurkeztutako kredituen hartzekodunen izenean.

751. artikulua. Ordaintzeko erregela.

Atzerriko kaudimengabezia-prozeduran bere kredituaren zatikako ordainketa jaso duen 
hartzekodunak ezin eskatu ahal izango du ordainketa gehigarririk Espainian deklaratutako 
konkurtsoan, mota eta maila bereko gainerako hartzekodunek ehunekoari begira zenbateko 
baliokidea jaso arte.

752. artikulua. Lurralde-prozeduraren aktiboko soberakina.

Elkarrekikotasunaren baldintzapean, lurralde-konkurtsoa edo -prozedura amaitzean 
geratzen den aktiboa Espainian aitortutako atzerriko prozedura nagusiaren administratzaile 
edo ordezkariaren esku jarriko da. Espainian deklaratutako konkurtso nagusiaren 
konkurtso-administrazioak neurri bera erreklamatuko du atzerrian irekitako beste edozein 
prozeduratan.

